
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 135 
 

ᐱᖓᑦᓯᖅ, ᔫᓂ 9, 2021 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

8419 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 9, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᑳᓪᕕᓐ ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ 

ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, 

ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓐᓄᓴᒃᑯᑦ 

ᐱᒋᐊᓚᐅᖅᑎᓐᓇᑕ, ᒪᓕᒐᓕᐅᖅᑎ ᕿᔪᒃᑖᖅ 

ᒪᑐᐃᖅᓯᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ. ᒪᓕᒐᓕᐅᖅᑎᐅᖃᑎᒃᑲ 

ᑕᒫᓃᒻᒪᑕ ᓄᓇᕗᒻᒥᐅᑦ ᑏᕖᒃᑯᑦ ᑕᐅᑐᒃᑐᑦ ᐊᒻᒪᓗ 

ᓈᓚᐅᑎᒃᑯᑦ ᓈᓚᒃᑐᑦ ᑐᓐᖓᓱᑦᓯᐊᕐᓕᑦ 

ᑲᔪᓯᓂᐊᓕᕐᒥᒐᑦᑕ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎᕆᔭᕗᑦ 

ᓄᓇᕗᒻᒥ ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 658 - 5(2): 

ᑲᑐᔾᔨᖃᑎᒌᓐᓂᕐᒧᑦ ᓯᕗᓕᖅᑏᑦ ᑲᑎᒪᓂᖏᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ ᐸᓂᓐᓈᒃ ᐅᑉᓗᒥ 

ᐊᐅᓪᓛᑦᓯᐊᕐᓂᐊᖅᐳᑎᑦ.  

 

(ᑐᓵᔨᑎᒍᑦ) ᐅᖃᖅᑎ. ᒫᓐᓇ ᐊᑲᐅᓈᕐᓂᖓᓂ 

ᖃᓄᐃᓕᖓᓕᕐᒪᖔᑦ ᑲᑐᔾᔨᖃᑎᒌᓐᓂᕗᑦ 

ᐱᒻᒪᕆᐊᓗᒃ ᑲᑐᔾᔨᖃᑎᒌᓐᓂᖏᒡᒎᖅ ᓯᕗᓕᖅᑏᑦ 

ᖃᓄᐃᓕᖓᓕᕐᒪᖔᖅ.  

 

ᐄ, ᑕᐃᒪ ᖃᐅᔨᒪᒐᕕᑦ ᔮᓐᓄᐊᕆ 21-ᖑᑎᓪᓗᒍ 

2020 ᓄᓇᕗᑦ ᑐᓐᖓᕕᒃ ᐊᒻᒪᓗ ᓄᓇᕗᑦ ᒐᕙᒪᖓ 

ᑲᑐᔾᔨᖃᑎᒌᓐᓂᕐᒥᓂᒃ ᓄᑖᕈᕆᐊᖅᓯᓚᐅᕐᖓᑕ 

ᓇᓗᓇᐃᑦᑕᐅᖅᑎᐊᖅᑕᐅᓪᓗᓂ ᐊᖏᖅᓯᒪᓂᕆᔭᖏᑦ 

ᑲᑐᔾᔨᖃᑎᒌᓐᓂᐊᕐᓂᕋᖅᓯᒪᒻᒪᑎᒃ 

ᓯᕗᓪᓕᐅᑎᑦᑎᑕᒥᓄᑦ. ᑖᓐᓇ 

ᐊᑎᓕᐅᖅᑕᐅᓚᐅᖅᓯᒪᑎᓪᓗᒍ ᐊᖏᔪᖅᑳᖁᑎᕗᑦ 

ᑲᑎᓯᒪᖃᑎᒌᖃᑦᑕᖅᓯᒪᔪᑦ ᐊᒻᒪ ᐅᕙᖓ 

ᐊᖏᔪᖅᑳᖅ ᑰᑦᑎᕐᒥᒃ ᑲᑎᒪᖃᑎᖃᖃᑦᑕᕐᒥᔪᖓ 

ᐸᕐᓇᐅᑏᑦ ᐱᒻᒪᕇᓪᓗ ᐅᖃᐅᓯᕆᓪᓗᑎᒍ.  

 

ᒫᔾᔨ 18-ᖑᑎᓪᓗᒍ ᑲᑐᔾᔨᖃᑎᒌᓐᓂᕗᑦ ᑖᓐᓇ 

ᓯᕗᓕᖅᑏᑦ ᑲᑎᒪᔨᕋᓛᖏᓪᓗ 

ᖃᒪᓂᖅᑐᐊᕐᓅᕈᓐᓇᔪᒻᒪᑕ ᑐᓐᖓᕕᒃᑯᑦ ᑲᑎᒪᔨᖏᑦ 

ᑲᑎᒪᑎᓪᓗᒋᑦ ᐊᕐᕌᒍᑕᒫᑦ ᑲᑎᒪᓂᕆᔭᑦᑎᓐᓄᑦ 

ᑕᐃᓐᓇ ᓈᓴᐅᑎᓕᒃ 32 ᐊᑐᐊᒐᖅ ᐊᒻᒪ 

ᐅᖃᐅᓯᕆᓪᓗᑎᒍ ᑐᑭᓯᐅᒪᖃᑎᒌᔾᔪᑎᓂᒃ 

ᑕᐅᖅᓯᕋᐅᑎᖃᕐᓂᕐᒧᑦ ᐊᖏᖃᑎᒌᒍᑎᒃ. ᓯᓚᕐᔪᐊᒥᓗ 

ᓄᕙᓐᓇᕐᔪᐊᖅ ᐱᓕᕆᐊᖑᓂᖓᓂᒃ.  

 

ᐅᖃᖅᑏᑦ, ᓄᓇᕗᑦ ᒐᕙᒪᖓ ᑐᓐᖓᕕᒃᑯᓪᓗ 

ᑲᑐᔾᔨᒻᒪᑕ ᓯᕗᓪᓕᐅᑎᑕᒥᓂᒃ ᐊᔾᔨᒌᓐᓂᒃ 

ᓯᕗᓪᓕᐅᑎᑦᑎᒻᒪᑕ ᐊᒻᒪᓗ ᐱᔭᕆᐊᑐᔪᖅᓯᐅᖅᐸᑦᑐᑕ 

ᐊᔾᔨᒌᓐᓂᒃ ᐱᐅᓯᕚᓪᓕᑎᑦᑎᒐᓱᐊᖅᑐᑕ 

ᑮᓇᐅᔭᓕᐅᕈᑎᐅᕙᑦᑐᓂᒃ ᒪᑭᒪᐅᑎᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᒃ, 

ᐱᖅᑯᓯᓕᕆᓂᕐᒥᓪᓗ. ᓄᓇᕗᒻᒥ ᐃᓄᓐᓄᑦ ᐃᓄᓐᓂᒃ 

ᐃᑲᔪᕈᒪᒐᑦᑕ ᐃᓅᓯᖏᓐᓂᒃ ᐱᐅᓯᕚᓪᓕᑎᑦᑎᓪᓗᒋᑦ 

ᑲᑐᔾᔨᓗᑕ ᐃᓅᓂᖏᓐᓂᒃ 

ᓇᓗᓇᓐᖏᑦᑎᐊᓕᖅᑎᑦᑎᓗᑕ ᐃᓕᖅᑯᓯᖏᓐᓂᒃ 

ᑲᒪᑦᑎᐊᕐᓗᑕᓗ ᐊᒻᒪ 

ᐃᓅᓯᖃᑦᑎᐊᖅᑎᑦᑎᒐᓱᐊᕐᓗᑕ ᐃᓄᓐᓂᒃ ᓄᓇᕘᒥ. 

ᐃᓄᐃᓪᓗ ᐱᖃᑕᐅᑎᑕᐅᖏᓐᓇᕋᓱᓪᓗᑎᒃ ᒐᕙᒪᒃᑯᑦ 

ᐱᕙᓪᓕᐊᑎᑕᐅᓂᖏᓐᓂᒃ.  

 

ᑕᐃᒫᒃ ᑕᕝᕙ ᖃᒪᓂᑦᑎᐊᕐᒥᐅᑦ 

ᖁᔭᓐᓇᒦᓪᓚᕆᒍᒪᕙᒃᑲ ᑐᓐᖓᓇᕖᓐᖓᖅᑐᐊᓘᔪᒻᒪᑕ 

ᐊᒻᒪᑦᑕᐅᖅ ᑕᐃᑲᓃᒍᓐᓇᕈᓘᔭᔪᒐᑦᑕᐃᓛᒃ 

ᓄᕙᓐᓇᔾᔪᐊᕌᓗᒃ ᓴᖅᑭᓗᐊᓚᐅᖅᑎᓐᓇᒍ 

ᓴᖅᑭᓚᐅᖅᑎᓐᓇᒍ ᑲᔾᔮᓇᖅᑐᕕᔾᔪᐊᕌᓘᔪᒐᑦᑕ ᒥᔅᑕ 

ᒥᑭᓐᖑᐊᖅ ᓄᓇᖓᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 659 - 5(2): ᐊᕐᓇᐃᑦ 

ᑐᓪᓕᓂᖏᑦ ᓯᕗᓪᓕᖅᑎᐅᓂᕐᒧᑦ 

ᑲᑎᒪᓂᖃᕐᓂᖏᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᖁᕕᐊᓱᑉᐳᖓ 

ᑐᓴᖅᑕᐅᑎᑦᑎᒋᐊᔅᓴᖅ. ᐃᓄᓕᕆᔨᒃᑯᑦ 

ᑲᑎᒪᑎᑦᑎᓛᕐᖓᑕ ᐊᕐᓇᐃᑦ ᓱᓪᓕᓐᓂᖏᑦ 

ᑲᑎᒪᓂᖃᖅᑎᑦᑎᓛᕐᖓᑕ ᐊᒡᒌᔅᓯᐅᓕᖅᑲᑦ 2021-ᒥ.  

 

ᐃᓄᓕᕆᔨᒃᑯᑦ ᑕᐃᒪ ᑮᓇᐅᔭᓂᒃ ᑲᑐᔾᔭᐅᔪᓂᒃ 

ᐱᒍᓐᓇᓚᐅᕐᖓᑕ ᐅᕙᓐᖓᑦ ᒐᕙᒪᒥ ᐊᒻᒪᑦᑕᐅᖅ 

ᒐᕙᒪᑐᖃᒃᑯᑦ ᐊᕐᓇᓐᓄᑦ ᑐᕌᖓᔪᖁᑎᖏᓐᓂᒃ 

ᑮᓇᐅᔭᓂᒃ ᐱᖓᓱᓄᑦ ᐊᕐᕌᒍᑦ. ᐱᓕᕆᓂᐊᕐᓗᑕ 

ᓴᓐᖏᓕᖅᑎᑎᕚᓪᓕᕋᓱᓪᓗᑕ ᐊᕐᓇᐃᑦ 

ᓂᕕᐊᖅᓴᐃᓪᓗ ᓯᕗᓪᓕᖅᑎᐅᔪᓐᓇᕐᓂᖏᓐᓂᒃ.  

 

2019-ᖑᑎᓪᓗᒍ ᐅᑭᐊᔅᓵᒃᑯᑦ ᐃᓄᓕᕆᔨᒃᑯᑦ 

ᐋᖅᑭᑦᑎᕆᔪᔪᑦ 

ᑲᑎᒪᑎᑦᑎᓪᓗᑎᒃ ᓯᕗᓕᖅᑎᕈᓘᔭᕐᓂᑦ 

ᐊᔪᖅᓴᓗᐊᖃᑦᑕᖅᑐᐃᑦ ᓄᖑᔾᔫᒥᑎᑕᐅᒐᓱᐊᖅᑐᑎᒃ 

ᐸᕐᓇᐅᑎ 2-ᒥ ᑲᑐᔾᔨᖃᑎᕗᑦ ᐊᒻᒪᓗᑦᑕᐅᖅ 

ᑲᑎᒪᖃᑕᐅᔪᔪᑦ ᐅᖃᔪᒻᒪᑕ ᐱᒋᐊᕈᑎᔅᓴᓂᒃ 

ᑮᓇᐅᔭᓂᒃ ᐱᑕᖃᒃᑲᓐᓂᖁᔨᓪᓗᑎᒃ ᐊᓪᓚᕕᑦᑎᒍᓪᓗ 

ᐃᑲᔪᖅᓯᖅᑕᐅᔫᒥᖃᑦᑕᕈᒪᓪᓗᑎᒃ ᖃᐅᔨᒪᔭᐅᔪᓪᓗ 

ᓯᐊᕐᒪᑕᐅᖃᑦᑕᖁᓪᓗᒋᑦ ᐊᕐᓇᓂᒃ ᐱᔾᔪᑎᖃᖅᑐᐃᑦ 

ᓄᓇᕗᒻᒥ.  

 

ᑎᑭᑎᑦᑎᓂᐊᖅᑐᑦ ᐊᕐᓇᓕᒫᑦᑎᐊᕐᓂᒃ 

ᐊᕐᕌᒍᖃᑎᒌᓐᖏᑦᑐᕈᓘᔮᓪᓗᓐᓂᒃ 

ᐅᖃᐅᓯᖃᖃᑦᑕᕐᓗᑎᑦ ᓇᒻᒥᓂᖃᐅᑎᓕᕆᓂᕐᒥᒃ, 

ᓂᕈᐊᖅᑐᓕᕆᓂᕐᒥᒃ, ᐱᕙᓪᓕᐊᔪᓕᕆᓂᕐᒥᒃ, 

ᐅᖃᐅᓯᓕᕆᓂᕐᒥᒃ, ᐃᓕᖅᑯᓯᓕᕆᓂᕐᒥᒃ ᐊᒻᒪ 

ᑲᑎᒪᔨᑦᑎᒍᑦ ᐊᐅᓚᑦᑎᓂᕐᒥᒃ. ᑕᕝᕙᓂ ᑲᑎᒪᓂᕐᒥᒃ 

ᐊᔪᕈᓐᓃᖅᓴᐃᓂᐊᖅᑐᐃᑦ ᐊᕐᓇᓂᒃ 

ᓂᕕᐊᖅᓯᐊᓂᓪᓗ ᐊᒻᒪ ᓯᕗᓕᖅᑎᐅᓂᕐᒥᓂᒃ 

ᓇᓗᓇᐃᖅᑐᐃᑦᑎᐊᕐᓗᑎᒃ ᐃᒻᒥᓂᓪᓗ 

ᒪᑭᒪᒍᓐᓇᕐᓂᖏᑦ ᓴᖅᑭᔮᖅᑎᑕᐅᓗᑎᒃ ᑕᖅᑲᒃᑯᐊᓗ 

ᑕᐃᒃᑯᐊᓗ ᑲᑎᒪᖃᑕᐅᔪᑦ 

ᓯᕗᓕᖅᑎᐅᖃᑕᐅᓕᖁᔭᐅᓗᑎᒃ.  

 

(ᑐᓵᔨᑎᒎᓐᖏᑦᑐᖅ) ᐊᒥᓲᓛᖅᑯᑦ ᐃᓚᐅᓗᑎᒃ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᒥᓂᔅᑕᐅᔪᖅ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 

ᐱᔨᑦᑎᕋᖅᑎᖏᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 660 - 5(2): 

ᑐᓐᖓᓴᐃᓂᕐᒧᑦ ᐱᓕᕆᐊᒃᓴᑦ ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓂ 

(ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᐃᓘᓐᓇᓯ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑏ ᖁᕕᐊᓱᓪᓚᕆᑉᐳᖓ ᓂᑯᕕᒍᓐᓇᕋᒪ 

ᐅᖃᕐᓗᖓ ᐊᐃᐳᓗ 16, 2020-ᖑᑎᓗᒍ ᑖᒃᑯᐊ 

ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᕋᖅᑎᒃᑯᑦ 

ᓴᖅᑭᑎᑎᔪᒻᒪᑕ ᓄᑖᓄᑦ 

ᐃᖅᑲᓇᐃᔭᖅᑎᓄᑦ ᐃᓕᓴᒋᐊᕈᑎᐅᔪᑦ 

ᐃᑲᔪᖅᓰᕐᔪᑎᐅᒐᓱᑦᑐᖅ ᓄᑖᓂ 

ᐃᖅᑲᓇᐃᔭᖅᑎᐅᔪᓂᒃ ᐊᒻᒪ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔭᓕᕋᑖᖅᑐᓂᒃ ᐊᒻᒪ ᓄᓇᕗᒻᒧᑦ 

ᐊᐅᓪᓛᕋᑖᖅᑐᓂᒃ 

ᐃᓚᐅᑦᑎᐊᓐᓇᖃᑦᑕᕈᓐᓇᖁᓪᓗᒋᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓐᓄᑦ. ᐃᓄᐃᑦ ᐃᓕᖅᑯᓯᖏᓐᓄᑦ 

ᐃᓕᓴᑎᑕᐅᕌᕐᔪᑦᑐᑎᒃ ᐊᒻᒪᑦᑕᐅᖅ ᑕᒫᓂ 

ᖃᐅᔨᒪᓂᐅᔭᕆᐊᓕᓐᓂᒃ ᐃᖅᑲᓇᐃᔭᕐᓂᐊᕐᓗᓂ 

ᖃᐅᔨᒪᔭᐅᔭᕆᐊᓕᓐᓂᒃ ᐃᖅᑲᓇᐃᔭᖅᑎᐊᕐᓂᐊᕐᓗᓂ 

ᓄᓇᕗᑦ ᒐᕙᒪᖓᓂ.  

 

ᑐᓐᖓᓇᕐᓂᖅ ᐃᓱᒪᒋᓪᓗᒍ ᑖᓐᓇ 

ᐃᖅᑲᓇᐃᔭᖅᑎᓄᑦ ᑐᓐᖓᓱᑦᑎᑦᑎᔾᔪᑎᐅᓂᐊᖅᑐᖅ 

ᐊᔪᓐᖏᑦᑎᐊᓂᖅᓴᐅᓂᐊᕐᖓᑕ ᐃᖅᑲᓇᐃᔮᒥᓂᒃ.  

 

ᖃᕋᓴᐅᔭᒃᑯᑦ ᐃᓕᓐᓂᐊᑎᑦᑎᔾᔪᑎᕗᑦ 

ᒪᕐᕉᓕᖅᑲᖓᑎᑉᐸᑦᑕᕗᑦ:  

 

 ᐊᖏᔪᖅᑳᓂᑦ ᐃᓕᓴᕕᐅᔪᖅ ᑖᓐᓇ 

ᐊᖏᔪᖅᑳᕆᔭᐅᔪᐃᑦ ᖃᐅᔨᒪᒋᐊᓕᖏᓐᓂᒃ 

ᐱᔭᕇᐊᓱᐊᖅᑎᑦᑎᓪᓗᒋᑦ ᐃᓕᓴᑎᑕᐅᓲᖅ 

ᑕᕝᕗᖓ ᖃᓄᖅ ᓄᓇᓕᓐᓂᑦ ᒐᕙᒪᓂᓪᓗ 

ᐱᔨᑦᑎᕋᖅᑎᒃᑯᑦ ᐱᓕᕆᓲᖑᒻᒪᖔᑕ 

ᓇᓗᓇᐃᖅᓯᕕᐅᓪᓗᑎᒃ ᖃᕐᓄᕐᓗ 

ᓂᕆᐅᕝᕕᐅᒻᒪᖔᑕ ᐊᒻᒪᓗᑦᑕᐅᖅ 

ᑐᓐᖓᓱᑦᑎᑕᐅᓪᓗᑎᑦᑕᐅᖅ.  

 

 ᐃᖅᑲᓇᐃᔭᖅᑎᓄᓪᓕ ᑐᕌᖓᔪᑦ 

ᐃᓕᓐᓂᐊᕋᔅᓴᐃᑦ ᓄᑖᓄᑦ ᑐᕌᖓᔪᑦ 

ᐃᖅᑲᓇᐃᔭᖅᑎᓄᑦ ᖃᕋᓴᐅᔭᒃᑯᑦ 

ᐃᓕᓴᒍᓐᓇᖅᑐᑎᒃ ᐃᒪᖃᖅᑐᓂ 

ᓂᐱᓕᐅᖅᓯᒪᔪᓂᒃ ᐊᐅᓚᔫᓕᐅᖅᑕᐅᓯᒪᔪᓂᒃ 

ᐊᐅᓚᓐᖏᑦᑐᓂᒃ ᐊᔾᔨᓐᖑᐊᓂᒃ ᐊᒻᒪ 

ᐊᐱᖅᑯᑎᕈᓘᔭᕐᓂᒃ ᐃᖅᑲᓇᐃᔭᖅᑎᓄᑦ 

ᐊᐅᓚᔾᕙᐃᔨᐅᒋᐊᕋᓱᑦᑐᑦ.  

 

ᐅᖃᖅᑏ, ᖁᕕᐊᓱᓪᓚᕆᑦᑐᒍᑦ ᐃᖅᑲᓇᐃᔭᖅᑎᓂᒃ 

ᑕᒪᓐᓇ ᐃᓚᐅᒋᐊᕈᓘᔭᑦᑎᐊᓪᓚᕆᒻᒪᑦ ᐊᒻᒪᓗᑦᑕᐅ 

ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒥᓲᓂᖅᓴᐃᑦ 

ᐱᖃᑕᐅᒐᓱᐊᖁᓇᖅᑑᒐᓗᐊᑦ ᑖᔅᓱᒧᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 661 - 5(2): 

ᐃᓄᑑᔭᕆᐊᖃᖅᑎᑕᐅᔪᓄᑦ ᓂᕆᔭᑦᓴᓂᒃ 

ᐃᑲᔪᖅᑐᐃᔾᔪᑎᒥᒃ ᐱᓕᕆᐊᖅ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᒋᕙᒋᑦ ᒫᓐᓇ 

ᐱᒍᓐᓇᕋᒪᐃᓛᒃ ᑐᓴᕈᒥᓇᖅᑐᓂᑦ 

ᑐᓴᖅᑕᐅᑎᑦᑎᒍᓐᓇᖅᑐᖓ ᐱᒻᒪᕆᐊᓗᓐᓂᒃ 

ᐃᖅᑲᓇᐃᔮᖑᔪᓂᒃ. ᐃᑲᔪᖅᓰᒍᑎᐅᒐᓱᑦᑐᓂᒃ 

ᓄᓇᕗᒻᒥᐅᓂᒃ ᐊᒻᒪ ᓯᐊᕐᒪᖅᑕᐃᓕᒪᔾᔪᑎᐅᒐᓱᑦᑐᓂᒃ 

ᓄᕙᓐᓇᔾᔪᐊᓂᒃ.  

 

ᐅᖃᖅᑎ, ᑕᕝᕙᓂ ᑕᖅᑭᑎᓐᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᑉᐳᑦ 

ᐅᖃᐅᔾᔨᓚᐅᕐᖓᑦ ᑭᒃᑯᑐᐃᓐᓇᐃᑦ 

ᓱᕋᐃᖃᑦᑕᕐᖓᑕᒎᖅ ᐃᓄᑑᒋᐊᖃᕋᓗᐊᖅᑐᑎᑦ 

ᐊᑐᐃᓐᓇᖃᑦᑎᐊᖏᒧᑦ ᓂᕿᔅᓴᓂᒃ ᐊᒻᒪ ᐊᓯᖏᓐᓂᒃ 

ᐱᒋᒋᐊᖃᖃᑦᑕᖅᑕᖏᓐᓂ ᖃᐅᑕᒫᑦ. 

ᓂᕿᖃᓐᖏᑦᑐᓂᓪᓘᓐᓃᑦ ᓴᓇᒃᑯᑖᖃᓐᖏᓪᓗᓂ 

ᓄᓇᕗᒻᒥᐅᑕᐃᑦ ᐱᔭᕇᑦᑎᐊᖃᑦᑕᕈᓐᓇᔾᔮᖏᒻᒪᑕ 

ᐃᓄᑑᒋᐊᖃᕐᓂᕐᒥᓂᒃ. ᐊᒻᒪ ᓄᕙᓐᓇᕐᔪᐊᖅ 

ᓯᐊᕐᒪᐃᓐᓇᕈᓐᓇᖅᐳᖅ ᓄᓇᕗᒻᒧᑦ.  

 

ᑕᐃᒪᓕ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᑦ 

ᐅᖃᐅᓯᖏᑦ ᒪᓕᑦᑐᒋᑦ ᐊᒻᒪᑦᑕᐅᖅ ᐃᓕᔅᓯ ᒪᓂᕗᑦ 

ᑲᖏᖅᖠᓂᕐᒥᑦ ᐊᕐᕕᐊᓐᓂᓗ ᓄᓇᕗᑦ ᒐᕙᒪᖓ 

ᓱᒋᐊᔪᒻᒪᑦ ᓱᒋᐊᒋᐊᖃᓕᕋᒥᒃ. ᓄᓇᕗᓕᒫᒥ 

ᐊᑭᖃᓐᖏᑦᑐᓂᑦ ᓂᕿᑖᕈᑎᔅᓴᓂᒃ 

ᐃᑲᔫᑎᔅᓴᑲᓐᓂᕐᓂᒃ ᑭᒃᑯᑐᐃᓐᓇᕐᓄᑦ ᐊᒻᒪ 

ᐃᓪᓗᒥᐅᖃᑎᒌᓐᓄᑦ ᐃᓄᑑᒋᐊᖃᖅᑐᓄᑦ.  

 

ᐅᖃᖅᑎ ᓄᓇᕗᑦ ᒐᕙᒪᒃᑯᖏᑕ ᓂᕿᔅᓴᓄᑦ 

ᐃᑲᔫᑎᖓ ᒪᐃ 14-ᑎᓪᓗᒍ ᓴᖅᑭᖅᑕᐅᔪᔪᖅ. 

ᓯᕗᓪᓕᖅᐹᖓᓂᒃ ᐊᐅᓚᑎᓪᓗᒍ 100-ᓚᐅᓗᐊᖅᑐᑦ 

ᓂᖀᑦ ᑐᓂᐅᖅᑲᖅᑕᐅᔪᔪᑦ ᓄᓇᕗᒻᒥᐅᓄᑦ 

ᐃᓄᑐᐊᒃᑯᕕᒻᒦᑦᑐᓄᑦ. ᑖᓐᓇ ᐊᑐᓪᓚᕆᑦᑐᖅ 

ᐱᓕᕆᓂᐅᔪᖅ, ᐱᓕᕆᕕᑦᑎᓐᓄᑦ ᐊᐅᓚᑕᐅᔪᖅ 

ᓄᕙᓐᓇᔾᔪᐊᓕᕆᓂᕐᒧᑦ ᐊᓪᓚᕕᒻᒧᑦ ᐊᒻᒪ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᖁᔭᓕᔭᐃᓐᓇᑦᑎᐊᕈᒪᔭᒃᑲ ᑕᐃᒃᑯᐊ 

ᐱᓕᕆᓴᕋᐃᑦᑐᐊᓘᒍᓐᓇᔪᔪᐃᑦ ᑕᖃᒍᓐᓇᕋᑎᓪᓗ 

ᐊᐅᓚᑦᑎᒍᓐᓇᖅᑐᑎᑦ ᑖᔅᓱᖓᒥ.  

 

ᐅᖃᖅᑎ ᒫᓐᓇ ᐱᒡᒐᓇᖅᑐᖅᓯᐅᕐᖓᑕᐃᓛᒃ 

ᓄᓇᕗᒻᒥᐅᑦ ᑭᓯᐊᓂᓕ ᐃᑲᔪᖃᑎᒌᓗᑕ 

ᐊᓂᒍᐃᓂᐊᕐᒥᔪᒍᑦ. ᐱᓕᕆᔪᐃᓐᓇᐅᔭᕆᐊᖃᖅᑐᒍᑦ 

ᓯᐊᕐᒪᑎᑦᑕᐃᓕᒪᓗᒍ ᓄᕙᓐᓇᔾᔪᐊᖅ ᓄᓇᕗᒻᒥ. 

ᖁᕕᐊᓱᓪᓚᕆᒻᒥᔪᓚᖓ ᐅᓇ ᐅᖃᐅᓯᕆᒋᐊᔅᓴᖅ 

ᓄᑖᖅ ᓴᖅᑭᖅᓯᒪᔭᕗᑦ ᑐᕌᒐᕗᑦ 

ᑎᑭᐅᑎᒐᓱᑦᑎᐊᕐᓂᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 662 - 5(2): ᖁᔭᓕᓂᖅ 

ᓄᓇᕗᒥ ᐃᓕᓐᓂᐊᖅᑐᓕᕆᔪᖃᓚᐅᕐᓂᖓᓂ 

ᓄᕙᕐᔪᐊᕐᓇᖅ-19-ᑕᖃᖅᑎᓪᓗᒍ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ 

ᐊᒻᒪᓗ ᐅᓪᓗᒃᑰᑦ ᒪᓕᒐᓕᐅᖅᑏᑦ ᓄᓇᕗᒻᒥᐅᑦ.  

 

ᐅᖃᖅᑎ ᑕᕝᕙᓂ ᐊᕐᕌᒍᒋᓵᖅᑕᑎᓐᓂ ᐅᓄᖅᑐᓂᒃ 

ᐋᖅᑭᒋᐊᕈᑎᖃᖃᑦᑕᖅᓯᒪᕗᑦ ᓄᓇᕗᒻᒥ 

ᓄᕙᔾᔪᐊᕐᓇᖅ 19 ᖃᓂᒪᓐᓇᖅ ᐱᔾᔪᑎᒋᓪᓗᒍ. 

ᐅᐱᒐᓱᒍᒪᕗᖓ ᖁᔭᓕᓪᓗᖓᓗ 

ᐃᓕᓐᓂᐊᖅᑐᓕᕆᓂᕐᒧᑦ ᐃᓚᒋᔭᐅᔪᓕᒫᓄᑦ 

ᓄᓇᕗᒻᒥ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑏᑦ, ᐊᖏᔪᖅᑳᕆᔭᐅᔪᑦ, ᐸᖅᑭᔨᐅᔪᓪᓗ 

ᐊᓯᖏᓪᓗ ᐃᓕᓐᓂᐊᖅᑐᓕᕆᔨᒃᑯᓄᑦ 

ᐱᓕᕆᔨᐅᖃᑕᐅᔪᑦ. ᐱᓕᕆᖦᕆᖃᑎᒌᑦᓯᒪᕗᑦ 

ᐱᓕᕆᓇᓱᒋᐊᖃᖅᓯᒪᑎᓪᓗᒋᑦ ᐊᔅᓱᕈᓐᓇᖅᑐᖅ 

ᖃᓂᒻᒪᓐᓇᐅᑎᓪᓗᒍ.  

 

ᐅᖃᖅᑎ, ᐃᓕᓐᓂᐊᖅᑐᓕᕆᔾᔪᓯᕗᑦ ᑐᓐᖓᕕᖃᖅᐳᑦ 

ᐊᒥᓱᓂᑦ ᐱᓕᕆᖃᑎᒌᒍᑎᓂᒃ ᐊᑑᑎᖃᑦᓯᐊᖅᑐᒃᑯᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕕᒻᒥ ᐃᖅᑲᓇᐃᔭᖅᑏᑦ 

ᐊᖏᔪᖅᑳᕆᔭᐅᔪᑦ ᐸᖅᑭᔭᐅᔪᑦ ᐊᓯᖏᓪᓗ 

ᐃᓕᓐᓂᐊᕐᓂᓕᕆᓂᕐᒧᓪᓗ ᐱᓕᕆᖃᑕᐅᔪᑦ 

ᐱᒻᒪᕆᐊᓗᒻᒥ ᐱᓕᕆᐊᔅᓴᖃᖅᐸᑉᐳᑦ 

ᑐᓐᖓᕕᒋᔭᐅᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ 

ᐊᑐᖅᑕᐅᕙᑦᑐᓄᑦ. ᑲᑐᔾᔨᖃᑎᒌᑦᑐᑕ 

ᐱᓕᕆᖔᖓᑦᑕ ᖃᐅᔨᒪᑦᓯᐊᕈᓐᓇᖅᐳᒍᑦ 

ᑲᔪᓯᓐᓂᖃᑦᑎᑐᐊᕋᓗᐊᒪᖔ ᕿᑐᕐᖓᕗᑦ ᒪᒃᑯᑦᑐᑦ 

ᐊᒻᒪᓗ ᐃᓐᓇᕈᖅᐸᓪᓕᐊᓕᓵᖅᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᖁᔭᓕᒍᒪᒐᒪ, 

ᖁᔭᓕᓪᓚᕆᒍᒪᒐᒪ ᐃᓕᓐᓂᐊᖅᑐᓕᕆᔨᕈᓘᔭᕐᓄᑦ 

ᐱᕆᓯᒪᓂᖏᓐ ᓄᕙᕐᓇᕐᔪᐊᖅ ᓯᐊᕐᒪᖅᓯᒪᑎᓗᒍ 

ᐃᓕᓴᕕᒻᒥ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐅᐃᕖᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖓ, ᓄᓇᕗᑦ ᑐᓐᖓᕕᒃᑯᑦ, 

ᐊᒻᒪᑦᑕᐅᖅ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑕᖃᒍᓐᓇᖅᑑᔮᕋᑎᒃ 

ᐱᓕᕆᔾᔪᓯᓯᒪᒻᒪᑕ ᐃᓕᓐᓂᐊᖅᑎᖁᑎᑦᑎᓐᓂ. 

ᖃᓄᖅᑑᕈᓐᓇᕈᓘᔭᕐᓂᐊᓗᔅᓯ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑏᑦ ᐊᑦᑕᓇᖅᑐᒦᓇᑎᒃ 

ᐃᓕᓴᒍᓐᓇᖅᓯᒪᔪᑦ ᐊᖏᕐᕋᒥ ᐃᓕᓴᕕᒻᒥᓪᓗ. 

 

ᐊᑕᖏᑦᑎᐊᖅᑐᑕ ᓄᓇᕗᒻᒥᐅᑕᐃᑦ 

ᓵᓐᖓᑦᓯᒋᐊᖃᖅᓯᒪᒐᑦᑕ 

ᐊᑐᖅᑕᐅᓚᐅᖅᓯᒪᖏᑦᑐᐊᓗᒻᒥᑦ ᓯᐊᒻᒪᑦᓯᒪᔪᒥᒃ. 

ᑕᐃᒫᓪᓗ ᐅᖓᓯᑦᑐᒥ ᐃᓕᓴᑎᑕᐅᕙᑦᑐᑎᒃ 

ᐋᓐᓂᐊᓕᖁᓇᒋᑦ, ᖃᓄᐃᖏᑦᑎᐊᖅᑎᒐᓱᐊᖅᑐᒋᑦ 

ᐃᓕᓐᓂᐊᖅᑎᕗᑦ, ᐃᖅᑲᓇᐃᔭᖅᑎᕗᓪᓗ, ᓄᓇᓖᑦ 

ᑲᑐᔾᔨᓪᓗᑎᒃ, ᐱᐅᓯᕚᓪᓕᖁᓪᓗᒍ ᓄᓇᕘᑦ. 

ᓴᖅᑭᔮᖅᑎᑦᑎᓯᒪᔪᓯ ᓴᐱᓕᕈᓐᓇᖏᓐᓂᓯᓐᓂᒃ 

ᐊᑕᖏᑦᑎᐊᖅᑐᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐋᓐᓂᐊᑦᑕᐃᓕᓕᕆᓂᕐᒧᑦ, ᒥᔅᑐ ᑯᓱᒐᖅ. 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 663 - 5(2): 

ᓄᕙᕐᓇᕐᔪᐊᕇᒃᑯᑎ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᔮᓐᓇᓗᐊᓕ 2021-

ᖑᑎᓪᓗᒍ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ 

ᑲᐳᐃᕙᓪᓕᐊᓕᓚᐅᖅᓯᒪᕗᑦ ᑕᒪᑐᒧᖓ 

ᓄᕙᔅᓇᕐᔪᐊᕇᒃᑯᑎᓂᑦ ᑕᐃᑲᓂ ᐃᓐᓇᐅᓯᕝᕕᒻᒥ 

ᐃᖃᓗᓐᓂ. ᑕᐃᑲᖓᓂᑦ ᐅᑉᓗᒥᒧᑦ ᑎᑭᒃᖢᒍ 

ᓄᓇᓖᑦ ᑕᒪᕐᒥᑦ ᒪᕐᕈᐃᖅᖢᑎᒃ 

ᑲᐳᕝᕕᐅᔭᖅᑐᖅᓯᒪᓕᖅᐳᑦ, ᓄᓇᕗᒻᒥᐅᑕᐅᑦ 

ᑕᒪᑐᒥᖓ ᑲᐴᒻᒥᑦ ᑲᐱᔭᐅᔪᒪᔪᑦ 

ᑲᐱᔭᐅᔪᓐᓇᓗᑦᑖᑯᑉᓗᒋᑦ. ᑖᒃᑯᐊ ᐃᓐᓇᐃᑦ 18-ᓂᑦ 

ᐅᑭᐅᓖᑦ ᐅᖓᑖᓄᑦ ᐋᓐᓂᐊᑦᑕᐃᓕᒪᔪᓕᕇᑦ, 

ᑐᐊᕕᕐᓇᖅᑐᓕᕆᔩᑦ, ᐊᒻᒪ ᐊᒡᓛᑦ ᓄᓇᕗᒻᒧᑦ ᐊᒻᒪᓗ 

ᓄᓇᕗᒻᒥ ᓴᓇᔭᖅᑐᖃᑦᑕᖅᑐᑦ ᑕᒪᕐᒥᒃ ᑲᐱᔭᐅᔪᒪᔪᑦ 

ᑲᐱᔭᐅᓚᐅᖅᑐᑦ. 

 

ᐅᖃᖅᑎᑦᓯᔩ, ᓴᕆᒪᒋᕙᒃᑲ 

ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ ᑕᒪᑐᒥᖓ 

ᐱᓕᕆᐊᖃᑦᓯᐊᓚᐅᕐᒪᑕ, ᑲᐳᐃᕙᓪᓕᐊᓂᕐᒥᑦ 

ᓄᓇᕗᒻᒥ. ᔫᓂ 8-ᒥᑦ ᓈᓴᐅᑎᑦ ᑕᑯᒋᐊᕐᖢᒋᑦ, ᔫᓂ 

8-ᒥ 71-ᐳᓴᐃᑦ ᓄᓇᕗᒻᒥᐅᑦ 18-ᓂᒃ ᐅᑭᐅᓖᑦ 

ᐅᖓᑖᓄᔾᓗ ᑲᐱᔭᐅᓯᒪᓕᖅᑐᑦ ᐊᑕᐅᓰᖅᖢᑎᒃ, 60-

ᐳᓴᓐᒥᑦ ᐊᒥᓲᑎᒋᔪᑦ ᒪᕐᕉᓐᓂᒃ ᑲᐱᔭᐅᓯᒪᓕᖅᑐᑦ 

ᓄᓇᕗᒻᒥ...  

  

>>ᐸᑦᑕᑐᖅᑐᑦ 

 

...ᓴᕆᒪᓇᖅ ᐊᒻᒪ ᐅᑉᓗᑕᒫᑦ ᑖᓐᓇ 

ᖁᕝᕙᑉᐸᓪᓕᐊᖑᔭᖅᑐᖅ.  

 

ᐅᖃᖅᑎᑦᓯᔩ, ᓴᕆᒪᓱᑉᐳᖓᑦᑕᐅᖅ ᑕᐃᑲᓂ ᒪᐃ 

31-ᒥ ᐱᒋᐊᖅᖢᒍ ᓇᓗᓇᐃᖅᓯᓚᐅᖅᑐᒍᑦ 

ᑲᐱᔭᐅᕙᓪᓕᐊᓂᐊᓕᕐᒥᖕᒪᑕ ᐅᑭᐅᓖᑦ 17-ᓂᒃ 12-

ᓄᑦ ᓄᑕᖅᑲᑦ ᑲᐱᔭᐅᔪᒪᔪᑦ ᑲᐱᔭᐅᔪᓐᓇᖅᓯᓕᕐᒥᔪᑦ. 

ᑕᒪᓐᓇ ᐊᖏᔪᒻᒪᕆᒃ. ᐅᖃᖅᑎᑦᓯᔩ, ᑖᒃᑯᐊ 

ᒪᒃᑯᑦᑐᕗᑦ ᑕᐃᒪᓐᓇ ᐅᑭᐅᓖᑦ ᓇᑉᐸᑲᓴᕆᖕᒪᒋᑦ 

ᓄᓇᕗᒻᒥᐅᑦ 40-ᐳᓴᓐᒥᑦ ᐊᒥᓲᓂᖃᖅᑐᑦ 12-ᓂᒃ 

17-ᓄᑦ ᐅᑭᐅᓖᑦ ᓄᓇᕗᒻᒥᐅᑕᐃᑦ, ᐃᓛᒃ 18 

ᑐᖔᓂ ᐅᑭᐅᓖᑦ 40-ᐳᓴᓐᖑᒻᒪᑕ ᓄᓇᕗᒻᒥ. ᑖᒻᓇ 

ᑲᐴᑦ ᐊᑐᐃᓐᓇᐅᓂᐊᖅᑐᑦ ᓄᓇᕗᑦ ᓄᓇᓕᖏᓐᓂ 

ᑕᒪᐃᓐᓂ, ᐱᒋᐊᕐᓗᒍ ᔫᓂ 15-ᒥ. ᓄᓇᓕᖕᓂ 

ᓱᓇᐅᓕᖅᐸᑦ ᐅᑉᓗᖅ, ᑕᒪᒃᑯᐊ 18 ᑐᖔᓂ 

ᐅᑭᐅᓖᑦ 12-ᓄᑦ ᐅᑭᐅᖃᖅᑐᒧᑦ ᑎᑭᓪᓗᒍ ᖃᑯᔪ 

ᓄᓇᓕᔅᓯᓐᓄᑦ ᑎᑭᓐᓂᐊᕐᒪᖔᑕ ᑲᐴᑎ 

ᓇᓗᓇᐃᖅᓯᒫᓂᑉᐳᑦ ᐃᖅᑭᐊᖅᖠᕕᒃᑯᑦ 

ᖃᕆᑕᐅᔭᑎᒍᑦ. ᐊᒻᒪ ᑕᐃᒃᑯᐊ ᓄᓇᓕᖕᓂ 

ᑎᑭᑕᐅᓚᐅᖅᑎᓐᓇᒋᑦ ᐊᖏᔪᖅᑳᖑᔪᑦ ᓄᑕᖅᑲᓯ 

ᐊᑎᓕᐅᖅᐸᓪᓕᐊᑎᑕᐅᕙᒌᕐᓂᐊᖅᑲᓯ 

ᐅᓗᕆᐊᓇᖅᑐᒦᖁᓐᓇᓐᖏᒻᒪᑕ ᓄᓇᕗᒻᒥᐅᑕᐃᑦ. 

 

ᐅᖃᖅᑎᑦᓯᔩ, ᓄᓇᕗᒻᒥᐅᑦ ᑕᒪᕐᒥᑦ ᑲᐱᔭᐅᔪᒪᔪᑦ 

ᑲᐱᔭᐅᔪᓐᓇᖁᑉᓗᒋᑦ, ᒫᓐᓇ ᓄᓇᕗᑦ ᐋᓐᓂᐊᕐᕕᖏᑦ 

ᑕᒪᕐᒥᒃ ᐊᑐᐃᓐᓇᖅᑕᖃᖅᑐᑦ ᑕᒪᒃᑯᓂᖓ ᑲᐴᑎᓂᒃ. 

ᐅᖃᓗᒃᑯᕕᑦ ᑲᐱᔭᐅᔪᒪᓗᑎᑦ, ᐊᑏᒃ 

ᑎᑎᕋᖅᑕᐅᓂᐊᖅᐳᖅ ᐊᒻᒪ ᑲᐱᔭᐅᔪᓐᓇᖅᓯᑐᐊᕈᕕᑦ 

ᓇᓗᓇᐃᕐᕕᐅᓂᐊᖅᐳᑎᑦ ᑲᐱᔭᐅᔪᓐᓇᕐᓂᕐᓂᒃ 

ᓯᕗᓪᓕᕐᒥᒃ ᐊᒻᒪᓗ ᑭᖑᓪᓕᕐᒥᒃ. ᐃᓂᓕᒃ ᓱᓕ, 

ᑕᒪᓐᓇ ᐋᖅᑭᒋᐊᕐᕕᔅᓴᖅᑕᖃᖅᑐᖅ ᓇᓗᓇᖏᑦᑐᑦ, 

ᐱᓕᕆᐊᕆᒋᐊᕐᓂᐊᖅᐸᕗᑦ. ᐅᖃᖅᑎᑦᓯᔩ, 

ᓄᓇᕗᒻᒥᐅᑦ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᕕᐊᓇᖅᐳᖅ ᑕᒪᓐᓇ 

ᑐᓴᖅᖢᒍ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ, 

ᒥᓂᔅᑕᐅᔪᖅ ᐃᖅᑲᖅᑐᐃᔨᓕᕆᔨᒃᑯᓐᓄᑦ ᒥᔅᑐ ᕼᐃᒃᔅ. 
 

ᐊᖓᔪᖅᑳᑉ ᐅᖃᐅᓯᖓ 664 - 5(2): 

ᐱᕋᔭᕐᓂᒃᑯᑦ ᐱᖁᑎᑖᖑᓯᒪᔪᓂᒃ 

ᐊᖅᓵᖅᓯᓂᕐᒧᑦ ᒪᓕᒐᖅ ᐊᒻᒪᓗ 

ᑐᑭᒧᐊᖅᑎᑦᑎᔨ ᐊᖅᓵᖅᓯᓂᕐᒧᑦ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ, ᐅᓪᓗᒥ ᓇᒋᖅᓯᕗᖓ ᒪᕐᕉᓐᓂᒃ 

ᑐᓴᕋᑦᓴᖃᖅᓱᖓ, ᑕᒪᒃᑯᐊ ᓈᒻᒪᖏᑦᑐᒥᒃ 

ᐱᕋᔭᖅᑐᒥᓂᕐᓄᑦ ᓴᒃᑯᐃᔅᓴᕆᐊᖃᕐᓂᖅ ᒪᓕᒐᒥᒃ. 

 

ᑖᓐᓇ ᑕᐃᕕᑦ ᓛᓴᓐ ᐃᓕᑕᕆᔭᐅᖁᓪᓗᒍ, ᑖᓐᓇ 

ᐃᓚᒋᔭᐅᓕᖅᓯᒪᔪᖅ ᐱᔭᕇᓚᐅᖅᑎᓪᓗᒍ ᓄᓇᕘᒥ 

ᒪᓕᒐᓕᕆᓂᕐᒧᑦ. ᑕᐃᕕᑦ ᐃᓅᒡᓗᓂ 

ᐸᓖᓯᐅᓚᐅᖅᓯᒪᔪᖅ, ᒫᓐᓇ ᒪᓕᒐᓕᕆᔨᐅᓕᖅᑐᖅ, 

ᑕᐃᕕᑦ ᐱᔪᓐᓇᕐᓂᖓᓗ ᐊᑲᐅᓈᑦᓯᐊᖅᑐᖅ 

ᐃᖅᑲᓇᐃᔭᕐᕕᑦᑎᓐᓄᑦ ᐊᒻᒪ ᓂᕆᐅᑦᓯᐊᖅᑕᕗᑦ 

ᐱᓕᕆᓛᖅᑕᖓᓂᒃ.  

 

ᐊᐃᑉᐹᓂᒃ, ᖁᕕᐊᓱᒻᒪᕆᑦᑐᖓ 

ᐊᖏᖅᑕᐅᓚᐅᖅᑎᓪᓗᒍ ᒪᓕᒐᐅᕆᐊᓖᑦ. 

ᐃᖅᑲᖅᑐᐃᔪᓕᕆᔨᒃᑯᑦ ᓄᐃᑦᓯᓚᐅᖅᐳᑦ ᐱᕋᔭᕐᓂᒃᑯᑦ 

ᐱᖁᑎᓂᒃ ᑎᒍᔭᐅᒍᓐᓇᓂᖏᓐᓂᒃ, ᐄᑉᐳᓘ 1, 

2021 ᐱᒋᐊᖅᖢᓂ. 

ᑖᓐᓇ ᐱᔾᔪᑎᑦᓴᑦᓯᐊᕙᐅᓚᖓᔪ ᓄᓇᕘᒥ ᐊᒻᒪᓗ 

ᐊᑲᐅᔪᒥ ᓄᐃᑦᓯᒍᑕᐅᓚᖓᓂᖓᓂᒃ, 

ᓯᕗᓕᖅᑎᐅᑎᓐᓂᐊᖅᑎᓪᓗᒍ ᑖᓐᓇ ᓄᑖᖅ 

ᐊᐅᓚᑦᓯᔨᒋᓂᐊᓕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᐱᒋᐊᓚᐅᖅᑎᓐᓇᑕ ᐆᒥᖓ ᐅᖄᔾᔪᒍᒪᕗᖓ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᑦᒥᐅᑕᐃᑦ.  

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

ᑖᓐᓇ ᒪᓕᒐᓕᐅᖅᑎᐅᓚᐅᖅᓯᒪᖕᒥᔪᖅ ᕿᑭᖅᑖᓘᑉ 

ᓂᒋᖔᖓᓄᑦ, ᐱᖓᔪᐊᒋᓕᖅᑖᓂ ᒪᓕᒐᓕᐅᖅᑎᓂᒃ 

ᕗᕆᐊᑦ ᓯᐅᓪᖑᓚᐅᖅᑐᖅ, ᑐᓴᖅᑲᐅᒐᑦᑕ 

ᐃᓅᔪᓐᓃᓚᐅᕐᒪᑦ, ᐃᖅᑲᐅᒪᓂᐊᖅᐸᕗᑦ 

ᓄᓇᕗᒻᒥᐅᑕᐅᔪᑎᒍᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᖅᐅᑎ 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 951 - 5(2): 

ᐃᓄᑐᖃᐃᑦ ᐸᖅᑭᔭᐅᓂᖏᑦ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑲᑎᒫᓂᑉᐸᓕᐊᓕᖅᑎᓪᓗᑕ 

ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ ᒪ’ᓈᕈᐊᖅᖢᒋᑦ 

ᓯᕗᓪᓕᖅᐹᒥᒃ. 

ᐊᖏᖃᑎᒌᑦᖓᐃᓂᐊᓐᖏᒃᑲᓗᐊᖅᑐᒍᑦ ᐃᓛᓐᓂᒃᑯᑦ 

ᐊᐃᕙᔾᔫᒥᑦᑕᕋᓗᐊᖅᑐᒍᑦ. ᑭᓯᐊᓂ ᐅᑯᐊ 

ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ 

ᐃᑲᔪᕐᓂᖃᕐᔪᐊᖅᓯᒪᒻᒪᑕ ᐅᕙᒻᓂᒃ, ᒪ’ᓈᕈᐊᖅᐸᒃᑲ. 

 

ᐅᖃᖅᑎᑦᓯᔩ, ᐃᓄᑐᖃᐃᑦ ᒥᒃᓵᓄᑦ, 

ᐃᓄᑐᖃᐅᓯᕝᕖᑦ ᒥᒃᓵᓄᑦ. ᐅᖃᖅᑎᑦᓯᔩ, 

ᒪᓕᒐᓕᐅᖅᑎᐅᔪᓗᑦᑖᑦ, ᒐᕙᒪᒋᔭᕗᓪᓗ, 

ᒥᓂᔅᑐᒋᔭᐅᔪᑦ ᐃᒃᐱᒋᔭᖃᖅᐳᑦ ᑕᒪᑦᓱᒪ ᒥᒃᓵᓄᑦ 

ᐃᓱᒪᒋᔭᖃᖅᐳᑦ. 

 

ᐅᖃᖅᑎᑦᓯᔩ, ᒪ’ᓈᕈᐊᕋᒐ ᐋᓐᓂᐊᑦᑕᐃᓕᑎᔅᓯᔨᒃᑯᑦ 

ᒥᓂᔅᑐᖓ, ᐊᐃᕙᓂᖃᓚᐅᖅᑎᒡᓗᑕ ᔫᓂ 3, ᐃᒡᓘ 

ᐃᓗᐊᓂ, ᐅᖃᐅᓯᒃᓴᖃᓚᐅᕐᒪᑦ ᖃᑉᓗᓇᐅᔭᕐᓚᒍ. 

(ᑐᓵᔨᑎᒎᓕᖅᑐᖅ) ᐃᓐᓇᒃᑯᕕᖃᕈᒪᕕᑖ 

ᓄᓇᓕᒃᑐᑖᓂ, ᐊᒃᓲᑦ, ᐃᑲᔪᖅᑐᑦᓯᐊᖅᑕᕋ ᑕᒪᒻᓇ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᓐᓇ 

ᑐᓴᖅᖢᒍ ᒪᓕᒐᓕᐅᖅᑎᑐᐃᓐᓇᐅᑉᓗᓂ 

ᑐᓴᕐᓂᕆᑦᓯᐊᒥᐊᓚᐅᕋᒃᑯ ᑖᒃᑯᐊ 

ᐅᖃᐅᓯᕆᓚᐅᖅᑕᖏᑦ, ᐋᓐᓂᐊᑦᑕᐃᓕᑎᔅᓯᔨᒃᑯᑦ 

ᒥᓂᔅᑐᖓᑦ, ᐃᑲᔪᖅᑐᓐᓇᓪᓚᕆᒃᖢᓂᓪᓗ. ᐊᑏ 

ᐱᓕᕆᐊᕆᒋᐊᓚᐅᖅᑎᒍᑦ, ᑕᒪᒃᑯᐊ ᓄᓇᓕᓗᒃᑖᑦ 

ᐃᓚᒋᔭᐅᑎᒋᐊᕐᓗᒋᑦ ᐃᓄᑐᖃᕐᓄᑦ ᑐᕌᖓᔪᓂᒃ 

ᐊᑐᐃᓐᓇᕈᖅᑎᑕᐅᓯᒪᔪᓂᒃ ᓴᖅᑮᓂᓗᓕᖅᑕ, 

ᑐᐊᕕᕐᓇᖅᑑᓗᒍ. ᒥᑭᓐᓂᖅᐹᒥᒃ ᐱᒋᐊᕐᓗᒍ, 

ᐊᖏᓂᖅᐹᒧ ᑎᑭᓪᓗᒍ ᓄᓇᓖᑦ 

ᐃᓚᒋᔭᐅᒋᐊᖃᓗᑦᑖᖅᑐᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᓐᓇ ᐊᔪᓐᓇᖅᐹ? 

ᐋᒃᑲ. ᐊᔪᕐᓇᓐᖏᑦᑐᑯᓘᔪᖅ, ᐋᒃᑲ. ᐊᑲᐅᕚ? ᐄ, 

ᐅᖃᖅᐳᖓᓕ. ᐅᖃᖅᑏ, ᐃᓐᓇᒃᑯᕕᕗᑦ 

ᓄᐃᑦᓱᓐᓇᖅᑕᕗᑦ ᓄᓇᓕᓗᒃᑖᓂᒃ. ᒐᕙᒪᒃᑯᑦ 

ᑲᑐᔾᔨᖃᑎᖃᖅᐸᓪᓗᑎᒃ ᑕᐃᒪᐃᑦᓱᓐᓇᕐᓂᐊᕐᒪᑕ, 

ᒐᕙᒪᑐᖃᒃᑯᓐᓂᑦ ᐃᓄᐃᓪᓗ ᑎᒥᖁᑎᖏᓐᓂᒃ, 

ᐱᖃᑎᒋᔪᒥᓇᖅᐳᑦ. 

 

ᐅᖃᖃᑎᒌᓐᓂᕗᑦ ᐊᐃᕙᓂᕗᓪᓗ 

ᐃᓐᓇᒃᑯᓐᓂᕕᖕᓂᑦ ᐱᔨᑦᓯᕋᐅᑎᓂᒡᓗ 

ᐃᓱᓕᑐᐃᓐᓇᕆᐊᖃᓐᖏᑦᑐᖅ ᑕᕝᕙᓂ 

ᒪᓕᒐᓕᐅᕐᕕᒻᒥᑦ, ᐱᓕᕆᐊᕇᓐᓇᕐᓂᐊᖅᑕᕗᑦ, 

ᐊᔭᐅᖅᑐᐃᓐᓇᕐᓗᑕᓗ ᓄᓇᓕᓗᒃᑖᑦ 

ᓴᓐᖏᓂᖅᑖᖅᑎᒃᑲᓐᓂᕐᓗᒋᑦ. 

ᐃᓐᓇᖁᑎᖏᑦ ᓄᓇᒥᓐᓃᖁᑉᓗᒋᑦ ᓄᓇᓕᒻᒥᓂᒃ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ 

ᕋᒻᐴᑦ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 952 - 5(2): 

ᐅᐱᒋᔭᐅᓂᖏᑦ ᐃᓕᓐᓂᐊᖅᑏᑦ 

ᐃᓱᓕᒃᓯᔪᐃᑦ ᓴᓂᑭᓗᐊᕐᒥ (ᕋᒻᐴᑦ)  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑎᕋᕕᑦ 

ᑐᓐᖓᓱᒋᑦ. ᐊᒻᒪᓗ ᒥᔅᓱ ᓯᐅᓪ 

ᐱᓕᕆᖃᑎᒋᕙᓚᐅᖅᓯᒪᒻᒥᒐᒃᑯ ᐃᓚᖏᓪᓗ, 

ᐅᖃᖅᑳᕐᓗᖓ.  

 

ᐅᓪᓗᒥ ᓇᖏᖅᓯᕗᖓ, 2021 ᐱᔭᕇᖅᓯᓚᐅᖅᑐᓂᑦ 

ᐃᓕᓐᓂᐊᕐᕕᐊᓗᒻᒥ ᓴᓂᑭᓗᐊᒥ. 

 

ᐅᖃᖅᑏ, ᑕᒪᓐᓇ ᓄᕙᓐᓇᕐᔪᐊᖅ ᐊᑦᓱᕈᕐᓇᖅᓯᒪᒻᒪᑦ 

ᐃᓕᓐᓂᐊᖅᑎᓄᑦ ᐊᑦᓱᕈᖃᑦᑕᖅᓱᑎᒃ 

ᐃᓕᓐᓂᐊᖏᓐᓇᖃᑦᑕᓚᐅᖅᑐᑦ, ᐃᓕᓐᓂᐊᕐᕕᖕᒧᑦ 

ᐃᓯᕈᓐᓇᖏᒃᑲᓗᐊᖅᖢᑎᒃ. ᐅᐱᒋᕙᒃᑲ 

ᐅᓪᓕᓂᖅᓱᑦᑎᐊᓚᐅᕐᓂᕐᒥᓄᑦ ᐊᒃᓱᕈᓐᓇᖅᑎᓪᓗᒍ. 

 

ᐅᖃᖅᑏ, 2021-ᒥ ᐸᑦᓵᓕ ᐃᓕᓐᓂᐊᕐᕕᐊᓗᖓᓂ 

ᐅᑯᐊ ᐱᔭᕇᖅᓯᓚᐅᖅᑐᑦ:  

 

 ᒪᐃᑯ ᐊᐅᓪᓚ 

 ᐊᐃᑕ ᐃᒥᒃᑯᑖᓗᒃ 

 ᓕᓐᑕ ᐃᖃᓗᒃ 

 ᓵᓪ ᐃᒃᐸᖅ 

 ᓗᐃᓴ ᔩᓚ ᖄᐱᒃ  

 ᓯᒥᐅᓂ ᐅᒃᐱᒃ  

 

ᐅᖃᖅᑏ, ᐅᖃᐅᓐᓇᖃᑦᑕᖅᓯᒪᒐᒪ ᑕᕝᕙᓂ ᐃᒡᓗᒥ, 

ᐃᓕᓐᓂᐊᕐᓂᖅ ᓯᕗᓂᒃᓴᑦᓯᐊᕙᒧᑦ ᐊᖅᑯᑎᓪᓗᐊᕐᒪᑦ. 

 

ᐅᖃᖅᑏ, ᒫᓐᓇᓗ ᖁᔭᓐᓇᒦᕈᒪᓪᓗᒍ ᐹᓪ ᐊᒪᕈᐊᓕᒃ 

ᑕᐃᔭᐅᓚᐅᕐᒪᑦ 2020-2021 ᑏᓐᔅ ᐊᖏᔪᖅᑳᑉ 

ᐃᓕᑕᕆᔾᔪᑎᖓᓄᑦ. 

ᐹᓪ ᐱᐊᓂᑦᓯᐊᓚᐅᖅᑐᖅ 87-ᐳᓴᓐᒥ ᐊᓂᒍᐃᓪᓗᓂ 

ᐊᓪᓚᕝᕕᓕᕆᓂᕐᒧᑦ ᓄᓇᕗᑦ ᓯᓚᑦᑐᖅᓴᕐᕕᖓᓂᒃ 

ᐊᒻᒪᓗ ᐅᐱᓐᓇᖅᑐᓄᑦ ᐃᓚᒋᔭᐅᖃᓯᐅᑎᓂᐊᖅᓱᓂ. 

ᖁᔭᓐᓇᒦᖅᐸᒃᑲ ᓴᓂᑭᓗᐊᒥ ᐱᔭᕇᖅᓯᓚᐅᖅᑐᑦ 

ᐊᒃᓱᕈᓚᐅᕐᓂᖏᑦ ᐊᓂᒍᐃᑎᑦᓯᐊᕐᒪᑕ, 

ᑲᔪᓐᖏᖅᓴᖅᐸᒃᑲ ᑕᒪᕐᒥᑦ 

ᐃᓕᓐᓂᐊᖏᓐᓇᓴᐃᓐᓇᖁᑉᓗᒋᑦ ᓯᕗᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 953 - 5(2): 

ᓄᕙᕐᓇᕐᔪᐊᖅ-19-ᒧᑦ ᑲᐱᔭᐅᑎᑦᑎᓂᖅ 

(ᓇᑦᓯᖅ)  

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᑦᓯᐊᖅ 

ᓄᓇᕗᒻᒥᐅᑕᐃᑦ, ᓇᐅᔮᒥᐅᑕᐃᓪᓗ, 

ᓴᓪᓕᕐᒥᐅᑕᐃᓪᓗ ᑕᕝᕙᐅᕗᑏᖅᐸᒃᑲ. 

 

ᐅᖃᖅᑏ, ᐃᓕᕋᓱᒐᓚᑦᑐᖓ ᐅᖃᐅᓯᕆᓂᐊᖅᑕᕋ, 

ᐅᑉᓗᒥ ᑕᒪᓐᓇ ᓄᕙᖕᓇᕐᔪᐊᖅ ᒥᒃᓵᓄᑦ 

ᐊᔾᔨᒌᖏᑦᑐᓂᑦ ᐃᓱᒪᖃᓲᖑᒐᑦᑕ ᐅᖃᖅᑏ, ᐊᒻᒪᓗ 

ᓂᕈᐊᕋᒃᓴᐅᓯᒪᓪᓗᑕ ᓂᑉᓕᖃᑦᑕᕆᐊᖃᕋᑦᑕ 

ᑕᒪᒃᑯᓄᐊ ᓂᕈᐊᖅᑎᒋᔭᑦᑎᓄᑦ 

ᑕᓚᕘᑦᑕᐅᒐᔪᓐᓇᕐᒪᑦ ᐃᓱᒫᓗᑦᑐᓂᑦ ᑕᒪᒃᓱᒧᖓ 

ᒥᒃᓵᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᒡᓗᒥ 

ᐅᖃᐅᓯᖃᕈᒪᕗᖓ ᓄᕙᒡᔪᐊᕐᓇᖅ-19 

ᑲᐳᕆᖃᑦᑕᕐᓂᐅᔪᒧᑦ.  

 

ᐅᖃᖅᑏ, ᐅᖃᕐᓂᐊᖅᑕᒃᑲ 

ᐊᖏᕈᑕᐅᔾᔮᖏᑦᑑᒐᓗᐊᖅ ᑕᒪᐃᓐᓂᒃ ᑭᓯᐊᓂ 

ᐅᖃᕈᓐᓇᖅᑎᑕᐅᑦᑎᐊᕋᑦᑕ ᓂᕈᐊᖅᑎᖁᑎᕗᑦ 

ᐱᔾᔪᑎᒋᓪᓗᒋᑦ ᐃᓪᓗᒥ ᑕᕝᕙᓂ. 

 

ᐅᖃᖅᑏ, ᓂᕈᐊᖅᑎᖁᑎᒃᑲ ᐃᓱᒫᓘᑎᒥᓂᑦ 

ᑕᒪᑐᒪᖓᑦ ᐅᖃᐅᓯᖃᖃᑦᑕᖅᓯᒪᓕᕐᒪᑕ, 

ᐱᒻᒪᕆᐅᒻᒪᑦ ᒐᕙᒪᒃᑯᑦ ᓈᓚᖃᑦᑕᕈᑎᒃ 

ᐅᖃᖅᑕᐅᕙᑦᑐᓂᑦ.  

ᐅᖃᖅᑏ, ᓯᕗᓪᓕᖅᐹᖅ ᐅᖃᐅᓯᕆᔪᒪᓪᓗᒍ, 

ᐊᖏᕐᓂᖅ, ᐃᓕᑕᕆᒐᓗᐊᖅᑕᕋ ᑐᑭᓯᐅᒪᓪᓗᒍᓗ 

ᒐᕙᒪᒃᑯᑦ ᐃᒫᒃ ᓄᓇᖃᖅᑐᓂᒃ 

ᑲᐱᔭᐅᑦᓴᐃᓐᓇᕆᐊᖃᖅᑎᑦᓯᖏᑦᑑᒐᓗᐊᑦ. ᑭᓯᐊᓂ 

ᐃᓱᒫᓘᑎᓂᒃ ᑐᓴᖃᑦᑕᖅᓯᒪᒐᒪ ᓂᕈᐊᖅᑎᖁᑎᓐᓂᒃ, 

ᐃᓄᖕᓂᒡᓗ ᐃᓐᓇᕐᓂᒃ ᖃᓪᓗᓇᐅᔭᕈᓐᓇᓐᖏᑦᑐᓂᒃ, 

ᐊᔭᐅᖅᑐᖅᑕᐅᓚᐅᖅᓯᒪᒐᒥᒡᒎᖅ ᑲᐱᔭᐅᖁᑉᓗᒋᑦ. 

 

ᐅᖃᖅᑏ, ᐊᔾᔨᒌᖏᒻᒪᑕ ᑲᔪᖏᖅᓴᐃᓂᖅ 

ᑲᐱᔭᐅᖃᑦᑕᖁᑉᓗᒋᑦ ᐃᓄᐃᑦ, ᐅᕝᕙᓗ 

ᒥᑭᓪᓕᑎᕆᓂᐅᑉ ᓴᓂᐊᓂ ᖃᓄᐃᓐᓂᕋᐃᓂᕐᓗ 

ᑕᒪᒃᑯᓇᖓᑦ ᑲᐱᔭᐅᒍᒪᓐᖏᑦᑐᓂᑦ. 

ᐱᔾᔪᑎᖃᕐᒪᕆᖦᖢᑎᒃ ᓇᖕᒥᓂᖅ ᑕᐃᒪᐃᑉᐸᒻᒪᑕ.  

 

ᐅᖃᖅᑏ, ᐅᖃᕆᐊᒃᑲᓐᓂᕈᒪᕗᖓᓗ 

ᐅᐱᒍᓱᑦᑎᐊᕆᐊᖃᕐᓂᖅ ᐊᖏᔪᖅᑳᕆᔭᐅᔪᓂᒃ, 

ᐅᑉᐱᕆᒐᒃᑯ ᐊᖏᔪᖅᑳᕆᔭᐅᔪᑦ ᐊᖏᕆᐊᖃᕐᓂᖏᑦ 

ᑕᐃᒪᐃᑦᓴᐃᓐᓇᕆᐊᖃᕐᒪᑕ ᓄᑕᖅᑲᓄᑦ, 

ᐊᕐᕌᒍᖃᖅᑐᓂ 18 ᐊᑖᓂ, ᑐᖔᓂ 

ᑲᐱᓯᖃᑦᑕᕐᓂᐊᖅᑎᓪᓗᒋᑦ. 

 

ᐃᓄᐃᑦ ᑎᒍᔭᐅᖃᑦᑕᕐᓂᑰᖕᒪᑕ ᐊᖏᔪᖅᑳᒥ 

ᐃᓕᓐᓂᐊᕐᕕᖕᒨᖁᔭᐅᑉᓗᑎᒃ, ᐊᖏᔪᖅᑳᖏᑦ 

ᐊᖏᓐᖏᑎᓪᓗᒋᑦ.  

ᑐᓴᓵᓚᐅᕐᒥᕗᒍᓪᓗ 215 ᓇᓂᔭᐅᕋᑖᔪᖕᒪᑕ ᑎᒥᓂᒃ 

ᐃᓗᕕᖅᑕᒥᓃᑦ, ᐊᖏᔪᖅᑳᒥᓂ 

ᑎᒍᓚᐅᖅᑐᕕᓂᐅᓐᓂᖅᑐᑎᒃ. 

 

ᐅᖃᖅᑏ, ᐅᐱᕈᓱᒃᑭᕗᖓ ᒐᕙᒪᒃᑯᑦ 

ᑐᑭᓯᓇᑦᓯᐊᕆᐊᖃᕐᒪᑕ ᐸᕐᓇᐅᑎᒥᖕᓂᒃ ᑭᒃᑯᓕᒫᓄᑦ. 

ᑕᒫᓂ 18 ᐊᑖᓃᑦᑐᑦ ᑲᐱᔭᐅᒋᐊᑐᓐᖏᒻᒪᑕᒎᖅ 

ᖃᑦᑕᓚᐅᖅᑐᑎᒃ, ᐊᕐᕌᒍᓕᒫᖅ 

ᒪᑐᓯᒪᐅᓚᐅᖅᑎᓪᓗᒋᑦ ᒪᓕᒐᕆᐊᖃᖅᑐᑎᓪᓗ.  

ᐃᓄᐃᑦ ᐅᐱᓐᓇᕋᓂ ᑕᖃᕗᑦ.  

 

ᐅᖃᖅᑏ, ᐃᓄᐃᑦ ᑐᑭᓯᐅᒪᑎᑕᐅᓚᐅᕐᒪᑕ 

ᑲᐱᔭᐅᒍᑎᒃ ᐃᒫᒃ ᐅᑎᖅᐸᓪᓕᐊᓕᕋᔭᕋᒥᒡᒎᖅ...  

 

ᐅᖃᖅᑎ: ᒪᒥᐊᓇᖅ, ᒪᓕᒐᓕᐅᖅᑎ ᓇᑦᓯᖅ. 

ᖃᐅᔨᓴᐅᑏᑦ ᑳᖏᐅᑎᓗᐊᕐᒪᑦ, ᑲᔪᓯᒃᑲᓐᓂᕈᒪᒍᕕᑦ 

ᐊᐱᔪᓐᓇᖅᑐᑎᑦ. 

 

ᓇᑦᓯᖅ: ᖁᔭᓐᓇᒦᒃ. ᑕᐅᑐᕋᑖᖏᓐᓇᒃᑯ 

ᓯᕿᓐᖑᖅᔭᖁᑎᒐ. ᐊᖏᖅᑕᐅᔪᒪᒐᓗᐊᖅᑐᖓ 

ᐱᐊᓂᓕᕋᓗᐊᕋᒪ ᑖᓐᓇ ᐅᖃᖅᑏ, ᐅᖃᐅᓯᒃᓴᕋ 

ᒥᒃᓵᓄᑦ ᐅᑉᓗᒥ. ᖁᔭᓐᓇᒥᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖓ 

ᐱᐊᓂᓐᖏᒻᒪᒍ, ᐋᒃᑳᖅᑐᖃᖅᐸ? ᑐᓴᖏᓐᓇᒪ, 

ᑲᔫᓯᓐᓇᖅᐳᑎᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ. ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᐋᒃᑳᖅᑕᐅᓐᖏᑦᑐᐊᕐᓅᒐᒪ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐃᓄᐃᑦ 

ᑐᑭᓯᑎᓴᐅᓯᒪᒻᒪᑕ ᑲᐱᔭᐅᒍᑎᒃ, ᓲᕐᓗ 

ᐃᓅᓯᕆᓚᐅᖅᑕᒥᓐᓄᑦ ᐅᑎᕐᓂᖅᓴᐅᓕᕋᔭᕆᐊᖏᑦ. 

ᐊᐱᕆᒋᐊᖃᖅᐳᒍᑦ ᓇᒻᒥᓂᖅ ᑕᒪᓐᓇ 

ᑕᐃᒪᐃᓕᕋᓗᐊᕐᒪᖔᑦ.  

 

ᐅᖃᖅᑎ, ᑕᒪᒃᑯᐊ ᑲᐱᔭᐅᓯᒪᔪᑦ 

ᓇᓕᐊᓐᓄᕋᕈᓐᓇᕐᓂᖅ ᑐᓴᕋᔅᓴᓂᓪᓗ 

ᓇᓕᐊᓐᓄᕋᐅᑎᓐᓂᐅᕙᑦᑐᑦ ᐃᓱᒫᓗᒍᑕᐅᕙᓕᕐᖓᑦ 

ᖃᓄᑎᒋ ᐱᔭᕆᐊᖃᖅᐱᑕ ᐊᐱᕆᕙᓪᓗᒋᑦ ᐃᓄᐃᑦ 

ᑲᓐᖑᓇᖅᑐᒃᑯᑦ ᐱᔪᓐᓇᐅᑎᖏᓪᓗ ᑕᒪᒃᑯᐊ 

ᐊᑐᐃᓐᓇᖁᑉᓗᒋᑦ.  

 

ᑐᓴᖃᐸᓕᖅᑐᒍᓪᓕ ᑳᒥᐅᓂᔅᒥᐅᑎᑐᑦ 

ᐃᓅᑎᑕᐅᓕᖅᑐᒍᑦ. ᑕᒪᒃᑯᐊ ᐱᒻᒪᕆᐅᖅᑰᕐᒪᑦ 

ᐊᐱᕇᓐᓇᖃᑦᑕᕈᑦᑎᒍᑦ ᓄᓇᕗᒻᒥᐅᓪᓗ ᐃᓇᑉᐸᒃᑲ 

ᐃᓱᒫᓘᑎᒥᓂᒃ ᓂᓪᓕᕙᓪᓕᐊᖃᑦᑕᖁᑉᓗᒋᑦ. 

ᖁᔭᓐᓇᒥᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 954 - 5(2): 

ᐊᖑᑕᐅᖃᑎᒌᑦ ᐊᕐᓇᐅᖃᑎᒌᓪᓗ 

ᐊᐃᑉᐸᕇᑦᑐᑦ ᖁᕕᐊᓲᑎᒋᔭᐅᓂᖏᓐᓄᑦ 

ᑕᖅᑭᖓ (ᓚᐃᑦᓯᑑᓐ)  

 

ᓚᐃᑦᓯᑑᓐ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐅᓪᓗᒥ ᓇᖏᖅᐳᖓ ᐅᖃᐅᓯᖃᕈᒪᓪᓗᖓ 

ᐃᓕᑕᖅᓯᓗᖓᓗ, ᐃᓛᒃ ᒪᒥᐊᓪᓗᖓ LGBT-ᒃᑯᓐᓄᑦ 

ᐊᖑᑕᐅᖃᑎᒥᓂᒃ ᐊᕐᓇᐅᖃᑎᒥᓂᒃ 

ᐊᐃᑉᐸᖃᖅᐸᑦᑐᓄᑦ.  

 

ᑖᓐᓇ ᐅᐱᒍᓱᓐᓂᐅᔪᖅ ᐃᓕᑕᖅᓯᓂᐅᕙᑦᑐᖅ 

ᐊᔾᔨᒌᓐᖏᑎᑕᐅᕙᓐᓂᖏᑦ ᐊᒻᒪ ᐱᕙᓪᓕᐊᓯᒪᓂᖏᑦ 

ᑕᒪᒃᑯᐊ ᐊᖑᑕᐅᖃᑎᒥᓂᒃ ᐊᕐᓇᐅᖃᑎᒥᓂᒃ 

ᐊᐃᑉᐸᖃᖅᐸᑦᑐᑦ. ᒫᓐᓇᓵᐸᓗᒃ 

ᖃᓄᐃᑕᐅᕙᓚᐅᖅᓯᒪᕗᑦ ᖃᓄᐃᑦᑑᓂᖏᑦ ᐅᓪᓗᒥᓗ 

ᐊᒥᓲᕗᑦ ᐊᐅᖕᒥᒃ ᑐᓂᓯᖁᔭᐅᓲᖑᓐᖏᑦᑐᑦ ᐊᒻᒪᓗ 

ᓴᖑᑎᑕᐅᓇᓱᑉᐸᑦᑐᑎᒃ ᖃᓄᐃᑦᑑᓂᖏᑦ 

ᓯᓚᕐᔪᐊᓗᒃᑖᒥ ᓄᓇᕗᒻᒥᓗ. ᓈᒻᒪᑦᓴᑉᐸᓐᖏᓐᓂᖅ 

ᐃᔨᖅᓯᒪᐅᕈᑕᐅᕙᒻᒪᑦ ᓯᕘᕋᒐᒥᒃ ᐊᓯᒥᓄᑦ 

ᖃᓄᐃᑕᐅᓂᐊᕋᓱᒋᓪᓗᑎᒃ.  

 

ᐅᖃᖅᑎ, ᓇᖏᖅᓯᖃᑎᒋᕙᒃᑲ ᑕᒪᒃᑯᐊ 

ᐅᐱᖃᑎᒌᒃᑐᑦ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 

ᐊᒻᒪᓗ ᑕᑉᐱᖅᓱᕐᓂᐊᖅᐸᒃᑲ ᑕᒪᒃᑯᐊ 

ᓈᒻᒪᑦᓴᓐᖏᑦᑐᑦ ᐱᐅᓐᖏᑦᑐᒥᒃ ᖀᒥᓱᓐᓂᕐᒥᒃ 

ᓂᓪᓕᐅᑎᖃᖅᐸᑦᑐᓂᒃ, “ᐃᓚᒋᓐᖏᑕᒃᑲ ᑕᒪᒃᑯᐊ”.  

 

ᑭᖑᓪᓕᖅᐹᒥᒃ ᐅᖃᕈᒪᕗᖓ ᐅᒃᐱᕆᔭᒃᑯᑦ ᑕᒪᒃᑯᐊ 

ᐊᔾᔨᒌᑦᑎᐊᑎᑦᓯᒋᐊᖃᕐᓂᖅ ᐃᓱᒪᖅᓱᒋᐊᑦᓯᐊᕐᓂᖅ 

ᐃᓄᓕᒫᓄᑦ ᑐᕌᖓᒋᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᖃᒪᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 955 - 5(2): 

ᐅᐱᕐᖔᒃᑯᑦ ᒪᓕᒐᓕᐅᖅᑏᑦ ᑲᑎᒪᓂᖏᑦ 

(ᖃᒪᓂᖅ)  

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᒃᓴᒃᑯᑦ ᒥᑦᑎᒪᑕᓕᖕᒥᐅᑕᐃᑦ, ᓂᕈᐊᖅᑎᒃᑲ, 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᓪᓗ.  

 

ᐅᖃᖅᑎ, ᐅᓪᓗᒥ ᑭᖑᓪᓕᖅᐹᖅᓯᐅᓕᕋᑦᑕ 

ᑲᑎᒪᕐᔪᐊᕐᓂᖅ, ᖁᔭᓐᓇᒦᕈᒪᓪᓗᒍ ᐅᖃᖅᑎ 

ᐃᖅᑲᓇᐃᔭᖅᑎᖏᓪᓗ ᑕᓚᕖᓴᒃᑯᑦ 

ᑲᑎᒪᖃᑕᐅᔪᓐᓇᕋᒪ ᐊᒻᒪ ᓛᒐᒥᐅᑕᐃᑦ ᑕᐃᒃᑯᐊ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ.  

 

ᐊᒻᒪᓗ ᓂᕆᐅᒃᐳᖓ ᑲᔾᔮᕐᓇᖅᑐᐊᓗᖕᒧᑦ 

ᒥᑦᑎᒪᑕᓕᖕᒧᑦ ᐅᑎᓛᕋᒪ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ. ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 956 - 5(2): 

2021-ᒥ ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ 

ᑲᖏᖅᖠᓂᕐᒥ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᓅᓪᓗᖓ 

ᑖᓐᓇᓕ ᔫᓐ ᒪᓐᓂᐅᕐᓂᕐᒪᑦ ᑕᐃᒪᓐᖓᓂᑐᖃᖅ 

ᓯᕗᓕᒃᑲ ᐅᖃᕐᒪᑕ ᒪᓐᓂᓕᐅᕐᓂᖅ, ᔫᓐ, ᑭᓯᐊᓂ 

ᐅᑉᓗᒥ ᐃᓕᑕᖅᓯᔪᒪᒐᒪ ᐅᑉᓗᖃᑦᑎᐊᕆᑦᑎ 

ᑲᖏᖅᓯᓂᕐᒥᐅᑕᐃᑦ, ᐃᒡᓗᓕᒑᕐᔪᖕᒥᐅᑕᐃᑦ.  

 

ᐃᓕᑕᖅᓯᔪᒪᒐᒪ 2021 ᐃᓕᓐᓂᐊᕌᓂᒃᑐᓂᒃ ᑖᒃᑯᐊ 

ᑲᖏᖅᓯᓂᕐᒥ ᒪᒃᑯᒃᑐᐃᑦ ᐅᐱᒋᑦᑎᐊᕋᒃᑭᑦ:  

 

 ᔪᓕᐊ ᐋᖑ,  

 ᑳᑎᓖᓐ ᑳᓇᓕ-ᐹᒃ,  

 ᓇᓪᓴᓐ ᐃᑐᐊᓐᖓᖅ,  

 ᐹᑯ ᕚᓪᒃᓄ,  

 ᒥᐊᓕ ᒋᐸᓐᔅ,  

 ᐋᒻᐳ ᖁᕌᒻ,  

 ᐃᐊᑦᕗᑦ ᑯᑉᓗᐃᑦᑐᖅ,  

 ᕕᓪ ᖃᓗᔾᔭᖅ,  

 ᐊᒃᔅᑲᐃᕕᐅ ᑯᑉᓗᐃᑦᑐᖅ,  

 ᑎᓚᓐ ᑯᓱᒐᖅ,  

 ᕋᐃᓕ ᓚᓵᓐᔅ,  

 ᐸᑎ-ᐸᓪ ᓕᓐᑎᐅᓪ,  

 ᐃᔅᕆᐅᓪ ᒪᒃᑖᖅ,  

 ᑲᐃᔭ ᒪᒃᑖᖅ,  

 ᐅᐃᓐᑎ ᒪᓃᓚᖅ,  

 ᔪᐊᓪ ᓇᑦᓯᖅ,  

 ᕋᐃᑦᓱᓪ ᐅᓗᔪᒃ,  

 ᔭᓯ ᕿᔪᒃ,  

 ᕋᐱᑲ ᓴᓐᒍᐃᓐ,  

 ᔅᑳᑦ ᓯᒍᑦᓴᓐ 

 

ᐊᔪᓐᖏᑉᐸᑦ ᐱᐊᓂᒃᑎᑕᐅᔪᒪᒐᓗᐊᖅᑐᖓ 

ᐅᖃᐅᓯᕆᔭᕋᓂᒃ ᐅᖃᖅᑎᑦᑎᔨ. 

 

ᐅᖃᖅᑎ: (ᑐᓴᖅᓴᐅᖏᑦᑐᖅ/inaudible)  

 

ᑕᐅᑐᓐᖏ: ᐆᑮ. 

 

 ᔅᑳᑦ ᓯᒍᑦᓴᓐ  

 ᓅᓚᑦ ᑕᑦᑐᐃᓂᖅ,  

 ᓴᑳᑕ ᓯᒃᑲᑎ,  

 ᓴᑳᑕ ᓯᕗᐊᑦᔅᑭ,  

 ᓴᓃᓵ ᓈᑯᓛᒃ,  

 ᑖᑐᕆᓐ ᖁᐃᓇᖕᓇᖅ.  

 

ᑖᒃᑯᐊ ᐃᓂᕐᒪᑕ 24ᖑᒻᒪᕆᒃᖢᑎᒃ ᑕᖅᑭᖅ ᐃᓄᐃᑦ 

ᐃᓕᑕᕆᓯᒪᖕᒪᒍ ᒪᓐᓂᓕᐅᕐᓂᕐᒥᒃ ᐃᓕᑕᕆᕙᒃᑲ 

ᐊᒻᒪ ᑖᓐᓇ ᑕᖅᑭᕗᑦ ᐃᓕᑕᕆᓪᓗᒍ ᐃᓄᒃᑎᑐᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᐃᒃᑯᐊ ᓄᓇᕗᒻᒥ 

ᒪᒃᑯᒃᑐᖁᑎᕗᑦ ᐊᓂᒎᑎᔪᐊᐲᑦ ᐅᐱᒋᖃᑦᑕᖅᐸᕗᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 957 - 5(2): 

ᐱᓕᕆᖃᑎᒌᓐᓂᖅ ᓄᕙᕐᓇᕐᔪᐊᖅ-19 

ᖃᓂᒪᓐᓇᐅᑎᓪᓗᒍ (ᕿᓐᖑᖅ)  

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓗᒥ ᒫᓐᓇ 

ᓯᕗᓪᓕᖅᐹᒥᒃ ᐅᑉᓛᒃᑰᖅᐸᑉᓯ 

ᒪᓕᒐᓕᐅᖅᑎᐅᖃᑎᒋᔭᑉᓯ. ᒥᓂᔅᑕᖑᔪᖅ 

ᐅᖃᖅᑎᑦᑎᔨᓗ ᐃᓪᕕᑦ ᐅᑎᕈᓐᓇᕋᕕᑦ 

ᖁᕕᐊᓱᒃᐳᖓ. ᐅᓇᓗ ᐃᑦᖃᐅᒪᓪᓗᒍ ᑕᐃᒻᓇ 

ᐅᕙᑦᓯᐊᖅ ᐅᖃᐅᓯᐅᔪᖅ ᒥᔅᑕ ᓴᓪ ᐃᓄᓱᐃᕐᓂᖓ 

ᐱᔾᔪᑎᒋᓪᓗᒍ, ᐱᓕᕆᔭᐃᓪᓗ ᐃᑦᖃᐅᒪᕙᕗᑦ 

ᐅᑉᓗᒥ.  

 

ᐅᖃᖅᑎᑦᑎᔨ, ᐆᒥᖓ ᐅᖃᕈᒪᔾᔪᑎᖃᖅᑐᖓ 

ᐱᔾᔪᑎᖃᖅᖢᖓ ᑖᓐᓇ ᐅᑭᐅᖅ ᐊᒃᓱᕈᕐᓇᖅᑐᖅ 

ᑕᒪᑉᑎᓐᓄᑦ. ᑖᒃᑯᐊ ᑲᑎᒪᔩᑦ ᐊᒃᓱᕈᖃᑎᒋᕙᕗᑦ 

ᐊᖏᖃᑎᒋᔪᓐᓇᖅᐸᓐᖏᒃᑲᓗᐊᖅᖢᑎᒍᑦ 

ᐃᑲᔪᖅᑎᒌᓐᖏᓐᓇᕋᑉᑕ ᑖᒻᓇ ᐃᑲᔪᖅᑎᒌᖕᓂᖅ 

ᐱᕙᓪᓕᐊᔾᔪᑕᐅᖕᒪᑦ. ᐊᐃᕙᖃᑎᒌᒃᐸᒃᑲᓗᐊᖅᖢᑕ. 

ᐅᖃᖅᑎᑦᑎᔨ, ᑖᓐᓇ ᐃᓚᒌᖕᓂᖅ 

ᐱᔾᔪᑕᐅᖃᑦᑕᖅᐳᖅ, ᐊᒃᓱᕉᑕᐅᖃᑦᑕᖅᐳᖅ, 

ᓈᒻᒪᒌᒃᐸᓐᖏᒃᑲᓗᐊᖅᖢᑕ. ᐅᑯᐊᓗᑦᑕᐅᖅ 

ᐊᒃᓱᕈᖅᐸᒃᑐᑦ ᑕᒡᕙᓂ ᐃᒡᓘᑉ ᐃᓗᐊᓂ 

ᖁᑦᑎᖕᓂᖅᐹᒦᖃᑦᑕᖅᑐᑦ ᐱᓕᕆᐊᒃᓴᑉᑎᓐᓂᒃ 

ᐃᑲᔪᖅᑎᒌᒡᓗᑎᒍᑦ ᐊᒃᓱᕈᐃᓐᓇᖅᑐᑦ ᐃᓂᓕᕌᖓᑉᑕ.  
 

ᑭᖑᓪᓕᖅᐹᒥᒃ ᐅᖃᖅᑎᑦᑎᔨ, ᐆᒥᖓ 

ᖁᕕᐊᓲᑎᖃᖅᑐᖓ ᒪᓕᒐᓕᐅᖅᑏᓐᓇᐅᑉᓗᑕ 

ᐃᑲᔪᖅᑎᒌᒃᐸᒃᑲᑉᑕ ᐊᒃᓱᕈᕐᓇᖅᑐᖃᕋᓗᐊᖅᑎᓪᓗᒍ. 

ᑖᓐᓇ ᐃᑲᔪᖅᑎᒌᖕᓂᖅ 

ᐊᒃᓱᕈᕐᓇᖅᑐᖃᕋᓗᐊᖅᑎᓪᓗᒍ ᑖᓐᓇ 

ᐃᑲᔪᖅᑎᒌᖕᓂᖅ ᐱᒻᒪᕆᐅᖕᒪᑦ ᓇᒥᑐᐃᓐᓇᖅ, 

ᑲᑎᒪᔨᐅᓐᖏᒃᑲᓗᐊᖅᑎᓪᓗᒋᑦ, 

ᒐᕙᒪᒦᓐᖏᒃᑲᓗᐊᖅᑎᓪᓗᒋᑦ 

ᐃᓚᒌᓐᖏᓐᓇᐅᒐᓗᐊᖅᑎᓪᓗᒋᓪᓘᓐᓃᑦ 

ᐃᑲᔪᖅᑎᒌᖕᓂᖅ ᐱᒻᒪᕆᐅᖃᑦᑕᖅᐳᖅ. ᐅᕝᕙᐅᓇ 

ᐅᖃᐅᓯᖅᑕᖃᖦᖤᖅᐳᖅ, ᐃᓚᒌᓐᖒᖅ ᑕᐱᕇᒃᑳᖓᒥᒃ 

ᐱᕚᓪᓕᕐᓂᖃᖃᑦᑕᖅᐳᖅ ᑖᒻᓇ ᐅᖃᐅᓯᖅ 

ᐱᒻᒪᕆᐅᖕᒪᑦ. ᐅᖃᖅᑎᑦᑎᔨ, ᖁᕕᐊᓱᒃᐳᖓ ᐅᑭᐅᖅ 

ᐊᒃᓱᕈᕐᓇᕋᓗᐊᖅᑎᓪᓗᒍ ᐊᓪᕌᓂᓗ ᐅᑭᐅᑦ ᑖᒃᑯᐊ 

ᓯᑕᒪᑦ ᐊᓂᒍᕐᓂᐊᓕᕋᓗᐊᖅᑎᓪᓗᒋᑦ. ᑖᓐᓇ 

ᑭᖑᓪᓕᖅᐹᕆᓪᓗᒍ ᓯᕗᒧᑦ ᓯᕗᒻᒧᒋᐊᖅᑕ 

ᐊᒃᓱᕈᕐᓇᖅᐸᒃᑲᓗᐊᖅᑎᓪᓗᒍ. ᐅᖃᖅᑎᑦᑎᔨ, 

ᑖᑉᓱᒧᖓ ᐅᖃᕈᒪᓪᓗᖓ ᐱᔾᔪᑎᖃᖅᐳᖓ. 

ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, 

ᒥᔅᑕ ᕼᐃᒃᔅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 958 - 5(2): 

ᐃᔅᓛᒻᒥᒃ ᐅᑉᐱᖅᑎᐅᔪᓂᒃ ᐃᓕᕋᓱᓐᓂᖅ 

ᐋᓐᑎᐅᕆᐆᒥ (Hᐃᒃᔅ)  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓲᑎᒋᔪᒪᔭᕋ ᒥᐊᓕ ᐱᐅᔅ-ᓗᐃᔅ 

ᑕᐃᓐᓴ ᐃᓕᓴᕆᔭᐅᖕᒪᑦ ᓂᔾᔭᐅᓯᔭᕐᓂᕐᒧᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ, ᐱᕕᖃᕐᓂᓐᓂ ᐃᓕᓴᖅᓯᔪᒪᒐᒪ ᐃᒃᓴᓪ 

ᐃᓚᒌᑦ ᐃᓄᐊᖅᑕᐅᓚᐅᕐᒪᑕ ᐊᓐᑎᐊᕆᐅᒥ.  

 

ᓵᓪᒪᓐ ᐊᕝᓵᓪ, ᓄᓕᐊᖓ ᒪᑎᐊ ᓴᓪᒪᓐ 15ᓂᒃ 

ᐊᕐᕌᒍᓕᒃ ᐸᓂᖓ ᐊᒻᒪᓗ ᐊᓈᓇᑦᑎᐊᖓ. ᑖᒃᑯᐊ 

ᐊᐳᖅᑕᐅᓪᓗᑎᒃ ᑐᖁᑕᐅᓚᐅᖅᓯᒪᖕᒪᑕ 

ᐱᓱᕋᔮᒃᑎᓪᓗᒋᑦ ᒪᔅᓕᒻᖑᓂᖓ ᐱᓪᓗᒍ.  

 

ᐅᕙᒍᑦ ᓄᓇᕗᒻᒥᐅᑕᐃᑦ ᖀᒥᒍᓱᖕᓂᕐᒥᒃ 

ᐊᑐᖃᑦᑕᕆᐊᖃᓐᖏᑦᑐᒍᑦ 

ᐅᕕᓂᐅᖃᑎᒋᓐᖏᑕᕗᓪᓗ ᐱᐅᒋᓐᖏᑦᑑᓗᒋᑦ.  

 

ᑕᒡᕙᓂ ᐃᖃᓗᖕᓂ ᒪᔅᓕᒻᑕᖃᕐᒪᑦ ᐅᖃᐅᑎᔪᒪᕙᒃᑲ 

ᐃᑲᔪᖅᓱᖅᐸᒃᑲ ᑕᐃᑲ ᑕᕝᕙᓂ ᐃᖃᓗᖕᓃᑦᑐᑦ 

ᓄᓇᕗᒻᒥᐅᓗ ᑕᒪᑐᒥᖓ ᐊᑐᖅᑎᓪᓗᒋᑦ ᐅᒃᐱᕐᓂᖓ 

ᐱᔾᔪᑎᒋᔭᑐᐊᕆᓪᓗᒍ.  

 

ᐅᖃᖅᑎ, ᑕᐃᒃᑯᐊ ᒪᔅᓕᒻ ᐃᓚᒋᔭᐅᖃᑕᐅᓪᓚᕆᒃᑐᑦ 

ᓄᓇᑦᑎᓐᓂ ᑲᑐᔾᔨᖃᑎᒌᖏᓪᓗ ᐃᑲᔪᖃᑦᑕᖅᖢᑎᒃ 

ᐱᓗᐊᕐᓗᒋᑦ ᑕᐃᒃᑯᐊ 

ᓂᕿᑖᖅᑎᑦᑎᖃᑦᑕᖅᑐᑦ 

ᓂᕿᑖᕐᕕᐅᔭᖅᑐᖃᑦᑕᖅᖢᑎᒡᓗ.  

 

ᑖᒃᑯᐊ ᒧᕼᐋᒪᓐ ᐅᐊᓂ ᐅᖃᓚᐅᖅᑕᖓ 

ᐃᒪᐃᓕᖓᔪᖅ, “ᑕᐃᒃᑯᐊ ᐊᔪᓗᐊᖅᑐᑦ 

ᐃᑲᔪᕆᐊᖃᖅᑕᕗᑦ ᖃᓄᑐᐃᓐᓇᖅ 

ᐅᒃᐱᕐᓂᖃᕋᓗᐊᖅᐸᑕ ᑭᓲᒐᓗᐊᖅᐸᑕᓗ”. 

ᐃᑲᔪᕐᓂᖅ ᑕᒪᓐᓇ ᑭᓱᒥᒃ ᐊᐳᖅᑕᐅᑎᖃᓐᖏᒻᒪᑦ 

ᑖᒃᑯᐊᑦᑕᐅᖅ ᐃᓅᓪᓗᑕ ᐅᒃᐱᕆᔭᖃᕐᒥᖕᒪᑎᒃ 

ᐃᓅᖃᑎᒌᑦᑎᐊᕐᓂᖅ, ᑐᓐᖓᓇᕐᓂᖅ ᐱᔨᑦᑎᕐᓂᖅ.  

 

ᐅᖃᖅᑎ, ᑕᐃᒃᑯᐊ ᐊᐳᖅᑕᐅᓚᐅᖅᑐᑦ 

ᐱᔮᕆᔭᐅᓪᓗᑎᒃ ᑕᐃᒪ ᐊᑐᕆᐊᖃᖅᑕᕗᑦ ᐱᖅᑯᓯᕗᑦ 

ᑕᒫᓂ ᑐᓐᖓᓱᒃᑎᓪᓗᑎᒃᑯᑦ ᐃᑲᔪᖅᓱᕐᓗᒋᑦ 

ᐊᑦᑕᓇᖅᑐᒦᑎᓐᖏᓪᓗᑎᒃᑯᓪᓗ.  

 

ᒪᔅᓚᒻᒦᑦᑐᑦ ᓚᓐᑕᓐᒥ ᐊᒻᒪᓗ ᓄᓇᕗᒻᒥ 

ᖃᐅᔨᒪᓂᐊᖅᐳᓯ ᐃᑲᔪᖅᓱᖅᐳᒍᑦ ᐃᓕᔅᓯᓐᓂᒃ. 

ᑕᒡᕙᓃᑦᑐᑎᒃ, ᖀᒥᒍᓱᖕᓂᖅ ᑕᒪᓐᓇ 

ᐱᑕᖃᕆᐊᖃᓐᖏᒻᒪᑦ ᓄᓇᕗᒻᒥᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 959 - 5(2): 

ᐅᖅᓱᖅᑑᕐᒥᐅᑦ ᐃᖅᑲᐅᒪᕗᑦ 

ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᓂᒃ 

(ᐋᖁᐊᖅ)  

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᕗᖃᖅᑲᐅᒐᓗᐊᖅᑐᖓ ᖁᔭᓐᓇ ᒥᒃ 

ᐱᕕᖃᖅᑎᓐᖑᐊᑕᖅᓯᓐᓇᕋᕕᖓ. ᓄᓇᕗᒻᒥᐅᓕᒫᑦ.  

 

ᑕᒫᓐᖓᑦ ᓇᓗᓇᐃᖅᐸᒃᑲ ᓄᓇᑦᑎᓐᓂ ᐅᖅᓱᖅᑑᕐᒥ 

ᐃᖅᑲᐅᒪᕗᒍᑦ ᑕᐃᒃᑯᐊ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᓯᒪᔪᑦ, ᑕᐃᒃᑯᐊᓗ 

ᐊᖏᕐᕋᓚᐅᖅᓯᒪᓐᖏᑦᑐᑯᓗᐃᑦ 215 ᐃᖅᑲᐅᒪᕙᕗᑦ, 

ᑕᐃᒃᑯᐊᓗ ᓄᓇᑦᑎᓐᓄᑦ 

ᐊᖏᕐᕋᓚᐅᖅᓯᒪᓐᖏᑦᑐᑯᓗᐃᑦ ᐃᖅᑲᐅᒪᕙᕗᑦ. 

ᕼᐋᒪᓚᒃᑯᓐᓃᒃᑯᐊ ᑲᑎᓐᓂᐊᕐᒪᑕ ᐊᒻᒪᓗ 

ᐱᓱᒃᑐᖃᕐᓂᐊᖅᖢᓂ ᐃᖅᑲᐅᒪᓗᒋᑦ ᑕᐃᒃᑯᐊ 

ᐊᖏᕐᕋᓚᐅᖅᓯᒪᓐᖏᑦᑐᑯᓗᐃᑦ 

ᐃᓕᓐᓂᐊᖅᑎᑕᐅᓯᒪᓂᒃᑯᑦ.  

 

ᐄ, ᖁᔭᓐᓇᒦᕐᔪᐊᕈᒪᔭᒃᑲ ᐅᖅᓱᖅᑑᕐᒥᐅᓕᒫᑦ 

ᐃᓚᒋᔭᐅᖃᑕᐅᖕᒪᑕ ᐃᖅᑲᐅᒪᔭᐅᑎᓪᓗᒋᑦ ᑕᐃᒃᑯᐊ 

ᐊᖏᕐᕋᓚᐅᖅᓯᒪᓐᖏᑦᑐᑯᓗᐃᑦ. ᑕᐃᒪᐃᑦᑐᒥᑦᑐᖅ 

ᑕᑯᒃᑲᓐᓂᓚᐅᖅᓯᒪᔾᔮᓐᖏᓚᒍᑦ. 

ᖁᔭᓐᓇᒦᖅᐸᕋᑦᑕᐅᖅ ᐃᓚᒋᔭᐅᖃᑕᐅᒐᑦᑕ. ᐅᓪᓗᒥ 

ᐋᖅᑭᒃᓯᒪᕗᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᖔᖓᓄᑦ, ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 960 - 5(2): 

ᐅᕕᓂᖃᑎᒌᓐᖏᑦᑐᓂᒃ ᐱᐅᑦᓴᓐᖏᓐᓂᖅ 

ᐊᒻᒪᓗ ᖀᒥᒍᓱᓐᓂᖅ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ, ᐅᖃᖅᑎᑦᓯᔨ ᐃᖅᑲᐅᒪᕙᒃᑲᑦᑕᐅᖅ 

ᐃᓚᑯᓗᖏᑦ ᕗᕋᑦ ᓴᓪ, ᑕᒡᕙᓂᑦᑕᐅᖅ 

ᑲᑎᒪᔨᐅᖃᑎᒋᓚᐅᖅᓯᒪᖕᒥᒐᒃᑯ ᐱᖓᔪᐊᓐᓂ 

ᑲᑎᒪᔩᑦ ᑲᑎᒪᑎᓪᓗᒋᑦ. ᖁᕕᐊᓇᖅᐸᓚᐅᖅᐳᖅ, 

ᖁᖓᖃᑎᒌᒃᐸᓚᐅᖅᐳᒍᒃ, 

ᐊᐃᕙᓛᓚᐅᖅᐸᒃᖢᑕᑦᑕᐅᖅ ᓲᖃᐃᒻᒪ. 

ᐃᓄᑦᓯᐊᕙᐅᓚᐅᕐᒪᑦ ᑭᖑᓂᖃᕐᓂᐊᖅᑐᖅ 

ᓇᓗᓇᓐᖏᑦᑐᖅ ᑭᓐᖓᕐᓂ.  

 

(ᑐᓵᔨᑎᒍᑦ) ᐅᖃᖅᑎ, ᐊᓈᓈᑦᑎᐊᖅ, ᐊᑖᑕᒋᔭᐅᔪᖅ, 

ᐊᓈᓇᒋᔭᐅᔪᖅ ᐸᓂᖓᓗ ᐊᐳᖅᑕᐅᓪᓗᑎᒃ 

ᐃᓄᐊᖅᑕᐅᓚᐅᕐᒪᑕ ᐃᕐᓂᖓᓗ ᐋᓐᓂᐊᕕᖕᒦᖦᖢᓂ. 

ᐱᔮᕆᔭᐅᓪᓗᑎᒃ ᓄᓇᓯᐅᒻᒧᑦ ᐊᐳᖅᑕᐅᓚᐅᖅᑐᑦ. 

ᐱᔮᕆᓚᐅᖅᑐᑦ.  

 

ᐅᖃᖅᑎ, ᑕᒪᓐᓇ ᖀᒥᒍᓱᖕᓂᖅ ᐱᑕᓕᐊᓘᖕᒪᑦ. 

ᑕᐃᒪᐃᑦᑕᕆᐊᖃᓐᖏᑦᑐᒍᑦ ᓄᓇᕗᒻᒥ. 

ᖀᒥᒍᓱᒋᐊᖃᓐᖏᑦᑐᒍᑦ ᐅᒃᐱᕐᓂᖓ, 

ᐅᕕᓂᖃᑎᒌᓐᖏᓐᓂᖅ ᓇᓕᐊᖕᓅᕋᓗᐊᖅᐸᑦ 

ᐊᕐᓇᓄᑦ ᐊᖑᑎᓄᓪᓘᓐᓃᑦ ᑕᐃᒪᓐᓇ 

ᑕᐃᒪᐃᑦᑐᖅᑕᖃᕆᐊᖃᕐᖏᑦᑐᑦ ᓄᓇᕗᑦ ᐃᓗᐊᓂ. 

 

ᑖᓐᓇ ᓄᓇᕗᑦ ᐊᖏᔪᐊᓘᖓᓗᐊᖅ 

ᐃᓄᑭᑦᑐᑯᓗᖏᑦ, ᑕᐃᒪᓐᓇ ᖀᒥᒍᓱᒋᐊᖃᖏᓚᒍᑦ 

ᐅᕕᓂᖓ ᐱᓪᓗᒍ ᖃᓄᐃᑦᑑᓂᖓ ᐱᓪᓗᒍ. 

ᖁᕕᐊᓲᑎᒋᔭᕆᐊᖃᖅᑕᕗᑦ ᐊᔾᔨᒌᓐᖏᑑᒐᑦᑕ 

ᐊᔾᔨᒌᓐᖏᑦᑐᐃᓐᓇᐅᒐᑦᑕ 

ᖁᕕᐊᓲᑎᒋᔭᕆᐊᖃᖅᑕᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᐊᒥᓱᑦ 

ᐃᓄᐊᖅᑕᐅᖃᑦᑕᖅᓯᒪᔪᑦ ᓯᓚᕐᔪᐊᕐᒥ. ᑲᓇᑕᒥ 

ᐃᑉᐸᒃᓵᓂᓵᖅ ᑕᑯᓚᐅᖅᑕᕗᑦ ᑖᒃᑯᐊ ᓄᑕᕋᕇᑦ 

ᐱᓱᓗᑐᐃᓐᓇᖅᑐᑦ ᓄᓇᒃᑰᕈᖕᒧᑦ ᖃᓚᔭᐅᑉᓗᑎᒃ 

ᑐᖁᑕᐅᔪᑦ ᐱᔮᖅᑯᑕᐅᑉᓗᑎ. ᑕᐃᒪᓕ ᓄᑕᕋᑯᓗᖏᑦ 

ᐃᓐᓇᕈᖅᓴᔪᖃᕐᓂᐊᓕᖅᐳᖅ ᐊᖓᔪᖅᑳᖏᑦ, ᓇᔭᖓ, 

ᐊᓈᓇᑦᓯᐊᖓ ᐱᑕᖃᕈᓐᓃᖅᑐᑦ. 

ᕿᐸᒋᔭᐅᑐᐃᓐᓇᒧᑦ ᖃᓄᐃᓕᐅᓚᐅᖏᑦᑐᑦ, 

ᖃᐅᔨᒪᓐᖏᑦᑐᒃᓴᐅᔪᓪᓘᓐᓃᑦ ᑭᓇᒧᑦ 

ᐃᓄᐊᖅᑕᐅᓚᐅᕐᒪᖔᕐᒥ, ᐅᖃᖅᑎᑦᓯᔩ. 

ᑕᐃᒪᐃᓐᓇᐅᖏᑦᑑᒐᓗᐊᖅ. 

 

ᓄᓇᕗᒻᒥᐅᑎᒍᑦ ᐃᓄᐃᓴᒃᑐᖕᒪᕆᑯᓘᒐᑉᐸ 

ᐊᔾᔨᒌᓐᖏᓐᓂᑉᑎᓐᓂᒃ 

ᐅᖃᐅᓯᖃᖃᑎᒌᓐᖏᓐᓂᑉᑎᓐᓂᒃ 

ᐅᕕᓂᖃᑎᒌᓐᖏᓐᓂᑉᑎᓐᓂᒃ 

ᐱᖃᖃᑎᖃᖃᑦᑕᖏᓐᓂᖅᐳᑦ ᐊᔾᔨᒌᓐᖏᓐᓂᖓᓂᒃ, 

ᐊᖏᕋᖅᑑᑎᖏᓪᓗᑕ 

ᖁᕕᐊᓱᖃᑎᒌᖔᕆᐊᖃᖅᑐᒍᑦ. ᐅᖃᖅᑎᑦᓯᔩ. 

ᖁᔭᓐᓇᒦᒃ ᓂᓪᓕᖅᑎᖅᑲᐅᒐᒻᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᕐᒧᑦ, ᒥᔅᑕ 

ᐊᕿᐊᕈᖅ. 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 961 - 5(2): 

ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ 

ᐃᒃᐱᐊᕐᔪᒻᒥ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓅᔭ 

ᐃᓕᓐᓂᐊᕐᕕᖓᓂ ᑕᑉᐹᓂ ᐃᑉᐱᐊᕐᔪᒻᒪ 

ᐱᔭᕇᖅᓯᓂᐊᖅᑐᐊᓐᓅᒻᒥᒪᑕ ᑖᒃᑯᐊ ᐅᐱᒋᔪᒪᓪᓗᒋᑦ 

ᐊᒻᒪᓗ ᐊᖏᔪᖅᑳᖏᑦ, ᐃᓕᓴᐃᔨᖏᓪᓗ 

ᖁᔭᓐᓇᒦᖃᓯᑎᑦᑎᐊᖅᐸᒃᑲ. ᑖᒃᑯᐊ ᐅᐱᒋᕐᔪᐊᕋᒃᑭᑦ 

ᑖᓐᓇ:  

 

 ᑎᓕᓐ ᑎᓕ 

 ᓚᐃᒡ ᕋᐃ,  

 ᑯᐃᔅᑎ ᐆᔪᑯᓗᒃ,  

 ᓯᓐᓂᐊ ᐹᓇᐸᔅ,  

 ᑰᑎ ᕼᐃᐅᔅ  

 ᐊᒻᒪᓗ ᐅᓇ ᐊᑎᓪᓚᒃᑖᖓ ᖃᐅᔨᔭᕆᐅᕋᑖᖅᓱᒍ  

 ᔪᐊᓇᓯ ᓴᑉᐱᓇ ᑲᓪᓗᒃ  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᐊᕐᕕᐊᑦ 

ᓂᒋᖔᖓᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 962 - 5(2): 

ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᐊᕐᕕᐊᓂ 

(ᓴᕕᑲᑖᖅ)  

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐊᕐᕕᐊᕐᒥᐅᑦ ᐅᓪᓗᒃᑰᑦᓯᐊᖅᐸᒃᓯ. ᑖᒃᑯᐊ 

ᖁᕕᐊᓱᖃᑎᒋᓱᐊᖅᐸᒃᑲ ᐊᕐᕕᐊᓂ 

ᐃᓕᓐᓂᐊᕌᓂᖕᓂᐊᑐ ᔮᓐ ᐊᕐᓇᓗᒃᔪᐊᖅ 

ᐃᓕᓐᓂᐊᕐᕕᐊᓗᒻᒥ. ᑖᒃᑯᐊ ᐱᐊᓂᖕᓂᐊᓖᑦ, 42-

ᖑᔪᐃᑦ, 42. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᑎᖏᑦ 

ᐅᖃᓕᒫᕈᒪᒐᒃᑭᑦ ᑖᒃᑯᐊ ᐱᔭᕇᕐᓂᐅᓴᔪᐃᑦ 

ᐃᓕᓴᔭᒥᓂᒃ, 42.  

 

ᐅᖃᖅᑏ, ᐱᔭᕇᕐᓂᖅ ᐃᓕᓴᕕᒻᒥ 

ᖁᕕᐊᓇᐃᓐᓇᓲᖑᒻᒪᑦ ᑭᓯᐊᓂ ᐃᓕᓴᓂᕐᒧᑦ 

ᐃᓱᒋᔭᐅᓐᖏᑦᑐᖅ ᒪᑐᐃᖅᓯᒃᑲᓐᓂᑐᐃᓐᓇᖅᑐᖅ 

ᑭᖑᓪᓕᕐᒧᑦ 

ᐃᓕᓴᒃᑲᓂᕐᓂᕐᒧᑦ ᖁᕕᐊᓱᓪᓚᕆᑦᑐᖓ ᑕᐃᒫᒃ 

ᐃᓄᒋᐊᕌᓗᓐᓂᒃ ᐱᔭᕇᖅᑐᖃᕐᓂᐅᓴᒻᒪᑦ.  

 

ᐅᖃᖅᑏ, ᐊᑎᖏᑦ ᐅᑯᐊ: 

 

 ᐊᖕᒪᒃ ᓂᐅᓪᕕᓐ 

 ᐊᖃᒻᒪᒃ ᓗᐊᕇᓐ 

 ᐊᓚᕆᐊᖅ ᕕᐊᓐᑎᖕ 

 ᐊᓕᖅᑎᓗ ᑲᓚᐃᑎᓐ 

 ᐊᓕᖅᑎᓗ ᐃᓄᒃᔪᐊᖅ 

 ᐊᓇᕈᐊᖅ ᓚᒃᓯ 

 ᐊᖓᓕᒃ ᒪᐅᓰᔭ 

 ᐊᓇᐅᑕᓕᒃ ᔫᓴᕝ 

 ᐊᐅᓚᔾᔪᒃ ᐃᓕᓴᐱ 

 ᕙᐃᑯ ᓈᑕᓕ 

 ᕙᐃᑯ ᓯᐸᓐᓱ ᐆᑕᓄ 

 ᐃᒃᑲᕐᕆ ᓴᐃᒪᓐ 

 ᐃᕐᓂᖅ ᔭᐃᑎᓐ 

 ᐄᓴᓗᒃ ᕉᓕᓐ 

 ᐃᓴᒃᑭᐊᖅ ᐅᐃᕆᓐ 

 ᐃᓴᒃᑭᐊᖅ ᕗᓃᑕ 

 ᐃᕗᓂᕐᔪᒃ ᐊᐅᓄᑦ 

 ᖃᑉᓗᑦᓯᐊᖅ ᑲᐃᔪ 

 ᑲᓗᐊᖅ ᒪᐃᒐᓐ 

 ᖃᓗᔾᔭᖅ ᐲᑕ 

 ᖃᕕᐅᑦ ᕗᕌᑎᓐ 

 ᑭᓪᓛᐱᒃ ᐆᓴᓐ 

 ᑭᒍᓲ’ᓈᖅ ᓯᐴᓚ 

 ᑭᓐᓇᖅ ᑏᐅ ᕕᓕ 

 ᑰᒻᒪᒃ ᒫᓂᑲ 

 ᖁᐸᒃ ᒦᓚ 

 ᕿᑎᖅᖠᓗᒃ ᓴᕚᓐ 

 ᖁᒃᓱᒃ ᑐᕆᔅᑕᓐ  

 ᒪᓚᒃ ᒪᐃᓯ 

 ᒪᓚᒃ ᓴᑮᕙ 

 ᒪᓂᖅ ᒪᐃᓐ 

 ᒧᔪᓂᖅ ᓯᐅᕆ 

 ᓅᖕᓂᖅ ᐅᐃᓪᐳᑦ 

 ᐅᖃᑦᓯᐊᖅ ᖀᑕᓐ 

 ᐊᐅᓚᔾᔪᑦ ᑭᐅᕆ ᒪᐃ 

 ᐊᐅᓚᔾᔪᑦ ᓘᑲᔅ 

 ᐊᐅᓚᔾᔪᑦ ᓵᓐ 

 ᓱᓗᒃ ᑕᐃᕕᑎ 

 ᓱᓗᒃ ᓃᕕ 

 ᑲᓯᐅᖅ ᔪᐊᑕᓐ 

 ᐅᓛᔪᒃ ᑐᕋᐃᑦ 

 

(ᑐᓵᔨᑎᒎᕈᓐᓃᖅᑐᖅ) ᐊᑏᑦ ᐅᖃᑦᓯᐊᖏᓐᓂᕈᑉᑯ 

ᒪᒥᐊᒃᐳᖓ. ᑖᒃᑯᐊ ᖁᕕᐊᓱᖃᑎᒋᑉᐸᒃ ᐱᐊᓂᒃᑐᑦ. 

ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖅᐸᕗᑦ 

ᐊᓂᒎᑎᔪᐊᐲᑦ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖓᓄᑦ, ᒥᔅ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 963 - 5(2): 

ᐃᓕᓐᓂᐊᕐᕕᐊᓗᒻᒥ ᐃᓱᓕᒃᓯᔪᐃᑦ ᑭᓐᖓᕐᓂ 

(ᔪᐊᓇᓯ)  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᒻᒦ, ᐅᖃᖅᑏ. 

ᐊᒻᒪᓗ ᑕᐃᒃᑯᐊ ᐃᓚᖓᖅᑎᓪᓗᒋᑦᑕᐅᖅ ᒥᔅᑕ 

ᓲᑦᓯᐊᓪ ᒪᓕᒐᓕᐅᖅᑎᐅᖃᑦᑕᓚᐅᖅᓯᒪᑎᓪᓗᒍ 

ᕿᑭᖅᑖᓘᑉ ᓂᒋᐊᓄᑦ ᐃᖅᑲᓇᐃᔭᖃᑎᒋᑦᓯᐊᖅᐸᒃᑲ 

ᖃᐅᔨᒪᔪᑦ ᑕᐃᑦᓱᒪᖓᑦ ᐊᒻᒪᓗ ᐃᓚᒋᔭᖏᑦ. 

 

ᐅᖃᖅᑏ, ᓂᑯᕕᑎᖃᖅᐳᖓᓕ ᐅᓪᓗᒥ ᑕᒪᓐᓇ 

ᑭᖑᓪᓕᖅᐹᖅᓱᓕᕋᑦᑕ ᐊᒻᒪᓗ ᑐᓴᕋᓐᓈᖅᑐᖓᑦᑕᐅᖅ 

ᑖᒃᑯᐊ ᐃᓕᓐᓂᐊᕐᓂᕐᒥᓂᒃ ᐃᓱᓕᑦᓯᕙᓪᓕᐊᔪᑦ 

ᖁᕝᕙᓯᓐᓂᓕ 12-ᒥ. ᐱᓗᐊᖅᑐᒥ ᑖᓐᓇ 

ᐃᓕᓐᓂᐊᕐᓇᐅᑉ ᐅᓪᓗᖅᓯᐅᑎᖏᑦ ᓄᖑᓕᕐᒥᒪᑕ 

ᐅᕙᒍᑦ ᒪᓕᒐᓕᐅᕐᕕᑎᓐᓂᑦᑕᐅᖅ ᑲᑎᒪᓂᕗᑦ 

ᐃᓱᓕᓐᓂᐊᓕᕐᒪᑦ. ᑖᒃᑯᐊ ᐃᓕᓴᕆᒍᒪᓗᐊᖅᓱᒋᑦ 

ᑭᓐᖓᕐᓂ ᐃᓱᓕᑦᓯᔪᐃᑦ 2021-ᒥ ᐊᑐᓂ 

ᑕᐃᒍᕐᓗᒋᑦ: 

 

 ᓄᑕᕌᓗᒃ ᐊᓚᕆᐊᖅ 

 ᑭᐊᕙᓐ ᐋᓗᓘ 

 ᓵᓚᒨᓂ ᐊᓲᓇ 

 ᓵᓇ ᒪᐃᒃ 

 ᐊᐃᐅᓛ ᐅᓱᐃᑦᑐᖅ 

 ᕗᕈᒃ ᖃᑦᓯᔭ 

 ᑕᐃᓖᓐ ᖃᑦᓯᔭ 

 ᑖᒥ ᖁᕕᐊᓇᖅᑐᓕᐊᖅ 

 ᒥᐊᓕ ᐋᓯᕙᒃ, ᐊᒻᒪᓗ 

 ᓇᐃᑕᓐ ᓵᒻᒪᔪᐊᓕᒃ 

 

ᑖᒃᑯᐊᓗ ᐊᖓᔪᖅᑳᕆᔭᖏᑦ ᐃᓚᒋᔭᖏᑦ 

ᓇᓗᓇᖏᑦᑐᖅ ᐅᐱᒍᓱᑦᓯᐊᕐᒪᑕ ᐃᓱᓕᑦᓯᓂᖏᓐᓂᒃ 

ᐊᒻᒪᓗ ᑲᔪᖏᖅᓴᒃᑲᓐᓂᕆᕙᒃᑲᑦᑕᐅᖅ 

ᐃᓕᓐᓂᐊᕐᓂᕐᒥᓂᒃ ᑲᔪᓯᒃᑲᓐᓂᖁᓪᓗᒋᑦ 

ᖁᑦᑎᓐᓂᖅᓴᒧᑦ. ᑭᓯᐊᓂ ᖁᕕᐊᓲᑕᐅᓂᐊᖅᑰᕐᒪᑕ 

ᑕᕝᕙᓂ ᑕᓪᓕᕐᒥᐅᓂᐊᖅᑐᒥ. ᖃᓄᐃᖏᑦᓯᐊᖅᑐᒥᒃ 

ᐊᒻᒪᓗ ᐊᑲᐅᓈᖅᑐᒃᑯᑦ ᖁᕕᐊᓱᖃᑎᒋᓂᐊᖅᐸᕗᑦ 

ᐅᖓᓯᑦᑐᒃᑰᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᕆᕙᕗᑦ ᑖᒃᑯᐊ 

ᑭᓐᖓᓂ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 964 - 5(2): 

ᓯᐊᒻᒪᑎᕐᕕᐅᓯᒪᓐᖏᑦᑐᑦ ᓄᓇᓖᑦ 

(ᖃᐃᕐᓂᖅ)  

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᐊᒥᑦᑐᕐᒥᐅᑉ, ᓄᓇᕗᒻᒥᐅᑕᓕᒫᓪᓗ.  

 

ᐅᖃᖅᑎᑦᑎᔩ, ᒥᑦᑕᕐᕕᖕᒥᐅᑦ ᐅᐱᒋᑦᑎᐊᖅᑕᒃᑲ, 

ᐃᓐᓇᖏᑦ ᒪᒃᑯᒃᑐᖏᑦ ᐊᒻᒪ 

ᓂᕈᐊᖅᑎᒋᓐᖏᑦᑕᕋᓗᐊᒃᑲ.  

 

ᐅᖃᖅᑏ, ᐆᒥᖓᓕ ᓂᑯᕕᔾᔪᑎᖃᖅᐳᖓ ᑕᐃᒪᓐᖓᑦ 

ᑕᕝᕗᖓᕋᒪ ᓂᑯᕕᒋᐊᖑᐊᖅ 

ᑰᒐᖃᑦᑕᖅᐸᓚᐅᖅᓯᒪᒐᓗᐊᖅᖢᖓ. ᒫᓐᓇ 

ᓴᐃᓕᐅᒥᖅᑰᖅᑐᕈᓘᓕᕋᒪ ᐅᓄᖓ 

ᓵᓐᖓᔪᐊᐃᓐᓅᒐᔅᓯ.  

 

>>ᐃᒡᓚᖅᑐᑦ 

 

ᑕᐃᒪᓕ ᐃᓄᖕᒥᒃ ᐅᖃᕐᓗᖓ ᒪᑯᐊ ᓄᓇᓕᕋᓛᑦ 

ᑕᐃᒪᓐᖓᑦ ᐅᖃᐅᓯᕆᓇᓱᒃᐸᒃᑲ, ᒐᕙᒪᒃᑯᓐᓂ 

ᓯᐊᒻᒪᑎᕐᕕᐅᓯᒪᖏᑦᑐᐃᑦ. ᑭᖑᕙᓯᒃᐳᒍᑦ 

ᒪᐅᓐᖓᖅᖢᓂ ᑲᒪᓇᕈᔪᒃᑐᑦ. ᓴᖅᑭᔮᓚᐅᖏᑦᑐᑦ 

ᐃᓐᓇ ᑭᓱᐊᓗᖕᒥ ᐃᒪᓐᓇ, ᑕᐃᒪᓐᓇᑦᑕᐅᖅ 

ᑕᑯᔪᒪᖃᑦᑕᕋᓗᐊᕐᒥᔪᒍᑦ. 

 

ᐅᓇ ᖃᒧᑎᐅᑉ ᓯᕗᓂᑦᑎᐊᓐᓃᑦᑐᖅ 

ᐆᒃᑑᑎᒋᔪᓐᓇᖅᑕᕋ, ᑲᑭᕙᖃᖅᐳᖅ ᐊᖏᓛᖑᓪᓗᓂ, 

ᐃᖃᓗᐃᑦ ᐊᖏᓛᖑᓪᓗᓂ ᑲᑭᕙᐅᑉ. 

ᐊᑯᓪᓕᖅᐹᖑᔪᖅ ᓂᒃᓯᐅᓪᓗᓂ ᑲᖏᖅᖠᓂᕐᒧᑦ 

ᑕᐃᑲᐅᖦᖤᖅᐳᖅ ᐊᒻᒪ ᑖᓐᓇ ᐅᓈᖑᔪᖅ 

ᖃᓂᓛᖑᔪᖅ ᐃᖃᓗᒃᑑᑦᑎᐊᖑᕗᖅ. 

ᓇᒧᓐᖓᐅᓂᓐᓂᖃᐃ ᖃᐅᔨᕙᓪᓕᐊᕗᓯ.  

 

ᕿᒧᒃᓯᖅᐸᓚᐅᖅᓯᒪᖕᒪᑕ 

ᓯᑭᑑᖅᐸᓕᕋᓗᐊᖅᑎᓪᓗᒋᑦ, ᑕᐃᒪ ᓄᓇᓕᕋᓛᑎᒍᑦ 

ᐃᑭᓇᓱᕈᓗᒃᑲᓗᐊᖅᖢᑕ ᕿᒪᒃᑕᐅᕙᒃᐳᒍᑦ. 

ᕿᒧᒃᓯᖅᖢᓂ ᕿᒪᒐᐅᓪᓗᓂ ᐅᓪᓚᒃᓴᕐᓇᖅᐸᓚᐅᕐᒪᑦ, 

ᑕᐃᒪᓐᓇ ᑕᑯᑦᑎᐊᓕᕋᒃᑭᑦ. ᑕᕝᕙ ᑕᐃᒪᓐᓇ 

ᒐᕙᒪᖃᕐᓂᐊᕈᑦᑕ ᓇᒧᓐᖓᐅᓂᐊᖅᐱᑕ, 25 ᓄᓇᓖᑦ 

ᓂᕈᐊᓚᐅᖅᓯᒪᔪᐃᑦ ᓄᓇᕘᑖᕈᒻᒪᓪᓗᑎᒃ. 13-ᖑᔪᐃᑦ 

ᒐᕙᒪᒃᑯᓐᓂ ᓴᐃᒻᒪᖅᑎᕕᐅ, ᐅᕙᒍᓪᓕ 

ᓄᓇᓕᕋᓛᖑᓂᖅᓴᐅᔪᑎᒍᑦ ᐊᓐᖒᒪᒡᒐᖅᖢᑕ 

ᐊᖑᓱᖔᕐᔪᑉᐸᒃᑲᓗᐊᖅᖢᑕ ᑭᓯᐊᓂ 

ᑲᑕᐅᒃᑲᓐᓂᖅᐸᒃᖢᑕ. 

 

ᑕᒪᓐᓇ ᐅᖃᖅᑎᑦᑎᔩ, ᒐᕙᒪᒃᑯᓐᓂ 

ᑕᑯᒋᐊᖅᑕᐅᒃᑲᓐᓂᕆᐊᖃᖅᑑᒐᓗᐊᖅ 

ᐃᑲᔪᖅᑎᒌᓐᓂᒃ, ᑲᑐᔾᔨᖃᑎᒌᖕᓂᖅ, 

ᐃᓚᐅᑎᑦᑎᑦᑎᐊᕐᓂᖅ, ᓇᐅᑕᐃᒪ. ᑕᕝᕗᖓᑲᓚᐅᖅ 

ᓄᖅᑲᕐᓗᖓ ᐊᐱᖅᑯᑎᒃᑲᖃᓕᕈᒪ ᓄᓇᕘᑦ 

ᓯᕗᓕᖅᑎᒧᑦ ᐊᐱᖅᓱᕐᓂᐊᖅᐳᖓ ᑖᒃᓱᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 

ᑎᓴᒪᖓᓄᑦ ᐅᑎᖅᑎᕈᓰ ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓄᑦ. ᒪᒥᐊᓇᖅ, ᐅᑎᕐᓗᑕ ᐅᑎᕐᓗᑕ 

ᓈᓴᐅᑎᓕᖕᓄᒧᑦ 4-ᒧᑦ. ᐅᑎᖅᑎᑦᑎᓂᖅ ᓂᐱᒃᑯᑦ 

ᐊᐱᖅᑯᑐᑕᐅᔪᕕᓂᕐᓂᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1363 - 

5(2): ᐃᒡᓗᑖᕆᐊᖃᕐᓂᖏᑦ ᐅᖅᓱᖅᑑᒥ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᐸᓐᓂᖅᑑᕐᒥᐅᑕᐃᓪᓗ 

ᐅᓪᓗᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑭᐅᔪᒪᓪᓗᖓ ᐊᐱᖅᑯᑎᐅᔪᔪᒧᑦ ᑎᒍᑐᐃᓐᓇᔪᔭᓐᓄᑦ 

ᔫᓂ 7-ᖑᑎᓪᓗᒍ. ᐸᕐᓇᐅᑎᐅᔪᓂ 

ᐃᓪᓗᓕᐅᕐᓂᐊᓂᕐᒧᑦ ᑕᓪᓕᒪᓂ ᑲᑎᓐᖓᔪᓂᒃ 

ᐅᖅᓱᖅᑑᒥ, ᒫᓐᓇ ᐃᓪᓗᓕᐅᕐᓇᐅᑎᓪᓗᒍ 

ᐃᖅᑲᓇᐃᔭᖅᑎᓄᑦ ᑐᕌᖓᖏᑦᑐᖔᓂᒃ.  

 

ᓄᓇᕘᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒋᐊᖃᑦᑕᓲᑦ 

ᓄᓇᓕᓐᓂ ᐃᓪᓗᓕᕆᔨᒃᑯᓕᒫᖑᔪᓂᑦ, ᐱᖃᑕᐅᓪᓗᑎ 

ᑕᐃᒃᑯᐊ ᐅᖅᓱᖅᑑᒥ ᐃᓪᓗᓕᕆᔨᒃᑯᖏᑦ. ᓄᓇᖓᑕ 

ᐱᒋᐊᓕᖏᑦ ᐃᓪᓗᓕᕆᔨᒃᑯᑎᒍ ᐃᓪᓗᔅᓴᓂ. ᑕᐃᒃᑯᐊ 

ᓴᖅᑭᕋᓱᐊᓲᖏᑦ ᑐᔅᓯᕌᖑᔪᐃᑦ 

ᐸᕐᓇᐅᑕᐅᖃᑦᑕᖅᑐᑎᒃ, ᐅᕙᓂ ᐃᓪᓗᓕᕆᔨᕐᔪᐊᒃᑯᑦ 

ᐅᖅᓱᖅᑑᒥ ᐃᓪᓗᓕᐊᖑᒋᐊᓕᓐᓂᑦ ᑲᒪᒐᓱᒻᒪᑦ 

ᑮᓇᐅᔭᓂᒃ ᐊᑐᑦᑕᐅᑎᒋᒐᓱᐊᖅᑐᑎ ᒐᕙᒪᑐᖃᒃᑯᓐᓂ 

ᐃᓪᓗᓕᐅᖅᓴᕋᐃᒍᑎᔅᓴᐅᒐᓱᑦᑐᓂᑦ ᑕᓪᓕᒪᒃᑲᓂᕐᓂ 

ᓴᓇᓂᐊᕐᓗᑎᒃ ᑕᐃᑲᓂ. ᑕᐃᒃᑯᐊ ᑮᓇᐅᔭᐃᑦ 

ᐊᑐᖅᑕᐅᒋᐊᖃᖅᑎᑕᐅᒻᒪᑦ ᐃᓪᓗᓕᕆᔨᒃᑯᓐᓄᑦ 

ᐃᓪᓗᔅᓴᓄᑐᐊᖅ. ᑕᐃᓐᓇ ᒐᕙᒪᒃᑯᓐᓄᑦ ᑕᓪᓕᒪᑦ 

ᑲᑎᓐᖓᔪᑦ ᒫᓐᓇ ᓴᓇᔭᐅᔾᔮᖏᑦᑐᖅ ᐊᕐᕌᒎᓛᖅᑐᒥᒃ 

ᑭᓯᐊᓂ ᐱᒋᐊᖅᑕᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ. ᒪᒥᐊᓇᖅ. 

ᐅᑎᖅᑎᓐᓂᖅ ᐅᖃᐅᑎᒃᑯᑦ ᐊᐱᖅᑯᑎᕕᓂᕐᓄᑦ. 

ᑲᔪᓯᓗᑕ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓄᑦ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᓰᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1383 - 5(2): ᐊᑯᓂᐅᔪᒃᑯᑦ 

ᐸᖅᑭᑦᑎᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓ 

ᐊᐱᖅᓱᕈᐊᖅᖢᒍ ᓂᓪᓕᖅᐳᖓ. ᐃᓄᑐᖃᐅᓯᒡᕖᑦ 

ᒥᒃᓵᓄᑦ ᓄᓇᕗᒻᒥ.  

 

ᐅᖃᖅᑎᑦᓯᔩ, ᑕᐅᑐᖅᑰᒐᖃᓗᕋᓗᐊᒪ ᓄᓇᓕᓗᒃᑖ 

ᐅᖃᐅᓯᕐᕕᖃᓕᒃᑑᓪᓗᐊᕋᔭᕐᓂᖏᑦᑕ ᒥᒃᓵᓄᑦ. 

ᑭᓯᐊᓂ ᑖᓐᓇ ᑕᐅᑐᖅᑰᒐᕆᔭᕋ 

ᐱᓐᖑᖅᑎᑕᐅᓇᔭᕐᒪᖔᑦ, ᒐᕙᒪᒃᑯᓐᓄᓪᓗ 

ᐃᑲᔪᖅᑐᖅᑕᐅᒪᖔᑦ ᐊᐱᖅᑯᓯᒃᓴᖃᖅᐳᖓ. 

ᑎᑎᖅᑲᒃᑯᑦ ᑕᐃᒪ ᐊᐱᕆᓚᐅᕋᒃᑭᑦ 

ᐊᓐᓂᐊᑦᑕᐃᓕᑎᑦᓯᔨᒃᑯᑦ ᓅᕖᕝᕙ 5, 2020-

ᖑᑎᒡᓗᒋᑦ. ᑭᐅᔾᔪᑎᒋᔭᖓᑕ ᐃᓚᖓ 

ᐅᖃᓕᒫᕐᓂᐊᕋᒃᑯᑦ. 

 

(ᑐᓵᔨᑎᒎᓕᖅᑐᖅ) ᓄᓇᕗᑦ ᒐᕙᒪᖓ ᐋᖅᑭᓯᔨᐅᔪᖅ 

ᐃᓪᓗᑕᖃᕐᓂᖅᑲᑦ 20-ᓂᑦ ᓯᓂᕝᕕᓕᒻᒥᒃ ᐊᒻᒪ 12-

ᓂ ᓯᓂᕝᕕᓕᒃ ᒥᑭᓂᖅᐹᖑᓗᓂ 

ᐊᐅᓚᑕᐅᒍᓐᓇᕋᔭᖅᑐᖅ ᐊᑭᑐᓗᐊᕐᓂᐊᖏᑉᐸᑦ 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᓇᒻᒪᓂᐊᖅᑲᑕ 

ᓄᓇᓕᒻᒧᑦ. 

 

ᐅᖃᖅᑏ, ᑖᓐᓇ ᒥᑭᓂᖅᐹᖑᔭᕆᐊᖃᕐᓂᖓ 

ᐱᔭᕆᐊᑐᑎᑦᑎᒻᒪᑦ ᓄᓇᓕᕋᓛᖑᓂᖅᓴᐅᔪᓄᑦ 12-

ᖑᒋᐊᖃᕐᓂᖓ. ᐊᑯᓂ ᐸᖅᑭᑦᑎᕕᔅᓴᒥᒃ 

ᐃᓪᓗᑖᖅᓯᓐᓇᓕᕈᒫᕐᓂᐊᖅᑐᓄᑦ ᓄᓇᖏᓐᓂᒃ.  

 

ᒥᓂᔅᑕ ᐊᐱᕆᖅᑳᕈᒪᔭᕋ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᐅᑎᖃᖅᑳᑦ 

ᑭᒥᕐᕈᑲᓐᓂᓂᕐᒥᒃ ᐅᕝᕙᓘᓐᓃᑦ ᐆᒻᒪᕆᐊᖅᓯᓂᕐᒥᒃ 

ᑖᓐᓇ ᐊᖅᑭᒋᐊᖅᑕᐅᓗᓂ ᓈᓴᐅᑎ 12 

ᐅᖃᕋᑖᖅᑕᕋ ᐸᖅᑭᔭᐅᕕᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ 

ᓴᖅᑭᑕᐅᔭᕌᖓᑕ ᑐᒃᓯᕋᐅᑎᒋᕙᒃᑕᕗᑦ ᖃᐅᔨᓴᕐᓂᖅ 

ᖃᓄᖅ ᐱᐅᓛᒥᒃ ᑮᓇᐅᔭᖅᑐᖏᓛᖑᓇᔭᖅᑐᒥᒃ 

ᐅᕝᕙᓘᓐᓃᑦ ᑮᓇᐅᔭᖅᑐᕐᓂᐊᕋᓗᐊᖅᑎᓪᓗᒍ 

ᑮᓇᐅᔭᖏᑦ ᐊᑐᑦᓯᐊᓛᖑᓇᔭᖅᑐᓂᒃ ᕿᓂᓲᖑᒐᑦᑕ. 

 

ᐊᒻᒪ ᑖᒃᑯᐊ ᖃᐅᔨᓴᓚᐅᖅᑐᑦ ᑕᒪᑐᒥᖓ ᑖᑉᓱᒥᖓ 

ᐅᖃᐅᓯᕆᔭᖓᓂᒃ ᑲᑎᒪᔨᐅᖃᑎᒪ ᓴᖅᑭᑦᓯᓚᐅᕐᒪᑕ 

ᐅᖃᖅᖢᑎᒃ ᐃᒪᓐᓇᒎᖅ ᐃᒡᓕᖃᖅᐸᑦ, ᐃᒪᓐᓇ 

ᐊᒥᓲᑎᒋᔪᓂᒃ ᐃᓐᓇᐅᓯᕝᕕᒃ ᑐᕌᒐᖃᖅᑐᖅ ᑖᓐᓇ 

ᐃᓐᓇᐅᓯᕝᕕᒃ ᐃᓐᓇᐅᓯᕝᕕᑐᐃᓐᓇᐅᓇᔭᓐᖏᒻᒪᑦ 

ᑭᓯᐊᓂ ᐋᓐᓂᐊᕐᓂᖃᖅᑐᓄᑦ ᐃᓐᓇᕐᓄᑦ, 

ᐃᖢᐊᖅᓴᐃᔨᓄᑦ, ᓇᔭᓐᖑᐊᓄᑦ 

ᑲᒪᒋᔭᐅᖏᓐᓇᕆᐊᖃᖅᑐᓄᑦ ᑐᕌᖅᑐᒥᒃ 

ᐃᓐᓇᐅᓯᕝᕕᖕᓂ ᐃᒪᓐᓇᒎᖅ 

ᐃᓄᒋᐊᒃᑎᒌᖃᑦᑕᕐᓂᐊᖅᑐᑦ 

ᐊᐅᓪᓛᑦᓯᐊᕈᓐᓇᕋᔭᖅᐸᑕ. ᑖᒻᓇ ᒫᓐᓇ ᐊᑐᖅᑕᕗᑦ.  

 

ᑭᓯᐊᓂᑕᖃᖅᑐᖅ ᐅᖃᖅᑎᑦᓯᔨ, ᖃᑉᓰᖅᖢᖓᑭᐊᖅ 

ᐅᖃᓕᖅᑐᖓᐅᒐᓗᐊᖅ 

ᑎᑎᕋᖅᑕᐅᕙᓪᓕᐊᔪᖅᑕᖃᕐᒪᑦ ᒫᓐᓇ ᐃᓐᓇᐃᑦ 

ᓄᓇᕗᒻᒥ ᖃᓄᖅ ᑲᒪᒋᔭᐅᑦᓯᐊᒃᑲᓐᓂᕈᕋᔭᕐᒪᖔᑕ 

ᑖᔅᓱᒪ ᐃᓐᓇᐅᓯᔅᕖᑦ ᐅᖃᐅᓯᕆᔭᑉᑕ ᓯᓚᑖᒍᑦ 

ᓇᓗᓐᖏᑦᑐᖅ ᑕᐃᒃᑰᓇ ᐊᔾᔨᒌᓐᖏᑦᑐᓂᒃ 

ᒥᑭᓐᓂᖅᓴᓂᒃ ᐅᖃᐅᓯᖅᑕᖃᕐᓂᐊᕋᓱᒋᑉᓗᒍᓕ 

ᐃᓱᒪᕗᖓ ᐊᐱᖅᑯᑎᒋᔭᖓᑕ ᒥᒃᓵᓄᑦ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓇ ᒥᓂᔅᑕ. ᐄ, ᑕᒪᓐᓇ 

ᑐᓴᕐᓂᕆᕙᕋ ᒥᑭᓐᓂᖅᓴᓂᒃ ᓴᖅᑭᑦᑐᖃᕈᒫᕐᓂᖅᐸᑦ 

ᒥᑭᓐᓂᖅᓴᕐᓄᓪᓗᐃᓛᒃ ᓄᓇᓕᖕᓄᑦ ᑐᕌᖓᔪᓂᒃ 

ᓈᒻᒪᒋᔭᖏᓐᓂᒃ ᓱᓇᓂᑭᐊᖅ, ᐱᖁᑎᕐᔪᐊᓂᒃ 

ᐅᕝᕙᓘᓐᓃᑦ ᐊᑐᐃᓐᓇᕈᖅᑎᑕᐅᓯᒪᔪᓂᒃ 

ᓴᖅᑭᑦᑐᖃᕈᒫᕐᓂᖅᐸᑦ ᖁᕕᐊᓇᕈᒫᖅᐳᖅ.  

 

ᑐᒡᓕᐊᓂᒃ ᑖᓐᓇ ᐊᐱᖅᑯᑎᒋᓱᐊᓕᖅᐸᕋ ᒥᓂᔅᑕᒧᑦ 

ᑖᓐᓴ ᐅᖃᐅᓯᕆᐊᓂᓵᑕᖓ 

ᐱᓕᕆᐊᕆᔭᐅᔪᖅ ᐸᕐᓇᐅᒐᖅ, 

ᐋᓐᓂᐊᖅᑕᐃᓕᑎᑦᑎᔨᒃᑯᑦ ᐱᓕᕆᐊᕆᔭᖓᑦ. 

ᓄᓇᓖᑦ ᒥᑭᓐᓂᖅᓴᐅᔪᑦ ᐆᒃᑑᑎᒋᓪᓗᒍ ᑎᑭᕋᕐᔪᐊᖅ, 

ᐱᕕᖃᖅᑎᑕᐅᓂᐊᖅᐸᑦ ᑕᒪᑦᓱᒪ ᐸᕐᓇᐅᒐᓕᐅᕐᓂᐅᑉ 

ᒥᒃᓵᓄᑦ ᐱᓕᕆᓂᖃᖅᑎᖦᖢᒋᑦ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ, ᐱᕕᖃᖅᑎᑕᐅᓂᐊᖅᐸᑦ 

ᓄᓇᓖᑦ ᒥᑭᓐᓂᖅᓴᑦ? ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᓯᔨ. ᑕᒪᓐᓇ 

ᓱᑲᖓᑲᑕᒃᓯᒪᓂᐊᓗᒋᔭᕗᑦ ᒫᓐᓇ ᖃᓱᕙᓪᓕᐊᓂᐊ 

ᒪᓕᒃᖢᒍ. ᐄ, ᐃᓚᐅᖁᔨᓐᓇᖅᑐᖅ ᑕᒪᐃᓐᓂᒃ. 

ᑕᒪᕐᒥᒃ ᓄᓇᓖᑦ, ᑕᒪᕐᒥᒃ ᐅᕐᓂᖏᑦ ᐊᔪᕐᓇᕐᒪᑕ 

ᑭᓯᐊᓂ ᓇᓗᓇᓐᖏᑦᑐᖅ ᕿᓄᐃᓵᕐᓂᐊᖅᑐᒍᑦ 

ᑖᒃᑯᓇᓐᖓᑦ ᓄᓇᓕᖕᓂᑦ ᐊᔾᔨᒌᓐᖏᑦᑐᓂᒃ 

ᓱᓇᓂᒡᓗ ᑕᑯᔪᒪᓇᔭᕐᓂᕆᔭᖏᓐᓂᒃ.  

 

ᐅᖃᖅᑎᑦᓯᔨ, ᓲᕐᓗ ᑖᒻᓴ ᐅᖃᐅᓯᕇᓐᓇᕋᑉᑎᒍᑦ 

ᐃᓛᒃ ᐃᓐᓇᐅᓯᕝᕕᒃᓴᐃᑦ ᒥᒃᓵᓄᑦ ᓲᕐᓗ 

ᕿᑎᕐᒥᐅᓃᑦᑐᖅ ᑕᐃᓐᓇ ᐲᖅᑕᐅᓚᐅᖅᑐᖅ ᑕᒪᒃᑯᐊ 

ᕿᑎᖏᑦ ᐊᕕᒃᑐᖅᓯᒪᔪᑦ ᓄᓇᓕᒡᔪᐊᖏᓐᓃᒻᒪᑕ 

ᐋᓐᓂᐊᕐᕕᖕᓄᑦ ᐊᖏᓂᖅᓴᓄᑦ ᖃᓐᓂᖁᑉᓗᒋᑦ 

ᑐᐊᕕᕐᓇᖅᑐᖃᓕᖅᐸᑕ 

ᐃᑲᔪᖅᑕᐅᓵᓕᓂᖅᓴᐅᔪᓐᓇᖁᑉᓗᒋᑦ. ᑖᒃᑯᐊ 

ᐃᓐᓄᒍᓐᓇᕐᓗᑎᒡᓗ ᐃᓐᓇᑐᖃᕐᓂᒃ 

ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓂᒃ ᐋᓐᓂᐊᖃᖅᑐᓂᒃ 

ᐃᑲᔪᖅᑕᐅᕝᕕᖕᓃᑦᑕᕆᐊᖃᕐᓂᖏᑦ ᐱᑉᓗᒋᑦ. 

ᑖᑉᑯᓄᖓᓪᓗᐊᖅ ᑖᑉᑯᐊ ᐃᓐᓇᐅᓯᕝᕖᑦ ᑐᕌᕐᒪᑕ.  

 

ᑕᐃᒃᑯᐊᓕ ᑕᐅᑐᖅᑰᒐᕆᔭᕘᖅᑰᖅ ᑕᒪᑉᑕ ᑕᒡᕙᓂ 

ᓄᓇᓖᑦ ᑕᒪᕐᒥᒃ ᐃᓐᓇᐅᓯᕝᕕᖃᕋᔭᕐᓂᕆᔭᖏᓐᓂᒃ 

ᑕᒪᒃᑯᓄᖓ ᐊᖏᕐᕋᖅᓯᒪᐅᔭᕈᓐᓇᖅᑐᓄᑦ. 

ᒪᓕᒐᓕᐅᖅᑎ ᐊᕐᕕᐊᓂ ᐅᓂᑉᑳᓚᐅᕐᒪᑦ ᐅᑭᐅᖅ 

ᑐᓱᑉᓗᓂ ᐅᐊᓕᓂᕐᒥ 

ᐃᒡᓗᕐᔪᐊᒥᒃ ᓇᐸᔪᖃᓚᐅᕐᒪᑦ ᒥᐊᓂᖅᓯᔨᖃᖅᖢᑎᒃ, 

ᖃᕆᐊᕇᓐᖏᒃᑲᓗᐊᖅᖢᑎᒃ ᐃᒡᓗᒥ 

ᐊᑕᐅᓯᕐᒦᑦᑐᓐᓇᖅᑐᑦ ᑕᐃᒪᓐᓇ ᑖᒻᓇ 

ᑕᐅᑐᖅᑰᖃᕈᒥᓇᖅᑐᒍᑦᑕᐅᖅ ᑕᒪᒃᑯᓂᖓ. ᑕᒡᕙᓂ 

ᐅᑭᐅᓂᒃ ᖃᐃᔪᓂᒃ ᑭᓯᐊᓂ ᑖᒻᓇ 

ᐃᓚᓕᐅᑎᔪᒪᖅᑲᐅᔭᕋ ᑭᐅᓂᕆᔭᒻᓄᑦ. ᐄ, ᑕᒪᒃᑯᐊ 

ᓄᓇᓖᑦ ᐊᔾᔨᒌᓐᖏᑦᑐᑦ, ᖃᐅᔨᒋᐊᕐᕕᐅᓂᐊᖅᑐᑦ. 

ᖁᓚᕐᓇᓐᖏᑦᑐᖅ ᐅᖃᖅᑎᑦᓯᔨ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᒪ’ᓇ ᒥᓂᔅᑕ. 

(ᑐᓵᔨᒃᑰᓐᖏᑦᑐᖅ - transcriber’s translation) 

ᑭᖑᓪᓕᖅᐹᒥᒃ ᐊᐱᖅᑯᑎᒐ ᒥᓂᔅᑕᒧᑦ, ᐱᓕᕆᕝᕕᒃ 

ᐱᓕᕆᔾᔪᓯᐊᖃᖅᐸ ᐱᓕᕆᖃᑎᒌᖕᓂᕐᒧᑦ 

ᐅᕝᕙᓘᓐᓃᑦ ᐊᑐᐊᒐᖃᖅᐸ ᐱᓕᕆᖃᑎᒌᖕᓂᕐᒧᑦ 

ᐅᖃᖃᑎᒌᒍᑕᐅᔪᓐᓇᕋᔭᖅᑐᒥᒃ ᐱᔾᔪᑎᒋᓪᓗᒋᑦ 

ᐃᓐᓇᒃᑯᕖᑦ ᑖᒃᑯᓄᖓ ᑎᒥᐅᔪᓄᑦ ᓲᕐᓗ ᓄᓇᓕᖕᓂ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᓴᓄᑦ ᐅᕝᕙᓘᓐᓃᑦ 

ᐃᓄᖕᓄᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᓴᓄᑦ 

ᐃᕝᕙᓘᓐᓃᑦ ᐃᓄᐃᑦ ᑎᒥᖁᑎᖏᓐᓄᑦ? ᐱᓕᕆᕝᕕᒃ 

ᐊᑐᐊᒐᖃᖅᐸ ᐱᓕᕆᔾᔪᓯᐊᖃᖅᐸᓪᓘᓐᓃᑦ 

ᐋᖅᑭᒃᓯᒪᔪᒥᒃ ᐃᑲᔪᕈᓐᓇᕋᔭᖅᑐᒥᒃ 

ᐅᖃᖃᑎᒌᖕᓂᕐᒧᑦ? ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᔾᔪᑎᒋᓪᓗᒍ 

ᐱᓕᕆᖃᑎᒌᖕᓂᐅᕙᒃᑐᑦ ᐃᓄᐃᑦ ᑎᒥᖁᑎᖏᓐᓄᑦ 

ᐅᕝᕙᓘᓐᓃᑦ ᓴᓇᓂᕐᒧᑦ ᐊᓯᖏᓐᓄᓪᓘᓐᓃᑦ 

ᑯᐊᐸᕇᓴᐅᔪᓄᑦ, ᑖᒃᓇ 

ᐊᖏᖃᑎᒌᒍᑕᐅᔭᕆᐊᖃᕋᔭᖅᑐᒃᓴᐅᔪᖅ ᐊᒻᒪᓗ, 

ᒪᓕᒋᐊᖃᕋᔭᖅᖢᑎᒃ ᑳᓐᑐᕌᒃᑖᖅᑎᑦᑎᓂᕐᒧᑦ 

ᓂᐅᕕᕐᓂᕐᒧᓪᓗ ᐊᑐᐊᒐᕐᓂᒃ ᑭᓯᐊᓂ ᐅᒃᐱᕆᔭᒃᑯᑦ 

ᒫᓐᓇᐅᔪᖅ ᐱᖃᓐᖏᑦᑐᒍᑦ ᐅᖃᖅᑎ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 

ᕋᒻᐴᑦ. 

ᐊᐱᖅᑯᑦ 1384 - 5(2): ᓄᓇᓕᓐᓂ ᐱᖁᑎᕐᔪᐊᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, 

ᐅᓪᓗᒥ ᐊᐱᖅᑯᑎᒃᑲ ᑐᕌᖓᔪᑦ ᓄᓇᓕᖕᓂ 

ᒐᕙᒪᒃᑯᓐᓂᓪᓕ ᐱᔨᑦᑎᕋᖅᑏᑦ ᒥᓂᔅᑕᖓᓄᑦ.  

 

ᐅᖃᖅᑎ, ᓇᒡᒐᔾᔭᐅᓚᐅᖅᑐᒥ ᐊᐱᖅᓱᕋᒃᑯ ᒥᓂᔅᑕ 

ᓴᓂᑭᓕᐊᑉ ᕼᐋᒪᓚᖓᑕ ᐃᒡᓗᕐᔪᐊᖓ, ᒥᓂᔅᑕ 

ᐅᕙᓐᓄᑦ ᓄᓇᓕᖕᒧᓪᓗ ᐅᖃᓚᐅᖅᑐᖅ ᑖᓐᓇ 

ᐱᑕᖃᕆᐊᖃᒻᒪᕆᒃᑐᖅ ᐱᓕᕆᐊᒃᓴᖅ, ᐅᖃᖅᑕᖓ 

ᐅᖃᕐᓗᒍ, “ᖃᖓᒃᑰᕐᕕᖓ ᓱᓕ 

ᑭᖑᕙᖅᓯᒪᓐᖏᑦᑐᖅ”.  

 

ᐅᖃᖅᑎ, ᓈᓚᐅᖅᑎᓐᓇᒋᓪᓘᓐᓃᑦ 100 ᐃᑲᕐᕋᐃᑦ, 

ᐱᓕᕆᕝᕕᖓ ᓴᖅᑭᑦᑎᓚᐅᖅᑐᖅ ᖃᐅᔨᒃᑲᐃᔾᔪᑎᒥᒃ 

ᑖᓐᓇ ᐱᓕᕆᐊᒃᓴᕐᒧᑦ ᑐᑦᓯᕋᐅᑎᑖᕈᒪᓂᐅᔪᖅ 

ᓄᖅᑲᖅᑎᑕᐅᓯᒪᓕᕐᒪᑦ.  

 

ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸ ᑭᓱᓪᓚᕆᒃ 

ᐊᓯᔾᔨᓚᐅᕐᒪᖔᑦ ᐊᑯᓐᓂᖓ ᓇᒡᒐᔾᔭᐅᓚᐅᖅᑐᒥ 

ᐅᓪᓗᑐᐃᓐᓇᐅᓚᐅᖅᑐᒥᓗ ᐱᓇᓱᐊᕈᓯᐅᓚᐅᖅᑐᒥ 

ᑖᓐᓇ ᐱᓕᕆᐊᒃᓴᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᓄᓇᓕᖕᓄᑦ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᓄᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᑎᐊᓄᑦ. ᒪᓕᒐᓕᐅᖅᑎ ᑕᒻᒪᓐᖏᑦᑐᖅ 

ᑐᒃᓯᕋᐅᑎ ᑎᑎᖅᑐᒐᖅᑕᐅᓂᖓᓄᑦ 

ᓴᓇᔭᐅᓂᖓᓄᓪᓗ ᓴᖅᑭᑕᐅᓚᐅᖅᑐᑦ ᒫᑦᓯ 2021ᒥ, 

ᐅᒡᒍᐊᕐᓇᖅᖢᓂᓗ ᑐᒃᓯᕋᐅᑎᐅᑉ ᐊᑭᖔ 

ᖄᖏᖅᓯᔪᒻᒪᕆᐅᓚᐅᕐᒪᑦ ᑮᓇᐅᔭᑦ 

ᐊᑐᖅᑐᒃᓴᖏᓐᓂᒃ ᑕᐃᒪᐃᓐᓂᖓᓄᓪᓗ 

ᓄᖅᑲᖅᑎᑕᐅᔭᕆᐊᖃᓚᐅᖅᑐᖅ ᑐᒃᓯᕋᐅᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᐅᖃᖅᑎ, ᐱᓕᕆᕝᕕᒃᐳᑦ 

ᖃᐅᔨᒃᑲᐃᔾᔪᑎᖓ ᓄᖅᑯᖅᑎᑕᐅᓚᐅᕐᓂᖏᓐᓄᑦ 

ᐅᖃᖅᓯᒪᓚᐅᖅᑐᖅ ᑐᒃᓯᕋᐅᑎᑖᖅᑎᑕᐅᔪᒪᓂᖅ 

ᓄᑖᖑᔪᒧᑦ ᕼᐋᒪᓚᒃᑯᑦ ᐃᒡᓗᕐᔪᐊᖓᓄᑦ, 

ᐅᖃᓚᐅᖅᑕᖓᓗ ᐅᖃᕐᓗᒍ, 

“ᓴᖅᑭᑕᐅᒃᑲᓐᓂᓛᖅᑐᖅ ᐊᓯᐊᒎᖔᖅ 

ᐅᐸᓗᖓᖅᑕᐅᓗᓂ”. (ᑐᓵᔨᑎᒍᑦ) ᒥᓂᔅᑕ 

ᐅᖃᕈᓐᓇᖅᐸ ᖃᓄᖅ ᖃᓄᖅᑑᕈᑎᖃᖅᓯᒪᒻᒪᖔᑕ 

ᐊᓯᐊᒍᑦ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓄᑦ 

ᐊᒻᒪ ᒐᕙᒪᒃᑯᑦ ᐱᔨᑦᑎᕋᖅᑎᖁᑎᖏᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑎ. 

(ᑐᓵᔨᑎᒍᑦ) ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᖕᓄᑦ. ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᓯᖅᑐᓕᕆᔨᒃᑯᑦ ᒪᓂᒪᑎᑦᓯᒃᑲᓐᓂᓛᕐᒥᔪᑦ 

ᑐᑦᓯᕋᒃᑲᓐᓂᕐᓗᑎᒃ ᐱᒍᒪᔪᓂᒃ. ᒪᑐᓛᖅᖢᑎ ᔫᓐ 20, 

2021ᒥ ᐊᒻᒪᓗ ᐸᕐᓇᒃᓯᒪᓕᕐᒥᔪᒍᑦ, ᐃᓛᒃ 

ᑐᒃᓯᕋᕈᑏᑦ ᑕᒪᒃᑯᐊ ᓴᓇᒪᓃᓐᓇᒃᓴᖓᓄᑦ 

ᒪᓂᒪᑎᑦᓯᓛᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᑭᖑᓪᓕᖅᐹᕐᓗ 

ᐊᐱᖅᑯᑎᖕᓄᑦ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, 

ᓴᓇᒪᓂᔅᓴᖓᓄᑦ ᒪᓂᒪᑎᑦᓯᒃᑲᓐᓂᕐᓂᐊᖅᑐᒍᑦ. 

ᑕᕝᕙ ᒪᓂᒪᑎᑦᓯᒃᑲᓐᓂᒋᐊᖃᓛᕐᒥᔪᖅ 

ᓴᓇᔭᐅᓂᔅᓴᖓᓄᑦ. ᑐᑭᓯᒍᓐᓇᓐᖏᑕᕋ ᖃᓄᖅ 

ᐱᐅᖅᓱᐊᕈᑕᐅᓚᖓᒻᒪᖔᑦ ᑕᒪᑐᒧᖓ 

ᐱᓕᕆᐊᖑᔪᒧᑦ.  

 

ᐃᑯᖓᒋᐊᖔᕐᓗᖓ ᒥᓂᔅᑕ ᖃᐅᔨᒪᒻᒪᑦ ᓴᓂᑭᓗᐊᖅ 

ᓱᕋᐅᑎᔪᒻᒪᑦ ᐊᓪᓚᕝᕕᖓ ᕼᐋᒪᓚᒃᑯᑦ 

ᓴᓇᔭᐅᔪᓐᓇᐃᓪᓕᓪᓗᓂ. ᑖᓐᓇ ᓴᓇᓂᒃᓴᖅ ᓄᑖᒥᒃ 

ᒫᓐᓇᔾᔫᒥ ᓴᓇᔭᐅᒋᐊᖃᕋᓗᐊᕐᖓᑦ. 

ᑮᓇᐅᔭᖃᖅᑎᑦᓯᒃᑲᓐᓂᕐᓂᐊᕐᒪᖔᔅᓯ ᐊᐱᕆᓚᒋᑦ 

ᑖᓐᓇ ᐅᓪᓗᖅᓯᐅᑦ ᒪᓕᓪᓗᒍ 

ᓴᓇᔭᐅᑦᓯᐊᖏᓐᓇᖁᑉᓗᒍ ᐊᓪᓚᕕᔅᓴᖅ? 

ᐅᖃᖅᑎ: ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐅᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᐱᖅᑯᑎᐊᓄᑦ. 

ᑖᒃᑯᐊ ᑐᑦᓯᕋᕈᑎᐅᔪᑦ ᒪᓂᒪᑎᑕᐅᔪᒧᑦ 

ᒪᕐᕈᐃᓕᖃᓚᖓᒻᒪᑦ. ᓯᕗᓪᓕᖅᐹᖑᓂᐊᖅᖢᓂ 

ᓴᓇᒪᓂᒃᓴᖓᓄᑦ, ᐊᐃᑉᐹᓂᒃ ᐄᓛᒃ, ᑐᒃᓯᕋᐅᑏᑦ 

ᓴᓇᒪᓂᔅᓴᖓᓄᑦ ᐱᐊᓂᒃᐸᑦ ᐊᒻᒪᓗ 

ᑐᓂᔭᐅᓯᒪᓕᖅᐸᑦ ᐱᖃᓯᐅᑎᓛᖅᑕᕗᑦ ᓴᓂᑭᓗᐊᖅ 

ᓴᓇᓂᒥᔅᓴᖓᓄᑦ ᑲᒪᒋᔭᐅᒋᐊᖅᑳᕐᓗᓂ, 

ᐱᐊᓂᒃᑕᐅᒃᐸᑦ ᓴᓇᔭᐅᓂᔅᓴᖓᓄᑦ 

ᒪᓂᒪᑎᑕᐅᓂᕆᓇᔭᖅᑕᖓ ᓄᐃᑕᐅᔪᒫᖅᑐᖅ.  

 

ᒫᓐᓇᐅᔪᕐᓕ ᑕᒪᒃᑯᐊ ᐊᑭᖏᑦ ᒥᑦᓴᐅᓯᖅᑕᐅᓯᒪᔪᑦ 

ᐅᖓᑕᐅᔾᔨᓯᒪᓂᖏᓐᓄᑦ ᐱᐅᖅᓱᐊᕆᐊᖃᕐᓂᕐᓗ 

ᐱᓪᓗᒍ. ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᓯᖅᑐᓕᕆᔨᒃᑯᑦ ᖃᐅᔨᒪᓐᖏᑦᑐᑦ ᒫᓐᓇ 

ᐊᑦᑐᐃᓂᖃᓚᖓᒻᒪᖔᑦ 

ᑮᓇᐅᔭᖅᑐᕈᑎᑦᓴᐅᒧᒫᕐᓂᐊᖅᓯᒪᔪᓄᑦ ᑖᑉᓱᒧᖓ 

ᐱᓕᕆᐊᒧᑦ. ᖃᐅᔨᒪᔾᔮᓐᖏᑦᑐᒍᑦ ᐅᑎᓛᕐᒪᖔᑕ, 

ᐅᕗᖓ ᐃᒡᓗᒧᑦ ᖃᐅᔨᒪᓐᖏᑦᑐᖓ 

ᐃᓚᒋᐊᕈᑎᑦᓴᓂᒃ ᓴᓇᔭᐅᔾᔪᑎᔅᓴᑦᑎᓐᓄᑦ. ᑭᓯᐊᓂ 

ᑐᓴᐅᒪᑎᒐᓱᐃᓐᓇᕐᓂᐊᖅᐸᕋ ᒪᓕᒐᓕᐅᖅᑏᑦ 

ᑐᓴᖅᑎᔪᒫᖅᐸᕋᓪᓗ ᑭᖑᑉᐹᖅᓯᐅᓕᕈᑦᑎᒍᑦ ᑕᒪᓐᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᖅᒥᐅᓄᑦ, 

ᒥᔅᑕ ᕿᔪᒃᑖᖅ. 

 

ᐊᐱᖅᑯᑦ 1385 - 5(2): ᑐᑦᑐᓕᕆᓂᖅ 

ᕿᑭᖅᑖᓗᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑰᖅᑲᒃᑲ 

ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ ᕿᑭᖅᑕᕐᔪᐊᒥ 

ᑲᖏᖅᑐᒑᐱᒻᒥ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᑦ.  

 

ᐅᖃᖅᑎᑦᑎᔨ, ᐊᐱᖅᑯᓯᕆᓂᐊᖅᑕᒃᑲ 

ᑐᕌᖅᑎᒍᒪᓪᓗᒋᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔨ, ᑕᐃᒪ ᐊᕙᑎᓕᕆᔨᒃᑯᑦ ᒥᓂᔅᑕᖓ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑕᒫᓂ ᕿᑭᖅᑖᓗᒻᒥ 

ᑐᒃᑐᒍᓐᓇᖅᑕᕗᒡᒎᖅ 250 ᓈᔭᐅᓯᒪᓕᕐᖓᑕ, 

ᓈᔭᐅᓚᐅᖅᓯᒪᒻᒪᑕ ᐊᒻᒪᓗ 

ᓇᓗᓇᐃᖅᓯᓚᐅᖅᓯᒪᓪᓗᓂ ᒥᓂᔅᑕ ᑕᐃᒪ ᓄᓇᓖᒃ 

ᓇᓕᐊᑦ ᓈᕆᓯᒪᒻᒪᖔᑕ ᑕᒪᒃᑯᓄᖓ 

ᑐᒃᑐᒃᑕᐅᔪᓐᓇᖅᑐᓂ.  

 

ᐅᖃᖅᑎᑦᑎᔨ, ᑕᐃᒪ ᐅᖃᖃᑦᑕᖅᓯᒪᒐᒪ ᑖᒃᑯᐊ 

ᑭᒡᒐᖅᑐᖅᑖᒃᑲᒃ ᓄᓇᓖᒃ ᒪᕐᕉᒃ 

ᓈᕆᓚᐅᓐᖏᑦᑐᑑᖕᒪᑎᒃ ᐊᓯᓕᒫᖏᑦ 

ᓇᕆᐊᓯᒪᓕᖅᑎᓪᓗᒋᑦ. ᐅᖃᖅᑎᑦᑎᔨ, ᑕᐃᒪ 

ᐅᖃᐅᓯᕆᖃᑦᑕᖅᓯᒪᔭᕋ ᑕᒪᓐᓇ 

ᑐᒃᑐᓕᐊᕐᕕᐅᔪᓐᓇᖅᑑᑉ ᐊᖅᑯᑎᖓ ᐊᔾᔨᒌᓐᖏᒻᒪᑕ 

ᓄᓇᓖᑦ, ᑖᓐᓇ ᑖᒃᑯᐊ ᑕᒪᕐᒥᒃ ᑭᒡᒐᖅᑐᖅᑖᒃᑲᒃ 

ᓄᓇᓖᒃ ᐊᔾᔨᐅᓐᖏᓪᓚᕆᒻᒪᑎᒃ 

ᑐᒃᑐᓕᐊᕐᕕᒋᔪᓐᓇᖅᑕᖏᑦ, ᑕᐃᒪ ᓄᓇᓖᑦ 

ᑐᓴᐅᒪᖃᑦᑕᕋᑦᑎᒍᑦ ᐃᓚᖏᑦ ᐅᓪᓗᓴᐃᓐᓇᑯᓗᒃ 

ᓈᕆᓲᑦ ᒪᑐᐃᖅᑕᐅᑎᓪᓗᒍ ᑐᒃᑐᒍᓐᓇᕐᓂᖅ, 

ᐃᓚᖏᑦ ᐱᓇᓱᐊᕈᓯᑐᐃᓐᓇᖅ ᓈᕆᓱᑦ.  

 

ᐅᕙᒍᓪᓕ ᑖᒃᑯᐊ ᑭᒡᒐᖅᑐᖅᑕᓐᓂ ᓄᓇᓖᒃ ᒪᕐᕉᒃ 

ᐊᑯᓂᐊᓗᒃ ᐊᖅᑯᓯᕐᓇᓵᖃᑦᑕᕐᖓᑕ 

ᑐᒃᑐᓕᐊᕐᕕᖏᓐᓄᑦ. ᑕᒪᓐᓇ ᐊᑲᐅᓐᖏᓪᓚᕆᒻᒪᑦ 

ᐊᓯᕙᖅᑎᐅᔪᓄᑦ ᑖᒃᑯᓄᖓ ᓄᓇᓕᖕᓄᑦ ᒪᕐᕉᖕᓄᑦ. 

ᐊᖅᑯᓯᓕᕋᓗᐊᖅᑎᓪᓗᒍᓗ 

ᐊᖅᑯᓯᑦᑎᐊᕋᓗᐊᖅᑎᓪᓗᒍ ᑐᒃᑐᓕᐊᕐᕕᖏᓐᓄᑦ 

ᑐᒃᑐᒐᒃᓇᖏᓐᓂᒃ ᐊᖅᓵᖅᑕᐅᓲᖑᒻᒪᑕ ᑕᐃᒃᑯᐊ 

ᓄᓇᓖᑦ ᐃᓚᖏᑦ ᐅᖓᑕᐅᔾᔨᓗᐊᕐᓂᖏᓐᓄᑦ 

ᐱᔾᔪᑕᐅᓪᓗᑎᒃ ᓄᖅᑲᖅᑎᑕᐅᓪᓗᓂᓗ 

ᑐᒃᑐᒐᓱᐊᕐᓂᖅ, ᓈᔭᐅᖕᒪᑕᒎᖅ 250 ᕿᑭᖅᑖᓗᖕᒥ 

ᑐᒃᑐᑕᐅᔭᕆᐊᖃᖅᑐᑦ. ᐊᖅᑯᓯᕋᓗᐊᖅᑐᓂᓗ ᑕᕝᕙ 

ᑖᒃᑯᐊᒃ ᓄᓇᓖᒃ ᒪᕐᕉᒃ 

ᑐᒃᑐᓕᐊᕐᕕᒋᔪᓐᓇᖅᑕᖏᓐᓄᑦ ᐊᖅᓵᖅᑕᐅᓪᓗᑎᒡᓗ 

ᑐᒃᑐᒋᐊᖃᖅᑕᒥᓂᒃ. ᑕᒪᓐᓇ ᐃᓗᐊᓐᖏᒻᒪᑦ 

ᑖᒃᑯᓄᖓᓕ ᐊᓯᕙᖅᑎᐅᔪᓄᑦ ᓄᓇᓖᓐᓂᑦ 

ᒪᕐᕉᓐᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑖᒃᑯᐊ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

250 ᑐᒃᑐᑦᑕᐅᔪᓐᓇᖅᑐᑦ ᖃᖓᒃᑯᑦ 

ᐊᓯᕈᕆᐊᕈᓐᓇᕋᔭᕐᒪᖔᑕ ᐅᕝᕙᓘᓐᓃᑦ 

ᐃᓚᒋᐊᕐᕕᔅᓴᖓᓂᒃ ᓂᕆᐅᓇᖅᑐᖃᓐᖏᓚᖅ? 

ᐅᕝᕙᓘᓐᓃᑦ ᐆᒪᔪᓕᕆᔨᕐᔪᐊᒃᑯᑦ ᓱᓕ 

ᓂᓪᓕᖅᓯᒪᓐᖏᓚᑦ ᑕᒪᑐᒧᖓ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, 

ᑖᒃᑯᐊ ᑐᒃᑑᑎᑦ ᒫᓐᓇ ᐅᒃᑯᐊᖅᓯᒪᖕᒪᑕ 

ᓄᖑᑕᐅᓚᐅᕐᒪᑕ. ᔪᓚᐃ 1ᓐᖑᖅᐸᑦ ᓄᑖᕐᓂᒃ 

ᑐᒃᑐᒍᑎᓂᒃ 250ᓂᒃ ᒐᕙᒪᒃᑯᑦ ᑐᓂᓯᓂᐊᕐᒥᔪᑦ 

ᕿᑭᑦᑖᓘᑉ ᐆᒪᔪᓕᕆᔨᕐᔪᐊᖏᓐᓄᑦ ᐊᒻᒪ 

ᐅᖃᓚᐅᖅᓯᒪᒐᒪ ᑖᒃᑯᐊ ᕿᑭᖅᑖᓘᑉ 

ᐆᒪᔪᓕᕆᔨᖁᑎᖏᑦ ᐊᒡᒍᐃᓱᕐᒪᑕ ᑖᒃᑯᐊ 250 

ᑐᒃᑐᒍᑎᒃᓴᓂᒃ ᐊᒻᒪ ᑖᒃᑯᐊ ᓄᓇᓖᓪᓕ 

ᒪᕐᕉᓕᖅᖢᑎᒃ ᖃᓄᖅ ᑖᒃᑯᐊ ᐊᑐᖅᑕᐅᓂᐊᕐᒪᖔᑕ 

ᑖᒃᑯᐊ ᑐᒃᑐᒍᑎᑦ ᓄᓇᓕᖕᓄᑦ ᑐᓂᔭᐅᔪᑦ. ᑖᒃᑯᐊ 

ᓄᓇᓖᑦ ᐊᒥᓲᓂᖏᓐᓂᒃ ᒪᓕᒃᑕᐅᑦᓯᐊᖅᐸᑕ ᑖᒃᑯᐊ 

ᕿᑭᖅᑕᕐᔪᐊᕐᓗ ᑲᖏᖅᖢᒑᐱᒡᓗ ᑐᒃᑐᒍᑎᖏᑦ 

ᐅᒃᑯᐊᒥᐊᖅᑕᕋᔭᓐᖏᑦᑑᒐᓗᐃᑦ, ᑖᓐᓇ ᐱᔾᔪᑕᐅᔪᖅ 

ᓄᓇᓖᑦ ᐃᓚᖏᑦ ᐅᖓᑕᐅᑦᓯᑦᑕᕐᒪᑕ ᑐᒃᑐᒍᑎᓂᒃ. 

ᑖᓐᓇ ᐅᒡᒍᕐᓇᖅᑑᒐᓗᐊᖅ. ᒪ’ᓇ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥᒃ ᐃᓚᒋᐊᕈᑏᑦ, 

ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᖁᔭᓐᓇᒦᓪᓗ 

ᒥᓂᔅᑐ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 

ᑕᒪᐃᓐᓇᐃᓛᒃ ᐃᓗᐊᓐᖏᓪᓚᕆᒻᒪᓪᓕ ᐅᕙᑦᑎᓐᓄᑦ 

ᑕᐃᒃᑯᐊ ᓄᓇᓖᑦ ᐃᓚᖏᑦ ᖃᐅᔨᒪᓪᓗᑎᑦ 

ᐅᖓᑕᐅᔾᔨᖃᑦᑕᕐᖓᑕ ᑕᒪᒃᑯᐊ ᐊᓯᕙᖅᑏᑦ 

ᐊᒥᐊᓱᓗᐃᑦ ᖃᐅᔨᒪᒐᓗᐊᖅᑐᑎᑦ ᐃᓚᖏᑦ 

ᐅᖓᑖᓄᑦ ᐱᓇᓱᐊᓕᖃᑦᑕᕐᖓᑕ 

ᖃᐅᔨᒪᑦᑎᐊᖅᑕᕋᓗᐊᕗᑦ ᐃᓅᓪᓗᑕ ᐃᓅᖃᑎᒌᑦᑐᑕ 

ᖃᐅᔨᖃᑦᑕᐅᑎᓴᕋᐃᑦᑑᖃᑦᑕᕋᑦᑕ ᖃᓄᑐᐃᓐᓇᖅ.  

 

ᐃᓚᖏᑦ ᐊᓯᕙᖅᑏᑦ ᖃᐅᔨᒪᒐᓗᐊᖅᑐᑎᑦ 

ᓈᔭᐅᓯᒪᓕᖅᑐᑦ ᓄᓇᖓᓐᓂ ᑐᑦᑐᒐᔅᓴᐅᔪᑦ, 

ᐃᓚᖏᑦ 

ᐱᓇᓱᐊᒃᑲᓐᓂᖃᑦᑕᕐᖓᑕ ᓱᓕ ᓄᓇᓕᐅᑦ ᐊᓯᖏᑦ 

ᓈᕆᓯᒪᓐᖏᑦᑐᕈᓘᒻᒪᑕ ᑕᐃᑲᓐᖓ ᐱᓂᐊᕐᒥᒐᒥ. 

ᑕᒪᓐᓇ ᐃᓗᐊᓐᖏᒻᒪᑦ ᐊᑲᐅᓐᖏᒪᓪᓕ ᐅᕙᑦᑎᓐᓄᑦ 

ᑕᐃᒃᑯᐊ ᓱᖁᑎᒋᔭᐅᖅᑰᔨᖃᑦᑕᖏᒻᒪᑕ 

ᐅᖓᑕᐅᔾᔨᔫᒐᓗᐊᑦ ᓄᓇᓖᑦ ᐊᓯᖏᓐᓂᒃ 

ᓈᕆᓯᒪᓐᖏᑦᑐᓂᑦ ᑕᐃᑲᓐᖓᑦ ᐱᓂᐊᕐᒥᒐᒥᒃ, 

ᑕᒪᓐᓇ ᐋᖅᑭᒋᐊᒃᑲᓐᓂᓪᓚᕆᐊᖃᖅᑑᔮᖅᑐ 

ᑐᑦᑐᒐᓱᐊᕐᕕᐅᖃᑦᑕᖅᑐᑦ ᐊᖅᑯᑎᖏᑦ 

ᐱᔾᔪᑎᒋᓪᓗᒋᑦ.  

 

ᐅᖃᖅᑎᑦᑎᔩ, ᑕᒪᓐᓇᖃᐃ ᑕᐃᒫᒃ ᐃᓱᒪᒋᓗᒍ 

ᐊᕙᑎᓕᕆᔨᒃᑯᑦ ᒥᓂᔅᑐᖓᑦ 

ᐱᓕᕆᖃᑎᖃᕆᐊᒃᑲᓐᓂᕈᓐᓇᖅᑲᑦ ᓄᓇᕘᒥ 

ᐆᒪᔪᓕᕆᔨᕐᔪᐊᒃᑯᓐᓂ ᐅᕝᕙᓘᓐᓃᑦ ᕿᑭᖅᑖᓗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ? ᖁᔭᓐᓇᒦᒃ 

ᐅᖃᖅᑎᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᒃ ᐊᕙᑎᓕᕆᓂᕐᒧᑦ, 

ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐄ, ᑖᓐᓇ 

ᑕᑯᒋᐊᒃᑲᓐᓂᖅᑑᓗᐊᖅᑕᕋ ᖃᐅᔨᒪᒐᒪ ᑖᓐᓇ 

ᐃᖢᐊᓐᖏᑦᑐᔾᔫ’ᒪᑦ ᓄᖒᑦᓯᑎᑕᐅᕐᓂᖅ ᑖᓐᓇ 250 

ᕿᑭᖅᑖᓗᒻᒧᓗᑦᑖᖅ ᑐᕌᖓᖕᒪᑦ. ᐃᒻᒪᖄ ᑖᓐᓇ 

ᐊᕕᒃᑐᖅᑕᐅᔫᓪᓗᐊᖅ ᑖᒃᑯᐊ, ᑖᒃᑯᐊ 

ᕿᑭᖅᑖᓗᒻᒥᐅᑦ ᕼᐅᓇᐃᓐᓇ ᐅᐊᓐᓇᖓᓂ ᐃᓛᒃᑯᑦ 

ᑐᒃᑑᑎᑖᕐᓗᑎᒃ ᐊᒻᒪᓗ ᑖᒃᑯᐊ ᕿᑭᖅᑖᓘᑉ 

ᓂᒋᐊᓃᑦᑐᑦ ᐃᓛᒃᑯᑦᑕᐅᖅ ᑐᒃᑐᒍᑎᑖᕐᓂᖅ. ᑖᓐᓇ 

ᖃᐅᔨᒋᐊᖅᑑᓪᓗᐊᕋᔭᖅᑕᕗᑦ ᑖᒃᑯᐊ 

ᐊᕕᑦᑕᐅᖁᔨᒻᒪᖔᑕ, ᑖᒃᑯᐊ ᕿᑭᖅᑖᓗᒃᑯᑦ 

ᐆᒪᔪᓕᕆᔨᒃᑯᖏᑦ ᑖᓐᓇ ᐊᕕᖁᔨᓐᓂᖅᐸᑦ ᑖᓐᓇ 

ᐊᕕᑦᑎᔫᓪᓗᐊᖅᑐᒍᑦ ᑖᓐᓇ ᑐᒃᑐᒍᑎᒃ ᐊᕕᒡᓗᒋᑦ. 

ᕿᑭᖅᑖᓗᒃ ᒪᕐᕈᐃᖑᓕᕐᓗᓂ ᐊᒻᒪ ᑖᓐᓇ ᐃᓛᒃᑯᑦ 

ᑐᒃᑐᒍᑎᑖᓕᕐᓗᓂ ᑭᕼᐃᐊᓂ ᑖᓐᓇ ᑕᐃᓐᓇ 

ᐱᓂᐊᕐᓂᖅᐹᑦ ᖃᐅᔨᒪ’ᒫᕋᒪ ᑖᒃᑯᐊ ᑐᒃᑐᑦ 

ᐊᒥᕼᐆᓂᖅᕼᐊᑦ ᕿᑭᖅᑖᓘᑉ ᓂᒋᐊᓃᖔᖅᑐᑦ 

ᑖᒃᑯᐊ ᐊᒥᕼᐅᓂᖅᕼᐊᑦ ᑖᒃᑯᐊ ᑐᒃᑐᑦ. ᒪ’ᓇ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ. 

ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑐ ᑖᔅᓱᒥᖓ ᓇᓗᓇᐃᔭᐃᑦᑎᐊᕐᖓᑦ. 

ᐅᖃᖅᑎᑦᑎᔩ, ᑕᐃᒪ ᑖᓐᓇ 250 

ᑐᑦᑐᑕᐅᔪᓐᓇᖅᑐᖅ ᕿᑭᖅᑖᓗᒻᒥ, 

ᕿᑭᖅᑖᓗᒻᒨᓕᒫᓄᓪᓕ ᑐᕌᖓᒻᒪᑦ ᓄᓇᓕᓐᓄᑦ ᓲᕐᓗ 

ᓄᓇᓖᓐᓇᕐᓄᑦ ᑐᕌᖓᓐᖏᒃᑲᓗᐊᕐᖓᑦ 

ᕿᑭᖅᑖᓗᒻᒧᑦ ᑐᕌᖓᒻᒪᑦ. ᑖᓐᓇ ᑐᑭᓯᓇᑦᑎᐊᖅᑐᖅ 

ᑕᐃᒪᐃᓕᖓᓂᖓ ᑭᓯᐊᓂ 

ᐊᕕᑦᑐᖅᑕᐅᓯᒪᖃᑦᑕᕐᖓᑦ ᓄᓇᓖᑦ ᐊᑕᐅᓯᖅ 

ᖃᑦᑎᓂᒃ ᑐᑦᑐᒍᓐᓇᕐᓂᐊᕐᒪᖔᖅ. ᑕᐃᒃᑯᐊ 

ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑕᒪᒃᑯᓂᖓ 

ᐊᕕᑦᑐᐃᓲᖑᒻᒪᑕ.  

 

ᐅᖃᖅᑎᑦᑎᔩ, ᒫᓐᓇᐸᓗᒃᑯᖅᑲᐃ 

ᓂᕆᐅᓇᓐᖏᑦᑎᐊᖅᑲ ᑕᐃᒪ 

ᓈᕆᖃᑦᑕᐸᓪᓕᐊᓂᐊᖅᑐᔅᓴᐅᒻᒪᑕ 

ᑐᑦᑐᖃᓕᖅᐸᓪᓕᐊᓂᕋᖅᑕᐅᓕᖅᑐᓂᓗ ᑕᒪᓐᓇ 

ᕿᑭᖅᑖᓗᒃ ᐅᖃᐅᓯᐅᖃᑦᑕᕐᖓᑦ ᑖᒃᑯᐊ 

ᒪᕐᕈᐃᓐᓇᑯᓘᒃ ᓄᓇᓖᒃ ᓈᕆᖃᑦᑕᔾᔮᖏᒻᒪᑎᒃ 

ᓇᓗᓇᓐᖏᑦᑐᖅ ᐊᑯᓂ ᐊᖅᑯᑎᖓ ᑕᐃᓐᓇ 

ᐅᖃᐅᓯᕇᓐᓇᖃᑦᑕᖅᑕᕋ ᐱᔾᔪᑎᒋᓪᓗᒍ ᐃᒻᒪᖃᓄᒃ 

ᓈᕆᓇᓵᓛᖑᖃᑦᑕᐃᓐᓇᕐᓂᐊᖅᑐᖅ, ᑭᓯᐊᓂ 

ᐊᖅᑯᑎᖓᑦᑕᐅ ᐱᐅᔪᑦᑎᐊᒥᒃ ᑐᑦᑐᓕᐊᕐᕕᖃᕈᑎᒃ 

ᑕᐃᒫᔅᓴᐃᓐᓇᖅ ᐃᓚᐅᒐᔭᖅᑐᑦ ᕿᓚᒥᑯᓗᒃ 

ᓈᕆᖃᑕᐅᖃᑦᑕᕋᔭᖅᑐᑦ ᓇᓗᓇᓐᖏᑦᑐᖅ.  

 

ᑕᒪᓐᓇ ᐱᑕᖃᓕᖅᐸᓪᓕᐊᓂᖓ 

ᓇᓗᓇᐅᕈᓐᓃᖅᓯᒪᕙᓪᓕᐊᒻᒪᑦ ᑕᒫᓂ ᕿᑭᖅᑖᓗᒻᒥ 

ᑐᑦᑐᖃᓕᖅᐸᓪᓕᐊᓂᕋᖅᑕᐅᓪᓗᓂᓗ. ᑖᓐᓇᖃᐃ 

250 ᖁᕝᕙᕆᐊᖅᑕᐅᑲᓐᓂᕐᓂᖓ 

ᓂᕆᐅᓇᓐᖏᑦᑎᐊᖅᑲ ᑕᐃᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᑭᓯᐊᓂ ᓇᓗᓇᐃᖅᓯᑉᐸᑕ ᖃᐅᔨᒪᓇᖅᓯᒍᓐᓇᕋᔭᖅᑲ 

ᖁᕝᕙᕆᐊᖅᓯᑲᓐᓂᕈᓐᓇᖅᓯᒻᒪᖔᖅ 

ᑐᑦᑐᒐᓱᐊᖅᑕᐅᔪᓂᒃ ᕿᑭᖅᑖᓗᒻᒥ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 

ᑕᐃᒪ ᐊᐱᕆᓚᐅᖅᓯᒪᔪᖓᑦᑕᐅ ᑖᒃᑯᐊ 

ᒪᓕᒐᓕᐅᖅᑐᐅᖑᔪᖅ ᑖᒃᑯᐊ 

ᖃᐅᔨᕼᐊᕐᓂᐅᓚᐅᖅᑐᖅ ᑐᒃᑐᓂᒃ 

ᖃᐅᔨᕼᐊᕐᓂᐅᓚᐅᖅᑐᖅ ᖃᓄᖅ ᐊᒥᕼᐅᑎᒋᔪᓂᒃ 

ᓄᕐᕋᖃᕐᒪᖔᑕ, ᑖᒃᑯᐊ ᐱᐊᓂᓚᐅᒃᕼᐃᒪᒻᒪᑦ 

ᐅᐱᕐᖔᖅ ᐊᒻᒪ ᐅᑭᐊᒃᕼᐊᒃ ᑖᒃᑯᐊ ᓈᕼᐊᐅᑏᑦ 

ᖃᓄᖅ ᑐᑭᖃᓪᓚᕆᒻᒪᖔᑕ ᖃᐅᔨᓐᓇᕐᓂᐊᕐᒪᑦ 

ᑕᐃᒃᑯᐊ ᓇᕼᐊᐅᑎᑦ ᕿᒥᕐᕈᐊᖅᑕᐅᕌᓂᑉᐸᑕ 

ᓇᓗᓇᐃᖅᓯᐊᕐᓗᓂ ᖃᓄᖅ ᑐᑭᖃᑦᑎᐊᕐᒪᖔᖅ. 

ᑖᒃᑯᐊ ᓈᕼᐊᑎᐅᓐᖑᔪᑦ ᑐᑦᑐᑦ ᖃᑉᑎᑦ 

ᓄᕐᕋᓕᐅᕐᓂᕐᒪᖔᑕ ᐃᓛᒃ ᖃᑉᕼᐃᑦ ᑐᑦᑐᑦ 

ᐆᒫᓂᕼᐅᕐᒪᖔᑕ ᐅᑭᐅᖅ ᐱᐊᓂᒃᑳᖓᑦ 

ᑕᑯᒋᐊᒃᑲᓂᑦᑑᓪᓗᐊᖅᑐᒍᑦ ᑖᓐᓇ 

ᖃᐅᔨᒪᒐᓗᐊᖅᑐᒍᑦ ᑐᑦᑐᑦ 

ᐊᒥᕼᐅᓐᖑᖅᐸᓪᓕᐊᕋᐅᔭᖅᑐᑦ ᑭᕼᐃᐊᓂ 

ᖃᐅᔨᒪᒻᒫᖅᑐᑕ ᑖᒻᓈ ᑐᒃᑐᒍᑎᒃᕼᐊᑦ ᐊᖏᓗᐊᖅᐸᑦ 

ᑖᓐᓇ ᑐᒃᑐ ᐱᕈᖅᐸᓪᓕᐊᓂᖓ ᑕᑭᓪᓕᓂᐊᕐᒥᒻᒪᑦ 

ᑭᕼᐃᐊᓂᑦ ᑖᒃᑯᐊ ᓈᕼᐊᐅᑏᑦ 

ᖃᐅᔨᓴᑦᓴᐅᑦᑎᐊᕌᓃᖅᐸᑕ ᑖᓐᓇ 

ᑕᑯᒋᐊᒃᑲᓐᓂᖅᑑᓪᓗᐊᖅᑕᕗᑦ ᑖᓐᓇ 250-ᐅᒧᖅ. 

ᒪ’ᓇ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᒃᓴᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐲᑐᓴᓐ.  

 

ᐊᐱᖅᑯᑦ 1386 - 5(2): 

ᐃᑯᐊᓪᓚᑦᑕᐃᓕᒪᑎᑦᑎᓂᖅ 

ᐃᓄᓕᒫᖅᓯᐅᑎᓄᑦ ᐃᒡᓗᖏᓐᓂ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐃᒃᓯᕚᓕᕐᒥᒐᒪ ᖁᕕᐊᓇᖅ.  

 

ᐅᖃᖅᑎ, ᐅᓇ ᐊᐱᖅᑯᑎᒐ ᐃᒡᓗᓕᕆᔨᕐᔪᐊᒃᑯᓐᓄ 

ᐊᐱᖅᑯᑎᒋᓂᐊᖅᑕᕋ.  

 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᐃᑉᐸᒃᓴᖅ 

ᖁᕐᓗᖅᑑᒥ ᐃᑭᑦᑐᖃᓚᐅᕐᒪᑦ ᑲᑎᓐᖓᔪᓂᒃ 

ᐃᒡᓗᓂᒃ.  

 

ᐱᕕᖃᕐᓂᕐᓂᑦ ᐃᓛᒃ ᐱᕕᖃᕐᓂᕐᓂᒃ ᐅᖃᕈᒪᔪᖓ 

ᖁᕕᐊᓱᒃᑐᖓ ᐋᓐᓂᐊᖅᑐᖃᓚᐅᓐᖏᒻᒪᑦ ᐊᒻᒪᓗ 

ᖃᑦᑎᕆᔩᑦ ᕿᓚᒥᕈᓗᒃ ᑕᐃᑯᓐᖓᓛᐅᖅᖢᑎᒃ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒪᑉ ᒥᒃᓵᓄᑦ 

ᐅᓂᒃᑳᕈᓐᓇᖅᐸ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕘᒻᒥ ᐃᒡᓗᓕᕆᔨᕐᔪᐊᒃᑯᓐᓂ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᐅᓪᓗᒃᑰᕆᕙᕋ ᐊᒻᒪᓗ ᖁᔭᓕᖃᑎᒋᕙᕋ 

ᑕᐃᑲᓂ ᖁᕐᓗᖅᑑᒥ ᖃᓄᐃᑦᑐᖃᖅᓯᒪᓐᖏᒻᒪᑦ 

ᐅᒡᒍᐊᓇᖅᑑᒐᓗᐊᖅ ᑕᐃᒪᐃᑦᑐᒃᑯᑦ ᐊᑐᖅᓯᒪᒻᒪᑕ, 

ᐃᑉᐸᔅᓴᖅ ᐃᑯᐊᓪᓚᑦᑐᖃᓚᐅᖅᑎᓪᓗᒍ ᖁᓕᓂᒃ 

ᑕᐃᒃᑯᐊ ᐃᓪᓗᐃᑦ ᑲᑎᓐᖓᔪᑦ ᑐᓴᓚᐅᖅᑕᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑐᑭᓯᔪᖓ ᑕᐃᒃᑯᐊ ᖃᑦᑎᕆᔩᑦ 

ᕿᒥᕐᕈᓇᖅᓯᖃᑦᑕᕐᒪᑕ ᐃᑭᑦᑐᖃᓚᐅᖅᑎᓪᓗᒍ 

ᖃᓄᖅ ᐱᒋᐊᓚᐅᕐᒪᖔᖅ ᐊᒻᒪᓗ ᓄᓇᓕᓐᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑖᒃᑯᐊ 

ᐃᓚᒋᔭᐅᖃᑕᐅᓪᓗᑎᒃ.  

 

ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒪᓂ 

ᐃᓚᒋᔭᐅᖃᑕᐅᒋᐊᖃᕐᒪᑕ 

ᐊᑦᑕᓇᓐᖏᓂᖅᓴᐅᖁᓪᓗᒋᑦ ᑕᐃᒃᑯᐊ ᐃᒡᓗᐃᑦ 

ᑲᑐᓐᖓᔪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᐊ ᐃᓚᐅᖃᑦᑕᖁᓪᓗᒋᑦ ᖃᓄᐃᑦᑐᖃᕌᖓᑦ 

ᐃᑭᑦᑐᖃᕌᖓᓪᓘᓐᓃᑦ ᓇᓂᑐᐃᓐᓇᖅ ᐃᓚᓕᐅᓪᓗᒍ 

ᖁᕐᓗᖅᑐᖅ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᓄᓇᕘᒻᒧ ᐃᓪᓗᓕᕆᓂᕐᔪᐊᒃᑯᓐᓄ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. ᖃᐅᔨᓴᖅᑕᐅᓂᖃᖅᑎᓪᓗᒋᑦ 

ᐃᓛᒃ ᐃᑉᐸᔅᓴᖅ ᑕᐃᒪᐃᓚᐅᕐᖓᑦ ᑕᐃᒪ 

ᖃᐅᔨᓴᖅᑕᐅᓂᖓᓂ ᓄᑖᖑᒻᒪᑦ ᓱᓕ 

ᖃᐅᔨᓴᖅᑕᐅᔾᔪᑎᒋᓯᒪᔭᖓᓂ 

ᑐᓴᖅᑎᑕᐅᓐᖏᑑᔾᔮᖏᒻᒥᔪᒍᑦ ᖃᓄᖅ 

ᐱᔾᔪᑎᖃᖅᓯᒪᒻᒪᖔᖅ ᑭᓯᐊᓂ 

ᖃᐅᔨᓴᖅᑕᐅᓂᖃᖅᑎᓪᓗᒍ ᐃᓚᒋᔭᐅᓲᖑᓐᖏᑦᑐᒍᑦ 

ᖃᐅᔨᓴᖅᑕᐅᓂᖓ ᑲᔪᓯᑦᑎᐊᕈᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᐊᒻᒪᓗ 

ᓂᕆᐅᒃᐳᖓ ᑲᑐᔾᔨᖃᑎᒌᖕᓂᒃᑰᕈᑎᒋᔭᐅᓂᐊᕐᒪᑦ 

ᑖᓐᓇ.  

 

ᐅᓇ ᐊᐱᖅᑯᑎᒋᓕᕐᓗᒍ, 

ᕿᒥᕐᕈᓇᑦᑕᐅᑲᐅᑎᒋᔭᕆᐊᓕᒃ ᑕᐃᓐᓇ ᑕᐃᒃᑯᐊ, 

ᑕᐃᒃᑯᐊ ᑲᑎᓐᖓᔪᐃᑦ ᐊᑕᐅᓯᑯᓗᖕᒥᒃ ᐹᖃᕐᒪᑕ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᕿᒥᕐᕈᓇᕈᓐᓇᖅᐳᖅ ᐊᒻᒪᓗ ᐅᖃᖃᑎᒋᓪᓗᓂᒋᑦ 

ᖁᕐᓗᖅᑑᒥ ᐃᒡᓗᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. ᑖᓐᓇ 

ᖃᐅᔨᒋᐊᖅᑕᐅᑎᒃᑲᓐᓂᕈᓐᓇᖅᑐᖅ ᑭᓯᐊᓂᑦᑕᐅ 

ᐅᓪᓛᒃ ᑲᑎᒪᑎᓪᓗᑕ ᐅᖃᐅᓯᕆᖅᑲᐅᒥᒻᒪᑦ ᑕᐃᒃᑯᐊ 

ᑲᑎᒻᒪᔪᐃᑦ ᐃᓪᓗᐃᑦ ᑕᓪᓕᒪᐅᓕᖅᑲᖓᑉᐸᑕ 

ᐅᕝᕙᓗ ᖁᓕᐅᑉᐸᑕ ᓴᓇᔭᐅᓂᖏᑦ ᐅᓪᓗᒥ ᖃᓄᖅ 

ᐃᑯᐊᓪᓚᑦᑐᖃᕐᓂᖅᑲᑦ ᓯᐊᕐᒪᓗᐊᕐᔭᐃᒃᑯᑎᔅᓴᓂᒃ, 

ᐃᑯᐊᓪᓚᔅᓴᕋᐃᓐᖏᑦᑐᓂᑦ ᕿᔪᓂᒃ ᓴᓇᔾᔪᑎᓂᑦ 

ᒪᑯᓂᖓ ᐊᑐᓐᓂᖅᓴᐅᖃᑦᑕᓕᕐᖓᑕ ᐊᓯᖏᓐᓄᑦ 

ᐃᓪᓗᕈᓯᕐᓄᑦ ᐃᑯᐊᓪᓚᑦᑐᖃᓕᖅᑲᑦ ᓱᒃᑲᐃᓂᖅᓴᒥᑦ 

ᓯᐊᕐᒪᖅᑎᔾᔭᐃᓂᖅᓴᐅᔪᓐᓇᕐᓗᑎᒃ ᓴᓇᖃᑦᑕᓕᕐᖓᑕ. 

ᑖᓐᓇ ᐅᓪᓗᒥ ᐅᖃᐅᓯᐅᖃᑦᑕᖅᓯᒪᔪᖅ. ᐊᑕᐅᓯᕐᒥᑦ 

ᐊᓂᕕᖃᖅᑎᓪᓗᒍ ᐃᓱᒫᓗᓇᕐᖓᑦ ᑭᓯᐊᓂ ᐅᕘᓇ 

ᐊᑲᐅᖃᑦᑕᖏᒻᒥᒻᒪᑦ ᐊᒥᓲᓕᖅᑲᖓᔪᐃᑦ 

ᑲᑎᓐᖓᔪᐃᑦ ᐊᑭᑭᓐᓂᖅᓴᐅᖃᑦᑕᐸᒻᒥᒻᒪᑕ ᑭᓯᐊᓂ 

ᓴᓇᔭᐅᔾᔪᑎᖏᑦ ᐅᓪᓗᒥ 

ᐊᑦᑕᓇᕐᔭᐃᖅᓯᒪᓂᖅᓴᐅᓪᓗᑎᑦ 

ᓴᓇᔭᐅᖃᑦᑕᓕᖅᑐᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ 

ᓇᑦᓯᖅ. 

 

ᐊᐱᖅᑯᑦ 1387 - 5(2): ᓄᕙᕐᓇᕐᔪᐊᖅ-19−ᒧᑦ 

ᑲᐴᑎ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑏ. ᑖᓐᓇ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ ᓱᓕ ᐅᓪᓗᒥ 

ᐊᐱᖅᓱᒐᓛᓐᓂᐊᕋᒃᑯ ᑕᒪᓐᓇ ᑲᐱᔭᐅᖃᑦᑕᕐᓂᐅᑉ 

ᒥᒃᓵᓄᑦ ᓄᕙᓐᓇᕐᔪᐊᒧᑦ.  

 

ᑕᐃᒪ ᐃᑉᐸᔅᓵᓂᑦ, ᐃᑉᐸᒃᓴᖅ ᐅᖓᑖᓃᓛᒃ 

ᑐᓴᖅᑎᑕᐅᓚᐅᖅᓯᒪᒐᑦᑕ ᒐᕙᒪᒃᑯᓐᓄᑦ ᑕᒪᒃᑯᐊ 

ᑲᐱᔭᐅᓯᒪᔪᐃᑦ ᑲᐴᖅᑕᐅᕌᓂᒃᓯᒪᔪᐃᑦ ᒐᕙᒪᑐᖃᒃᑯᑦ 

ᒐᕙᒪᖓᑕ ᐃᓗᐊᓂ ᐃᓛᒃ ᐊᖏᖅᑕᐅᓯᒪᔪᓄᑦ, ᐅᓇ 

ᐱᖓᔪᐊᓂ ᐅᖃᖅᓯᒪᖕᒪᑦ ᑕᐃᒃᑯᐊᒎᖅ. (ᑐᓵᔨᑎᒍᑦ) 

ᑕᐃᒃᑯᐊ ᑲᐳᖅᑕᐅᓯᒪᔪᑦ 

ᐃᓄᑑᔪᒃᑯᕕᒻᒦᑦᑕᕆᐊᖃᕈᓐᓃᖅᑐᑦ.  

 

(ᑐᓵᔨᑎᒎᓐᖏᑦᑐᖅ) ᒪᓕᒋᐊᖃᕐᒪᑕᒎᖅ 

ᐋᖅᑭᒃᑕᐅᓯᒪᔪᓂᒃ. ᑕᐃᒫ ᑲᓈᖅᑐᐊᐱᐅᒻᒪᑕ ᑖᒃᑯᐊ 

ᑲᐃᔭᐅᓯᒪᓂᓕᖅᓯᒪᔪᐃᑦ ᐃᓱᒪᓚᐅᕋᓱᐊᕋᒪ 

ᑲᐱᔭᐅᓯᒪᓕᕈᒪ ᑕᒪᒃᑯᐊ ᒐᕙᒪᒃᑯᓐᓄᑦ 

ᐋᖅᑭᑦᑕᐅᓯᒪᔪᐃᑦ ᒪᓕᒐᐃᑦ ᒪᓕᒐᓂᒃ 

ᕿᓚᕈᔾᔮᓂᐊᖅᑐᖓ ᐊᑐᕆᐊᖃᕈᓐᓃᓚᖓᔪᖓ, ᓱᓕ 

ᑐᓴᖅᑎᑕᐅᒻᒪᑕ ᑕᒪᒃᑯᐊ ᓱᓕ ᐊᑐᕆᐊᖃᕐᒪᔾᔪᒡᒎᖅ, 

ᓲᑭᐊᕐᖑᓇ ᑕᐃᒪᐃᑉᐸ? ᓯᕗᓪᓕᖅᐹᖅ ᐊᐱᖅᑯᑎᒐ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ 

ᐱᔮᖅᑯᑕᐅᓐᖏᑦᓯᐊᖅᑐᒥ ᒪᓕᒐᐃᑦ 

ᒪᓕᒋᐊᖃᖅᑕᐅᓯᒪᔪᑦ ᐃᓕᔭᐅᓯᒪᓲᖑᖕᒪᑕ ᑕᒪᒃᑯᐊ 

ᒥᐊᓂᕆᔭᕆᐊᖃᕋᑉᑎᒍ ᑲᐱᔭᐅᓯᒪᓐᖏᑦᑐᑦ. 

ᑲᐱᔭᐅᓂᕐᓗ ᐊᔪᖅᑐᑦ ᐊᒻᒪᓗ ᖃᐅᔨᒪᑉᓗᑕ 

ᐃᓚᖏᑦ ᑲᐱᔭᐅᓯᒪᓕᕋᓗᐊᕐᓗᑎᒃ ᑕᒪᐃᓐᓂᒃ 

ᐃᓚᖏᑦ ᑕᒪᑐᒥᖓ 

ᐋᓐᓂᐊᖅᑖᒃᑲᓐᓂᕈᓐᓇᕐᓂᖏᓐᓂ. 

ᑕᐃᒪᐃᓐᓇᐃᑎᓪᓗᒋᑦ ᐊᒥᓲᓂᖅᓴᐃᑦ 

ᑲᐱᔭᐅᕌᓂᖅᓯᒪᓕᖅᐸᑕ ᐱᓗᐊᖅᑐᒥ ᑕᒪᒃᑯᐊ 

ᒪᒃᑯᒃᑐᑦ ᐊᒥᓱᒻᒪᕆᐊᓘᖕᒪᑕ ᐅᓂᒃᑳᖅᑲᐅᒐᒪ 

ᑕᒪᒃᑯᐊ ᓯᕗᒧᖅᐸᓪᓕᐊᑎᓪᓗᒋᑦ ᑖᒃᑯᐊ 

ᒪᓕᒋᐊᖃᕐᒪᑕ ᓱᓕ ᑕᒪᒃᑯᓂᖓ 

ᑕᐃᒪᐃᓐᓇᐃᔾᔪᑎᒋᔭᖓ. ᐅᖃᖅᑎ ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑕᐃᒪ 

ᒪᓕᒐᓕᐅᖅᑎᑐᐃᓐᓇᖅ ᐅᖃᐅᓯᖏᓐᓂ 

ᐅᖃᓪᓚᖅᑲᐅᒐᒪ ᑐᑭᓯᐅᒪᔪᐃᑦ. ᑕᐃᒪ ᑕᒪᒃᑯᐊ 

ᓱᕈᓰᑦ 18 ᐊᑖᓂ ᐅᑭᐅᓖᑦ ᓱᔭᕆᐊᖃᓕᕌᖓᑕ 

ᐋᓐᓂᐊᕐᕕᓕᐊᕆᐊᖃᓕᕌᖓᑕ ᐊᐅᓪᓚᕐᓂᐊᕐᓗᑎᒃ 

ᐱᓚᑉᑕᐅᔭᕆᐊᖃᕐᓗᑎᓪᓘᓐᓃᑦ ᑕᒪᒃᑯᐊ 

ᐊᖏᔪᖅᑳᖑᔪᑦ ᐊᑎᓕᐅᖅᑎᑕᐅᓚᐅᖅᑳᖅᓱᑎᒃ 

ᑭᓯᐊᓂ ᐱᔪᓐᓇᓲᖑᒐᓗᐊᕐᒪᑕ ᒫᓐᓇ 

ᑐᓴᖅᓯᒪᓕᖅᓱᑕᓗ ᑕᒪᒃᑯᐊ ᑲᐱᔭᐅᔪᒪᔪᐃᑦ 18-ᓗ 

12-ᓗ ᐊᕐᕌᒍᖃᖅᑐᐃᑦ. ᐊᑯᓐᓂᖏᓐᓂᖅ 

ᐊᖏᔪᖅᑳᖏᓐᓂ ᑐᓴᖅᑎᑦᑎᔭᕆᐊᖃᕈᓐᓃᖅᑐᑦ 

ᐋᓐᓂᐊᕐᕕᓕᐊᑲᐅᑎᒋᓗᑎᑦ ᐱᔪᓐᓇᖅᓯᒪᖕᒪᑕ.  

 

ᑕᒪᒃᑯᐊ ᐊᖏᔪᖅᑳᖑᔪᑦ 

ᐃᒃᐱᒋᔭᐅᒍᓐᓃᐸᓪᓕᐊᑐᐃᓐᓇᕐᒪᑕ 

ᓱᓇᒥᒃᑭᐊᖏᒃᑯᐊ ᐱᔾᔪᑎᖃᖅᓱᑎᒃ ᐅᓇ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᓪᓚᕆᐊᓗᒋᒐᑦᑎᒍ 

ᐅᖃᐅᓯᕇᓐᓇᐸᒃᓱᑎᒍᓪᓗ ᒐᕙᒪᒃᑯᑦ ᐃᓐᓇᕗᓪᓗ 

ᐅᐱᒋᓂᐊᖅᑐᑎᒍ ᐊᖏᔪᖅᑳᑎᓐᓂᓪᓗ 

ᓈᓚᒋᐊᖃᖅᐳᒍᑦ ᐃᒪᐃᓐᓇᐃᓘᖅᑎᓪᓗᒋᑦ ᑖᑉᑯᐊᓗ 

ᒐᕙᒪᒃᑯᑦ ᐊᖏᔪᖅᑳᖑᔪᓂᒃ ᖁᓚᐅᖅᓯᓕᖅᓱᑎᒃ 

ᑕᒪᒃᑯᓂᖓ ᒪᒃᑯᓗᐊᖅᑐᓂᒃ ᓄᑕᕋᐅᓗᐊᖅᑐᓂᒃ, 

ᑕᒪᓐᓇ ᑕᑯᕋᓐᓂᖏᒻᒪᑦ ᐃᓱᒫᓗᓐᓇᕐᒪᑦ.  

 

ᓱᓇᒥᒃ ᐱᔾᔪᑎᖃᖅᓱᑎᒃ ᑕᐃᒪᐃᓘᖅᐸᑦ? ᖁᔭᓐᓇᒦᒃ. 

ᒪᓕᒐᕐᒥᒃ ᓯᖁᒥᑦᑎᓕᓐᖏᒃᑲᓗᐊᖅᐹᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᓕᒐᕐᓂᒃ 

ᓯᖁᒥᑦᑎᓕᓐᖏᑦᑐᑦ. ᒪᓕᒐᐃᑦ 

ᖃᐅᔨᓴᖅᑕᐅᑦᑎᐊᓚᐅᖅᓱᑎᒃ, ᖃᐅᔨᒪᔫᒐᓗᐊᖅ, 

ᒥᔅᑐ ᐸᑎᖅ. ᒪᓕᒐᐃᑦ ᖃᐅᔨᔭᐅᑦᓯᐊᓚᖅᖢᑎᒃ 

ᑭᓯᐊᓂ ᑕᒪᒃᑯᐊ ᓯᕗᒧᐊᒃᐸᓪᓕᐊᓯᒪᖕᒥᖕᒪᑕ. 

ᐅᖃᐅᓯᖃᓐᖏᑦᑐᒍᑦ ᒪᒃᑯᒃᑐᐃᑦ, ᓄᑕᖅᑲᓂᒃ 

ᐱᓚᒃᑕᐅᔭᖃᑦᑕᕐᓂᐊᖅᑐᓂᒃ 

ᐅᖃᐅᓯᖃᖅᑐᒍᑦ ᐅᖃᖅᑎᑦᓯᔩ, ᑲᐱᔭᐅᔪᒪᔪᓂᒃ 

ᑲᐴᑎᒧᑦ. ᐅᖃᖅᑎᑦᓯᔩ, ᑖᑉᑯᐊ 

ᑐᑭᓯᐅᒪᓇᖅᑑᒐᓗᐊᖅ, ᑕᐃᒃᑯᐊ 18-ᓂᒃ, ᓲᕐᓗ 

ᐊᖃᒍ 18-ᖑᕐᓂᐊᓕᕋᒪ ᒫᓐᓇ 

ᑲᐱᔭᐅᔪᓐᓇᖅᐳᖔᖅᓯᒪᔪᑦ, ᐊᖏᔪᖅᑳᒥᓂᒃ 

ᐊᐱᕆᓐᖏᓪᓗᑎᒃ ᐱᔪᒪᒃᐸᑕ, ᑖᒃᑯᐊᓗ 

ᓄᑕᕋᐅᓗᐊᓐᖏᓐᓂᖏᑦ ᒪᓕᒡᓗᒋᑦ, ᑕᐃᒃᑯᐊ 

ᑲᐱᓯᓂᐊᖅᑐᑦ ᐊᖏᕋᔭᖅᑐᑦ. ᐅᖃᖅᑎᑦᓯᔩ, 

ᓂᕈᐊᕐᕕᐅᓚᐅᖅᑐᒍᑦ ᐅᑭᐅᖅ ᓄᓇᕗᑦ ᑐᓐᖓᕕᒃᑯᑦ 

ᐊᖏᔪᖅᑳᖅᓴᖓᓂᒃ, 16-ᓂᒃ ᐅᑭᐅᓖᓐᓇᐃᑦ 

ᓂᕈᐊᖅᑐᓚᐅᖅᑐᑦ, ᐊᖏᔪᖅᑳᒥᓂᒃ 

ᐊᐱᕆᓐᖏᖦᖢᑎᒃ.  
 

ᐄ, ᑎᒥᒥᓄᑦ ᐊᒃᑐᐊᖏᑦᑑᒐᓗᐊᑦ ᑭᓯᐊᓂ, 

ᐅᖃᖅᑎᑦᓯᔩ ᑖᒻᓇᓕ ᖃᐅᔨᒪᔪᖓ ᐋᓐᓂᐊᕖᑦ 

ᑕᒪᕐᒥᒃ ᓇᓗᓇᐃᕐᕕᐅᓯᒪᔪᑦ, ᑎᑎᖅᑲᓂᒡᓗ 

ᐊᐅᓪᓚᐃᕕᐅᓯᒪᓂᐊᖅᖢᑎᒃ 

ᓇᓗᓇᐃᖅᓯᒪᑦᓯᐊᖅᑐᓂᒃ, ᐃᒪᓐᓇᐃᑦᑐᓂᒃ 

ᒪᓕᒋᐊᖃᖅᐳᓯ. ᑕᐃᒃᑯᐊ ᓄᑕᕋᐅᓗᐊᖅᑐᑦ ᐃᒻᒪᖄ 

12-ᓂᒃ ᐅᑭᐅᓖᑦ, 13-ᓂᒃ ᐅᑭᐅᓖᑦ, 14-ᓂᒃ 

ᑕᐃᒃᑯᐊ ᐊᔾᔨᒌᖏᑦᑐᑦ, ᑖᒃᑯᐊ 

ᑲᐱᔭᐅᔪᒪᔪᖅᑕᖃᖅᐸᑕ, ᐅᑯᓂᖓ 

ᖃᐅᔨᓴᕆᐊᑦᓯᐊᕆᐊᖃᕐᓂᐊᖅᑐᒍᑦ 

ᑲᐱᔭᐅᔪᒪᓂᒥᓂᒃ, ᖃᓄᕐᓗ ᑐᑭᖃᕐᒪᖔᑦ, 

ᑐᑭᓯᐅᒪᑦᓯᐊᕋᓗᐊᕐᒪᖔᑕ. ᐅᖃᖅᑎᑦᓯᔩ, ᑕᐃᒃᑯᐊ 

ᐊᖏᔪᖅᑳᖑᔪᑦᑕᐅᖅ ᐃᓱᒫᓘᑎᖃᖅᐸᑕ ᓄᑕᕋᖏᑦ 

ᑲᐱᔭᐅᓇᓱᒐᔭᕐᓂᖏᑦ ᖃᐅᔨᓐᖏᑎᓪᓗᒋᑦ, 

ᓄᑕᖅᑲᒥᓄᑦ ᐅᖃᓪᓚᒐᔭᕐᒪᑕ, ᑲᐱᔭᐅᔪᒪᓕᕐᓂᕈᕕᑦ 

ᖃᐅᔨᑎᑕᐅᔪᒪᔪᒍᑦ ᐅᕝᕙᓘᓐᓂᑦ 

ᐅᕐᓂᖃᓯᐅᑎᔪᒪᔪᒍᑦ. ᐅᖃᖅᑎᑦᓯᔩ, 

ᐃᓚᐅᑎᑕᐅᑦᑕᐃᓕᖏᑦᓯᐊᖅᑐᑦ ᐊᖏᔪᖅᑳᑦ 

ᐃᓚᐅᔪᒪᔪᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᑦᑎᐊᖅᑐᖓ 

ᑕᒪᒃᑯᐊ ᒪᓕᒐᐃᑦ, ᑖᓐᓇ ᐆᒃᑑᑎᒋᑐᐃᓐᓇᖅᑲᐅᔭᕋ. 

ᓱᕈᓯᐅᓗᐊᖅᑐᐃᑦ ᐋᓐᓂᐊᕐᕕᓕᐊᕆᐊᖃᕐᓂᖏᓐᓄᑦ 

ᐅᕝᕙᓘᓐᓃᑦ ᑭᒍᓯᕆᔭᐅᓂᐊᖅᑐᐃᑦ ᓱᕈᓯᖅ, 

ᐊᖏᔪᖅᑳᖏᑦ ᐊᑎᓕᐅᖅᑎᑕᐅᖅᑳᖅᓱᑎᒃ ᑭᓯᐊᓂ 

ᐱᓲᖑᒐᓗᐊᕐᒪᑕ. ᓲᑭᐊᖅ ᑕᒪᓐᓇ ᓄᕙᖕᓇᕐᔪᐊᕈᓗᒃ 

ᐊᒃᓱᐊᓗ ᐊᓯᖑᐃᖕᒪᑦ ᐃᓅᓯᑦᑎᓐᓂ. 
 

ᑕᐃᒪ ᐅᓇ ᐊᐱᖅᑯᑎᒋᔪᒪᓕᕐᒥᔭᕋ ᑕᐃᑲᓂ 

ᐱᓇᓱᐊᕈᓯᐅᖅᑲᐅᔪᒥ ᐊᐱᖅᓱᓚᐅᕐᒥᒐᒃᑯ, ᑕᐃᒃᑯᐊ 

ᑲᐱᔭᐅᔪᒪᔪᕕᓂᐅᒐᓗᐊᑦ ᑭᓯᐊᓂ 

ᖁᓕᓐᖑᖅᑳᖅᑎᓐᓇᒋᑦ ᑲᐱᔭᐅᔾᔮᖏᒃᑯᑎᒃ. ᐊᒻᒪ 

ᐅᖃᓚᐅᕐᒪᑦ, ᖃᐅᑕᒫᒡᒎᖅ ᐊᓯᓐᖑᖅᐸᓪᓕᐊᔪᑦ, 

ᐃᓕᓐᓂᐊᖅᐸᓪᓕᐊᒐᑦᑕ ᓱᓕ ᑕᒪᔅᓱᒥᖓ 

ᑲᐱᔭᐅᖃᑦᑕᕐᓂᕐᒥᒃ. ᐅᖃᖅᑏ, 

ᖃᐅᔨᓴᕈᑕᐅᑐᐃᓐᓇᓕᓐᖏᒃᑲᓗᐊᖅᐱᑖ 

ᑲᐳᖅᑕᐅᓂᐅᑉ ᒥᒃᓵᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒥᔅᑕ ᓇᑦᓯᖅ ᐅᖃᓵᑦᑎᐊᖅᑲᐅᔪᖅ, 

ᑐᑭᓯᐅᒪᑦᓯᐊᖅᑐᕉᖅ ᑕᒪᒃᑯᓂᖓ. ᐅᖃᖅᑎᑦᓯᔩ, 

ᐅᖃᐅᑎᑦᓯᐊᕈᓐᓇᖅᐸᕋ ᑲᐱᔭᐅᔭᕌᖓᑦᑕ, ᓱᓇᓂᒃ 

ᑕᕐᕆᐅᑕᐅᔭᑎᒍᑦ ᖃᐅᔨᓴᐅᑎᑕᖃᖏᑦᑐᖅ, 

ᒪᖕᑭᖑᔾᔮᓐᖏᑦᑐᒍᑦ, ᖃᔨᓴᖅᑕᐅᑐᐃᓐᓇᓐᖏᑦᑐᒍᑦ. 

ᐅᖃᖅᑎᑦᓯᔩ, ᐃᓄᒃᑎᒍᑦ ᓯᓚᕐᔪᐊᒥ ᖃᑉᓯᑦ 

ᒥᓕᐊᕌᓗᐃᑦ ᑲᐱᔭᐅᓕᖅᑐᑦ ᐊᒥᓱᒻᒪᕆᐊᓗᐃᑦ! 

ᓯᓚᕐᔪᐊᒥ ᑲᐱᔭᐅᓯᒪᓕᖅᑐᑦ, ᑲᐱᔭᐅᓇᓱᒃᑐᓪᓗ. 

ᐊᓪᓛᑦ ᑲᐴᑎᒥᒃ ᐊᑐᐃᓐᓇᖅᑕᖄᑕᖅᐳᒍᑦ 

ᐅᑕᖅᑭᔪᓂᒃ ᐃᓄᖕᓄᑦ ᑲᐱᔭᐅᕌᓂᒍᒪᔪᓄᑦ 

ᓄᓇᕗᒻᒥ, ᓯᓚᕐᔪᐊᒥ ᐊᒥᒐᖅᓯᑎᓪᓗᒋᑦ 

ᐅᖃᖅᑎᑦᓯᔩ.  

 

ᓯᕗᓪᓕᐅᔪᒪᓚᐅᖅᑐᒍᑦ ᑲᐱᔭᐅᖅᑲᐅᑕᐅᓗᑕ 

ᐋᓐᓂᐊᕕᖕᓂᒃ ᐊᒥᒐᖅᓯᒐᑦᑕ, ᐋᓐᓂᐊᖅᑕᐃᓕᒪᓂᕐᓗ 

ᐱᒻᒪᕆᐅᑎᓪᓗᒍ ᐃᓄᑐᖃᖅᐳᑦ ᐊᓐᓂᕆᒐᑉᑎᒍ, 

ᓄᓇᕗᒻᒥᐅᑕᐃᑦ ᐊᓂᕆᒐᑉᑎᒍᑦ 

ᓯᕗᓪᓕᐅᔪᒪᓚᐅᖅᑐᒍᑦ ᐊᒻᒪᓗ 

ᓯᕗᓪᓕᐅᑎᑕᐅᓚᐅᖅᑐᒍᑦ. ᑖᓐᓇ ᖁᔭᒋᔭᕋ 

ᓯᕗᓪᓕᐅᑎᑕᐅᓚᐅᕋᑦᑕ. 

ᖃᐅᔨᓴᐅᑕᐅᑐᐃᓐᓇᖅᐱᑕᖃᐃ? 

ᑭᖑᓪᓕᐅᑎᑕᐅᓚᐅᕈᑉᑕᓕ ᑭᖑᓪᓕᐅᖦᖤᖅᐳᒍᑦ. 

 

ᐅᖃᖅᑎᑦᓯᔩ, ᖃᐅᔨᒪᖅᑰᖅᑑᒐᓗᐊᖅ 

ᑭᖑᓪᓕᐅᑎᑕᐅᓐᖏᑦᓯᐊᖅᑐᒍᑦ, ᐅᖃᖅᑎᑦᓯᔩ ᐊᒻᒪ 

ᑕᐃᒪᓐᓇ ᐃᓱᒪᖃᖅᑐᑦ ᑕᐃᒪᓐᓇ ᐃᓱᒪᖁᓐᖏᓚᒃᑲ. 

ᐋᓐᓂᐊᕐᕕᒥᓗ ᐱᓕᕆᔪᑦ ᐊᒃᓱᕈᖅᖢᑎᒃ ᑕᒪᑐᒥᖓ 

ᐱᓕᕆᐊᖃᖅᑐᑦ ᖁᔭᒋᕙᒃᑲ ᐊᒻᒪ 

ᑲᐱᔭᐅᔭᖅᑐᖃᑦᑕᖅᑐᑦ ᖁᔭᓐᓇᒦᖅᐸᒃᑲ. 

ᐅᖃᖅᑎᑦᓯᔩ, ᖃᐅᔨᓴᐅᑕᐅᑐᐃᓐᓇᖏᑦᑐᓂᒃᑯᐊ, 

ᐋᓐᓂᐊᖅᑕᐃᓕᒪᓂᕐᒥᒃᑕᐅᖅ ᐃᓱᒪᖃᕐᒪᑕ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, 

ᒥᔅᑐ ᓯᒪᐃᓚᒃ. 

ᐊᐱᖅᑯᑦ 1388 - 5(2): ᐅᓪᓗᒃᑯᑦ ᐃᓪᓗᕈᓰᑦ 

ᐋᓐᓂᐊᕕᓕᐊᖅᓯᒪᔪᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, ᑲᒪᓂᑦᑐᐊᕐᒥᐅᓪᓗ.  

 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᓂᐊᖅᑕᕋ, 

ᐊᐱᖅᑯᑎᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑐᖓᓄᑦ ᑐᕌᖅᑎᓂᐊᖅᑕᒃᑲ. 

 

ᐅᖃᖅᑏ, ᐅᕙᓐᓂ ᓯᕗᓪᓕᐅᔪᔪᖅ ᒪᓕᒐᓕᐅᖅᑎ 

ᑭᒡᒐᖓᖅᑐᐃᓪᓗᓂ ᖃᒪᓂᑦᑐᐊᕐᒦᑦ, ᐊᒻᒪ 

ᐊᐱᕆᓚᐅᖅᓯᒪᒻᒪᑦ ᒥᓂᔅᑕᐅᓚᐅᖅᓯᒪᔪᒥᒃ, 

ᐃᑲᔪᖅᓰᓂᕐᒥᒃ ᐃᓐᓇᑐᖃᕐᓂᒃ 

ᐋᓐᓂᐊᕕᓕᐊᕆᐊᖃᓲᓂᒃ ᐊᐅᓪᓚᖅᑐᑏᑦ ᐊᒻᒪ 

ᓯᓂᑦᑕᕆᐊᖃᖅᑐᑎᒃ ᐊᑯᓂ 

ᓄᖅᑲᖓᑲᐃᓐᓇᕆᐊᖃᖅᑐᑎᒃ ᑲᖏᖅᓯᓂᒥ. 

 

ᑕᐃᔅᓱᒪᓂᓕ ᒫᑦᓯ 2, 2017-ᖑᑎᓪᓗᒍ ᒥᓂᔅᑐ ᐃᒫᒃ 

ᑭᐅᓚᐅᖅᓯᒪᒻᒪᑦ, ᐋᓐᓂᐊᕕᓕᐊᖅᑐᒥᓃᑦ 

ᐅᓪᓗᐃᓐᓇᖅ ᑐᔪᕐᒥᕕᒻᒦᑲᐃᓐᓇᖃᑦᑕᕈᓐᓇᖅᑐᑦ, 

ᐊᖏᖃᑎᖃᖅᓯᒪᒐᑦᑕ ᑲᖏᖅᓯᓂᕐᒥ 

ᑐᔪᕐᒥᕕᓕᕆᔨᓂᒃ ᐅᓪᓘᒐᓗᐊᖅᑎᓪᓗᒍ 

ᐅᓪᓗᐃᓐᓇᖅ ᐃᓪᓗᕈᓯᖃᑲᐃᓐᓇᕈᓐᓇᕋᔭᖅᑐᐃᒡᒎᖅ 

ᓴᓗᒪᔪᒥᒃ ᑕᖃᐃᖅᓯᕕᔅᓴᒥᒃ.  

 

ᐅᓪᓗᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᕆᔭᖓ, ᑖᓐᓇ ᐊᑐᐊᒐᖅ ᓱᓕ 

ᐊᑐᖅᑕᐅᒐᓗᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑐᑭᓯᓯᒪᔭᒃᑯᓪᓕ ᓱᓕ ᑖᓐᓇ 

ᐊᐅᓚᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑐ ᑭᐅᒻᒫᖓ. ᖁᕕᐊᓇᖅᑯ 

ᑖᓐᓇ ᐊᑐᐊᒐᖅ ᓱᓕ ᐊᑐᕐᖓᑦ. 

 

ᒥᓂᔅᑐ ᓇᓗᓇᐃᖅᓯᒍᓐᓇᕆᕚ, ᐋᓐᓂᐊᕕᓕᐊᖅᑐᐃᑦ 

ᐊᐅᓪᓚᖅᑐᑎᒃ, ᐊᐅᓪᓚᖅᑐᓕᕆᔨᖏᑦ 

ᖃᐅᔨᒃᑲᐃᖃᑦᑕᖅᑳᑦ? 

ᑕᐃᒪᐃᒍᓐᓇᕐᖓᑕ, ᐋᓐᓂᐊᕕᓕᐊᖅᑐᒥᓃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒃᑲᖅᑕᐅᖃᑦᑕᖅᑐᐃᑦ ᐊᑐᐃᓐᓇᖅᑕᖃᕋᐃᒻᒪᑦ 

ᑐᔪᕐᒥᕕᔅᓴᒥᒃ. ᑭᓯᐊᓂᓕ ᓄᕙᓐᓇᕐᔪᐊᖅ 

ᓯᐊᒻᒪᔅᓯᒪᓂᖓ ᐱᔾᔪᑎᒋᓪᓗᒍ ᐃᓚᖏᑦ ᑕᐃᒃᑯᐊ 

ᐱᔨᑦᑎᕋᐅᑏᑦ ᐊᑐᐃᓐᓇᕆᕙᔪᔭᕗᑦ ᐃᓐᓇᑐᖃᕐᓄᑦ, 

ᐋᓐᓂᐊᕕᓕᐊᖅᑐᓄᓪᓗ, 

ᐊᑐᐃᓐᓇᐅᒍᓐᓃᖃᑦᑕᓲᖑᒻᒪᑕ. ᒫᓐᓇ ᑕᐃᒪᐃᓯᒪᒻᒪᑦ 

ᓄᕙᓐᓂᕐᔪᐊᖅ ᓯᐊᒻᒪᔅᓯᒪᓂᖓ ᐱᔾᔪᑎᒋᕙᐅᓪᓗᓂ. 

ᑕᐃᒃᑯᐊ ᐊᑐᐃᓐᓇᐅᓂᖏᑦ ᐊᑦᑐᖅᑕᐅᓯᒪᒻᒪᑕ, 

ᐃᖅᑲᓇᐃᔭᑎᖏᓪᓗ. ᐊᑐᐃᓐᓇᒍᓐᓃᑲᐃᓐᓇᖅᓯᒪᔪᑦ 

ᑕᐃᒃᑯᐊ, ᑕᒪᓐᓇ ᓄᕙᓐᓂᕐᔪᐊᖅ ᐊᓂᒍᕋᓱᓐᓂᖓᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, 

ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑐ ᑭᖑᒻᒫᖓ. ᓱᓕ ᑕᐃᒪ, 

ᑭᒃᑯᑦ ᓵᖓᔭᔅᓴᒫᖑᒻᒪᖔᑕ ᓇᓗᓇᖃᑦᑕᕐᖓᑦ, 

ᐃᓐᓇᑐᖃᐃᑦ ᐅᓪᓗᐃᓐᓇᖅ ᐅᓪᓗᒃᑰᒐᓗᐊᖅᑎᓪᓗᒍ 

ᑐᔪᕐᒥᕕᖃᑲᐃᓐᓇᕈᓐᓇᕋᕐᒪᖔᑕ ᐊᑯᓂ 

ᑕᐃᑲᓃᓐᓂᐊᖅᑲᑕ ᓄᓇᒋᓐᖏᑕᖓᓂ. ᒥᓂᔅᑐ 

ᖃᐅᔨᒪᒐᓱᐊᕈᓐᓇᖅᑳ ᐅᕝᕙᓘᓐᓃᑦ ᐊᖏᕈᓐᓇᖅᑳ, 

ᐃᖅᑲᓇᐃᔭᖅᑎᖏᑦ 

ᐊᑐᐃᓐᓇᖃᑦᑎᐊᑎᑦᑎᖃᑦᑕᕋᓗᐊᕐᒪᖔᑕ 

ᖃᐅᔨᒪᒐᓱᐊᕈᓐᓇᖅᑲᑦ, ᑐᔪᕐᒥᕕᓐᓂ 

ᐃᓂᑦᓴᓕᐅᖅᓯᒪᖃᑦᑕᕐᓗᑎᒃ ᐃᓐᓇᑐᖃᖁᑎᑦᑎᓐᓄᑦ 

ᑕᖃᐃᖅᓯᑦᑎᐊᖃᑦᑕᕈᓐᓇᕐᓂᐊᕐᖓᑕ ᐃᓐᓇᖁᑎᕗᑦ 

ᓴᓗᒪᔪᑯᓗᖕᓂ ᐊᑲᐅᔪᒥᒃ 

ᐊᖏᕐᕋᖅᓯᒪᓐᖏᒃᑯᑖᑦᑎᓪᓗᒋᑦ, ᑕᐃᒫᒃ 

ᐊᖏᕈᓐᓇᖅᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ 

ᑯᓱᒐᖅ. 

 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ 

ᑕᐃᓐᓇ ᐊᖏᖅᓯᒪᓂᕗᑦ ᓱᓕ ᑕᐃᒪᐃᓕᖓᔪᖅ. 

ᐊᑐᐃᓐᓇᕈᒃᑲᓂᖅᑲᑕ ᑭᓯᐊᓂ ᐊᑐᐃᓐᓇᖃᓛᖅᑐᒍᑦ, 

ᒪᓕᒋᐊᖃᖅᑕᖃᕋᑦᑕᐅᖅ ᓄᕙᓐᓇᕐᔪᐊᖅ 

ᐱᔾᔪᑎᒋᔭᐅᓪᓗᓂ. ᑐᔪᕐᒥᕕᓕᒫᑦ, ᐱᓕᕆᕕᓕᒫᑦ 

ᐊᑐᐃᓐᓇᐅᖏᑲᐃᓐᓇᖅᓯᒪᒻᒪᑕ ᒫᓐᓇ. 

ᐊᔾᔨᒌᖏᑦᑐᕈᓘᔮᓗᓐᓂᑦ ᐱᔾᔪᑎᖃᖅᑐᑎᒃ 

ᓄᕙᓐᓇᕐᔪᐊᒥᒃ ᐱᒋᐊᖅᓯᒪᔪᓂᒃ. 

ᐃᖅᑲᓇᐃᔭᖅᑎᖏᓪᓗ ᐃᓱᒪᖅᓱᕈᓐᓃᖅᓯᒪᒻᒪ 

ᓇᒧᓐᖓᖃᑦᑕᕆᐊᔅᓴᖅ. ᑖᓐᓇ ᐊᑐᐃᓐᓇᐅᓕᖅᑲᑦ 

ᐃᖅᑲᓇᐃᔭᖅᑎᑎᓐᓄᑦ ᖃᐅᔨᒪᔭᐅᑦᑎᐊᕋᓱᓛᕐᒥᔪᑦ 

ᐱᔨᑦᑎᕋᐅᑏᑦ ᑕᐃᒪᐃᑦᑐᑦ 

ᐊᑐᐃᓐᓇᐅᑎᑕᐅᒐᓗᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1389 - 5(2): ᐃᓕᓐᓂᐊᖅᑏᑦ 

ᐃᓕᓴᐃᔨᓄᑦ ᖃᑦᑎᐅᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᓄᑦ. 

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᔅᓯᒪᔭᖓᑦ 

ᒪᓕᓲᖓᑦ, ᐃᓕᓐᓂᐊᖅᑎᓂᒃ ᐃᓕᐅᖅᑲᐃᔾᔪᑎᖓᑦ 

ᓄᓇᓕᓐᓄᑦ ᖃᑦᑎᐅᓂᐊᕐᓂᖏᓐᓂᖏᓛᒃ. 

ᐊᑲᐅᖏᓪᓕᐅᕈᑎᖃᖅᓯᒪᓪᓚᕆᒻᒪᑦ ᐊᒥᓱᐊᓗᓐᓄᑦ 

ᐊᑲᐅᖏᓪᓕᐅᖅᑎᑦᑎᓯᒪᒻᒪᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ ᒫᓐᓇᒃᑰᓯᒪᔪᖅ ᐊᕐᕌᒍᓂ 

ᐊᓂᒍᕋᑖᖅᑐᓂ. ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᐊᒐᖓᑦ, ᐊᑐᖃᑦᑕᕐᓂᖓᑦ ᐃᓕᓐᓂᐊᖅᑏᑦ 

ᐅᐸᖃᑦᑕᕐᓂᖏᓐᓂᒃ ᐅᐸᔅᓯᒪᓂᖏᓐᓂᒃ ᐅᓪᓗᒥ 

ᐊᑕᐅᓯᕐᒥᒃ, ᐃᓕᓴᕖᑦ ᐃᓕᓴᐃᔨᓂᒃ 

ᐊᓯᐅᔨᓚᕿᓕᓲᖑᒻᒪᑕ. 

 

ᒥᓂᔅᑐ ᓇᓗᓇᐃᖅᓯᑦᑎᐊᕈᓐᓇᖅᑲ? ᖃᓄᖅ 

ᐊᓯᔾᔩᓯᒪᒻᒪᖔᑕ, ᓈᓴᐃᔾᔪᓯᐅᔪᒧᑦ. 

ᖃᐅᔨᔾᔪᓯᐅᖃᑦᑕᖅᑐᒧᑦ ᖃᑦᑎᓂᒃ 

ᐃᓕᓴᐃᔨᖃᕐᕆᐊᖃᕐᓂᐊᕐᒪᖔᑕ ᓄᓇᓖᑦ 

ᐃᓕᓴᕕᖏᑦ. ᐊᒻᒪᓗ ᓇᓗᓇᐃᑦᑎᐊᒻᒪᕆᓪᓗᒍ, 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐅᓪᓗᒥ 

ᓈᓴᐃᕙᒻᒪᖔᑕ ᐃᓕᓐᓂᐊᖅᑎᓂᒃ ᐃᓛᒃᑯᑦ 

ᐃᓕᓴᕕᓐᓂ, ᐊᒻᒪᓗ ᖃᓄᖅ ᑖᒃᑯᐊ 

ᓈᓴᖅᑕᖏᑦ ᓴᖅᑭᖅᑕᐅᕙᒻᒪᖔᑕ 

ᓈᓴᐃᔾᔪᓯᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, ᐅᓪᓗᒥ, 

ᐃᓛ ᒫᓐᓇ ᐃᓕᓴᐃᔩ ᖃᑦᑎᓂᑦ 

ᐃᓕᓐᓂᐊᖅᑎᖃᕆᐊᖃᕐᒪᖔᑕ ᓈᓴᖅᑕᐅᔾᔪᑎᖓ 

ᐊᓯᔾᔨᖅᑕᕈᓘᔭᖃᑦᑕᖅᓯᒪᒻᒪᑦ ᐊᕐᕌᒍᓂᒃ, ᒪᓕᑦᑐᑎᒃ 

ᖃᑦᑎᓂᒃ ᐃᓕᓐᓂᐊᖅᑎᓂᒃ 

ᐊᑎᓕᐅᖅᓯᒪᔪᖃᕐᒪᖔᖅ. ᐱᔭᕆᐊᑐᓯᒪᔪᖅ 

ᐃᖅᑲᓇᐃᔭᖅᑎᑖᖅᑎᑦᑎᒐᓱᐊᖅᑐᓂᒃ ᓈᒻᒪᑦᑐᓂᒃ 

ᐃᓕᓴᕕᓐᓄᑦ. ᑖᓐᓇ ᓈᓴᐃᔾᔪᓯᐅᖃᑦᑕᖅᑐᖅ 

ᐃᓕᓴᕕᐅᑉ ᐃᖅᑲᓇᐃᔭᖅᑎᓕᒫᖏᓐᓂᑦ 

ᐃᓗᓕᖃᖅᐸᖏᒻᒫᑦ. ᑕᒪᒃᑯᐊ ᐃᖅᑲᓇᐃᔮᑦ 

ᓯᐊᒻᒪᑕᐅᑦᑎᐊᖅᓯᒪᒋᐊᖃᖅᑐᑏᒃ. ᖃᐅᔨᒐᓱᑦᑐᒍᑦ 

ᐃᓕᓴᕕᒻᒥ ᐃᖅᑲᓇᐃᔮᖑᖃᑦᑕᖅᑐᐃᑦ 

ᒪᓕᖃᑦᑕᖏᓪᓗᑎᒃ ᖃᑦᑎᐅᓂᖏᓐᓃᑦ 

ᐅᐸᖃᑦᑕᕐᓂᖏᓐᓂᒃ ᒪᓕᖏᖔᕐᓗᑎᒃ 

ᐊᑎᓕᐅᖅᓯᒪᔪᖔᓂᒃ ᐃᓕᓴᕕᒻᒧᑦ ᐅᐸᖃᑦᑕᓛᕐᓗᑎᒃ 

ᒪᓕᓪᓗᑎᒃ. ᐊᔾᔨᒌᔾᔫᒥᔪᒥᒃ ᑕᐃᒫᒃ ᓈᒻᒪᔾᔫᒥᔪᒥᒃ 

ᓯᐊᒻᒪᖅᑕᐅᖃᑦᑕᓂᐊᕐᖓᑕ ᐃᖅᑲᓇᐃᔭᖅᑎᖏᑦ 

ᓄᓇᕘᓕᒫᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ. ᐄ, ᐊᐱᖅᑯᑎᒃᑲᓂᕐᓄᑦ 

ᑎᑭᐅᑎᑐᐃᓐᓇᖅᑯᖓ. ᒥᓂᔅᑐ ᑕᐃᒪ ᐃᖅᑲᐅᒪᒻᒫᑦ, 

ᐆᒪ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᖏᑦ 

ᒪᓕᒐᓕᕆᓂᕐᒧᑦ, ᐊᑯᓂᑲᓪᓛᓗᒃ ᕿᒥᕐᕈᔪᒻᒪᑕ 

ᒪᓕᒐᔅᓴᖅ 25-ᒥᑦ, ᒪᓕᒐᕐᒥᒃ ᐋᖅᑭᒋᐊᕆᔾᔪᑎᐅᔪᒥᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐊᒻᒪ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᐱᖁᔭᕐᒥᒃ. 

ᑐᑭᓯᒃᖃᓐᓂᕈᑏᑦ ᑐᓂᔭᐅᔪᔪᑦ ᑲᑎᒪᔨᕋᓛᓄᑦ 

ᕿᒥᕐᕈᑎᓪᓗᑕ ᓇᓗᓇᐃᖅᓯᓯᒪᔪᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᐋᖅᑭᒋᐊᕆᓂᐊᕐᖓᑕ, 

ᐃᖅᑲᓇᐃᔭᖅᑎᑖᕐᓂᖏᓐᓄᑦ 

ᓈᓴᐃᔾᔪᑎᒋᖃᑦᑕᖅᑕᖏᓐᓂᒃ. ᑲᒪᒐᔭᖅᓱᑎᒡᒎᖅ 

ᐃᓱᒫᓗᑎᒋᔭᐅᕙᑦᑐᓂᑦ ᐃᓕᓴᐃᔩᑦ 

ᖃᑦᑎᐅᓂᖏᓐᓂᒃ. ᑭᓯᐊᓂᓕ ᑕᑯᒻᒥᔪᖓ ᑕᕝᕙᓂ 

ᒪᓕᒐᖏᓐᓂᒃ ᐱᖁᔭᓕᐊᖑᓯᒪᔪᒥᒃ ᑖᓐᓇ 

ᐋᖅᑭᒋᐊᖅᑕᐅᓂᖏᒪᒡᒎᖅ, ᓇᓂᓯᓯᒪᒻᒥᒐᒪ. 

 

ᒥᓂᔅᑐ ᓇᓗᓇᐃᖅᓯᓯᒪᒍᓐᓇᖅᑲ, ᖃᓄᖅ ᑖᓐᓇ 

ᐃᓕᓴᐃᔨ ᖃᑦᑎᓂᒃ ᐃᓕᓐᓂᐊᖅᑎᖃᕆᐊᖃᕐᒪᖔᖅ, 

ᐊᑦᑐᖅᑕᐅᓯᒪᕚ ᐃᓕᓐᓂᐊᖅᑐᓕᕆᔨᒃᑯᑦ 

ᐋᖅᑭᔅᓯᒪᔭᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐋᖅᑭᑎᖅᐸᓪᓕᐊᖑᔮᕐᔪᔪᒐᑦᑎᒍ ᑖᓐᓇ ᓈᓴᐃᔾᔪᓯᖅ, 

ᐱᖓᓱᓂᒃ ᐊᕐᕌᒍᓂᒃ. ᐱᒋᐊᖅᑳᕈᑎᖃᖅᑐᑕ 

ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᓂᒃ ᐃᓕᓴᕕᒻᒥ, 

ᐊᕐᕌᒎᓂᐊᖅᑐᒧᑦ ᐅᑭᐊᔅᓵᕐᓗ. ᐃᓚᓛᕆᓪᓗᒍ 

ᐊᓯᒃᑲᓐᓂᖏᓐᓃᒃ, ᓄᓇᕗᒻᒥ ᐃᖅᑲᓇᐃᔭᑏᑦ 

ᑲᑐᔾᔨᖃᑎᒌᖏᓐᓄᑦ, ᐃᓕᓐᓂᐊᕕᒻᒥ 

ᐃᓅᓯᓕᕆᔨᓂᒃ, ᐃᓕᓴᕕᒻᒥ ᓇᕿᑦᑕᖅᑎᓂᒃ, 

ᐃᓚᓛᕆᓪᓗᒍ ᐃᒻᒥᒧᑦ ᑐᕌᖓᔪᒥᒃ 

ᐃᓕᓐᓂᐊᕈᑎᑦᓴᓕᕆᓂᕐᓃᑦ ᐊᕐᕌᒎᓚᖅᑐᒥ ᐊᒻᒪᓗ 

ᐃᓚᔭᒌᓐᓅᖓᔪᓂᒃ ᐱᖓᔪᐊᓐᓂ ᐊᕐᕌᒍᖓᑕ ᐊᒻᒪ 

ᐱᖓᔪᐊᓂᓗ ᐃᓚᓯᒍᒪᓛᖅᑐᒍᑦ ᐃᓕᓴᐃᔩᑦ 

ᐃᓂᖏᓐᓂᒃ, ᐅᖃᐅᓯᓕᕆᔩᑦ ᐱᖃᑕᐅᓗᑎᒃ ᐊᒻᒪ 

ᐃᓕᓐᓂᐊᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ 

ᑐᕌᖓᔪᐃᑦ ᐊᕐᕌᒍᖓᓂ ᐱᖓᔪᐊᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ) ᖁᔭᓐᓇᒥᒃ ᐅᖃᖅᑎ. 

ᑕᐃᒫᔅᓱᓕᑲᓐᓂᖅ ᒥᓂᔅᑕ ᑭᐅᔾᔪᑎᖓ 

ᐊᐱᖅᑯᑎᒃᑲᓂᕐᓄᑦ ᑎᑭᐅᑎᑦᑕᐃᓕᑐᐃᓐᓇᕐᒥᒻᒪᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᖃᓗᓐᓂ 

ᐃᓱᒫᓘᑎᖃᖅᓯᒪᒻᒪᑕ. ᐃᖅᑲᓇᐃᔭᖅᑏᑦ 

ᐃᓕᖅᑲᖅᑕᐅᖃᑦᑕᕐᓂᖏᓐᓂᒃ ᐃᓕᓴᐃᔩᑦ, 

ᐃᓕᐅᖅᑲᖅᑕᐅᖃᑦᑕᕐᓂᖏᓐᓂ ᐃᓕᓴᕕᓐᓂ 

ᐃᖃᓗᓐᓂ. ᐃᓕᓐᓂᐊᖅᑐᓕᕆᔨᒃᑯᑦ 

ᓈᓴᐃᔾᔪᓯᖏᓐᓂᒃ ᐊᓯᔾᔩᓯᒪᔫᔮᖅᑑᒐᓗᐊᑦ 

ᒪᓕᖔᓕᖅᑐᑎᒃ ᖃᑦᑎᑦ 

ᐃᓕᓐᓂᐊᖅᑏᑦ ᐊᑎᓕᐅᖅᓯᒪᒻᒪᖔᑕ. ᑭᓯᐊᓂᓕ 

ᐃᓚᓯᓯᒪᓕᕆᓪᓗᑎᒃ ᐃᓕᓴᐃᔨᐅᓐᖏᑦᑐᓂᒃ 

ᓈᓴᐃᖃᓯᐅᔾᔨᕙᑦᑐᑎᒃ. ᑐᓴᕋᑖᕋᒃᑯᑦ 

ᒫᓐᓇᕈᓘᕋᑖᖅᑐᖅ. ᑕᐃᒪᓕ ᓄᑖᒥᒃ ᓈᓴᐃᔾᔪᓯᕐᒥᒃ 

ᐊᑐᕈᒪᓕᕋᓗᐊᖅᑐᑎᒃ ᓱᓕ 

ᐃᓕᓴᐃᔨᑦᑖᕆᔭᕆᐊᓕᖏᓐᓂᒃ ᓄᓇᓕᓐᓂᑦ 

ᐱᑎᑦᑎᓐᖏᓗᐊᖃᑦᑕᖅᑐᐃᑦ ᓱᓕ.  

 

ᑕᐃᒪᓕ ᐊᐱᕆᕙᕋ ᒥᓂᔅᑐ ᐊᖏᕈᓐᓇᕐᒪᖔᖅ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ 

ᐱᓕᕆᖃᑎᖃᕈᓐᓇᕐᓂᐊᕐᓗᓂ ᐱᖃᑕᐅᓗᑎᒃ 

ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᕈᑎᒋᕙᑦᑕᖓ 

ᓈᓴᐃᔾᔪᑎᒋᕙᑦᑕᖓ ᓈᒻᒪᒃᑲᓗᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᖅᑯᑎᖕᓄᑦ. 

ᐱᓕᕆᖃᑎᖃᖅᐸᓪᓕᐊᓂᕗᑦ ᓄᓇᓕᖕᓂᒃ 

ᐃᓕᓐᓂᐊᖅᑐᓕᕆᔨᖁᑎᖏᓐᓂᒃ. 

ᕿᒥᕐᕈᕙᓪᓕᐊᓂᐊᖅᑐᑦ ᐅᑭᐅᑦ ᐱᖓᓱᑦ. ᐊᑲᐅᓪᓗᓂ 

ᐃᓕᓐᓂᐊᖅᑎᓄᑦ ᐃᓕᓴᐃᔨᐅᔪᓄᑦ 

ᐃᖅᑲᓇᐃᔮᖑᔪᓄᑦ ᑐᑭᒧᐊᕈᑎᐅᔅᓴᐃᓐᓇᕐᓂᐊᕐᓂᖓ.  

 

ᐊᒻᒪ ᐊᖏᔪᖅᑳᖓᓂ ᓄᓇᕗᒻᒥ ᐃᓕᓐᓂᐊᖅᑐᓕᕆᔨ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ 

ᑐᑭᓯᒋᐊᕐᕕᒋᔅᓴᐃᓐᓇᖅᐸᒡᓗᒋᑦ ᑭᓱᒥᒃ ᑭᓐᖑᕐᒪᖔᑕ 

ᐊᑐᐃᓐᓇᖃᕐᓂᖅᓴᐅᓪᓗᑕᓗ ᐱᔾᔪᑎᒃᓴᓂᒃ ᖃᓄᕐᓗ 

ᖃᓄᖅᑑᕆᐊᒃᑲᓐᓂᕈᓐᓇᕐᒪᖔᑕ ᕿᒥᕐᕈᓗᑕ. ᐊᒻᒪᓗ 

ᐃᓘᓐᓈ ᑕᑯᓐᓇᕋᓱᒃᑐᑎᒍ ᐃᖅᑲᓇᐃᔮᖑᔪᑦ 

ᐃᓕᓴᐃᔨᓐᓄᑑᓐᖏᑦᑐᖅ. ᑭᓯᐊᓂ ᑭᓐᖑᖅᑕᐅᔪᑦ 

ᒪᓕᒃᖢᒋᑦ ᑕᑯᓐᓇᖅᖢᑕ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ 

ᖃᐃᕐᓂᖅ. 

 

ᐊᐱᖅᑯᑦ 1390 - 5(2): 

ᓯᐊᒻᒪᑎᕐᕕᐅᓯᒪᓐᖏᑦᑐᑦ ᓄᓇᓖᑦ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᐊᒥᑦᑐᕐᒥᐅᑦ, 

ᓄᓇᕗᒻᒥᐅᑦ.  

 

ᑕᐃᒪ ᒪᓕᒐᓕᐅᖅᑎ ᐅᖃᐅᓯᖓᓂ 

ᐅᖃᐅᓯᖃᖅᖢᖓ ᓯᕗᓕᖅᑎᑦᑎᓐᓄᑦ 

ᐊᐱᖅᓱᕐᓂᐊᖅᑲᐅᒐᒪ. ᐅᖃᖅᑎᑦᑎᔩ, 

ᐅᖃᖅᑲᐅᕗᖓ ᑕᐃᒪ ᓄᓇᓕᕋᓛᕐᒥᐅᑕᑎᒍᑦ 

ᑭᖑᕙᓯᒃᑲᑦᑕ ᑭᓱᑐᐃᓐᓇᕐᓄᑦ ᐊᑭᑐᔫᑎᓄᑦ, 

ᐃᒡᓗᓄᑦ, ᑭᐱᓐᖑᐃᔭᐅᑎᓄᑦ ᒪᒃᑯᒃᑐᓄᑦ, ᑖᒃᑯᐊ 

ᐱᖓᓱᑐᐃᓐᓇᐃᑦ ᑕᐃᒍᕐᓗᒋᑦ. ᐅᖃᖅᑎ ᐅᓇ 

ᐆᒃᑑᑎᒋᖅᑲᐅᔭᕋ ᖃᒧᑎᒃ 

ᐅᓪᓚᒃᓴᓐᖑᖃᑦᑕᖅᑐᒃᓴᐅᖕᒥᒐᓗᐊᕆᕗᒍᑦ.  

 

ᐅᖃᖅᑎᑦᑎᔩ ᓯᕗᓕᐅᖅᑎ ᐅᖃᕈᓐᓇᖅᐹ 

ᐅᖃᖅᑲᐅᑎᓪᓗᓂ ᒥᓂᔅᑕᐃ ᐅᖃᐅᓯᒃᓴᖏᓐᓂ 

ᑲᑐᔾᔨᖃᑎᒌᖕᓂᖅ ᓯᕗᓕᐅᖅᑏᑦ ᑲᑎᒪᓂᖏᓐᓂᒃ? 

ᓯᕗᓪᓕᖅᐹᒥᒃ ᐊᐱᕆᔪᒪᔭᕋ ᓯᕗᓕᐅᖅᑎ ᓄᓇᕘᒧᑦ, 

ᑲᑐᔾᔨᖃᑎᖃᑦᑎᐊᕈᓐᓇᖅᐹ ᑲᑐᔾᔨᖃᑎᒌᑦᑎᐊᕐᓂᕐᒥᒃ 

ᑲᑐᔾᔨᖃᑎᖃᕈᓐᓇᖅᐹ ᐃᓐᓇᑦᑎᓐᓂᒃ ᐊᒻᒪ 

ᓄᓇᓕᕋᓛᖑᔪᓂᒃ ᑕᒪᒃᑯᓂᖓ ᐊᑭᑐᔫᑎᓂᒃ 

ᐱᔪᒪᓕᕌᖓᑦᑕ ᕿᓄᕐᖓᓱᓕᕌᖓᑦᑕ, ᖃᓄᕐᓗ 

ᐱᒋᐊᕋᔭᕐᒪᖔᑦ? ᑕᕝᕘᓇ ᓯᕗᓪᓕᖅᐹᒥᒃ 

ᓇᓗᓇᐃᖅᓯᕕᐅᔪᒪᖦᖤᖅᐳᖓ ᓄᓇᕗᑦ 

ᓯᕗᓕᐅᖅᑎᖓᓐᓄᑦ. ᖃᓄᒃᑲᓐᓂᖅ 

ᐱᒋᐊᒃᑲᓐᓂᕈᓐᓇᖅᐸ ᒐᕙᒪᒃᑯᑦ ᑲᑐᔾᔨᖃᑎᒌᖕᓂᕐᒧᑦ 

ᐅᖃᖃᑦᑕᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎᑎᔩ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᓄᓇᕗᑦ 

ᓯᕗᓕᐅᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ. ᑖᓐᓇ 

ᑲᑐᔾᔨᖃᑎᒌᖕᓂᖅ ᐱᓕᕆᐊᕇᓐᓇᖅᑕᕗᑦ. ᑖᒃᑯᐊ 

ᐱᓕᕆᖃᑎᒌᓐᓂᖅ ᑕᕝᕙ, ᑖᓐᓇ ᒪᓕᒐᓕᐅᖅᑎ 

ᓂᕈᐊᖅᑕᐅᓚᐅᕐᒪᑦ ᐃᓐᓇᕐᓄᑦ, 

ᐃᓐᓇᐅᓗᐊᓐᖏᑦᑐᓄᑦ ᓂᕈᐊᖅᑕᐅᓚᐅᕐᒪᑦ, ᑕᐃᒪ 

ᓂᐱᐅᓕᖅᐳᖅ ᓄᓇᓕᐊᓄᑦ, ᑖᒃᑯᐊ 

ᒪᓕᒐᓕᐅᖅᑎᐅᑎᓪᓗᑕ ᑕᕝᕙᓂ 

ᑎᑎᕋᕆᐊᖃᓕᖅᕼᐅᖅᑕᕗᑦ.  
 

ᐅᖃᖅᑎ, ᑐᑭᓯᑦᓯᐊᕐᓂᐊᕐᒪᑦ ᑖᓐᓇ 

ᓄᓇᕗᒻᒥᐅᑕᓗᒃᑖᑦ ᖃᓄᖅ ᐊᐅᓪᓛᖅᕼᐅᕐᒪᖔᑕ 

ᐊᐱᖅᑯᑎᕐᔪᐊᕐᓄᑦ. ᑕᐃᒪ 

ᓂᕈᐊᕐᓂᕐᔪᐊᖃᓚᐅᖅᕼᐃᒪ’ᒪᑦ ᐊᒻᒪ 

ᓂᕈᐊᕐᓂᕐᔪᐊᖃᕈᒫᓕᕐᒪᑦ ᒪᓕᒐᓕᐅᖅᑎᓗᒃᑖᑦ 

ᓄᑖᖑᔪᑦ ᑕᕝᕗᖓ ᑲᑎᒍᒫᕐᒥᖕᒪᑕ. ᐊᒻᒪᓗ ᑕᐃᒃᑯᐊ 

ᒐᕙᒪᐅᒍᐊᖅᑐᑦ ᐆᒃᑐᕐᓗᑎᒃ. ᑕᐃᒃᑯᐊ 

ᒐᕙᒪᐅᓐᖏᑦᑐᖅ ᐊᒡᓛᑦ ᒐᕙᒪᒃᑰᓐᖏᑦᑐᑦ 

ᓂᕈᐊᖅᑕᐅᓂᐊᕐᒪᑕ ᒐᕙᒪᒃᑯᓐᓃᓕᖅᑐᑦ, ᑖᒃᑯᐊ 

ᒥᓂᔅᑑᔪᑦ ᐊᒻᒪ ᕼᐃᕗᓕᖅᑎᐅᔪᑦ 

ᓂᕈᐊᖅᑕᐅᓂᐊᕐᒪᑕ ᒪᓕᒐᓕᐅᖅᑎᓄᑦ. ᑕᐃᒪ 

ᐅᒃᐱᕈᕼᐅᖕᒪᑕ ᑖᒃᑯᐊ ᐊᐅᓪᓛᑦᓯᐊᕐᓂᐊᕐᒪᑕ 

ᒐᕙᒪᒥᒃ ᐊᐅᓪᓛᑦᑎᑦᓯᓂᐊᕐᒪᑕ 

ᓂᕈᐊᖅᑕᐅᕼᐅᕐᖓᑕ. ᑕᐃᒪ 

ᓂᕈᐊᖅᑕᐅᓚᐅᖅᕼᐃᒪᒐᑉᑕ ᐃᓕᑉᕼᐃᓐᓄᑦ 

ᒪᓕᒐᓕᐅᖅᑎᓄᑦ ᒐᕙᒪᒃᑯᓐᓂ 

ᐊᐅᓪᓛᑦᑎᑦᓯᓂᐊᕋᑉᑕ. ᒐᕙᒪᒃᑯᑎᒍᑦ 

ᑮᓇᐅᔭᖅᑖᕼᐆᖑᒐᑉᑕ ᐊᒥᒐᖅᑐᓂᒃ ᖃᐅᔨᒪᔪᒍᑦ. 

ᑖᓐᓇ ᑮᓇᐅᔭᖅ ᐱᖁᑎᕐᔪᐊᓄᑦ ᓈᒻᒪᖏᑦᑐᖅ. 

ᐊᔪᕐᓇᖅᑐᕐᔫ’ᔫᒐᓗᐊᖅ ᑭᕼᐃᐊᓂ ᑖᓐᓇ ᑮᓇᐅᔭᖅ 

ᓇᒧᑦ ᑐᕌᕐᓂᐊᕐᒪᖔᑦ ᐃᕼᐅᒪᓕᐅᕼᐅᕋᑉᑕ.  
 

ᑕᐃᓐᓇ ᐃᑉᐸᒃᕼᐋᓂ ᐅᖓᑖᓂᓘᕝᕙᑭᐊᖅ 

ᒪᓕᒐᓕᐅᖅᑎ ᐊᖁᐊᖅ ᐅᖃᓚᐅᕐᒪᑦ ᐃᓛᓐᓂᒃᑯᒡᒎᖅ 

ᑖᒃᑯᐊ ᒪᓕᒐᓕᐅᖅᑏᑦ ᐊᔪᕐᓇᖅᑐᓂᒃ 

ᐃᕼᐅᒪᓕᐅᕆᐊᖃᕐᒪᑕ, ᐅᕙᒍᓪᓕ ᑕᒫᓃᑦᑐᑎᒍᑦ 

ᒐᕙᒪᐅᔪᑎᒍᑦ ᐅᓪᓗᑕᒫᖅᕼᐊᖅ ᐊᔪᕐᓇᖅᑐᓂᒃ 

ᐃᕼᐅᒪᓕᐅᕆᐊᖃᖅᐸᒃᑲᑦᑕ. ᑕᐃᒪ 

ᐊᔪᕐᓇᖅᑐᕐᔪᐊᓂᒃ ᐃᕼᐅᒪᓕᐅᖅᑐᖅᐳᒍᑦ ᑖᓐᓇ 

ᐊᒥᒐᖅᑐᖅ ᑮᓇᐅᔭ ᐱᖁᑎᕐᔪᐊᖅ 

ᓇᒧᓐᖓᕐᓂᐊᕐᒪᖔᑦ, ᓇᒧᑦ ᐊᑐᖅᑕᐅᓂᐊᕐᒪᖔᑦ? 

ᖃᐅᔨᒪᔪᒍᑦ ᓄᓇᓖᑦ ᐃᓚᖏᑦ ᐱᑖᓚᓐᖏᑦᑐᑦ. 

ᑭᕼᐃᐊᓂ ᑮᓇᐅᔭᖅ ᐊᒥᒐᖅᑕᕐᒪᑦ ᑖᓐᓇ 

ᐱᔾᔪᑕᐅᔪᖅ. ᒪ’ᓇ ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ. ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃᓛᒃ ᐃᒪᓐᓇ 

ᑕᕝᕙ ᐃᓐᓇᖅᐳᑦ ᐱᔭᕆᐊᑭᓛᑦᑎᐊᒃᑯᑦ 

ᑐᕌᖅᑎᑦᑎᓲᑦ. ᐊᖑᓇᓱᖃᖅᑕᖅᑐᒃᓴᐅᕗᑎᑦ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᕆᐊᑭᑦᑐᒃᑯᑦ 

ᐃᓕᓐᓂᐊᖅᑎᑕᐅᓚᐅᖅᓯᒪᔪᒃᓴᐅᔪᑎᑦ. ᑕᕝᕙ ᑖᓐᓇ 

ᑐᓐᖓᕕᐅᓪᓗᐊᕋᓗᐊᕐᒪᑦ, ᑐᓐᖓᕕᒋᑐᐊᕈᑦᑎᒍᑦ 

ᑲᑐᔾᔨᖃᑎᒋᑐᐊᕈᑦᑎᒍ ᐃᓐᓇᑦᑕ ᐅᖃᐅᓯᖏᑦ ᑕᕝᕙ 

ᒐᕙᒪᐅᔪᓯᒍᑦ ᐃᖏᕐᕋᓂᖃᑦᑎᐊᕈᓐᓇᕐᓂᐊᖅᑐᓯ. 

ᐅᒃᐱᕈᓱᓕᖅᐹᓕᕐᓗᓯ, “ᐅᐋ ᐃᖕᓇ ᐃᒻᒪᓐᓇ 

ᐅᖃᕋᓱᖃᑦᑕᖅᑐᕕᓂᖅ.” ᓱᓇᐅᕝᕙᐃᓐᓇ 

ᑭᒡᒐᖅᑐᐃᓐᓇᓱᓪᓚᑦᑖᖅᖢᓂ ᐃᒻᒥᓂᐅᓐᖏᑦᑐᖅ 

ᐅᕙᓐᓂᐅᖏᑦᑐᖅ.  

 

ᑕᐃᒪᓕ ᐃᒪᓐᓇ ᒥᓂᔅᑕ ᐅᖃᐅᑎᔪᒪᓕᕆᕙᕋ, 

ᒥᓂᔅᑑᓚᐅᑲᒡᓗᓂ ᐄ, ᒥᓂᔅᑑᖕᒥᒐᕕᑦ 

ᒐᕙᒪᓕᕆᔨᒃᑯᓐᓄᑦ ᒐᕙᒪᐅᒐᔅᓯ. ᑕᐃᒪᓕ ᐅᕘᖓ 

ᐊᑭᑐᔫᑎᓄᑦ ᐅᖓᕙᕆᐊᖅᓯᖃᑦᑕᕐᓂᖅ ᐊᕐᕌᒍᒧᑦ 

ᓅᓪᓗᒍ 2020-2021, 21-22, ᒐᕙᒪᓕᕆᔨᒃᑯᒡᒎᖅ 

ᐅᖃᐅᔾᔪᓚᐅᖅᓯᒪᖕᒪᑕ. ᓇᓗᓇᐃᔭᒃᑲᓐᓂᕐᓚᖓ, 

ᒐᕙᒪᓕᕆᔨᒃᑯᒡᒎᖅ ᐅᖃᐅᔾᔨᒋᐊᓚᐅᖅᓯᒪᕗᐃᑦ 

ᓄᓇᓕᖕᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖓᓐᓂᒃ 

ᐋᖅᑭᒃᓱᐃᒋᐊᓕᖅᖢᑎᒃ. (ᑐᓵᔨᑎᒍᑦ) 

ᐸᕐᓇᐅᑎᐅᓂᐊᖅᑐᓂᒃ ᓇᑎᕐᒧᑦ ᓄᓇᓕᖕᓂ 

ᒐᕙᒪᓕᕆᓂᕐᒧᓪᓗ ᐱᔨᑦᑎᕋᖅᑎᓂᑦ ᐱᔪᒪᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᑕᕝᕙ ᐆᒃᑑᑎᒋᔪᓐᓇᖅᑕᕋ 

ᑕᐃᒪᓐᓇᑦᑕᐅᖅ ᑖᒃᑯᐊ ᓄᓇᓕᕋᓛᑦ 

ᐱᔭᐅᓪᓗᐊᕐᒪᑕ.  

 

ᐃᒪᓐᓇᖃᐃ ᐊᐱᕆᖕᒥᒍᒃᑯ ᓇᓕᐊᖕᓂᒃ 

ᓈᓚᓐᓂᖅᓴᐅᖃᑦᑕᖅᐱᑦ ᓯᕗᓕᖅᑎᐅᑎᓪᓗᑎᑦ 

ᐃᓐᓇᕐᓂᒃ ᐅᕝᕙᓘᓐᓃᑦ ᒐᕙᒪᒃᑯᑦ ᑐᒡᓕᖏᓐᓂᒃ 

ᒥᓂᔅᑕᐃᑦ, ᓇᓪᓕᐊᒃ ᐅᒃᐱᕆᓂᖅᓴᐅᕕᒋᑦ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᐅᖅᑎ ᓄᓇᕗᒻᒧᑦ, ᒥᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᒐᕙᒪᒃᑯᑦ 

ᑖᒃᑯᐊ ᐊᐅᓪᓛᕈᕼᐃᐊᓂ ᐊᐅᓪᓛᕈᐊᕼᐅᖑ’ᒪᑕ 

ᑭᑐᓗᒃᑖᓂᒃ ᐅᖃᖃᑎᖃᖃᑦᑕᖅᖢᑕ ᒥᓂᔅᑕᐃᑦ 

ᑐᑭᓕᖏᓐᓂᒃ, ᐃᓐᓇᕐᓂᒃ, ᒪᓕᒐᓕᐅᖅᑎᓂᒃ. ᑕᐃᒪ 

ᐃᑉᐸᒃᕼᐋᓂ ᒪᓕᒐᓕᐅᖅᑎ ᓈᒻᒪᒃᕼᐊᓐᖏᓚᐅᕐᒪᑕ 

ᑖᓐᓇ ᐃᓐᓇᐅᕼᐃᕕᒃ ᐃᖃᓗᑦᑑᑦᓯᐊᕐᒧᑦ 

ᐱᒋᐊᖅᐸᓪᓕᐊᓂᐊᓕᓚᐅᖅᑐᖅ ᑖᒃᑯᐊ 

ᒪᓕᒐᓕᐅᖅᑎ ᑖᒃᑯᐊ ᑮᓇᐅᔭᑦ ᐲᓚᐅᖅᑕᖓ. ᑕᐃᒪ 

ᓈᓚᒡᓗᑕ 

ᑭᕼᐃᐊᓂ ᐃᓕᑉᕼᐃᓐᓂᒃ ᑖᓐᓇ ᑮᓇᐅᔭᖅ 

ᐲᓚᐅᕋᑉᕼᐃᐅᒃ ᐃᓐᓇᐅᕼᐃᕕᖕᒧᑦ ᑲᔪᕼᐃᓚᓐᖏᒻᒪᑦ 

ᒫᓐᓇᐅᔪᖅ ᑲᔪᕼᐅᓚᓐᖏᒻᒪᑦ.  

 

ᑭᕼᐃᐊᓂ ᖃᓄᖅᑐᖅ ᑖᓐᓇ ᒪᓕᒐᓕᐅᖅᑎ 

ᑐᑭᕼᐃᑦᑎᐊᓚᐅᕐᓕ. ᖃᐅᔨᒪᔪᒍᑦ ᑖᓐᓇ ᑮᓇᐅᔭᖅ 

ᐊᒥᒐᖅᑐᖅ.  ᓄᓇᓖᑦ ᐃᓚᖏᑦ ᐱᑖᓚᓐᖏᑦᑐᑦ 

ᑖᒃᑯᐊ ᕼᐊᒻᒪᓚᑦ ᑎᑎᕋᕐᕕᖏᑦ 

ᕼᐊᓇᔭᐅᒋᐊᖃᑦᑕᖅᑐ, ᐋᓐᓂᐊᕐᕖᑦ, ᐃᓕᓐᓂᐊᕐᕖᑦ, 

ᐃᓪᓗᕐᔪᐃᑦ, ᐃᑦᕼᐊᕐᕖᑦ, ᐊᒥᕼᐅᓗᐊᕐᖓᑕ ᑖᑉᑯᐊ 

ᐱᔭᒃᕼᐊᐅᔪᑦ ᐱᖁᑎᕐᔪᐊᑉ ᓄᓇᕘᑦ ᐃᓗᐊᓂ. ᐄ, 

ᐅᒡᒍᕐᓇᖅᑐᖅ ᐊᒻᒪ ᐊᔪᕐᓇᖅᑐᖅ ᓄᓇᓖᑦ ᐃᓚᖏᑦ 

ᐱᑖᓚᓐᖏᑦᑐᑦ ᑭᕼᐃᐊᓂ ᓄᓇᓖᑦ ᑕᒪᕐᒥᓗᑦᑖᖅ 

ᑕᐅᑐᕼᐅᖅᑕᕗᑦ ᕼᐅᓇ ᐱᒋᐊᖃᓪᓚᕆᒻᒪᖔᖅ ᑖᓐᓇ 

ᑐᕌᖅᑕᐅᑕᖅᑐᖅ ᕼᐅᓇ ᐱᒋᐊᖃᓪᓚᕆᒻᒪᖔᑦ 

ᓄᓇᓖᑦ ᓇᓕᐊᖕᓂᒃ. ᒪ’ᓇ ᐅᖃᖅᑎ.’ 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᓰᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄᓛᒃ, 

ᑮᓇᐅᔭᐃᑦ ᐊᒥᒐᐃᓐᓇᐅᔭᕐᓂᐊᖅᑐᑦ. ᒐᕙᒪᒃᑯᓂ 

ᑭᓯᐊᓂ ᑮᓇᐅᔭᖅᑐᕈᒪᓕᕌᖓᒥᒃ ᑕᐃᒪ ᓵᑕᖅᓯᒐᒥ 

ᑕᕝᕙ ᑮᓇᐅᔭᖅᑐᖅᑐᐊᓗᒃᑕᐅᖅ.  

 

ᐅᖃᖅᑎᑦᑎᔩ ᐄ, ᒪᓕᒐᓕᐅᖅᑎᑐᐃᓐᓇᖅᑎᒍᑦ ᐄ, 

ᓄᖅᑲᖅᑎᑦᑐᓐᓇᓚᐅᖅᑐᑦ ᑕᐃᓐᓇ ᑭᓯᐊᓂ 

ᑲᖏᖅᖠᓂᕐᒦᑦᑐᖅ ᑲᔪᓯᓂᐊᕐᒪᑦ ᓱᓕ. ᐊᒻᒪ 

ᒪᓕᒐᓕᐅᖅᑎᑐᐃᓐᓇᖅᑎᒍᑦ ᒫᓐᓃᑦᑐᑎᒍᑦ 

ᑕᑯᔪᒪᖕᒥᔪᒍᑦ ᐃᓐᓇᐅᓯᕝᕕᖕᒥ ᐃᒡᓗᓕᖕᒥ.  

 

ᐅᓇ ᐆᒃᑑᑎᒋᓚᐅᕐᒥᓚᒍ ᐱᔪᓐᓇᕐᓂᖃᕐᓂᓐᓂᒃ ᓱᓕ. 

ᐃᓐᓇᕐᓂᒃ ᐊᐅᓪᓚᖅᑎᑦᑎᖃᑦᑕᖅᑐᐃᑦ ᒐᕙᒪᒃᑯᑦ 

ᑕᐅᓄᖓ ᐋᑐᕚᒧᑦ. ᐃᓄᒃ ᐊᑕᐅᓯᖅ 

ᐊᑭᑐᔪᑲᓪᓚᐅᔪᒃᓴᐅᔪᖅ ᑕᑲᓇᓂ. 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒻᒪᖄᖃᐃ ᐅᓇ, ᓈᓴᐅᑎᕆᓕᓐᖑᐊᓚᐅᕐᓚᖓ 

ᐆᒃᑑᑎᒋᓚᐅᕐᓗᒍ, ᐃᓄᒃ ᐊᑕᐅᓯᖅ 14,000-

ᑐᕋᔭᕈᓂ ᑕᐅᓄᖓ ᖃᓪᓗᓈᓄᑦ ᑕᐃᒪ ᒥᓂᔅᑐ 

ᐅᖃᐅᔾᔭᐅᓚᐅᕆᓪᓗᖓ 34-ᖑᖕᒪᑕᒎᖅ ᑕᑲᓇᓂ 

14,000 ᐃᓄᒃ ᐊᑕᐅᓯᖅ 34 ᐃᓐᓇᐃᑦ ᒪᐅᖓᖃᐃ 

500,000-ᐸᓗᖕᓄᖅᑲᐃ ᑎᑭᐸᓗᒃᐳᖅ 

ᐃᒻᒪᖄᓘᓐᓃᑦ 900,000 ᐃᓪᓗᓕᐅᕋᓱᓕᕌᖓᑦᑕ 

ᑕᒫᓂ ᑲᑎᓐᖓᔪᓂᒃ 900,000-ᑐᖃᑦᑕᖅᐳᖅ,  

 

ᑕᕝᕙ ᒫᓂ ᑮᓇᐅᔭᖅᑑᑎᒋᓇᔭᕈᑦᑎᒍ ᒪᒃᑯᒃᑐᑦ 

ᐃᖅᑲᓇᐃᔮᖃᕈᓐᓇᑦᑎᐊᕋᔭᖅᑐᐃᑦ 

ᑕᒫᓃᕋᐃᓐᓄᒡᓗᑎᒡᓗ ᐃᓐᓇᖅᐳᑦ. 

ᐊᐱᕆᖅᑲᐅᒐᓗᐊᕋᒃᑯ ᒥᓂᔅᑐ, 

ᒥᓂᔅᑑᔪᒪᓐᖑᐊᐱᓕᕋᒪ. ᓄᓇᕗᒻᒧᑦ ᓯᕗᓕᐅᖅᑎ, 

ᒐᕙᒪᒃᑯᓐᓂ ᓈᓚᓐᓂᖅᓴᐅᕚ ᑐᒡᓕᖓᓂᒃ 

ᓈᓚᓐᓂᖅᓴᐅᕚ ᐅᕝᕙᓘᓐᓃᑦ ᓄᓇᕗᒻᒧᑦ 

ᓯᕗᓕᐅᖅᑎᐅᑦᑎᐊᕋᓱᒃᐸ? ᓇᓕᐊᖑᕙ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᑦ 

ᓯᕗᓕᖅᑎᖓ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᐅᖃᖅᑎ, 

ᓯᕗᓕᖅᑎᐅᑦᓯᐊᕐᓂᓗᒃᑕᖅᐳᖓ ᑖᓐᓇ ᑭᐅᖦᖢᒍ 

ᐊᔪᕐᓇᖏᑦᑐᒐᔮᒃ. ᐊᔪᓐᖏᓐᓂᕋ ᐊᑐᖅᖢᒍ 

ᓈᓚᑦᑕᖅᖢᖓ ᑭᑐᓗᒃᑖᓂᒃ ᑐᕼᐊᖅᑕᖅᑐᖓ 

ᐃᕼᐅᒪᓕᐅᖅᑕᖅᖢᖓ ᐊᔪᓐᖏᓐᓂᕋ ᐊᒻᒪ ᑖᒃᑯᐊ 

ᐃᑲᔪᖅᑎᒃᑲ ᓄᓇᕗᒻᒥᐅᑦ ᑕᒪᕐᒥᒃ ᑐᕼᐊᖅᑕᖅᖢᒋᑦ.  

 

ᑖᓐᓇ ᐅᒡᒍᓇᖅᑑᒐᓗᐊᖅ ᑖᒃᑯᐊ ᐃᓐᓇᖁᑎᒍᑦ 

ᖃᓪᓗᓈᑦ ᓄᓈᓄᑦ ᐊᐅᓪᓚᕆᐊᖃᕐᒪᑕ. ᑭᕼᐃᐊᓂ 

ᒫᓐᓇᐅᔪᖅ ᑲᒪᒋᑦᓯᐊᕐᓂᖅ ᐊᔪᕋᑉᑎᒍ ᑕᕝᕙᓂ 

ᓄᓇᕗᑦ ᐃᓗᐊᓂ. ᑕᐃᒪ ᐃᓐᓇᐅᕼᐃᕝᕕᖕᒥᒃ 

ᕼᐊᕼᐅᒐᓗᐊᖅᐳᒍᑦ ᐱᒋᐊᕐᓗᑕ ᑖᒃᑯᐊ ᐱᖓᕼᐅᓂᒃ 

ᑐᑦᑕᕐᕕᐅᕼᐅᒃᑐᓂᒃ 

ᐊᐅᓪᓚᑦᑎᑦᓯᓗᐊᖅᑕᖏᒃᑲᓗᐊᕋᑉᑕ ᑭᕼᐃᐊᓂ 

ᑲᒪᒋᑦᓯᐊᕆᐊᖃᕋᑉᑎᒍ ᑖᒃᑯᐊ ᐃᓐᓇᖁᑎᕗᑦ, 

ᑎᒥᑎᒍᑦ ᐅᕝᕙᓘᕝᕙ ᐃᕼᐅᒫᒍᑦ ᐊᔪᕈᑎᖃᕐᒪᑕ 

ᑕᒫᓂ ᑲᒪᒋᑦᓯᐊᕐᓂᖅ ᑕᐃᒪ ᐊᐅᓪᓚᖅᑕᕆᐊᖃᖅᐳᑦ.  

 

ᑖᓐᓇ ᒪᓕᒐᓕᐅᖅᑎ ᓄᓇᓕᖁᑖ ᐱᖃᑖᓂ 

ᐃᓐᓇᐅᕼᐃᕕᖃᖅᑑᒐᓗᐊᖅ ᑕᐃᑲᓂ ᐃᒡᓗᓕᖕᒥ 

ᐃᓐᓇᐅᕼᐃᕕᖃᕐᒪᑦ ᑖᓐᓇ ᖁᕕᐊᓇᖅᑐᖅ ᑕᐃᑲᓂ 

ᐱᖃᕐᒪᑦ ᐊᒻᒪ ᐅᖅᕼᐅᖅᑑᒥ ᐱᖃᖅᖢᓂ, ᐊᕐᕕᐊᓂ 

ᐱᖃᖅᖢᓂ ᑭᕼᐃᐊᓂ ᑖᑉᑯᐊ ᑎᒥᖏᑦ ᐅᕝᕙᓘᕝᕙ 

ᐃᕼᐅᒪᖏᓐᓂᒃ ᐊᔪᕈᑎᖃᓗᐊᖅᑐᓂᒃ ᑲᒪᑦᓯᐊᕐᓂᖅ 

ᐊᔪᕐᒪᑕ ᑕᐃᒫᒃ ᐊᐅᓪᓚᔨᒋᐊᖃᑦᑕᖅᐳᒍᑦ.  

 

ᑖᓐᓇ ᐅᖃᕆᐊᒃᑲᓐᓂᕐᓗᖓ ᕼᐃᕗᓕᐅᖅᑎᐅᓂᕋ 

ᐊᑐᕐᓗᒍ ᐊᔪᓐᖏᓐᓂᕋᓂᒃ 

ᕼᐃᕗᓕᖅᑎᐅᑦᓯᐊᕐᓂᓗᒃᑕ’ᕗᖓ ᐊᔪᓐᖏᓐᓂᕋ 

ᑖᓐᓇ ᐃᕼᐅᐊᓄᑦ ᐊᑐᖅᖢᒍ ᓄᓇᕗᒻᒥᐅᑕᓗᒃᑖᓄᑦ 

ᐱᕚᓪᓕᕐᓂᐊᕐᒪᑕ ᓄᓇᕗᒻᒥᐅᑦ. ᒪ’ᓇ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᑦ. ᒥᔅ ᐊᕐᓇᒃᑲᖅ. 

 

ᐱᒋᐊᖅᑎᑕᖅ 119 - 5(2): ᐊᐱᖅᓱᕐᓇᐅᔫᑉ 

ᐃᓚᔭᐅᓂᖓ (ᐊᕐᓇᒃᑲᖅ)  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᓪᓗᒍ ᒪᓕᒐᕗᑦ 39(7), ᐱᒋᐊᖅᑎᑦᓯᕗᖓ, 

ᐊᐃᑉᐱᖅᑕᐅᓗᓂ ᑕᓯᐅᔭᕐᔪᐊᒧᑦ, ᑖᓐᓇ 

ᐊᐱᖅᓱᕈᓐᓇᕐᓂᕗᑦ ᐃᓚᒋᐊᖅᑕᐅᖁᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᒋᐊᖅᑎᑕᐅᔪᖅ ᓈᒻᒪᖕᒪᑦ 

ᐊᐃᕙᐅᑕᐅᔪᓐᓇᖏᖦᖢᓂ. ᑖᒃᑯᐊ ᓈᒻᒪᒃᓴᖅᑐᑦ. 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᐊᐱᖅᓱᕐᓂᖅ. 

ᐅᐃᒍᔭᐅᒃᑲᓐᓂᖅᐳᖅ ᐃᑲᕐᕋᐅᑉ ᓇᑉᐹᓂᒃ. 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓐᖏᑦᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ-ᐃᒡᓗᓕᒑᕐᔪᖕᒧᓪᓗ, ᒥᔅ 

ᑕᐅᑐᓐᖏ. 

 

ᐊᐱᖅᑯᑦ 1391 - 5(2): ᑐᓚᒃᑕᕐᕖᑦ 

ᐃᒡᓗᓕᒑᕐᔪᒻᒥ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᑕᕆᒐᖕᒪ. 

ᐃᒡᓗᓕᒑᕐᔪᖕᒥᐅᑕᐃᑦ ᐅᓪᓗᒃᑰᖅᐸᒃᑲ ᐊᒻᒪ 

ᑲᖏᖅᓯᓂᕐᒥᐅᑕᐃᑦ. 

  

ᐊᐱᖅᓱᕈᒪᒐᒪ ᒪᓕᒐᓕᐅᖅᑎᒧᑦ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ.  

 

ᑕᐃᒪ ᐱᖓᓱᓄᑦ ᐅᑭᐅᓄᑦ ᐅᖃᐅᓯᖃᐃᓐᓇᕋᒪ 

ᑐᓚᒃᑕᕐᕕᒃᓴᖅ ᐃᒡᓗᓕᒑᕐᔪᒃ, ᐱᔭᕆᐊᖃᓪᓚᑦᑖᕐᒪᑦ 

ᐃᒡᓗᓕᒑᕐᔪᖕᒥ ᑕᐃᑲᓂ ᐅᖃᐅᔾᔭᐅᑦᑕᕋᒪ. ᐊᒻᒪ 

ᑐᓴᐅᒪᑦᑎᐊᖅᓱᓂ ᒥᓂᔅᑕ 

ᐊᑦᑕᕐᓇᖅᑐᒦᑦᑐᖃᑐᐃᓐᓇᕆᐊᖃᕐᒪᑦ ᑐᓚᒃᑕᕐᕕᒃ 

ᐱᔾᔪᑎᒋᓪᓗᒍ. ᒥᓂᔅᑕ ᐊᐱᕆᔪᒪᔭᕋ ᑖᒻᓇ ᐅᑉᓗᒥ 

2021-ᖑᓕᖅᑎᓪᓗᒍ ᐊᐅᔭᐅᓂᐊᓕᖅᑎᓪᓗᒍ 

ᓇᒦᓕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᕈᒪᑦᑎᐊᖅᐸᕋ 

ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ ᐅᖃᐅᓯᖃᖃᑦᑕᕐᒪᑦ 

ᐊᒻᒪᓗ ᐊᓕᐊᓇᐃᒋᓪᓗᒍ ᑖᓐᓇ. ᑕᐃᒃᑯᐊ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕆᓚᐅᖅᓯᒪᔭᕗᑦ 

ᑖᒃᑯᓄᖓ ᑐᓚᑦᑕᕐᕕᔅᓴᓄᑦ ᓄᓇᓕᓐᓄᑦ 

ᕿᒥᕐᕈᔭᐅᓂᖅ, ᑭᖑᕙᖓᓚᐅᕐᒪᑦ ᑭᖑᕙᖓᒻᒪᑦ ᓱᓕ. 

ᑭᓯᐊᓂ ᒫᓐᓇ ᓂᕆᐅᑦᑐᒍᑦ ᑕᕝᕙᓂ 

ᐊᕐᕌᒍᒋᔭᑦᑎᓐᓂ ᐱᔭᕇᕐᓂᐊᕐᓂᖓᓂᒃ. ᑕᒪᒃᑯᐊ 

ᑐᔅᓯᕋᐅᑎᒋᔪᒪᔭᕗᑦ ᑕᒪᒃᑯᓂᖓ 

ᓴᓇᔭᐅᔾᒧᑎᔅᓴᕈᔪᖏᓐᓂᒃ ᑖᓐᓇ ᐱᓇᓱᒃᓱᑎᒍᑦ.  

 

ᑖᓐᓇ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ 

ᓄᓇᓕᖁᑖᓂᒃ ᑐᔅᓯᕋᓚᐅᕐᒪᑕ ᑖᔅᓱᒥᖓ 

ᐋᖅᑭᒋᐊᒐᓛᒍᑎᒥᒃ ᐃᑲᔫᑎᔅᓴᒥᒃ 

ᓴᖅᑭᔮᖅᑎᑦᑎᒐᓛᖂᖅᓱᑕ ᑕᐃᒪᐃᖅᑰᓕᖓᔪᓂᒃ 

ᑭᐅᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ. ᐊᒻᒪ 

ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪᓕ 

ᑭᖑᕙᕆᐊᖅᓯᒪᓕᕐᒪᑦ ᓂᕆᐅᕐᓇᕋᔭᖅᐹ ᐊᐅᔭᖅ 

ᐱᒋᐊᓪᓚᑦᑖᕐᓂᐊᖅᑐᖅ, ᐃᒪᓐᓇᓪᓚᒃᑖᖅ ᑐᓚᒃᑕᕐᕕᒃ 

ᑕᐃᑲᓂ ᐊᑦᑕᕐᓇᖅᑐᒦᓪᓚᑦᑖᖅᑐᖅ. ᐃᓛᓐᓂᒃᑯᑦ 

ᓄᑕᕋᐃᑦ ᓯᑐᖃᑦᑕᖅᑐᑦ, ᐅᔭᕋᖃᕐᓂᕆᔭᖓᓄᑦ ᐊᒻᒪ 

ᑐᓚᒃᑐᑦ ᐱᕋᔭᒃᑐᖃᑐᐃᓐᓇᕆᐊᖃᕐᒪᑦ, 

ᑐᐊᕕᕐᓇᕋᔭᕋᓗᐊᕐᒪᑦ. ᓇᒦᑉᐸ 

ᑐᐊᕕᕐᓇᕐᓂᕆᔭᖓᓂᒃ ᒐᕙᒪᒃᑯᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᔭᖓᑦ 

ᓴᓇᔭᐅᔭᕇᖅᓯᒪᔪᖅ ᑖᓐᓇ ᐋᖅᑭᒋᐊᕆᐊᖃᖅᑐᖅ 

ᖃᐅᔨᒪᓪᓗᑎᒍᑦ. ᑕᒃᑯᐊ ᑐᔅᓯᕋᖅᓯᒪᒻᒪᑕᑭᐊᖅ 

ᑕᕝᕙᓂ ᐊᕐᕌᒍᒋᔭᑦᑎᓐᓂ, ᑕᐃᓐᓇ ᓄᓇᓕᓐᓄᑦ 

ᐃᖏᕐᕋᔾᔪᑎᓄᑦ ᐃᑲᔫᑎᐅᖃᑦᑕᖅᑐᖅ ᑐᔅᓯᕋᐅᑎᖏᑦ 

ᓱᓕ ᕿᒥᕐᕈᔭᐅᒻᒪᑕ ᓱᓕ. ᑕᕝᕙᓂ ᐊᐅᔭᖅ 

ᐱᔭᕇᕐᓂᐊᕐᒪᑦ ᐱᖃᓯᐅᑎᓂᐊᕐᒪᑕᑭᐊᖅ 

ᖃᐅᔨᒪᖏᑦᓱᖓ ᒫᓐᓇᐅᔪᖅ ᑭᓯᐊᓂ ᑖᒃᑯᐊ 

ᕿᒥᕐᕈᔭᐅᔭᕇᖅᓯᒪᓕᖅᑎᓪᓗᒋᑦ ᐊᒻᒪᓗ ᑮᓇᐅᔭᐃᑦ 

ᐊᑐᐃᓐᓇᐅᓕᕐᓂᖅᐸᑕ 

ᖃᐅᔨᒪᑎᑦᑎᑦᑎᐊᕋᓱᓐᓂᐊᖅᐳᖓ ᑖᒃᑯᓂᖓ 

ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑏᑦ 

ᐊᐱᖅᑯᑎᓐᓄᑦ ᑭᖑᓪᓕᖅᐹᕆᓕᕐᓗᒍ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᖁᔭᒋᕙᕋ, 

ᖃᐅᔨᒪᑎᑦᑎᑦᑎᐊᕐᓂᐊᕐᒪᑦ ᓂᐅᕆᐅᒃᐳᖓ, 

ᐃᒡᓗᓕᒑᕐᔪᖕᒥᐅᑕᐃᓪᓗ ᐅᕙᖓᓗ 

ᑐᓴᐅᒪᑎᑕᐅᑦᑎᐊᕐᓂᐊᕋᒪ. 

 

ᑭᓯᐊᓂᑦᑕᐅᖅ ᑕᐃᓐᓇ ᑭᕙᓪᓕᓗᒃᑖᕐᒧᑦ ᐊᒻᒪ 

ᐃᒡᓗᓕᒑᕐᔪᖕᒧᑦ ᐱᒋᐊᓚᐅᖅᑐᖅ ᐊᖅᑯᑎᓕᐅᕐᓂᖅ 

ᐃᖏᕐᕋᔪᓕᕆᓂᕐᒧᑦ, ᓇᒦᓕᖅᐸ? 

ᑐᓴᒃᑲᓐᓂᖅᓯᒪᖏᓐᓇᒪ ᑖᓐᓇ ᐃᒡᓗᓕᒑᕐᔪᖕᒥᐅᑕᐃᑦ 

ᐊᖅᑯᑎᓕᐅᖅᓯᒪᖕᒪᑕ ᕿᑎᕋᓕᖅᓱᑎᒃ 

ᑲᖏᖅᓯᓂᕐᒧᑦ. ᑕᐃᓐᓇᓕ ᑭᕙᓪᓕᓗᒃᑖᕐᒧᑦ ᑐᕌᖅᑐᖅ 

ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐃᖏᕐᕋᔾᔪᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᑉᐸᒃᓴᖅ ᐊᐱᖅᓱᑦᑕᐅᑎᓪᓗᖓ 

ᑖᓐᓇ ᑖᔅᓱᒪ ᐊᐱᖅᓱᖅᑕᐅᓚᐅᕋᒪ, ᑖᓐᓇ ᑭᐅᔾᔪᑎᒐ 

ᐊᓯᔾᔨᖏᑦᑐᖅ ᓱᓕ. ᑕᖅᑭᕆᓂᐊᖅᑕᑦᑎᓐᓂᒃ ᑖᓐᓇ 

ᐊᑭᑦᑐᕋᐅᑎᐅᓂᐊᖅᑐᖅ ᓴᖅᑭᒍᒫᖅᑐᖅ ᑖᓐᓇ 

ᐱᓕᕆᐊᕆᔭᐅᓂᐊᕐᓂᖓ ᓂᕆᐅᒋᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ 

ᒥᑦᑎᒪᑕᓕᖕᒧᑦ ᐃᓛᒃ, ᑐᓄᓂᕐᒧᑦ, ᒥᔅᑕ ᖃᒪᓂᖅ. 

 

ᐊᐱᖅᑯᑦ 1392 - 5(2): ᓄᓇᕗᑦ 

ᖃᖓᑕᓲᒃᑯᕕᖏᑦ (ᖃᒪᓂᖅ) 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒃᑰᖅᐸᒃᑲ 

ᓂᕈᐊᖅᑕᐅᓯᒪᕝᕕᒋᔭᒃᑲ ᒥᑦᑎᒪᑕᓕᖕᒥᐅᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᖁᔭᒋᕙᕋ 

ᑐᖓᓕᕆᔭᐃᑦ ᑲᑎᒪᑎᑦᑎᔪᓐᓇᓚᐅᕐᒪᑦ, 

ᑲᑎᒪᑎᑦᑎᔪᓐᓇᓐᖏᑎᓪᓗᑎᑦ ᐊᒻᒪ 

ᐅᑎᖅᓯᒪᓐᖑᐊᑕᖅᓯᓐᓇᓕᕋᕕᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑯᐊ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᓂᐊᖅᑕᒃᑲ.  

 

ᐅᖃᐅᓯᖃᕈᒪᔪᖓ ᒥᕝᕖᑦ ᒥᒃᓵᓅᖓᔪᓂᒃ ᓄᓇᕗᒻᒥ.  

 

ᒥᓂᔅᑕ ᐃᖅᑲᐃᒪᔪᒃᓴᐅᕗᖅ ᓄᓇᕗᒻᒥ ᒥᕝᕖᑦ 

ᐊᕐᕌᒍᓄᑦ ᐊᕙᑎᓄᑦ ᐱᖁᑎᕐᔪᐊᖅ 

ᖃᐅᔨᓴᖅᑕᐅᓚᕐᓂᖏᑦ ᐅᓂᒃᑳᑦ 

ᓴᖅᑭᑕᐅᓚᐅᖅᓯᒪᖕᒪᑕ ᒪᓕᒐᓕᐅᕐᕕᒧᑦ ᒫᔅᓯ 2016-

ᖑᑎᓪᓗᒍ ᑕᓪᓕᒪᑦ ᐊᕐᕌᒎᓕᖅᑐᑦ. ᑕᐃᒃᑯᐊ 

ᐃᓗᓕᖏᑦ ᐊᒃᓱᐊᓗᒃ ᑐᓴᕈᒥᓇᓚᐅᖅᑐᑦ ᐱᔾᒧᑎᓖᑦ 

ᒥᕝᕖᑦ ᐃᓚᓕᐅᖅᖢᒍ ᒥᑦᑎᒪᑕᓕᒃ. ᑕᒪᓐᓇ 

ᓂᓪᓕᐅᑎᒋᒐᒃᑯ ᒥᓂᔅᑕᒧᑦ ᑖᓐᓇ ᐅᖃᓚᐅᖅᓯᒪᔪᖅ 

ᑕᐃᒃᑯᐊᒎᖅ ᓄᑖᖑᕆᐊᖅᑎᑕᐅᓂᐊᕐᒪᑕ ᐅᓂᒃᑳᑦ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐳᑦ ᑕᐃᒃᑯᐊ 

ᓄᓇᕘᒥ ᒥᕝᕖᑦ ᐊᕙᑎᓄᑦ ᐊᕐᕌᒍᓄᑦ ᖃᐅᔨᓵᕕᓃᑦ 

ᒪᓕᒐᓕᐅᕐᕕᖕᒧᑦ ᖃᖓ ᓴᖅᑭᑕᐅᓂᐊᕐᒪᖔᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓚᒃ ᑎᑎᕋᖅᑕᐅᓇᓱᒃᓲᔭᕐᒪᑦ 

ᐊᒻᒪᓗ ᐊᓕᐊᓇᐃᒋᓪᓗᒍ ᐱᔭᕇᖅᐸᓪᓕᐊᓕᕐᒪᑦ. 

ᐅᖃᓕᒫᕈᓐᓇᖅᓯᓪᓗᒍ ᒫᓐᓇᐅᔪᖅ ᑕᒪᒃᑯᐊ 

ᐸᕐᓇᑦᑕᐅᓯᒪᔪᓂᒃ ᕿᒥᕐᕈᐊᖅᐸᓪᓕᐊᓕᖅᓱᒋᑦ. 

ᑖᒃᑯᐊ ᕿᒥᕐᕈᓚᐅᕐᒥᓗᒋᑦ ᖃᓄᖅ 

ᐊᓯᔾᔨᕆᐊᕆᐊᖃᕐᓂᖅᐸᓪᓘᓐᓃᑦ ᑭᓱᓂᓪᓗᑭᐊ 

ᐃᓗᓕᖃᕐᓂᖓᓂᒃ ᐱᓕᕆᖃᑎᒋᒪᐅᕐᓗᒋᑦ ᑕᐃᒪᓐᓇ 

ᑖᒃᑯᐊ ᐱᓕᕆᓂᐊᕋᒃᑭᑦ. ᐊᒻᒪᓗ ᐱᔭᕇᕐᓂᑐᐊᖅᐸ 

ᑕᕝᕗᖓ ᐃᓪᓗᕐᔪᐊᒨᓂᐊᕆᐊᖃᖅᐸᑦ 

ᐃᓪᓗᕐᔪᐊᕐᒨᕈᒫᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᑖᓐᓇ ᒥᓂᔅᑕ ᖁᔭᓐᓇᒦᖅᖢᒍ. ᑖᓐᓇ ᖃᐅᔨᒪᔪᖅ 

ᑕᐃᒃᑯᐊ ᒥᕝᕖᑦ ᐊᕙᑎᓄᑦ ᐊᕐᕌᒍᓄᑦ ᖃᐅᔨᓵᕕᓃᑦ 

ᐃᓗᓕᖃᐅᕐᒪᑕ ᐱᕐᔪᐊᖑᓂᖓᓂᒃ 

ᑮᓇᐅᔭᖅᑐᓂᐅᓂᐊᖅᑐᓂᒃ ᖃᐅᔨᓴᐃᓗᑎᒃ. 

ᓱᐴᔫᕐᓄᑦ ᑎᑭᑕᐅᖃᑦᑕᕈᓐᓇᖅᓯᓂᐊᕐᒪᑦ 

ᒥᑦᑎᒪᑕᓕᒃ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐱᓕᕆᕕᐊ ᖃᓄᐃᓕᖓᓕᕐᒪᖔᑦ ᑕᒪᓐᓇ ᐱᓪᓗᒍ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) 

ᓱᐴᔫᓄᑦ ᑎᑭᑕᐅᖃᑦᑕᕈᒪᓂᖅ ᑕᒪᓐᓇ 

ᖃᐅᔨᓴᐃᓂᑦᑕ ᐃᓗᐊᓃᖃᑕᐅᔪᖅ. ᐊᒻᒪᓗ ᓱᐴᔫᕐᓄᑦ 

ᑎᑭᑕᐅᖃᑦᑕᕈᓐᓇᖅᓯᓂᐊᖅᐸᑦ ᒫᓐᓇ ᑕᒪᓐᓇ 

ᒥᕝᕕᖓ ᕿᑯᓕᖅᑕᐅᔭᕆᐊᓕᒃ. ᐊᒻᒪᓗ ᑕᒫᓂ $50-

$100-ᒥᓕᐊᓐᓂᒃ ᑕᒫᓂ ᑕᑯᓐᓇᖅᑐᒍᑦ 

ᓇᓕᐊᑐᐃᓐᓇᐃᑦ ᒥᕝᕖᑦ ᕿᑯᓕᖅᑕᐅᓂᐊᖅᐸᑦ.  

 

ᐅᓪᓗᒥ ᐅᖃᐅᓯᖃᖅᑐᒍᑦ ᒫᓐᓇ ᓵᖓᓗᐊᖑᐊᖅᑐᒍᑦ 

ᐃᓐᓇᒃᑯᕕᓐᓂ, ᐊᓯᖏᓪᓗ ᑕᒪᒃᑯᐊ ᓯᕗᓪᓕᐅᔾᔭᐅᔪᑦ 

ᐅᓄᖅᑐᕈᓘᔭᐅᕐᒪᑕ. ᑕᐃᓐᓇ ᓱᐴᔫᕐᒧᑦ 

ᑎᑭᑕᐅᖃᑦᑕᕐᓂᖏᑦ ᑖᓐᓇ 

ᓯᕗᓪᓕᐅᑎᖃᓯᐅᑎᖏᑦᑕᕗᑦ. ᖃᖓᑕᓲᖏᒃᑯᐊ 

ᐱᐅᓯᕙᓪᓕᐊᔪᕐᔪᐊᒻᒪᕆᐊᓗᐃᑦ ᐅᓪᓗᒥ ᐊᒻᒪᓗ 

ᖃᖓᑕᓲᖏᑦ ᓈᒻᒪᒃᖢᑎᒃ ᒫᓐᓇ 

ᐱᔨᑦᑎᑦᑎᐊᕈᓐᓇᖅᓗᑎᓪᓗ ᓄᓇᓕᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ.. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᒥᑦᑎᒪᑕᓕᐅᑉ 

ᒥᕝᕕᖓ ᖃᓄᖅ ᐱᐅᓯᕚᓪᓕᖅᑎᑕᐅᓂᐊᕐᒪᖔᑦ 

ᓄᑖᓐᖑᕆᐊᖅᑕᐅᓂᐊᕐᒪᖔᓪᓗ 2022-2023 

ᐊᕐᕌᒍᐊᓂ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐊᑭᑐᔪᖅᑐᕈᑎᒃᓴᓂᒃ 

ᐊᑐᖅᑐᒃᓴᐃᑦ ᒫᓐᓇ ᐊᑐᖅᑕᕗᑦ ᒫᓐᓇ ᒥᕝᕕᖕᒥ 

ᐅᑕᖅᑭᕕᐊᓄᑦ ᐊᒻᒪᓗ ᓇᑎᖅ 

ᐱᔭᕇᖅᑕᐅᕙᓪᓕᐃᓪᓗᓂ. ᑕᐃᑰᓈᕋᒪ ᑕᐃᒃᑯᐊ 

ᑲᐃᓪᓗᐊᕈᑎᓄᑦ ᐊᑐᖅᑕᐅᔪᑦ 

ᐋᖅᑭᒃᓱᖅᑕᐅᕙᓪᓕᐊᓂᐊᓕᓚᐅᖅᑐᑦ. ᐊᒻᒪᓗ 

ᐊᑕᐅᓯᐅᖏᑦᑐᓂᒃ ᑕᐃᓐᓇ ᐱᓕᕆᐊᕆᔭᐅᔪᑦ 

ᓇᓗᓇᐃᔭᖅᓯᒪᔪᑯᓘᔭᓐᓂᒃ ᐱᓯᒪᓐᖏᒃᑲᓗᐊᖅᖢᖓ 

ᐊᔾᔨᖏᓐᓂᒃ ᑐᓂᔪᓐᓇᖅᑕᕋ ᑖᓐᓇ ᒪᓕᒐᓕᐅᖅᑎ 

ᑲᑎᒪᕐᔪᐊᕈᓐᓃᕋᓗᐊᕈᑦᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ, ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1393 - 5(2): ᐊᖑᑕᐅᖃᑎᒌᑦ 

ᐊᕐᓇᐅᖃᑎᒌᓪᓗ ᐊᐃᑉᐸᕇᑦᑐᑦ 

ᖁᕕᐊᓲᑎᒋᔭᐅᓂᖏᓐᓄᑦ ᑕᖅᑭᖓ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᐅᖃᖅᑲᐅᒐᒪ ᑭᒃᑯᓗᒃᑖᑦᑎᐊᑦ 

ᑲᒪᒋᔭᐅᑦᑎᐊᕆᐊᖃᕐᒪᑕ ᐃᓱᒪᖅᓱᕐᓂᕐᒥᒃ 

ᑐᓐᖓᕕᖃᖅᖢᑎᒃ. ᐊᒻᒪᓗ ᐅᖃᖅᑲᐅᒐᒪ ᑕᐃᒃᑯᐊ 

ᒪᕐᕈᐃᑦ ᐃᑲᔪᖅᓱᕋᒃᑭᑦ.  

 

ᓯᕗᓕᖅᑎ ᐊᒻᒪᓗ ᒐᕙᒪᒃᑯᑦ ᖃᓄᐃᓕᖓᕙᑦ ᐊᒻᒪᓗ 

ᑖᓐᓇ ᒥᓂᔅᑕ ᖃᐅᔨᒪᕚ ᑕᐃᒃᑯᐊ 

ᐃᓚᐃᓐᓈᕆᔭᐅᖃᑦᑕᕐᒪᑕ ᒪᕐᕈᐃᓂᒃ 

ᑕᕐᓂᖃᕐᓂᕋᑕᐅᔪᑦ, ᖃᓄᐃᓕᖓᓕᖅᐸ ᑖᓐᓇ 

ᒥᓂᔅᑕᕆᔭᐅᔪᖅ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᒻᒧᑦ 

ᓯᕗᓕᖅᑎ ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᔅᓯᐊᖅᑎᕈᓘᔭᖅᖢᖓ ᑕᕝᕙᓂ 

ᐅᖃᖃᑦᑕᖅᓯᒪᔪᖓ ᐃᓚᐃᓐᓈᕆᒋᐊᖃᓐᖏᑦᑐᒍᑦ 

ᑭᓇᑐᐃᓐᓇᕐᒥᒃ. ᐊᒻᒪᓗ ᑕᒪᓐᓇ 

ᓂᓪᓕᐅᑎᒋᓚᐅᖅᓯᒪᒋᓪᓗᒍ ᖃᕋᓴᐅᔭᒃᑯᑦ ᕙᐃᔅ 

ᕗᒃᑯᑦ ᒐᕙᒪᒃᑯᑦ ᐃᑲᔪᖅᓱᐃᒻᒪᑕ ᑕᐃᒃᑯᓂᖓ 

ᒪᕐᕈᐃᓂᒃ ᑕᕐᓂᖃᕐᓂᕋᖅᑕᐅᔪᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᖁᔭᓐᓇᒦᕈᒪᓪᓗᒍ ᑖᓐᓇ ᓯᕗᓕᖅᑎ 

ᓂᓪᓕᐅᑎᖃᕈᓐᓇᓚᐅᕐᒪᑦ, ᐃᓛᒃ 

ᓂᓪᓕᖃᑦᑕᖅᓯᒪᖕᒪᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᒻᒪᓗ ᖃᕋᓴᐅᔭᒃᑯᑦ ᕙᐃᔅ ᕗᒃᑯᑦ ᐊᓯᖏᑎᒍᓪᓗ.  

 

ᐅᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᐃᖅᑲᓇᐅᒪᒐᒪ, 

ᓱᓖᓛᒃ ᑕᑯᓚᐅᓐᖏᓚᖓ ᒥᓂᔅᑕᐃᑦ 

ᐅᖃᐅᓯᖏᓐᓂᒃ ᑕᐃᒃᑯᓂᖓ ᐃᓕᓴᖅᓯᔪᓂᒃ 

ᒪᕐᕈᐃᓂᒃ ᑕᕐᓂᖃᕐᓂᕋᖅᑕᐅᔪᓂᒃ, 

ᐃᓚᓕᐅᔾᔭᐅᓯᒪᓂᖏᓐᓂᒃ ᓇᓗᓇᐃᖅᓯᒪᓐᖏᒻᒪᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᐅᖅᑎᐅᔪᖅ ᓄᓇᕗᒻᒧᑦ, 

ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᔭᒃᑯᑦ ᓂᓪᓕᐅᑎᒋᓚᐅᖅᓯᒪᖕᒪᖔᑦ 

ᖃᐅᔨᒪᔪᖓ ᑭᓯᐊᓂ ᖃᓄᐃᒃᓴᔾᔮᖏᑦᑐᖓ ᑕᕝᕙᓂ 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 

ᓇᓗᓇᐃᖅᓯᔪᓐᓇᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᑭᐅᖕᒪᑦ. ᓯᕗᓕᖅᑎ 

ᐊᐱᕆᔪᒪᔭᕋ ᔫᓂ 1 ᐊᕐᕌᒍᑕᒫᖅ ᓄᓇᕗᑦ ᒐᕙᒪᒃᑯᑦ 

ᓂᓪᓕᐅᑎᖃᖃᑦᑕᖁᓂᐊᖅᑕᒃᑲ 

ᐃᓕᓴᕆᔭᐅᓯᒪᖁᓪᓗᒋᑦ ᑕᐃᒃᑯᐊ ᐃᓄᐃᑦ ᑕᒫᓂ 

ᐃᓛᒃ ᓄᓇᕗᒻᒥᐅᑕᐃᑦ.  

 

ᓄᓇᕗᒻᒥ ᒪᒃᑯᒃᑐᖅᑕᖃᐅᖅᑐᖅ 

ᐊᑲᐅᓐᖏᓕᐅᕈᒻᒦᑦᑐᓂᒃ, ᑲᓐᖑᓱᒃᑐᑦ ᑲᑉᐱᐊᓱᒃᑐᓪᓗ 

ᐊᖑᑕᐅᒐᓗᐊᖅᖢᑎᒃ ᐊᕐᓇᐅᔭᐅᓂᕐᒥᓂᒃ 

ᐅᕝᕙᓘᓐᓃᑦ ᐃᒡᓗᖔᖓᓄᑦ. ᑖᓐᓇ ᓯᕗᓕᖅᑎ 

ᐊᐱᕆᔪᒪᔭᕋ ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᑦ 

ᑕᐃᒃᑯᐊ ᒪᒃᑯᒃᑐᑦ ᐃᑲᔪᖅᑕᐅᒃᑲᓐᓂᖁᓪᓗᒋᑦ 

ᓇᐅᒃᑯᓪᓗ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ 

ᐊᒃᓱᕈᕐᓇᖅᑐᒦᒻᒪᑕ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᓯᕗᓕᖅᑎ, ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᑕᐅᓯᐊᕐᓇᖓ ᕙᐃᔅᐳᒃᑯᑦ 

ᓇᓗᓇᐃᖅᓯᖃᑦᑕᖅᓯᒪᔪᖓ ᐃᑲᔪᖅᓱᕐᓂᕋ 

ᓇᓗᓇᐃᖅᖢᒍ. ᖃᓄᕐᓗ ᐅᖃᑦᑎᐊᕆᐊᒃᓴᖅ 

ᓇᓗᓪᓗᖓ. ᑭᓇᑐᐃᓐᓇᖅ 

ᐃᓚᐃᓐᓈᖅᑕᐅᔭᕆᐊᖃᓐᖏᓚᖅ ᐅᒃᐱᕐᓂᖓᓄᑦ 

ᐅᕕᓂᖃᑎᒌᓐᖏᓐᓂᒃᑯᑦ ᐊᓯᐊᒍᓪᓗ.  

 

ᖃᓄᑐᐃᓐᓇᖅ ᒪᒃᑯᒃᑐᓂᒃ ᐃᖢᐊᓐᖏᑦᑐᒦᑦᑐᖃᖅᐸᑦ 

ᐅᖄᓚᔪᓐᓇᖅᑐᑦ, ᐃᑲᔪᖅᑐᒃᓴᖅᓯᐅᕈᓐᓇᖅᑐᖅ, 

ᓄᓇᖅᑲᑎᖏᓐᓂᒃ ᐱᑕᖃᖅᑐᒃᓴᐅᕗᖅ 

ᐅᖃᕐᕕᒋᔪᓐᓇᖅᑕᖏᓐᓂᒃ 

ᐃᓄᑑᑎᑦᑕᕆᐊᖃᓐᖏᓐᓇᒃᑯ, 

ᑲᓐᖑᓵᕆᐊᖃᓐᖏᓐᓇᑦᑎᒃᑯᑦ ᒪᑯᐊ ᑕᐃᒪᓐᓇ 

ᐃᑲᔪᖅᑕᐅᔭᕆᐊᓖᑦ. ᐃᓅᓯᓕᕆᔨᑕᖃᖅᖢᓂᓗ 

ᑭᓇᑐᐃᓐᓇᕐᒥᒃ ᐃᓱᒪᒃᑯᑦ ᐊᒃᓱᕈᖅᑐᓂᒃ 

ᐃᑲᔪᖅᑎᐅᔪᓐᓇᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᓯᒃᓴᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 1394 - 5(2): ᓂᕿHᐊᖁᑦ 

ᐱᓕᕆᐊᒧᑦ ᑲᑐᔾᔨᖃᑎᒌᓐᓂᖅ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᑯᑎᒃᓴᖃᖅᐳᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᑕ ᒥᒃᓇᓄᑦ.  

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᑕᒪᑐᒪᓂ ᐊᕐᕌᒍᒥ ᐊᖑᓇᓱᒃᑐᓕᕆᔩᑦ ᑎᒥᖁᑖ 

ᑕᓗᕐᔪᐊᓂ ᐃᓕᓴᕆᔭᐅᓚᐅᖅᓯᒪᖕᒪᑕ 

ᓵᓚᒃᓴᖅᖢᑎᒡᓗ $451,000ᓂᒃ ᓂᕿᒃᓴᖅᐳᑦ 

ᐱᓕᕆᐊᖓᓄᒃ. ᐊᒻᒪᓗ ᑕᐃᑲᓂ 

ᐃᓕᓴᕆᔭᐅᓕᖅᑎᓪᓗᒋᑦ 

ᓂᓪᓕᐅᑎᒋᔪᓐᓇᖅᓯᓚᐅᖅᓯᒪᔭᕋ ᑕᒪᓐᓇ ᐅᑭᐅᒃᑯᑦ 

ᑲᑎᒪᕐᔪᐊᕐᓂᖃᖅᑎᓪᓗᑕ. ᑖᓐᓇ ᐱᓕᕆᐊᖓᑦ 

ᓇᐅᑦᑎᖅᓱᖅᑐᑦ ᖃᓄᐃᑦᑐᓂᒃ 

ᐊᖑᔭᐅᔪᖅᑕᖃᕐᒪᖔᑦ ᐊᒻᒪᓗ ᐱᓚᒃᑐᖅᖢᑎᒃ, 

ᑲᑎᖅᓱᐃᓪᓗᑎᒃ, ᐋᖅᑭᒃᓱᐃᓪᓗᑎᒡᓗ ᓂᕿᓂᒃ 

ᑐᓂᐅᖅᑲᖅᑕᐅᔪᒃᓴᓂᒃ.  

 

ᐅᑭᐅᒃᑯᑦ 2021ᒥ ᑲᑎᒪᕐᔪᐊᖅᑎᓪᓗᑕ ᑕᐃᒃᑯᐊ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᖏᑦ 

ᑲᑐᔾᔨᖃᑎᒌᓂᒃᑯᑦ ᑲᑎᖃᑎᖃᕈᒪᓚᐅᖅᓯᒪᔪᑦ 

ᑖᒃᑯᓂᖓ ᓂᕿᒃᓴᒃᑯᓐᓂᒃ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᖓᓕᕐᒪᖔᑦ ᑖᓐᓇ ᐊᒻᒪᓘᓐᓃᑦ 

ᑮᓇᐅᔭᖅᑎᒍᑦ 

ᐃᑲᔫᓯᐊᕈᓐᓇᕐᒪᖔᑦ ᐃᖅᑲᓇᐃᔮᓂᒃ 

ᓴᖅᑭᑦᑎᔾᔪᑎᒋᔭᐅᒍᓐᓇᕐᒪᑦ ᐊᖅᑯᑎᒋᓗᒋᑦ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑖ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇ ᒪᓕᒐᓕᐅᖅᑎᑦᑎᐊᕙᐅᑉ 

ᐊᐱᕆᑦᑎᐊᖅᑖᓗᒋᖕᒫᖓ. ᐅᓪᓛᖑᔪᖅ 

ᑭᐅᔾᔪᑎᒋᓂᐊᖅᑕᓐᓂᒃ ᕿᓂᖅᑲᐅᒐᒪ ᑖᒃᑯᓄᖓ 

ᐆᒪᔪᕐᓂᐊᖅᑎᒃᑯᓐᓄᑦ ᑎᑎᕋᕐᕕᐅᓚᐅᕋᒪ ᑮᓇᐅᔭᓂᒃ 

ᑐᒃᓯᕋᖅᓯᓐᓈᖅᓱᑎᒃ ᐊᒻᒪᓗ ᑲᑎᒪᖃᑎᖃᕈᒪᓪᓗᑎᒃ 

ᐅᕙᓂ. ᑖᒃᑯᐊ ᐅᐱᒋᖃᓲᑎᒋᒐᒃᑮᓛᒃ 

ᓵᓚᒃᓴᓚᐅᕐᓂᖏᓐᓂᒃ ᐊᒻᒪᓗ 

ᖃᓄᖅᑑᕆᐊᖃᕐᓂᖏᓐᓂᒃ. ᐱᓕᕇᓐᓇᕐᒪᑕ 

ᐊᓕᐊᓇᐃᒍᓱᑦᑎᐊᖅᐳᖓᓗ ᑖᒃᑯᐊ 

ᐃᖅᑲᓇᐃᔭᖅᑎᑦᑎᓂᒃ ᕿᑎᕐᒥᐅᓂᒃ 

ᐃᖅᑲᓇᐃᔭᕐᕕᖏᓐᓂᒃ ᐱᓕᕆᒋᐊᖅᓯᒪᖕᒪᑕ. ᑕᒡᕘᓇ 

ᑕᐃᒪᓐᓇᐃᑎᓪᓗᒍ ᐱᓕᕆᖃᑎᒋᑦᑎᐊᖅᐸᕗᑦ ᐊᒻᒪᓗ 

ᐱᓕᕆᖃᑎᒋᑦᑎᐊᕈᒪᓂᐊᖅᐸᕗᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒐ ᓂᕆᐅᖁᓪᓗᒍ ᑕᐃᓐᓇ 

ᑎᑎᖅᑲᖅ ᐃᓄᒃᑎᑑᓕᖅᑕᐅᓯᒪᓕᕇᖅᐸᑦ 

ᐊᑎᓕᐅᕈᒫᕋᒃᑯ ᒫᓐᓇᕈᓗᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎ, 

ᑭᖑᓪᓕᖅᐹᒥᒃ ᑖᓐᓇ ᐅᖃᐅᓯᕆᒐᒃᑯ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᑲᔪᖏᒻᒪᕆᒃᑲᒥᒎᖅ 

ᐱᓕᕆᖃᑎᖃᕐᓂᐊᕐᓂᖓᓂᒃ ᓂᕿᒃᑲᖅᐳᑦ 

ᐱᓕᕆᓂᕆᔭᖓᓄᑦ. ᐅᖃᕋᑖᕐᖓᑦ ᑕᐃᒪ 

ᐅᖃᕋᑖᕐᒪᑦ ᑕᐃᒪ ᑭᐅᔾᔪᑎᖓᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ 

ᖃᓄᐃᓕᐅᖅᑎᑦᑎᓪᓚᑦᑖᖅᓯᒪᒻᒪᖔᑦ ᑕᒪᑐᒪ 

ᒥᔅᓵᓄᑦ? 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᑦ, 

ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ, ᑕᐃᓐᓇ ᕿᑎᕐᒥᐅᓂ 

ᐊᓪᓚᕝᕕᕗᑦ ᑲᑎᒪᖃᑎᖃᖅᓯᒪᔪᖅ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᐸᕐᓇᐅᑎᖏᓐᓂᒃ ᕿᒥᕐᕈᐊᖅᓯᒪᓪᓗᑎᒃ. ᑕᐃᒪᓕ 

ᑖᒃᑯᐊ ᐆᒪᔪᕐᓂᐊᖅᑎᒃᑯᖏᑦ 

ᑐᔅᓯᕋᐅᑎᓕᐅᕈᓐᓇᓕᖅᑐᐃᑦ ᑮᓇᐅᔭᓄᑦ 

ᐅᖃᐅᔾᔭᐅᓯᒪᒻᒪᑕ ᑕᐃᑲᓂ ᑐᔅᓯᕋᐅᑎᖏᓐᓂ 

ᐱᓕᕆᕕᑦᑎᓐᓄᑦ ᐃᑲᔪᖅᓱᖅᑕᐅᒍᓐᓇᕐᖓ 

ᓇᓗᓇᐃᖅᓯᕕᐅᓯᒪᔪᑦ, ᑐᔅᓯᕋᐅᑎᓕᐅᕈᓐᓇᖅᑲᑕ 

ᑕᐃᒪ ᐱᐅᒐᔭᖅᑯᖅ. ᑕᕝᕙᓂ ᐊᖓᔪᖅᑳᖏᑦ 

ᐅᖃᖃᑎᒋᓯᒪᒐᒃᑭᑦ ᐅᓪᓗᒥᓗ 

ᐱᕙᓪᓕᐊᑦᑎᐊᖅᓯᒪᔪᐊᓘᒻᒪᑦ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑏᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᑖᒻᓇ ᒥᓂᔅᑕ ᑭᖑᓪᓕᖅᐹᖑᓂᐊᖅᑐᖅ 

ᐊᐱᖅᑯᑎᒋᓂᐊᖅᑕᕋ ᑭᐅᑦᑎᐊᕐᒪᒍ ᐅᖃᖅᑎᓐᓇᓂ 

ᓱᓕ. ᑕᐃᒪᓕ ᐆᒥᖓ ᐊᐱᕆᔪᒪᓕᖅᐸᕋ 

ᑭᖑᓪᓕᖅᐹᖑᑎᓪᓗᒍ, ᖃᑯᒍᓕᑭᐊᖅ ᑖᒻᓇ 

ᓇᓗᓇᐃᖅᑕᐅᓕᕈᒫᖅᐸ ᒫᓐᓇ ᐱᓕᕆᐊᖑᔪᖅ? 

ᐅᖃᖅᑎᑦᑎᔨ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᒃᑯᐊ ᑐᔅᓯᕋᐅᑕᐅᖃᑦᑕᖅᑐᐃᑦ, 

ᓇᓕᖅᑲᐃᑦ, ᑎᑎᖅᑲᐃᑦ, ᐃᓗᓪᓕᖅᓱᕆᐊᓖᑦ 

ᐅᕝᕙᓗ ᑕᑕᑎᕆᐊᓖᑦ ᑕᐃᒪᓐᓇᐃᑦᑐᓂᒃ 

ᑐᔅᓯᕋᖅᓯᒪᒐᑦᑕ. ᑖᒃᑯᓇᓐᖓᑦ ᑕᐃᒃᑯᐊ ᐱᒍᑦᑎᒍᑦ 

ᕿᒥᕐᕈᔭᐅᖃᓯᐅᑎᓂᐊᖅᑐᑦ. ᑖᓐᓇᓗ 

ᓂᕆᐅᒋᑦᑎᐊᖅᑕᕋ ᐅᖃᓪᓚᖃᑎᒌᑦᑎᐊᖅᓯᒪᓪᓗᑎᒃ 

ᐃᖅᑲᓇᐃᔭᖅᑎᕗᑦ ᑕᒪᒃᑯᐊ ᐱᔭᐅᒍᒪᓯᒪᔪᑦ 

ᐱᕚᓪᓕᕈᑕᐅᒍᒪᔪᑦ ᐱᓕᕆᖃᑦᑕᖅᑕᑦᑕ ᐃᓗᐊᓂ 

ᐊᑦᑐᐊᓂᖃᑦᑎᐊᕐᒪᑕ. ᓄᓇᓕᕋᓛᑦ ᐊᒻᒪᓗ 

ᓄᓇᓕᓕᒫᖁᑎᕗᐃᓛᒃ ᐱᕚᓪᓕᕈᑎᓂᒃ 

ᓴᖅᑭᑦᑎᖁᔨᖃᑦᑕᕋᑦᑎᒍᑦ.  

 

ᐅᐱᒋᑦᑎᐊᖅᐸᒃᑲ ᑖᒃᑯᐊ ᖃᓄᖅ ᓴᖅᑮᒍᒪᓂᖏᓐᓂᒃ 

ᑕᐃᒪᓐᓇ ᐱᕚᓪᓕᕈᑎᔅᓴᓂᒃ, ᑕᐃᒪᓐᓇᐃᑎᓪᓗᒍ 

ᓂᕆᐅᒋᑦᑎᐊᖅᑕᕋ ᑕᒪᒃᑯᐊ ᑮᓇᐅᔭᐃᑦ 

ᓴᐃᒻᒪᖅᑕᐅᓂᐊᖅᑐᑦ ᑖᒃᑯᓄᖓ ᑐᕌᖓᔪᓄᑦ, ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᓕᔅᓯᓐᓄᑦ 

ᐊᖏᖅᑕᐅᖃᑦᑕᖅᑐᐃᑦ ᑮᓇᐅᔭᐃᑦ ᑕᒪᒃᑯᓄᖓ 

ᑐᕌᖓᖃᑦᑕᕐᒪᑕ, ᐊᓕᐊᓇᐃᒋᓪᓗᒍ ᑕᐃᒪᓐᓇ 

ᓴᖅᑭᓐᓂᐊᕐᕙᓗᒃᑎᓪᓗᓂ ᑕᐃᒪᓐᓇᐃᑎᓪᓗᒍ 

ᖁᔭᓐᓇᒦᖅᐸᔅᓯ ᒪᓕᒐᓕᐅᖅᑎᓕᒫᑦ ᐊᖏᖃᑦᑕᕋᔅᓯ 

ᑖᒃᑯᓂᖓ ᑮᓇᐅᔭᑦ ᐱᕚᓪᓕᕈᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐴᑦ. 

 

ᐊᐱᖅᑯᑦ 1395 - 5(2): ᓄᓇᓕᓐᓂ ᐱᖁᑎᕐᔪᐊᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓐᓄᑦ. 

ᐅᓪᓗᒥ ᐊᐱᖅᑯᑎᒋᖅᑲᐅᔭᓐᓂᒃ 

ᓇᓗᓇᐃᖅᑐᐃᒋᐊᒃᑲᓐᓂᖁᔨᑐᐃᓐᓇᖅᑐᖓ.  

 

ᒥᓂᔅᑕ ᑕᐃᒪ ᐅᖃᖅᑲᐅᖕᒪᑦ ᐅᐊᑦᑎᐊᕈᑦ ᑕᐃᒪ 

ᕼᐋᒪᓚᒃᑯᑦ ᐊᓪᓚᕕᔅᓴᖓᒎᖅ ᑮᓇᐅᔭᖏᑦ 

ᐊᑭᑐᓂᖅᓴᐅᓂᐊᓕᕐᖓᑦ. ᐊᐱᕆᖅᑳᕈᒪᔭᕋ 

ᖃᑦᑎᑖᓚᓂᒃ ᓴᓂᕐᕙᐃᓯᒪᔪᕕᓯ ᐊᒻᒪᓗ 

ᖃᑦᑎᑖᓗᓄᒃ ᑳᓐᑐᕌᑕᐅᒐᓱᐊᖅᓯᒪᕙ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐅᖃᓪᓗᐊᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑕᐃᓐᓇ ᐊᕕᑦᑐᖅᓯᒪᓂᕐᒥᒃ ᑮᓇᐅᔭᔅᓴᖏᑦ 

ᓴᓂᑭᓗᐊᕐᒧᑦ ᐊᑐᕈᒫᕐᓂᐊᖅᑐᖁᑎᖃᖅᑎᑕᐅᔪᔪᖅ 

$7ᒥᓕᐊᓐᓂᒃ. ᐊᒻᒪ ᐊᑭᑦᑐᓂᖅᓴᐅᓂᐊᕐᓂᖓ 

ᐅᕙᖓ ᓵᖓᓃᓐᖏᒻᒪᑦ ᑭᓯᐊᓂ 

ᐊᑭᑐᓂᖅᓴᐅᓚᐅᖅᑐᖅ 

$1ᒥᓕᐊᓐᐸᓗᖕᒥᖃᐃ, ᑭᓯᐊᓂ ᓴᓂᕐᕙᐃᓯᒪᔪᔪᒍᑦ 

$ᒥᓕᐊᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓈᓴᐅᑎᖏᑦ ᖃᐃᒍᓐᓇᖅᑭᒋᑦ ᒥᓂᔅᑕᐅᑉ 

ᒫᓐᓇᑦᑎᐊᐸᓗᒃᑯᑦ ᐱᐅᒋᒐᔭᖅᑕᕋᓗᐊᕋ.  

 

ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓱᖅᑐᖓ 

ᐅᖃᐅᓯᖃᖅᐸᔪᒐᒪ 

ᐃᓂᔅᓴᖅᑖᒃᑲᓐᓂᕆᐊᖃᕐᓂᑦᑎᓐᓂᒃ, ᕼᐋᒪᓚᒃᑯᑦ 

ᐃᖅᑲᓴᐃᔭᖅᑎᖏᑦ ᐃᓂᔅᓴᑖᒃᑲᓐᓂᕆᐊᖃᕐᖓᑕ. 

ᒥᓂᔅᑕᐅᓪᓗ ᐅᖃᐅᑎᔪᒻᒫᖓ ᐱᓕᕆᕝᕕᖓᒎᖅ 

ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ ᐋᓐᓂᐊᕕᕕᓂᕐᒥ 

ᐃᓂᔅᓴᖅᓯᐊᖅᓯᒪᒐᓗᐊᕐᒪᑕ. ᑕᒪᓐᓇ 

ᖃᓄᐃᓕᖓᓕᕐᒪᖔᑦ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᓕᕆᖃᑎᖃᖅᓯᒪᔪᒍᑦ 

ᕼᐋᒪᓚᒃᑯᖏᓐᓂᒃ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓪᓗ ᐃᖅᑲᓇᐃᔭᖅᑎᖏᑦ, 

ᐊᓪᓚᕕᔅᓴᖅᓯᐅᖅᑐᑕ ᓴᓂᑭᓗᐊᕐᒧᑦ. 

ᓱᕋᓐᓂᕆᓚᐅᖅᓯᒪᔭᖓ ᐱᔾᔪᑎᒋᓪᓗᒍ. ᑖᓐᓇ 

ᐱᔭᕇᖅᑕᐅᒻᒪᑦ ᓄᓇᕗᑦ ᒐᕙᒪᖓ 

ᐊᑐᓕᖅᑎᑦᑎᓂᐊᕐᖓᑕ ᐋᓐᓂᐊᕕᐅᔪᒥ ᒫᓐᓇ 

ᐊᑐᖅᑕᐅᔪᒥ. ᐃᓂᔅᓴᖅᑖᖅᑎᑦᑎᓪᓗᑎᒃ ᑕᐃᑲᓂ. 

ᐊᑭᑐᔪᖅᑐᕈᑎᔅᓴᐃᑦ ᐊᖏᖅᑕᐅᕋᑖᔪᒻᒪᑕ, ᓄᑖᒥᒃ 

ᕼᐋᒪᓚᒃᑯᑦ ᐊᓪᓚᕕᑦᑖᕈᑎᔅᓴᖏᓐᓂᒃ. 

ᑖᓐᑐᕌᒃᑖᕋᓱᐊᕋᔅᓴᒥᒃ ᓴᖅᑭᖅᓯᓛᖅᑐᒍᑦ ᕼᐋᒪᓚᒃᑯᑦ 

ᐊᓪᓚᕕᔅᓴᖓᓄᑦ. ᑭᓯᐊᓂᓕ ᒫᓐᓇ ᕼᐋᒪᓚᒃᑯᑦ 

ᐃᖅᑲᓇᐃᔭᖅᑎᖏᑦ 

ᐃᓂᖃᖅᑎᑕᐅᑲᐃᓐᓇᓚᐅᖅᑐᐃᑦ ᐃᓪᓗᓕᐅᖅᑏᑦ 

ᐃᓪᓗᖏᓐᓂ, ᑭᓯᐊᓂᓕ ᕼᐋᒪᓚᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᑲᓂ ᐋᓐᓂᐊᕕᒥᓂᕐᒧᑦ 

ᐊᐅᓪᓚᖅᑕᐅᒍᒫᖅᑐᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑏᑦ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, 

ᓴᓇᒋᐊᕐᓗᒍ ᐋᓐᓂᐊᕕᒥᓂᖅ ᐅᒥᐊᕐᔪᐊᒃᑯᑦ ᑭᓯᐊᓂ 

ᑎᑭᓴᐃᔪᖃᒪᐅᕐᓗᓂᐅᒐᔭᕐᒥᒻᒪᑦ. 

ᑕᑯᓚᐅᓐᖏᑦᑎᐊᕋᒪ ᑳᓐᑐᕌᒃᑖᕋᓱᐊᒐᔅᓴᒥᒃ 

ᓴᓇᒋᐊᖅᓯᒍᑎᔅᓴᒥᒃ ᐋᓐᓂᐊᕕᒥᓂᕐᒥᒃ ᐊᒻᒪᓗ ᑕᐃᒪ 

ᓴᓂᑭᓗᐊᕐᒧᑦ ᐱᓇᓱᐊᕈᓯᐅᓛᖅᑐᒥ 

ᐅᒥᐊᕐᔪᐊᒃᑰᕐᕕᒐᔅᓴᐃᑦ ᒪᑐᕕᖃᓛᓕᕇᖅᑐᑎᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᑳᓐᑐᕌᒃᒥᒃ 

ᐱᒐᓱᐊᕋᔅᓴᒥᒃ ᓴᖅᑭᖅᓯᓛᖅᑲ ᓴᓇᒋᐊᖅᓯᒍᑎᔅᓴᒥᒃ 

ᐋᓐᓂᐊᕕᒥᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᑦᑕᐅᖅ ᒥᓂᔅᑕ 

ᐊᐱᖅᓱᕐᖓᑦ ᑕᐃᒫᒃ. ᐱᓕᕆᕖᓐᖓᕋᓱᒃᑲᓗᐊᖅᑐᒍᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ, 

ᐱᓕᕆᓪᓚᕆᒐᓱᑦᑐᑦ ᓴᓇᒋᐊᑕᐅᑎᑦᑎᒐᓱᐊᖅᑐᑎᒃ 

ᐋᓐᓂᐊᕕᒥᓂᕐᒥᒃ. ᒫᓐᓇ ᖃᐅᔨᒪᓪᓚᕆᓐᖏᑦᑐᒍᑦ 

ᖃᑦᑎᑖᓚᕌᕐᓂᐊᕐᒪᖔᑦ ᓴᓇᒋᐊᕋᓱᓪᓗᒍ ᑕᐃᒃᑯᐊᓕ 

ᖃᐅᔨᒪᓕᑐᖃᕈᒃᑭᑦ ᒪᓕᒐᓕᐅᖅᑐᒧᑦ 

ᑐᓂᒍᓐᓇᕋᔭᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ. 

 

ᐊᐱᖅᑯᑦ 1396 - 5(2): ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᒃᓴᐃᑦ 

ᓴᓇᔭᐅᓂᖏᑦ ᐅᖅᓱᖅᑑᒥ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᒧᑦ 

ᑲᒪᔨᐅᔪᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐅᖃᖅᑎ, ᖁᔭᓕᔭᕋ ᑐᑭᓯᒃᑲᓐᓂᕈᑎᔅᓴᓂᒃ 

ᖃᐃᑦᑎᖅᑲᐅᒻᒪᑦ ᐅᓪᓗᒥ. 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᖃᐅᔨᒪᔪᔅᓴᐅᒻᒪᑦ ᐅᖅᓱᖅᑑᕐᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᕋᑖᔪᒻᒪᑕ 

ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐱᔾᔪᑎᖃᖅᑐᑎᒃ ᑐᐊᕕᕐᓇᓕᕐᓂᖓᓂᒃ 

ᐃᖅᑲᓇᐃᔭᖅᑐᓄᑦ ᐃᓪᓗᓴᖅᑖᕆᐊᖃᕐᓂᖓ 

ᐅᖅᓱᖅᑑᒥ ᐃᓕᓴᐃᔨᓄᑦ.  

 

ᒥᓂᔅᑕ ᑎᑎᖅᑲᕋᑖᔪᔭᓐᓂᒃ ᐅᖃᖅᑎ, ᒥᓂᔅᑕ 

ᐅᖃᔪᒻᒪᑦ ᐅᖃᓕᒫᕐᓗᒋᑦ, “ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐸᕐᓇᑦᑐᑦ ᓴᓇᓂᐊᕐᓗᑎᒃ 

ᐃᖅᑲᓇᐃᔭᖅᑎᓄᑦ ᐃᓪᓗᓴᒃᑲᓂᕐᓂᒃ ᑕᓪᓕᒪᓂᒃ 

ᐃᓇᖐᓂᐊᖅᑐᓂᒃ ᐊᑐᖅᑕᐅᒫᓕᖅᑎᑕᐅᓚᐅᖅᑐᓂᒃ 

ᒪᓐᓇ ᐊᓯᐊᓄᑦ ᐃᓛᒃ ᐊᑐᖅᑕᐅᑎᑕᐅᓕᓚᐅᖅᑐᓂᒃ 

ᐃᓗᒪᐅᑎᓪᓗᒍ. ᑖᓐᓇ ᑐᓴᕈᒥᓇᖅᑐᖅ ᐅᖃᖅᑎ 

ᐊᒻᒪᓗ ᖁᓚᓕᔭᒃᑲ ᐃᓪᓗᓕᕆᔨᕐᔪᐊᒃᑯᑦ 

ᑕᐃᒪᐃᓕᐅᕋᓱᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᖃᖅᑎ, ᖃᖓ ᑖᓐᓇ 

ᑳᓐᑐᕌᒃᑖᕋᓱᐊᕋᔅᓴ ᐃᓪᓗᓕᐊᖑᒐᔭᖅᑐᓄᑦ 

ᐃᓪᓗᑖᖑᒋᐊᖃᓪᓚᕆᑦᑐᓄᑦ ᓴᖅᑭᖅᑕᐅᓛᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐸᕇᓴᖓᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ 

ᑕᐃᒃᑯᐊ ᐋᖅᑭᒃᑕᐅᓯᒪᔪᐃᑦ ᐅᖅᓱᖅᑑᕐᒧᑦ ᓄᓇᕗᑦ 

ᐃᓪᓗᓕᕆᔨᒃᑯᖏᓐᓄᑦ ᑭᒃᑯᑐᐃᓐᓇᕐᓄᑦ ᒫᓐᓇ 

ᓴᓇᔭᐅᓂᐊᖅᓯᒪᔪᑦ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ 

ᐃᓪᓗᒃᓴᐃᑦ ᐊᕐᕌᒎᓂᐊᖅᑐᒥ ᑭᓯᐊᓂ 

ᐅᖓᕙᕆᐊᖅᑕᐅᓯᒪᔪᐃᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, ᒫᓐᓇᕈᓗᒃ ᑎᑎᖅᑲᕆᓚᐅᖅᑕᖓᓂᒃ 

ᐅᕙᓐᓄᑦ ᒥᓂᔅᑕ ᓇᓗᓇᐃᖅᓯᔪᒻᒪᑦ ᐅᕙᓐᓂᒃ 

ᐅᖃᓕᒫᕐᓗᖓ, “ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑐᔅᓯᕋᔪᒻᒪᑕ ᑮᓇᐅᔭᓂᒃ ᒐᕙᒪᑐᖃᒃᑯᓐᓂᑦ”. ᑕᐃᑰᓇ 

ᐃᓪᓗᓕᐅᖅᑎᑦᑎᓴᕋᐃᒐᓱᐊᕐᓂᕐᒧᑦ ᑮᓇᐅᔭᖏᓐᓂᑦ 

2020ᒥ, ᓄᑖᓂᒃ ᐊᑭᑐᓗᐊᓐᖏᑦᑐᒥᒃ 

ᐃᓪᓗᓕᐅᕈᓐᓇᓂᐊᕐᖓᑕ ᑕᐃᒃᑯᓄᖓ 

ᐊᑦᑕᓇᖅᑐᒦᑉᐸᑦᑐᓄᑦ ᑭᒃᑯᑐᐃᓐᓇᕐᓄᑦ.  

 

ᐅᖃᖅᑎ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎᑦ 

ᑮᓇᐅᔭᓂᒃ ᐱᓯᒪᒻᒪᖔᑕ ᐅᓪᓗᒥᒧᑦ ᑕᐃᑲᓐᖓᑦ 

ᒐᕙᒪᑐᖃᒃᑯᓐᓂᑦ ᐃᓪᓗᓕᐅᓵᕈᑎᔅᓴᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐸᕇᓴᖓᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒃᑯᐊ ᑐᐊᕕᕐᓇᖅᑐᒃᑯᑦ ᐱᒋᐊᖅᑎᑕᐅᔪᒧᑦ 

ᐅᖃᐅᓯᕆᔭᖓ ᑭᒃᑯᑐᐃᓐᓇᕐᓄᑦ ᐃᒡᓗᒃᓴᖏᓐᓄᑦ 

ᑐᕌᖓᓲᖑᒻᒪᑕ, ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ 

ᑐᕌᖅᓯᒪᓐᖏᒻᒪᑕ. ᑕᐃᒪ ᑕᐃᒃᑯᐊ 

ᑕᓪᓕᒪᐅᓕᖅᑲᖓᔪᒥᒃ ᒪᕐᕉᓐᓂᒃ ᓴᓇᓂᐊᖅᓯᒪᔪᐃᑦ 

ᐅᖅᓱᖅᑑᕐᒥ. ᒐᕙᒪᑐᖃᒃᑯᑦ ᐅᓪᓗᒥᒧᑦ 

ᐱᓕᕆᖃᑎᒌᓐᓇᖅᑕᕗᑦ ᖃᓄᖅᑑᕈᑎᔅᓴᓂᒃ ᑕᐃᒃᑯᐊ 

ᓱᓕ ᓇᓗᓇᐃᕆᐊᓐᖏᑦᑐᐃᑦ ᐅᓪᓗᒥᒧᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᖕᓄᑦ ᐃᓚᒋᐊᕈᓐᖏ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, ᒥᓂᔅᑕ ᐊᐅᓚᔨᔪᔅᓴᐅᕗᖅ ᒫᓐᓇᓵᒃᑯᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᑦᓴᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒎᖅ ᐊᑐᓕᖁᔨᒻᒪᑕ $25ᒥᓕᐊᓐ 

2021-2022 ᐊᑐᖅᑐᒃᓴᑦ ᓄᓇᕗᑦ ᒐᕙᒪᒃᑯᑦ 

ᐃᑲᔪᖅᑐᕈᓐᓇᖁᑉᓗᒋᑦ ᓄᓇᕗᒻᒥ ᕿᓚᒥᒃᑯᑦ 

ᐃᒡᓗᑖᖑᔭᕆᐊᓕᓐᓂᒃ ᓴᓇᔭᕆᐊᓕᓐᓂᓪᓗ 

ᓯᕗᓪᓕᐅᔾᔨᓗᑎᒃ ᐱᕙᓪᓕᐊᕆᐊᖃᖅᑐᓂᒃ ᐊᒻᒪᓗ 

ᐋᖅᑭᒋᐊᕆᐊᓕᓐᓂᒃ. 100ᓂᒃ ᐃᒡᓗᓂᒃ 

ᓴᖅᑭᒍᑕᐅᓇᔭᖅᖢᓂ. ᐅᖃᖅᑎ, ᓇᓪᓕᐊᑦ ᓄᓇᓖᑦ 

ᑐᓂᔭᐅᓂᐊᖅᐸᑦ 100ᓂᒃ ᓄᑖᓂᒃ ᐃᒡᓗᒃᓴᓂᒃ? 

ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒧᖓ 

ᐊᐱᖅᑯᑎᖃᕐᖓᑦ. ᑕᐃᒃᑯᐊ ᑮᓇᐃᔭᐃᑦ 

ᓇᓗᓇᐃᖅᑕᐅᔪᐃᑦ ᒐᕙᒪᑐᖃᒃᑯᓐᓂᑦ ᓄᓇᕗᑦ 

ᒐᕙᒪᒃᑯᓐᓄᑦ ᑐᓂᔭᐅᓂᐊᕐᓂᕋᖅᑕᐅᓯᒪᓪᓗᒃ ᑕᐃᓐᓇ 

ᓱᓕ ᐊᖏᕈᑎ ᐊᑎᓕᐅᖅᑕᐅᒋᐊᓕᒃ 

ᐱᓚᐅᖅᓯᒪᓐᖏᓐᓇᑦᑎᒍᑦ ᓱᓕ. ᑕᐃᓐᓇ ᓱᓕ 

ᐅᑕᖅᑭᔭᕗᑦ, ᑕᐃᑲᓂ ᐱᓯᒪᓕᕐᓂᖅᑲᖅ 

ᓇᓗᓇᐃᑦᑎᐊᕈᒫᖅᑐᖅ ᖃᓄᖅ ᐊᑐᕋᔭᕐᒪᖔᑕ, 

ᓇᓪᓕᐊᑦ ᓄᓇᓕᓐᓄᑦ ᑐᕌᖓᒐᔭᕐᒪᖔᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᑦ ᖃᐅᔨᓴᐅᑎ ᑖᓐᓇ 

ᐊᐱᖅᓱᖃᑦᑕᕐᓂᕐᒧᑦ ᐃᓱᓕᒻᒪᑦ. ᑲᔪᓯᓂᐊᓕᕋᑦᑕ 

ᓈᓴᐅᑎᓕᖕᒧᑦ 7ᒧᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᔅ 

ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 084 - 5(2): ᐃᒻᐸᓯ 

ᐅᐃᔅᑦ ᐃᓄᑐᖃᒃᑯᕕᒃ ᐋᑐᕚᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑎᑎᖅᑲᑎᒍᑦ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐱᔾᔪᑎᖃᖅᑐᖅ ᑖᓐᓇ West Embassy 

ᐃᓐᓇᒃᑯᕕᐅᖃᑦᑕᖅᑐᖅ ᐋᑐᕚᒥ. 

ᑎᑎᕋᖅᓯᒪᔪᖁᑎᒃᑲ ᐊᐱᖅᑯᑎᒃᑲ ᐃᓗᓕᖅᑐᕐᒪᑕ 

ᓵᒻᓅᖅᑕᐅᖁᓪᓗᒋᑦ. 

 

1. ᐊᕕᑦᑐᖅᓯᒪᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᑎᒍᑦ ᑕᐃᑲᓐᖓᑦ 2016-2017 ᑕᒪᐅᖓ 

2020-2021, ᖃᑦᑎᐅᓂᖅᑲᑦ ᑮᓇᐅᔭᑦ 

ᐊᑭᓕᐅᑎᒋᔭᐅᔪᑦ ᐃᐊᒻᕙᓯ ᐅᐊᔅ ᐃᓐᓇᒃᑯᕕᒻᒧᑦ 

ᐋᑐᕚᒥ ᐸᖅᑭᔭᐅᓂᖏᓐᓄᑦ ᐃᓐᓄᑐᖃᐃᑦ 

ᓄᓇᕗᒻᒦᖔᖅᑐᑦ? 

 

2. ᐊᕕᑦᑐᖅᓯᒪᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᑎᒍᑦ ᑕᐃᑲᓐᖓᑦ 2016-2017 ᑕᒪᐅᖓ 

2020-2021, ᑕᖅᑭᒥ ᐊᑕᐅᓯᕐᒥ ᖃᑦᓯᓂᒃ 

ᑮᓇᐅᔭᓂᒃ ᐊᑭᓖᒋᐊᖃᖃᑦᑕᖅᓯᒪᕕᓯ ᐃᐊᒻᕙᓯ 

ᐅᐊᔅ ᐃᓐᓇᒃᑯᕕᒻᒧᑦ ᐋᑐᕚᒥ ᐸᖅᑭᔭᐅᓂᖏᓐᓄᑦ 

ᐃᓐᓄᑐᖃᐃᑦ ᓄᓇᕗᒻᒦᖔᖅᑐᑦ? 

3. ᐊᕕᑦᑐᖅᓯᒪᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᑎᒍᑦ ᑕᐃᑲᓐᖓᑦ 2016-2017 ᑕᒪᐅᖓ 

2020-2021, ᐊᑕᐅᓯᐅᑉ ᐃᓐᓇᑐᖃᐅᑉ 

ᐸᖅᑭᔭᐅᔾᔪᑎᖏᑦ ᖃᑦᑎᕌᖃᑦᑕᓂᖅᑲᑦ 

ᐊᑭᓕᐅᑕᐅᔪᑦ ᐃᐊᒻᕙᓯ ᐅᐊᔅ ᐃᓐᓇᒃᑯᕕᒻᒧᑦ 

ᐋᑐᕚᒥ ᐸᖅᑭᔭᐅᓂᖏᓐᓄᑦ ᐃᓐᓄᑐᖃᐃᑦ 

ᓄᓇᕗᒻᒦᖔᖅᑐᑦ? 

 

4. ᐊᕕᑦᑐᖅᓯᒪᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᑎᒍᑦ ᑕᐃᑲᓐᖓᑦ 2016-2017 ᑕᒪᐅᖓ 

2020-2021, ᖃᑦᓯᑦ ᐃᓄᒃᑎᑐᑦ ᐅᖃᓲᑦ 

ᐃᖅᑲᓇᐃᔭᖅᑏᑦ ᐱᔨᑦᑎᕋᖃᑦᑕᓂᖅᑲᑦ 

ᐃᓐᓄᑐᖃᕐᓂᒃ ᓄᓇᕗᒻᒦᖔᖅᑐᓂᒃ ᐃᐊᒻᕙᓯ ᐅᐊᔅ 

ᐃᓐᓇᒃᑯᕕᒻᒥ ᐋᑐᕚᒥ? 

 

5. ᐊᕕᑦᑐᖅᓯᒪᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᑎᒍᑦ ᑕᐃᑲᓐᖓᑦ 2016-2017 ᑕᒪᐅᖓ 

2020-2021, ᖃᑦᓯᐊᑎᖅᑐᑎᒃ ᑎᑎᖅᑲᖅᑎᒍᑦ 

ᑲᑎᒪᓂᖅᑎᒍᓪᓘᓐᓃᑦ ᓈᒻᒪᓴᖏᓐᓂᕋᖅᓯᒪᔪᖃᖅᐸ 

ᐅᕝᕙᓘᓐᓃᑦ ᐃᓱᒫᓘᑎᒋᔭᖃᖅᓯᒪᔪᖃᖅᐸ ᖃᓄᖅ 

ᐸᖅᑭᔭᐅᓂᖏᓐᓄᑦ ᐃᑲᔪᖅᑕᐅᕙᓐᓂᖏᓐᓄᓪᓗ 

ᓄᓇᕗᒻᒦᖔᖅᑐᑦ ᐃᓐᓇᑐᖃᐃᑦ ᐃᐊᒻᕙᓯ ᐅᐊᔅ 

ᐃᓐᓇᒃᑯᕕᒻᒥ ᐋᑐᕚᒥ? 

 

6. ᐱᓪᓗᒋᓪᓕ ᓈᒻᒪᓴᓐᖏᓐᓂᕋᖅᑐᑦ ᐊᒻᒪᓗ 

ᐃᓱᒫᓘᑏᑦ ᑎᑎᕋᖅᑕᐅᓯᒪᔪᑦ ᑭᐅᔾᔪᑎᐅᔪᓂ 

ᐊᐱᖅᑯᑎ 5-ᒧᑦ, ᖃᓄᐃᑦᑑᓂᖅᑲᑦ 

ᓈᒻᒪᓴᓐᖏᓐᓂᕋᖅᑐᑦ ᐃᓱᒫᓘᑏᓪᓘᓐᓃᑦ 

ᓴᖅᑭᖅᑕᐅᓐᓂᖅᑲᑦ ᐊᒻᒪᓗ ᖃᓄᖅ 

ᐋᖅᑭᑦᑕᐅᓐᓂᖅᑲᑦ? 

 

7. ᐊᕕᑦᑐᖅᓯᒪᓗᒋᑦ ᑮᓇᐅᔭᓕᕆᔾᔪᑎᑦ 

ᐊᕐᕌᒍᖏᑎᒍᑦ ᑕᐃᑲᓐᖓᑦ 2016-2017 ᑕᒪᐅᖓ 

2020-2021, ᐊᒻᒪᓗ ᖃᓄᐃᑦᑐᒥᓂᐅᓂᖏᑎᒍᑦ 

ᖃᐅᔨᓴᕐᓂᒥᓂᐅᔪᑦ (ᖃᐅᔨᓴᖅᑕᐅᕕᒃᓴᖓ 

ᓈᒻᒪᒃᓯᑎᓪᓗᒍ, ᖃᐅᔨᓴᖅᑕᐅᕕᒃᓴᖓ 

ᓈᒻᒪᒃᓯᑎᓐᓇᒍ, ᑐᐊᕕᕐᓇᑐᒃᑯᑦ), ᖃᑦᓯᐊᑎᖅᑐᑎᒃ 

ᖃᐅᔨᓴᖅᑐᖃᕐᓂᖅᑲ ᐃᐊᒻᕙᓯ ᐅᐊᔅ ᐃᓐᓇᒃᑯᕕᒻᒥ 

ᐋᑐᕚᒥ? 

8. ᐱᓪᓗᒋᓪᓕ ᖃᐅᔨᓴᕐᓂᒥᓃᑦ ᑎᑎᕋᖅᑕᐅᓯᒪᔪᑦ 

ᑭᐅᔾᔪᑎᐅᓪᓗᑎᒃ ᐊᐱᖅᑯᑎ 7−ᒧᑦ, 

ᖃᓄᐃᓕᖓᔪᓂᒃ ᒪᓕᑦᑕᐅᔭᕆᐊᓕᓐᓂᒃ ᒪᓕᓐᓂᖅᑲᑦ 

ᖃᐅᔨᓴᖅᑐᑎᒃ ᐃᐊᒻᕙᓯ ᐅᐊᔅ ᐃᓐᓇᒃᑯᕕᒻᒥ ᐋᑐᕚᒥ 

ᐊᒻᒪᓗ ᖃᓄᖅ ᐋᖅᑭᒋᐊᕆᔪᖃᕐᓂᖅᑲ 

ᖃᐅᔨᓴᕐᓂᒥᓂᕐᒦᖔᖅᑐᓂᒃ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᖏᖅᐸᑦ ᒪᓕᒐᓕᐅᖅᑎᐅᑉ 

ᑎᑎᕋᖅᓯᒪᔭᖏᑦ ᐊᐱᖅᑯᑎᖏᑦ ᒥᔅ ᐊᕐᓇᒃᑲᐅᑉ 

ᐃᓕᔭᐅᖁᑉᓗᒋᑦ ᓵᒧᑦ ᐅᖃᓕᒫᖅᑕᐅᓯᒪᓗᑎᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᒃᐳᑦ. 

ᑎᑎᕋᖅᓯᒪᔪᓂ ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ.  

 

ᑎᑎᖅᑲᒃᑯᑦ ᐊᐱᖅᑯᑦ 085 - 5(2): 

ᐊᐅᓚᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 2021-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑭᐅᑦ ᓄᓐᖑᐊᓄᑦ ᐊᐱᖅᑯᑎᖏᑦ ᑐᓂᔭᒃᓴᖃᕋᒪ. 

ᓯᕗᓪᓕᖅᐹᖅ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᐃᒡᓗᓕᕆᓂᕐᒧᑦ ᐃᖅᑲᓇᐃᔭᖅᑎᒥᓄᑦ ᐱᔪᖅ. ᑖᒃᑯᐊ 

ᐃᓗᓕᖅᑐᒐᓚᒻᒪᑕ. ᑖᓐᓇ ᐃᓚᓕᐅᖅᑕᐅᖁᑉᓗᒍ 

ᑕᕝᕗᖓ ᐅᖃᓕᒫᖅᑕᐅᓯᒪᒻᒪᑦ.  

 

1. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ) 

ᖃᔅᓯᑦ ᐃᖅᑲᓇᐃᔭᖅᑏᑦ ᐊᑐᖅᑐᐊᒐᖏᑦ 

ᒪᑭᒪᑎᑕᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

 

2. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ) 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᐃᓐᓄᖃᓚᐅᓐᖏᓚᑦ? 

 

3. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ), 

ᖃᔅᓯᑦ ᐃᖅᑲᓇᐃᔭᖅᑏᑦ 

ᐃᓐᓄᒃᑕᐅᓯᒪᓚᐅᖅᐸᑦ? 

 

4. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

(ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᑐᐊᒐᐅᑉ 

ᐃᒡᓗᖁᑎᖏᓐᓄᑦ ᐅᐃᒍᐊ E ᑐᑭᖓ ᒪᓕᒡᓗᒍ), 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐊᐱᖅᑯᑕᐅᔪᑦ 

1−ᒥ ᓇᖕᒥᓂᕆᔭᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

 

5. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ, 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ ᐊᐱᖅᑯᑕᐅᔪᑦ 

1−ᒥ ᐊᑐᖅᑐᐊᖅᑕᐅᓚᐅᖅᐸᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ? 

 

6. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑎᒍᑦ, ᓇᓕᐊᖕᓂ ᑎᒥᐅᔪᓂ ᐃᒡᓗᑦ 

ᑕᐃᔭ.ᐅᔪᑦ ᐊᐱᖅᑯᑦ 5−ᒥ ᐊᑐᖅᑐᐊᖅᑕᐅᓚᐅᖅᐸᑦ? 

ᐊᑐᓂ ᑎᒥᐅᔪᑦ ᑕᐃᔭᐅᔪᓂ, ᐊᑐᐃᓐᓇᕈᐃᓗᑎᑦ 

ᑲᑎᓪᓗᒋᑦ ᖃᔅᓯᑐᓪᓗᐊᓚᐅᕐᒪᖔᑦ ᐊᑐᖅᑐᐊᕈᑏᑦ 

ᐊᑭᖏᑦ 2020-2021 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. 

 

7. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋ, 

ᑕᖅᑭᑕᒫᖅ ᖃᔅᓯᕌᕋᔪᓐᖑᐊᖅᐸᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑕ 

ᐊᑭᓪᓕᒋᐊᕈᑎᖏᑦ? 

 

8. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋ ᐊᒻᒪ ᐃᖅᑲᓇᐃᔭᖅᑎᑦᑎᔨ 

ᑎᒥᐅᔪᖅ (ᓄᓇᕗᑦ ᒐᕙᒪᒃᑯᑦ ᐱᓕᕆᕕᐊ, 

ᑎᒥᓐᖑᖅᑎᓯᒪᔭᖏᑦ ᐊᒻᒪ ᐅᑭᐅᖅᑕᖅᑐᒥ ᑎᒥᐅᔪᑦ) 

ᐊᑐᖅᖢᒍ “ᓴᖅᑭᑦᑎᓯᒪᔪᖅ” ᐊᑐᐃᓐᓇᕈᖅᑕᐅᓯᒪᔪᖅ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ 

ᐊᑐᐊᒐᖏᓐᓂ ᐅᐃᒍᖓ A, ᑲᔅᓯᑦ 

ᐃᖅᑲᓇᐃᔭᑲᐃᓐᓇᖅᑐᑦ, ᐊᖅᑯᓵᖅᑐᑦ ᑳᓐᑐᕌᒃᑎᒍᓪᓗ 

ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓃᓚᐅᖅᐸᑦ? 

 

a. ᐊᑐᓂ ᐃᖅᑲᓇᐃᔭᖅᑎᑦᑎᔩᑦ ᑎᒥᓂᖁᑎᖏᑦ 

ᐊᑭᓕᖅᓱᐃᕙᑦ ᐃᒡᓗᓂᒃ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓐᖏᑦᑐᓄᑦ 

ᐊᑐᖅᑐᐊᖅᑕᓄᑦ? 

b. ᐊᕐᕌᓂ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᐅᖃᓚᐅᖅᓯᒪᔪᑦ ᐊᑐᖅᑐᐊᖅᑕᑦ ᐃᒡᓗᑦ ᑕᐃᒃᑯᖓ 

ᐱᓕᕆᕕᐅᔪᓄᑦ ᐊᑐᖅᑕᐅᖃᑦᑕᕐᒪᑕ ᑐᑭᓯᐅᒪᓂᕐᒧᑦ 

ᐊᖏᕈᑎᑎᒍᑦ. ᐃᒡᓗᓕᕆᔨᕐᔪᐊᒃᑯᑦ ᐊᑐᓂ 

ᐱᓕᕆᕕᖕᓂᒃ ᐊᑭᓕᒃᓴᓂᒃᓯᖃᑦᑕᖅᑐᑦ 

ᐊᑐᖅᑐᐊᕈᑎᐅᑉ ᐊᑭᓪᓗᐊᖏᓐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ, ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᑦᑐᐊᓐᖏᓐᓇᒥᒃ, ᐊᑐᓂ ᐱᓕᕆᕖᑦ ᓇᖕᒥᓂᖅ 

ᐊᖏᕈᑎᓕᐅᖃᑎᖃᖃᑦᑕᕐᒥᔪᑦ ᑭᓇᑐᐃᓐᓇᕐᒥᒃ. 

ᐱᓕᕆᕖᑦ ᐊᑐᓂ ᐊᑐᖅᑐᐊᕈᓯᐅᖅᓯᒪᓂᖏᓐᓂᒃ 

ᑭᒃᑯᑐᐃᓐᓇᕐᓂᒃ ᐃᓗᓕᖃᐅᖅᑐᓂᒃ 

ᐊᑐᐃᓐᓇᕈᐃᓂᐊᖅᐳᑎᑦ. 

c. ᐃᖅᑲᓇᐃᔭᖅᑎᑦᑎᔪᖅ ᑎᒥᐅᔪᖅ ᐊᑭᓖᖃᑦᑕᖅᐹᑦ 

ᐊᑐᖅᑐᐊᕈᑎᐅᑉ ᑮᓇᐅᔭᖅᑐᕈᑎᓕᒫᖏᓐᓂᒃ, 

ᐅᕝᕙᓘᓐᓃᑦ ᑳᓐᑐᕌᒃᑎᒍᑦ ᐃᖅᑲᓇᐃᔭᖅᑎᑕᐅᔫᑉ 

ᑮᓇᐅᔾᔭᒃᓵᖏᓐᓂᒃ ᐲᖅᑕᐅᖃᑦᑕᖅᐸᑦ? 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ 

ᑖᓐᓇ ᒥᔅᑕ ᓚᐃᑦᓯᑑᓐ ᑎᑎᖅᑲᒃᑯᑦ 

ᐊᐱᖅᑯᑎᖏᓐᓂᒃ ᑕᕝᕗᖓ ᓇᓗᓇᐃᔭᕈᑎᒧᑦ 

ᐃᓕᔭᐅᖁᓪᓗᒋᑦ ᖃᓄᐃᒃᓴᓐᖏᑉᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᓯᒪᕗᑦ.  

 

ᐊᐱᖅᑯᑎᑦ ᑎᑎᖅᑲᑎᒍᑦ. ᒥᔅᑕ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 086 - 5(2): 

ᐃᒡᓗᓕᐅᕐᓂᕐᒧᑦ ᐱᓕᒻᒪᒃᓴᐃᓂᕐᒥᒃ 

ᐸᕐᓇᐅᑎᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᐅᖃᖅᑎ, 

ᑎᑎᕋᖅᓯᒪᔪᒥᒃ ᐊᐱᖅᑯᑎᖃᕋᒪ ᑐᓂᒍᒪᔭᓐᓂᒃ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᓴᓇᔭᐅᓂᔅᓴᓄᑦ 

ᐃᓕᓴᐅᑎᔅᓴᐃᑦ. ᑖᒃᑯᐊ ᐊᐱᖅᑯᑎᒃᑲ 

ᐃᓗᓕᖅᑐᕐᒪᑕ.  

 

ᐃᓚᓕᐅᖅᑕᐅᖁᑉᓗᒋᑦ 

ᐅᖃᓕᒫᖅᑕᐅᓯᒪᓂᕋᖅᑕᐅᓗᑎᒃ.  

 

1. ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ 2019-2020 

ᐊᒻᒪ 2020-2021, ᓇᓕᐊᒃ ᐊᖏᔪᓂᑦ ᓴᓇᓂᐅᔪᑦ 

ᐃᖅᑲᓇᐃᔭᖅᑎᖃᕆᐊᓕᒥᓃᑦ ᐊᑭᓕᖅᑕᐅᒐᔭᖅᑐᓂᒃ 

ᐅᖓᑖᓄᑦ $1,000,000 ᐱᓕᒻᒪᒃᓴᐃᓂᐊᕐᓂᕐᒧᑦ 

ᐸᕐᓇᐅᑎᓕᐅᖅᓯᒪᓐᓂᖅᑲᑦ ᐱᔭᕇᖅᓯᒪᔭᒥᓂᒃ 

ᐃᑲᔪᖅᑕᐅᓪᓗᑎᒃ ᐃᓄᓕᕆᔨᒃᑯᑦ ᐱᓕᕆᕕᖓᓄᑦ, 

ᑕᐃᒪᐃᒋᐊᖃᕐᒪᑕ ᒪᓕᑦᑐᒋᑦ ᓄᓇᕗᑦ ᒐᕙᒪᖓᑕ 

ᑳᓐᑐᕌᑦᑖᑎᑦᑎᓂᕐᒥᒃ ᐱᓕᕆᑎᓪᓗᒋᑦ? 

 

2. ᑕᐃᑲᓂ ᐊᖏᔪᓂ ᓴᓇᓂᐅᔪᓂ ᐅᖃᐅᓯᐅᔪᓂ 

ᑭᐅᔾᔪᑎᖏᓐᓂ ᐊᐱᖅᑯᑎ 1−ᒧᑦ, ᑭᒃᑰᓂᖅᑲᑦ 

ᑳᓐᑐᕌᑦᑕᐅᓯᒪᔪᑦ ᓇᒻᒥᓂᖃᐅᑎᓖᑦ? 

 

3. ᑕᐃᒃᑯᓇᓂ ᐃᓛᒃᑯᑦ ᐱᓕᒻᒪᒃᓴᐃᓂᕐᒧᑦ 

ᐸᕐᓇᐅᑎᓂ ᐅᖃᐅᓯᐅᔪᓂ ᑭᐅᔾᔪᑎᖏᓐᓂ 

ᐊᐱᖅᑯᑎ 1-ᒧᑦ, ᑭᓲᓐᓂᖅᑲᑦ ᐱᓕᒻᒪᒃᓴᐃᓂᕐᒧᑦ 

ᑐᕋᒐᕆᔭᐅᔪᑦ ᐋᖅᑭᑦᑕᐅᓯᒪᔪᑦ ᐃᓛᒃᑯᑦ, 

ᐱᖃᓯᐅᑎᓗᒋᑦ ᑕᐃᒃᑯᐊ ᐊᑦᑐᐊᓂᖃᖅᑐᑦ 

ᓴᓇᔨᕈᕆᐅᖅᓴᓂᕐᒧᑦ ᐊᒻᒪᓗ ᐊᓯᖏᓐᓄᑦ 

ᐃᖅᑲᓇᐃᔮᓄᑦ? 

 

4. ᑕᐃᒃᑯᓇᓂ ᐃᓛᒃᑯᑦ ᐱᓕᒻᒪᒃᓴᐃᓂᕐᒧᑦ 

ᐸᕐᓇᐅᑎᓂ ᐅᖃᐅᓯᐅᔪᓂ ᑭᐅᔾᔪᑎᖏᓐᓂ 

ᐊᐱᖅᑯᑎ 1-ᒧᑦ, ᖃᓄᑎᒋ ᑖᒃᑯᐊ ᐱᓕᒻᒪᒃᓴᐃᓂᕐᒧᑦ 

ᑐᕌᒐᕆᔭᐅᔪᑦ ᑎᑭᐅᑎᔭᐅᓐᓂᖅᑲᑦ ᐃᓛᒃᑯᑦ 

ᑳᓐᑐᕌᖃᖅᑎᐅᔪᓄᑦ? 

 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐱᓪᓗᒋᓪᓕ ᐱᓕᒻᒪᒃᓴᐃᓂᕐᒧᑦ ᐸᕐᓇᐅᑎᑦ 

ᓴᓇᔭᒥᓂᐅᔪᑦ ᑲᑐᑎᔭᐅᓪᓗᑎᒃ ᐃᓄᓕᕆᔨᒃᑯᑦ 

ᐱᓕᕆᕕᖓ ᐱᖃᑕᐅᓪᓗᓂ, ᖃᓄᑎᒋ 

ᖃᓂᒌᑦᑕᖅᑎᒋᔪᓂᒃ ᑳᓐᑐᕌᖃᖅᑐᑦ 

ᐅᓂᒃᑳᓕᐅᖅᐸᑉᐸᑦ ᐱᓪᓗᒋᑦ 

ᐱᕙᓪᓕᐊᓂᕆᔭᖏᓐᓂᑦ ᐅᕝᕙᓘᓐᓃᑦ 

ᐱᕙᓪᓕᐊᖏᓐᓂᕆᔭᖏᓂᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓄᑦ? 

 

6. ᖃᓄᐃᓕᖓᕙᑦ ᐃᓄᓕᕆᔨᒃᑯᑦ 

ᐋᖅᑭᑎᖅᓯᒪᔭᖏᑦ ᖃᐅᔨᒪᔾᔪᑎᐅᔪᑦ 

ᐱᓕᕆᑦᑎᐊᕋᓗᐊᕐᒪᖔᑕ ᐆᒪ ᖁᓛᓂ 

ᐅᖃᐅᓯᐅᕋᑖᖅᑐᓂᒃ ᐱᓕᒻᒪᒃᓴᐃᓂᕐᒧᑦ 

ᐸᕐᓇᐅᓯᐅᕆᐊᖃᕐᓂᕐᓂᒃ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᐸᑦ ᒥᔅᑕ ᒪᐃᓐ 

ᐊᐱᖅᑯᑎᖏᑦ ᑎᑎᖅᑲᑎᒍᑦ ᐃᓕᔭᐅᖁᓪᓗᒋᑦ 

ᐅᖃᓕᒫᖅᑕᐅᓯᒪᓗᑎᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

 

ᐅᖃᖅᑎ: ᖁᔭᓐᓇᒦᒃ, ᐊᖏᖅᐳᑦ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 087 - 5(2): 

ᐊᐅᓚᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 2021-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐃᑉᐹ ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑖᒃᑯᐊ 

ᐊᕙᑎᓕᕆᓂᕐᒧᑦ ᑭᓱᒃᓴᓄᑦ, ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᐃᒡᓗᒃᓴᓄᑦ.  

 

ᑖᒃᑯᐊ ᐃᓗᓕᖅᑐᕐᒪᑕ ᐃᓕᔭᐅᖁᔭᒃᑲ 

ᐅᖃᓕᒫᖅᑕᐅᓯᒪᓗᑎᒃ. 

 

1. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ (ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ, ᑎᒥᓐᖑᖅᑎᓯᒪᔭᖏᑦ ᐊᒻᒪ 

ᐅᑭᐅᖅᑕᖅᑐᒥ ᑎᒥᓐᖑᖅᑎᑕᑦ) ᐊᒻᒪ 

ᐃᖅᑲᓇᐃᔮᖏᑎᒍᑦ ᐊᒡᒍᖅᑐᖅᓯᒪᓗᑎᒃ 

(ᐊᖓᔪᖅᑲᐅᑏᑦ ᖁᕝᕙᓯᖕᓂᖅᐹᑦ, ᐊᖓᔪᖅᑳᑦ, 

ᐊᑯᓐᓂᖅᓱᖅᑐᑦ, ᐱᑐᐃᓐᓇᐅᓐᖏᑦᑐᓕᕆᔩᑦ, 

ᐱᑐᐃᓐᓇᐅᓐᖏᑦᑐᓄᑦ ᐊᑦᑎᖕᓂᖅᓴᖅ, ᐊᓪᓚᕕᖕᒥ 

ᐃᑲᔪᖅᑏᑦ), ᖃᔅᓯᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᐊᑐᖅᑐᐊᖅᑕᐅᕙᑦ 

ᓄᓇᕗᒻᒥᐅᑦ ᐃᓄᖏᓐᓄᑦ? 

 

2. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ (ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ, ᑎᒥᓐᖑᖅᑎᓯᒪᔭᖏᑦ ᐊᒻᒪ 

ᐅᑭᐅᖅᑕᖅᑐᒥ ᑎᒥᓐᖑᖅᑎᑕᑦ) ᐊᒻᒪ 

ᐃᖅᑲᓇᐃᔮᖏᑎᒍᑦ ᐊᒡᒍᖅᑐᖅᓯᒪᓗᑎᒃ 

(ᐊᖓᔪᖅᑲᐅᑏᑦ ᖁᕝᕙᓯᖕᓂᖅᐹᑦ, ᐊᖓᔪᖅᑳᑦ, 

ᐊᑯᓐᓂᖅᓱᖅᑐᑦ, ᐱᑐᐃᓐᓇᐅᓐᖏᑦᑐᓕᕆᔩᑦ, 

ᐱᑐᐃᓐᓇᐅᓐᖏᑦᑐᓄᑦ ᐊᑦᑎᖕᓂᖅᓴᖅ, ᐊᓪᓚᕕᖕᒥ 

ᐃᑲᔪᖅᑏᑦ), ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᐊᑐᖅᑐᐊᖅᑕᐅᕙᑦ ᓄᓇᕗᒻᒥᐅᑕᐅᓐᖏᑦᑐᓄᑦ 

ᐃᓄᐃᑦ ᐊᓯᖏᓐᓄᑦ? 

 

3. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ (ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ, ᑎᒥᓐᖑᖅᑎᓯᒪᔭᖏᑦ ᐊᒻᒪ 

ᐅᑭᐅᖅᑕᖅᑐᒥ ᑎᒥᓐᖑᖅᑎᑕᑦ), ᑐᑭᖓ 

“ᓴᖅᑭᑦᑎᔪᑦ” ᑎᑎᕋᖅᑕᐅᓯᒪᓂᖓ ᒪᓕᒡᓗᒍ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦᑕ ᐊᑐᐊᒐᖓᓐᓃᑦᑐᖅ ᐅᐃᒍᐊ A, 

ᖃᔅᓯᑦ ᐃᖅᑲᓇᐃᔭᑲᐃᓐᓇᖅᑐᑦ, ᐊᖅᑯᓵᖅᑐᑦ 

ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᓪᓗᑎᒃ ᐃᖅᑲᓇᐃᔭᖅᑏᑦ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᓚᐅᖅᐸᑦ? 

 

a. ᖃᔅᓯᓂᒃ ᐃᖅᑲᓇᐃᔭᖅᑎᑦᑎᔪᑦ ᑎᒥᖁᑎᖏᑦ 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓐᖏᑦᑐᑦ 

ᐃᒡᓗᖁᑎᖏᓐᓂᒃ ᐊᑭᓂᖅᑐᐃᕙᑦ? 

b. ᐃᖅᑲᓇᐃᔭᖅᑎᑦᑎᔫᑉ ᑎᒥᖁᑖ ᐃᓘᓐᓇᖏᓐᓂᒃ 

ᐃᒡᓗᒧᑦ ᐊᑐᖅᑐᐊᕈᑎᓂᒃ ᐊᑭᓕᖅᓱᐃᕚ, 

ᐅᕝᕙᓘᓐᓃᑦ ᑳᓐᑐᕌᒃᑕᐅᓯᒪᔫᑉ ᑮᓇᐅᔾᔭᒃᓵᖓᓐᓂ 

ᐲᖅᑕᐅᖃᑦᑕᖅᐸ? 

 

4. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ, ᖃᔅᓯᑦ ᐃᖅᑲᓇᐃᔭᖅᑏᑦ 

ᐃᒡᓗᖁᓯᑎᖏᓐᓂᒃ ᐊᑐᖅᑐᐊᕈᒪᔪᑦ ᐅᑕᖅᑭᓪᓗᑎᒃ 

ᐊᑎᓕᐅᖅᑕᐅᓯᒪᕙᑦ (ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑕ ᐊᑐᐊᒐᖓᓃᑦᑐᖅ 

ᐃᓚᕈᓯᐊ 4(c) ᑐᑭᖓ 

ᐊᑐᕐᓗᒍ)? 

 

a. ᖃᔅᓯᐅᕙᑦ ᓄᓇᕗᒻᒥᐅᑕᐃᑦ ᐃᓄᐃᑦ? 

b. ᖃᔅᓯᐅᕙᑦ ᓄᓇᕗᒻᒥᐅᑕᐅᓐᖏᑦᑐᑦ ᐃᓄᐃᑦ 

ᐊᓯᖏᑦ? 

 

5. ᒫᔾᔨ 31, 2021-ᒧᑦ ᑎᑭᖢᒍ, ᖃᓄᖅ 

ᐊᑯᓂᐅᑎᒋᔪᖅ ᐅᑕᖅᑭᒡᒍᕙᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓂᒃ ᐊᑐᖅᑐᐊᕈᒪᔪᑦ 

ᐊᑎᓕᐅᖅᑕᐅᓯᒪᔪᑦ? 

 

6. ᒫᔾᔨ 31, 2021-ᒧᑦ ᑎᑭᖢᒍ, ᖃᓄᖅ 

ᐊᑯᓂᐅᑎᒋᔪᖅ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᒡᒍᕙᑦ? 

 

a. ᓄᓇᕗᒻᒥᐅᑕᐃᑦ ᐃᓄᐃᑦ ᐃᖅᑲᓇᐃᔭᖅᑏᑦ? 

b. ᓄᓇᕗᒻᒥᐅᑕᐅᓐᖏᑦᑐᑦ ᐃᓄᐃᑦ ᐊᓯᖏᑦ? 

 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᐊᖏᖅᐸᑦ ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ 

ᑎᑎᕋᖅᓯᒪᔭᖏᑦ ᐊᐱᖅᑯᑏᑦ ᐃᓕᔭᐅᖁᓪᓗᒍ 

ᐅᖃᓕᒫᖅᑕᐅᓯᒪᓗᑎᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

  

ᐅᖃᖅᑎ: ᖁᔭᓐᓇᒦᒃ. ᐊᖏᕈᑎᖃᖅᐳᑦ. ᐊᖏᖅᐳᓯ.  

 

(ᑐᓵᔨᑎᒍᑦ) ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒥᔅᑕ 

ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 088 - 5(2): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖃᕐᓂᖏᑦ ᖃᓄᐃᓕᖓᓂᖓ 

ᐊᕐᕕᐊᓂ ᑎᑭᕋᕐᔪᐊᒥᓗ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) 

ᐊᐱᖅᑯᑎᖃᖅᖢᖓ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᕐᕕᐊᓂ ᐋᓐᓂᐊᕕᖕᒥ ᐊᒻᒪ 

ᑎᑭᕋᕐᔪᐊᒥ. 

ᐊᔾᔨᖓᓂᒃ ᑎᑎᕋᖅᓯᒪᔪᓂᒃ ᐊᓪᓚᒃᑎᒧᑦ 

ᑐᓂᓯᓯᒪᒐᒪ ᑖᒃᑯᐊ ᐃᓕᔭᐅᖁᓪᓗᒍ 

ᐅᖃᓕᒫᖅᑕᐅᓯᒪᓗᑎᒃ. 

 

1. ᐅᓂᒃᑳᕆᓗᒋᑦ ᑐᑭᓯᒃᑲᓐᓂᕈᑎᒃᓴᐃᑦ 

ᐊᔾᔨᐸᓗᖓᒍᑦ ᑕᐃᒫᒃ ᑭᐅᔭᐅᓯᒪᒻᒪᑦ ᑎᑎᖅᑲᖅᑎᒍᑦ 

ᐊᐱᖅᑯᑎ ᓈᓴᐅᑎᓕᒃ 45-5(2), ᖃᓄᐃᓕᖓᓕᔪᕙᑦ 

ᐋᓐᓂᐊᑦᑕᐃᓕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐊᕐᕕᐊᕐᒥ ᐊᒻᒪᓗ ᑎᑭᕋᕐᔪᐊᕐᒥ ᔫᓂ 1, 2021−ᒥ?  

 

(ᐆᑐᕋᐅᑎ ᖃᓄᐃᓕᖓᖁᒻᒪᖔᒃᑭᑦ: 

ᐃᖅᑲᓇᐃᔮᖅᑎᒍᑦ ᐋᓐᓂᐊᑦᑕᐃᓕᓕᕆᔨᒃᑯᓐᓂ, 

ᓇᓕᐊᒃ ᐃᖅᑲᓇᐃᔮᑦ ᐅᓪᓗᒥ ᐃᓐᓄᒃᑕᐅᓯᒪᕙᑦ 

ᐅᑯᓄᖓ: 

 

a) ᐃᓱᓕᒃᕕᒃᓴᖃᓐᖏᑦᑐᒥᒃ ᐃᖅᑲᓇᐃᔮᓖᑦ; 

b) ᐃᓱᓕᒃᕕᒃᓴᓕᒻᒥᒃ ᐃᖅᑲᓇᐃᔮᓖᑦ; 

c) ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ; 

d) ᑭᒃᑯᑐᐃᓐᓇᐃᑦ ᑳᓐᑐᕌᒃᑰᖅᓯᒪᔪᑦ; ᐊᒻᒪ 

e) ᒐᕙᒪᐅᑉ ᐃᓗᐊᓂ ᐊᐅᓪᓛᖅᑐᒥᓃᑦ ᐊᓯᖏᓐᓂᑦ 

ᐃᖅᑲᓇᐃᔮᓂᑦ ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᕕᐅᔪᓂᑦ?) 

 

2. ᑕᐃᑲᓂ ᔫᓂ 1, 2021, ᓇᓕᐊᒃ 

ᐋᓐᓂᐊᑦᑕᐃᓕᓕᕆᔨᒃᑯᑦ ᐃᖅᑲᓇᐃᔮᖁᑎᖏᑦ 

ᐊᕐᕕᐊᕐᒥ ᐊᒻᒪ ᑎᑭᕋᕐᔪᐊᕐᒥ 

ᐃᓄᑦᑕᐅᓯᒪᓐᓂᓐᖏᓚᑦ? 

 

3. ᑕᐃᑲᓂ ᐊᑯᓐᓂᖓᓂ ᔫᓂ 1, 2019, ᐊᒻᒪᓗ 

ᔫᓂ 1, 2021, ᖃᓄᑎᒋ ᐃᖅᑲᓇᐃᔭᖅᑎᓄᑦ 

ᐊᑲᐅᓐᖏᓕᐅᕈᑏᑦ (ᐆᑦᑑᑎᒋᓗᒋᑦ; ᐃᖅᑲᓇᐃᔭᖅᑏᑦ 

ᐊᓯᔾᔨᑕᕐᓂᖏᑦ ᐊᒻᒪᓗ ᐃᓐᓄᑦᑕᐅᓯᒪᓐᖏᓐᓂᖏᑦ) 

ᖃᐅᔨᔭᒃᓴᐅᔪᒃᑯᑦ ᐊᑦᑐᐃᓯᒪᓐᓂᖅᑲᑦ 

ᐋᓐᓂᐊᑦᑕᐃᓕᓕᕆᔨᒃᑯᑦ ᐱᔨᑦᑎᕋᕐᓂᖏᓐᓂᑦ 

ᐊᕐᕕᐊᕐᒥ ᑎᑭᕋᕐᔪᐊᕐᒥᓗ? 

 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ 

ᒥᔅᑕ ᒪᐃᓐ ᑎᑎᕋᖅᓯᒪᔪᓂᒃ ᐊᐱᖅᑯᑎᖏᑦ 

ᐃᓕᔭᐅᖁᓪᓗᒍ ᐅᖃᓕᒫᖅᑕᐅᓯᒪᓗᑎᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

  

ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᖕᓂᖃᖅᐳᑦ. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 089 - 5(2): 

ᐊᐅᓚᑕᐅᓂᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 2021-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ 

ᐱᖓᔪᐊᑦ ᐊᐱᖅᑯᑎᒪ. ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᓯᓂᕐᒧᑦ ᖁᓪᓕᒃᑯᓐᓄᑦ ᐊᐱᖅᑯᑎᒐ. 

ᑖᒃᑯᐊ ᐊᐱᖅᑯᑎᒃᑲ ᐃᓗᓕᖅᑐᕐᒪᑕ ᐃᓕᔭᐅᖁᔭᒃᑲ 

ᐅᖃᓕᒫᖅᑕᐅᓯᒪᓗᑎᒃ. 

 

1. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ) 

ᖃᔅᓯᑦ ᐃᖅᑲᓇᐃᔭᖅᑏᑦ ᐊᑐᖅᑐᐊᒐᖏᑦ 

ᒪᑭᒪᑎᑕᐅᓚᐅᖅᐸᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ? 

 

2. ᐊᐱᖅᑯᑦ 1−ᒥ ᑕᐃᔭᐅᔪᓂ, ᖃᔅᓯᑦ ᐃᒡᓗᑦ 

ᓴᓂᕐᕙᒃᑕᐅᓯᒪᕙᑦ ᐊᑐᖅᑐᒃᓴᒫᓐᖑᖅᑎᑕᐅᓯᒪᓪᓗᑎᒃ 

ᐊᖅᑯᓵᑐᐃᓐᓇᖅᑐᓄᑦ? 

 

3. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ) 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᒪᑭᒪᑎᑕᐅᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ 

ᑎᒥᖁᑖᓄᑦ ᐃᓐᓄᖃᓚᐅᓐᖏᓚᑦ? 

 

a. 2020−ᒥ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᑎᑎᖅᑲᑎᒍᑦ ᐊᐱᖅᑯᑎᑎᒎᖅᑎᖢᒋᑦ, ᖁᓪᓕᒃᑯᑦ 

ᑭᐅᓚᐅᖅᓯᒪᔪᑦ 16 ᐃᒡᓗᑦ ᐃᓐᓄᒃᑕᐅᓯᒪᓐᖏᑦᑐᑦ 

ᓴᓇᔭᐅᒃᑲᓐᓂᕆᐊᖃᓪᓚᕆᖕᓂᖏᓐᓄᑦ. 

ᓄᓇᕗᒻᒥ 

ᐃᒡᓗᑭᒃᓴᕐᓂᖅᑕᖃᖅᑎᓪᓗᒍ, ᑖᒃᑯᓄᖓ ᑐᕌᖓᔪᓂᒃ 

ᑐᓴᖅᑎᑕᐅᔪᒪᔪᖓ ᖃᓄᐃᓕᖓᓕᕐᒪᖔᖏᑦ. 

 

b. 2020−ᒥ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᑎᑎᖅᑲᑎᒍᑦ ᐊᐱᖅᑯᑎᒋᒐᒃᑭᑦ ᖁᓪᓕᒃᑯᑦ ᐃᒪᓐᓇ 

ᓇᓗᓇᐃᖅᓯᓚᐅᖅᓯᒪᔪᑦ, “ᑎᓴᒪᓂᒃ 

ᐃᒡᓗᑖᖅᑎᑕᐅᓚᐅᖅᑐᒍᑦ ᐱᖁᑎᓪᓚᕇᑦ 

ᓄᒃᑎᖅᑕᐅᓕᖅᑎᓪᓗᒋᑦ ᓄᓇᑦᓯᐊᕐᒥ 

ᐆᒻᒪᖅᑯᑎᓕᕆᔨᒃᑯᓐᓂᑦ, ᑖᒃᑯᐊᓗ 

ᒪᑭᒪᑎᑕᐅᓚᐅᖅᓯᒪᓐᖏᖢᑎᒃ 

ᓄᑖᓐᖑᕆᐊᖅᑕᐅᔾᔮᕋᑎᒡᓗ ᐱᐅᓐᖏᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᑖᒃᑯᐊ ᐃᒡᓗᑦ ᐃᒡᓗᓕᖕᒦᑦᑐᑦ, 

ᐸᖕᓂᖅᑑᕐᒥ, ᒥᑦᑎᒪᑕᓕᖕᒥ ᐊᒻᒪ ᑕᓗᕐᔪᐊᕐᒥ; 

ᖁᓪᓕᒃᑯᑦ ᑖᒃᑯᓂᖓ ᑎᓴᒪᓂᒃ ᓴᒃᑯᐃᔪᒪᔪᑦ ᐊᒻᒪ 

ᓄᓇᕗᑦ ᒐᕙᒪᒃᑯᓐᓂᒃ ᕼᐋᒻᓚᒃᑯᓂᒡᓗ 

ᐃᖅᑲᓇᐃᔭᖃᑎᖃᕐᓂᐊᖅᖢᑎᒃ 

ᐱᓕᕆᐊᕆᔭᐅᓂᖏᓐᓂ.” ᓄᓇᕗᑦ 

ᐃᒡᓗᑎᒃᓴᓗᐊᕐᓂᖏᑦ ᐱᔾᔪᑎᒋᓪᓗᒋᑦ, ᑖᒃᑯᐊ ᐃᒡᓗᑦ 

ᖃᓄᐃᓕᖓᓕᕐᒪᖔᖏᑦ ᑐᑭᓯᒃᑲᓐᓂᕈᒪᔪᖓ. 

 

4. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ), 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖏᑦ ᒪᑭᒪᑎᑕᐅᔪᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑎᖏᑦ 

ᐃᓐᓄᒃᑕᐅᓯᒪᓚᐅᖅᐸᑦ? 

 

5. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ, ᐊᒻᒪ ᐃᖅᑲᓇᐃᔮᖏᑦ 

ᐊᒡᒍᖅᑐᖅᓯᒪᓗᑎᒃ (ᖁᕝᕙᓯᖕᓂᖅᐹᑦ ᐊᖓᔪᖅᑳᑦ, 

ᐊᖓᔪᖅᑳᑦ, ᐊᑯᓐᓂᖅᓱᖅᑐᑦ, 

ᐱᑐᐃᓐᓇᐅᓐᖏᑦᑐᓕᕆᔩᑦ, 

ᐱᑐᐃᓐᓇᐅᓐᖏᑦᑐᓕᕆᔨᑦ ᑐᖏᓕᖏᑦ, ᐊᓪᓚᕕᖕᒥ 

ᐃᑲᔪᖅᓱᐃᔩᑦ) ᖃᔅᓯᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦ ᐊᑐᖅᑐᐊᖅᑕᐅᓚᐅᖅᐸᑦ 

ᓄᓇᕗᒻᒥᐅᓄᑦ ᐃᓄᖕᓄᑦ? 

 

6. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ , ᐊᒻᒪ ᐃᖅᑲᓇᐃᔮᖏᑦ 

ᐊᒡᒍᖅᑐᖅᓯᒪᓗᑎᒃ (ᖁᕝᕙᓯᖕᓂᖅᐹᑦ ᐊᖓᔪᖅᑳᑦ, 

ᐊᖓᔪᖅᑳᑦ, ᐊᑯᓐᓂᖅᓱᖅᑐᑦ, 

ᐱᑐᐃᓐᓇᐅᓐᖏᑦᑐᓕᕆᔩᑦ, 

ᐱᑐᐃᓐᓇᐅᓐᖏᑦᑐᓕᕆᔨᑦ ᑐᖏᓕᖏᑦ, ᐊᓪᓚᕕᖕᒥ 

ᐃᑲᔪᖅᓱᐃᔩᑦ), ᖃᔅᓯᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᐊᑐᖅᑐᐊᖅᑕᐅᓚᐅᖅᐸᑦ ᐃᖅᑲᓇᐃᔭᖅᑎᓄᑦ 

ᓄᓇᕗᒻᒥᐅᖑᓐᖏᑦᑐᓄᑦ ᐃᓄᐃᑦ ᐊᓯᖏᓐᓄᑦ? 

 

7. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ), 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᑕᐃᔭᐅᔪᑦ 

ᐊᐱᖅᑯᑦ 1−ᒧᑦ ᓇᖕᒥᓂᕆᔭᐅᓚᐅᖅᐸᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ? 

 

8. ᒫᔾᔨ 31, 2021-ᒧᑦ ᑎᑭᖢᒍ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᒋᑦ ᐊᒻᒪ ᐃᒡᓘᑉ ᐊᖏᓂᖏᑎᒍᑦ 

ᐃᒡᓗᕈᓯᖃᓐᖏᑦᑐᑦ, ᐊᑕᐅᓯᕐᒥᒃ ᐃᒡᓗᕈᓯᓖᑦ, 

ᒪᕐᕉᖕᓂᒃ ᐃᒡᓗᕈᓯᓖᑦ, ᐱᖓᓱᓂᒃ ᐃᒡᓗᕈᓯᓖᑦ ᐊᒻᒪ 

ᑎᓴᒪᓂᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐃᒡᓗᕈᓯᓖᑦ), 

ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ ᑕᐃᔭᐅᔪᑦ 

ᐊᐱᖅᑯᑦ 1−ᒧᑦ ᐊᑐᖅᑐᐊᖅᑕᐅᓚᐅᖅᐸᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ? 

 

9. ᒫᔾᔨ 31, 2021−ᒧᑦ, ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑦᑕ ᑕᖅᑭᑕᒫᖅ 

ᐊᑭᓪᓕᒋᐊᕈᑎᖃᓚᐅᖅᐸᑦ ᐊᑐᖅᑕᓄᑦ 

ᐃᖅᑲᓇᐃᔭᖅᑎᓄᑦ? 

 

a. ᖃᔅᓯᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᑕᐃᔭᐅᔪᑦ ᐊᐱᖅᑯᑦ 1−ᒥ ᐃᓚᓕᐅᔾᔨᓯᒪᕙᑦ 

ᐆᒻᒪᖅᑯᑎᓂᒃ ᐃᖅᑲᓇᐃᔭᖅᑎᑦᑎᔨᒧᑦ 

ᐊᑭᓕᖅᓱᖅᑕᐅᔪᓂᒃ, ᑲᑎᓕᒫᕐᓗᒋᑦ ᐆᒻᒪᖅᑯᑏᑦ 

ᐊᑭᓪᓕᒋᐊᖅᑎᑕᐅᔪᑦ ᑕᐃᓗᒋᑦ ᐊᑐᓚᐅᖅᑐᑦ 2020-

21 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

 

10. ᒫᔾᔨ 31, 2021−ᒧᑦ, ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓗᑎᒃ, ᖃᔅᓯᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓂᒃ ᐅᑕᖅᑭᔪᑦ 

ᐊᑎᖁᑎᖏᓐᓃᓚᐅᖅᐸᑦ? 

 

11. ᑭᖑᓪᓕᕐᒥᒃ ᖁᓪᓕᒃᑯᑦ ᐅᖃᓚᐅᖅᑐᑦ 

ᐃᒡᓗᒃᓴᓂᒃ ᐅᑕᖅᑭᔪᖅᑕᖃᓚᐅᓐᖏᑦᑐᖅ, ᐊᒻᒪ 

ᐃᒡᓗᑖᕈᒪᔪᑦ ᐱᕙᓪᓕᐊᔾᔪᓯᕐᓂᒃ ᒪᓕᖃᑦᑕᖅᖢᑎᒃ. 

ᓇᓗᓇᐃᔭᐃᑦᑎᐊᕆᑦ ᖃᓄᐃᑦᑑᖕᒪᖔᖓ 

ᐃᒡᓗᑖᕋᓱᒃᑐᑦ ᐱᕙᓪᓕᐊᔾᔪᓯᖏᑦ 

ᖃᓄᐃᓕᖓᖕᒪᖔᖏᑦ, ᖃᔅᓯᑦ ᐃᖅᑲᓇᐃᔭᖅᑏᑦ 

ᐃᒡᓗᑖᕋᓱᓚᐅᕐᒪᖔᖏᑦ ᐊᑐᖅᓯᒪᔪᑦ ᐊᕐᕌᒍᑦ 

ᐱᖓᓱᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᐊᒻᒪ 

ᐃᒡᓗᑖᕈᒪᔾᔪᑎᖏᑕ ᑕᑕᑎᕆᐊᓖᑦ ᐊᔾᔨᖏᓐᓂᒃ 

ᐊᑦᑕᑕᐃᓗᑎᑦ. 

 

12. ᑭᖑᓪᓕᕐᒥ ᖁᓪᓕᒃᑯᑦ ᐅᖃᓚᐅᖅᑐᑦ 

ᐊᑐᖅᑐᐊᖅᑐᑦ ᐃᑲᔫᑎᒃᓴᖃᓐᖏᓐᓂᕋᖅᖢᒋᑦ 

ᐊᔾᔨᐸᓗᓕᖕᓂᒃ ᓄᓇᕗᑦ ᒐᕙᒪᒃᑯᖏᑦᑕ 

ᐃᒡᓗᓕᕆᓂᕐᒧᑦ ᐊᑐᐊᒐᓂᒃ, 

ᑮᓇᐅᔾᔭᒃᓴᓐᖏᓐᓂᖅᓴᐃᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᓐᓃᑦᑐᑦ ᐊᑭᓕᕈᓐᓇᖅᑕᖏᓐᓂᒃ 

ᐊᑐᖅᑐᐊᖃᑦᑕᕈᓐᓇᕐᓂᐊᕐᒪᑕ. ᖁᓪᓕᒃᑯᑦ 

ᐃᒪᐃᓕᓚᐅᖅᓯᒪᔪᑦ: “ᐃᒡᓗᓕᕆᓂᕐᒧᑦ ᐊᑭᓕᐅᑏᑦ 

ᐃᖅᑲᓇᐃᔭᖅᑎᓄᑦ ᐃᓗᓕᖃᖃᓯᐅᔾᔨᓯᒪᕗᑦ 

ᐊᑭᓪᓕᒋᐊᖅᓯᒪᔪᑦ ᐊᑐᖅᑐᐊᕈᑏᑦ, 

ᐊᑦᑎᖕᓂᖅᓴᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ 

ᐋᖅᑭᒃᓯᒪᔭᖏᓐᓂᑦ. ᐊᒻᒪ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖏᑦ 

ᐊᑭᓖᖃᑦᑕᕐᒥᔪᑦ ᐃᒥᕐᒧᑦ, ᒥᓪᓗᐊᖅᑕᐅᓂᕐᒧᑦ 

ᐊᒃᑕᖅᑕᐅᖃᑦᑕᕐᓂᕐᒧᓪᓗ ᐊᑭᖏᓪᓕᒃ, 

ᑕᐃᒪᐃᖃᑦᑕᓐᖏᒻᒪᑕᓕ ᓄᓇᕗᑦ ᒐᕙᒪᒃᑯᑦ. 

ᖁᓪᓕᒃᑯᑦ ᐃᓱᒪᖃᖅᑐᑦ ᑕᐃᒫᒃ ᐋᖅᑭᒃᓯᒪᑎᓪᓗᒋᑦ 

ᓈᒻᒪᖕᓂᖅᓴᐅᔪᑦ ᐊᑐᖅᑐᐊᕈᑎᓂᒃ 

ᐃᑲᔫᑎᑖᖅᑎᑦᑎᖃᑦᑕᓐᖏᓐᓇᒥᒃ.” ᖃᓄᐃᒻᒪᑦ 

ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦᑕ ᐃᒡᓗᒧᑦ 

ᐊᑭᓕᐅᑎᖏᑦ ᐊᑭᓪᓕᒋᐊᖅᑎᑦᑎᓯᒪᓂᖏᓪᓗ 

ᐆᒻᒪᖅᑯᑎᓂᒃ (ᓲᕐᓗ ᖃᐅᒻᒪᖅᑯᑎᓄᑦ, ᐃᒥᕐᒧᑦ, 

ᒥᓪᓗᐊᖅᑕᐅᓂᕐᒧᑦ ᐊᒃᑕᖅᑕᐅᓂᕐᒧᓪᓗ) 

ᐊᔾᔨᒋᔭᐅᓐᖏᓚᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᐃᒡᓗᖃᖅᑎᑦᑎᓂᖏᓐᓄᑦ? 

 

13. Iᑭᖑᓪᓕᕐᒥ ᖁᓪᓕᒃᑯᑦ ᐅᖃᓚᐅᖅᑐᑦ ᖁᓪᓕᒃᑯᑦ 

ᐃᒡᓗᓂᒃ ᓇᖕᒥᓂᖃᕐᓂᕐᒥᒃ 

ᓴᖅᑭᔮᖅᑎᑦᑎᓇᓱᒃᖢᑎᒃ ᐃᒡᓗᓄᑦ 

ᐃᑲᔫᑎᑖᖅᑎᑕᐅᖃᑦᑕᖅᖢᑎᒃ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓃᓐᖏᑦᑐᓂᒃ. ᒫᔾᔨ 31, 2021−ᒧᑦ, ᖃᔅᓯᑦ 

ᐃᖅᑲᓇᐃᔭᖅᑏᑦ ᑕᐃᒪᐃᑦᑐᓂᒃ ᐃᑲᔫᓯᐊᓚᐅᖅᐸᑦ? 

 

14. 2018-2019 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᑕ ᐊᕐᕌᒍᑕᒫᖅ ᐅᓂᒃᑳᖏᓐᓂ, ᑕᑯᔭᒃᓴᖅ 13 

− ᐊᓯᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ, 

ᓇᓗᓇᐃᖅᓯᓯᒪᔪᑦ ᐃᒡᓗᖃᕐᓂᕐᒧᑦ ᐅᑎᖅᑎᑕᑦ 

$1,481,000. 2018-19 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᖃᔅᓯᐅᓚᐅᖅᐸᑦ ᑮᓇᐅᔭᖅᑐᕈᑏᑦ 

ᖁᓪᓕᒃᑯᓐᓄᑦ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᖏᑦᑕ ᐃᒡᓗᖏᓐᓄᑦ ᑐᕌᖓᔪᑦ? 

 

15. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᐃᒍᖓ B - 

ᑲᑎᓐᖓᔪᑦ ᑮᓇᐅᔭᖅᑐᕈᑏᑦ 

ᓇᓗᓇᐃᔭᐃᓯᒪᑦᑎᐊᖅᑐᑦ ᑮᓇᐅᔭᖅᑐᕈᑎᓂᒃ 

ᓇᓗᓇᐃᔭᖅᖢᒋᑦ ᓇᓕᐊᖕᓂᒃ ᐊᑐᕐᒪᖔᖏᑦ 

ᐃᖅᑲᓇᐃᔭᖅᑎᓅᖓᔪᑦ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑕᐃᒫᑎᒋ 

ᐃᓗᓕᖃᐅᑯᓘᔭᖅᑐᓂᒃ ᑮᓇᐅᔭᖅᑐᕈᑎᓂᒃ 

ᐋᖅᑭᒃᓯᔪᓐᓇᕆᕚᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ 

ᐱᔪᕕᓂᕐᓂᒃ 2018-2019 ᑮᓇᐅᔭᓕᕆᓂᕐᒧᑦ 

ᐊᕐᕌᒍᐊᓂ ᐊᑐᓚᐅᖅᑐᓂᒃ?  

 

ᑖᓐᓇᓴᐃᓐᓇᖅ ᐊᕐᕌᓂ ᐊᐱᖅᑯᑎᒋᓚᐅᖅᑕᕋ. 

ᑖᔅᓱᒥᖓᔅᓴᐃᓐᓇᖅ ᐊᐱᖅᑯᑎᖃᖃᑦᑕᖅᓯᒪᖕᒥᔪᖓ 

ᐊᕐᕌᒍᓂ ᐊᓂᒍᖅᑐᓂ ᐊᒻᒪ ᐃᓗᓕᖃᐅᖅᑐᓂᒃ 

ᑭᐅᔭᐅᖃᑦᑕᖅᓯᒪᓪᓗᖓ, ᒪᒥᐊᓇᖅᑐᕐᓗ ᐊᕐᕌᓂ 

ᖁᓪᓕᒃᑯᑦ ᐅᖃᓚᐅᖅᓯᒪᖕᒪᑕ 

ᑕᐃᒪᐃᑦᑐᓐᓇᐃᓪᓕᔪᒡᒎᖅ. ᑕᐃᒪᐃᓐᓂᖓᓄᑦ 

ᐊᐱᕆᒃᑲᓐᓂᖅᐳᖓ, ᑭᐅᔾᔪᑎᖏᑦ 

ᐃᓗᓕᖃᐅᕐᓂᐊᖅᐸᑦ ᑎᑎᖅᑲᑎᒍᑦ ᐊᐱᖅᑯᑏᑦ 22-

5(2) ᐊᔾᔨᐸᓗᖕᓐᓂᒃ, ᑖᓐᓇ ᐅᓪᓗᓕᖅᓯᒪᓚᐅᖅᑐᖅ 

ᕕᕗᐊᕆ 2019.  

 

16. 2019-2020 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᑕ ᐊᕐᕌᒍᑕᒫᖅ ᐅᓂᒃᑳᖏᓐᓂ, ᑕᑯᔭᒃᓴᖅ 13 

- ᐊᓯᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ, 

ᓇᓗᓇᐃᖅᓯᓯᒪᔪᑦ ᐃᒡᓗᖃᕐᓂᕐᒧᑦ ᐅᑎᖅᑎᑕᑦ 

$1,628,000. 2019-20 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᖃᔅᓯᐅᓚᐅᖅᐸᑦ ᑮᓇᐅᔭᖅᑐᕈᑏᑦ 

ᖁᓪᓕᒃᑯᓐᓄᑦ ᐃᖅᑲᓇᐃᔭᖅᑎᖏᑦᑕ ᐃᒡᓗᖏᓐᓄᑦ 

ᑐᕌᖓᔪᑦ? 

 

17. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐅᐃᒍᖓ B − 

ᑲᑎᓐᖓᔪᑦ ᑮᓇᐅᔭᖅᑐᕈᑏᑦ ᐊᔾᔨᒌᓐᖏᑦᑐᑦ 

ᐊᒡᒍᖅᑐᖅᓯᒪᓪᓗᑎᒃ ᓇᓗᓇᐃᔭᐃᓯᒪᕗᑦ 

ᑮᓇᐅᔭᖅᑐᕈᑎᓂᒃ ᐃᖅᑲᓇᐃᔭᖅᑏᑦ ᐃᒡᓗᖏᑦᑕ 

ᖃᓄᐃᓕᖓᓂᖏᑦ ᒪᓕᒃᖢᒋᑦ, ᖁᓪᓕᒃᑯᑦ 

ᑕᐃᒫᑎᒋᑦᑕᐅᖅ ᐃᓗᓕᖃᐅᑯᓘᔭᖅᑐᓂᒃ 

ᑮᓇᐅᔭᖅᑐᕈᑎᓂᒃ ᓇᓗᓇᐃᔭᐃᔪᓐᓇᕆᕚᑦ 2019-

2020 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐊᑐᓚᐅᖅᑐᓂᒃ? 

 

18. ᖁᓪᓕᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐃᒡᓗᖁᑎᖏᓐᓅᖓᔪᑦ ᐊᑐᓪᓚᕆᖕᓂᖏᓐᓄᑦ 

ᐱᓕᕆᐊᑦ ᑲᔪᓯᔪᓐᓇᖁᓪᓗᒋᑦ, ᐊᒻᒪ 

ᑮᓇᐅᔭᖅᑐᓪᓚᕆᒃᑑᓂᖓᓄᑦ ᓇᓗᓇᐃᖅᓯᕗᑦ 4 

ᐳᓴᓐᑎᑦ ᑲᑎᓕᒫᖅᖢᒋᑦ ᑮᓇᐅᔭᖅᑐᕈᑏᑦ 2017-

2018−ᒥ. ᐊᕐᕌᓂ ᐊᐱᕆᓚᐅᖅᓯᒪᔪᖓ ᖃᓄᐃᒻᒪᑦ 

ᑮᓇᐅᔭᖅᑐᕈᑎᖏᑦ ᑮᓇᐅᔭᑦ 

ᐅᓂᒃᑳᖏᓐᓃᖃᑕᐅᓐᖏᒻᒪᖔᖏᑦ? 

ᑭᐅᔭᐅᓚᐅᖅᑐᖓ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 

ᒪᓕᒐᖏᑦ ᑕᐃᒪᐃᓕᖓᔪᖁᓯᒪᓐᖏᑦᑐᑦ. ᖁᓪᓕᒃᑯᑦ 

ᐊᐅᓚᔾᔪᑎᖏᑕ ᑮᓇᐅᔭᖅᑐᕈᑎᖏᑦ, ᐃᓚᓕᐅᓪᓗᒋᑦ 

ᑮᓇᐅᔭᖅᑐᕈᑏᑦ ᐊᑐᐃᓐᓇᕈᐃᔾᔪᑏᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ ᐃᓗᓕᖃᐅᖅᐳᑦ 

ᑮᓇᐅᔭᑦ ᐃᓯᖅᐸᓪᓕᐊᔪᓂᒃ 

ᐊᑭᓕᖅᓱᐃᔪᓂᓐᖔᖅᑐᓂᒃ. ᐆᒻᒪᖅᑯᑎᓄᑦ 

ᐊᑭᓕᖅᓱᐃᔩᑦ ᖃᐅᔨᒪᓪᓗᐊᖅᑐᑦ 

ᖃᐅᒻᒪᖅᑯᑎᖏᓐᓄᑦ ᐊᑭᓕᐅᖏᑦ 

ᐊᑭᓪᓕᒋᐊᖅᑎᑦᑎᓯᒪᕐᔪᐊᕐᓂᖏᓐᓂᒃ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ. ᖁᓪᓕᒃᑯᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐹᑦ 

ᐃᓗᓕᖃᐅᕐᓂᖅᓴᐅᔪᓂᒃ ᐊᑐᐃᓐᓇᕈᐃᓗᑎᒃ 

ᐱᔾᔪᑎᓕᖕᓂᒃ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ 

ᑮᓇᐅᔭᖅᑐᕈᑎᖏᓐᓂᒃ ᑭᖑᓪᓕᕐᒥᒃ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᓴᖅᑭᑦᑎᓕᕐᒥᒍᑎᒃ? 

 

19. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑕ ᑎᒥᖁᑖ ᒫᓐᓇ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ 

ᐊᑐᖅᑐᐊᖅᑎᑦᑎᕚᑦ ᖁᓪᓕᒃᑯᓐᓂᓐᖔᖅᑐᓂᒃ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᐸᑦ 

ᒥᔅᑕ ᓚᐃᑦᓯᑑᓐ ᑎᑎᖅᑲᑎᒍᑦ ᐊᐱᖅᑯᑎᖏᑦ 

ᐃᓕᔭᐅᖁᑉᓗᒋᑦ ᐅᖃᓕᒫᖅᑕᐅᓯᒪᓗᑎᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 

 

ᐅᖃᖅᑎ: ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒥᔅᑕ 

ᒪᐃᓐ.  



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᓕᖅᑎᑕᐅᓂᖏᑦ ᒪᓕᒋᐊᓖᑦ 

ᐅᖁᒪᐃᓐᓂᕐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᐊᑖᒍᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑎᑎᕋᖅᓯᒪᔪᒥᒃ 

ᐊᐱᖅᑯᑎᖃᒃᑲᓐᓂᕐᒥᒐᒪ ᐋᓐᓂᐊᖅᑐᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ. ᐱᔾᔪᑎᖃᖅᑐᖅ ᐊᑐᓕᖅᑎᑕᐅᓂᖏᑦ 

ᒪᓕᒋᐊᓖᑦ ᐋᓐᓂᐊᖅᑐᓕᕆᓂᒃ ᐱᖁᔭᒥᒃ.  

 

ᐊᔾᔨᖓᓂᒃ ᐱᓯᒪᑦᓯᕗᖓ ᐊᐱᖅᑯᑎᓐᓂᒃ 

ᑎᑎᖅᑲᑎᒍᑦ. ᐃᓗᓕᖅᑐᕐᒪᑕ ᐃᓕᔭᐅᖁᑉᓗᒍ 

ᐅᖃᓕᒫᖅᑕᐅᓯᒪᓗᑎᒃ. ᐅᖃᓕᒫᕈᓐᓇᕋᓗᐊᖅᑕᒃᑲ 

ᑕᐃᒪᐃᖁᔨᒍᑦᓯ.  

 

1. ᐱᓪᓗᒋᑦ ᒪᓕᑦᑕᐅᖁᔭᐅᓯᒪᔪᑦ 

ᐋᓐᓂᐊᑦᑕᐃᓕᓕᕆᔨᒻᒪᕆᒻᒧᑦ ᐊᑖᒍᑦ 

ᐋᓐᓂᐊᑦᑕᐃᓕᓕᕆᓂᕐᒧᑦ ᐱᖁᔭᖓᑕ ᐊᑯᓐᓂᖓᓂ 

ᒫᑦᓯ 18, 2020 ᐊᒻᒪ ᔫᓂ 1, 2021, 

ᐱᔾᔪᑎᖃᖅᑐᓂᒃ ᑰᕕᑦ−19 ᓄᕙᕐᔪᐊᓇᖅᑑᑉ 

ᓯᐊᒻᒪᖅᓯᒪᓂᖓᓂᑦ: 

 

a) ᐊᕕᑦᑐᖅᓯᒪᓗᒋᑦ ᒪᓕᑦᑕᐅᖁᔭᐅᔪᖅᑎᒍᑦ, ᐊᒻᒪᓗ 

ᓄᓇᓕᖏᑎᒍᑦ ᒪᓕᑦᑕᐅᖁᔭᐅᔪᓂᒃ 

ᓱᕋᐃᕕᐅᔪᒥᓂᖅᑎᒍᑦ, ᖃᑦᓯᐊᑎᖅᑐᑎᒃ 

ᓱᕋᑦᑕᐅᓯᒪᔪᑦ ᒪᓕᑦᑕᐅᖁᔭᐅᔪᓂ 

ᖃᐅᔨᓴᖅᑕᐅᓯᒪᕙᑦ ᐊᒻᒪᓗ ᐃᖅᑲᖅᑐᐃᔾᔪᑎᐅᓯᒪᕙᑦ 

ᑕᐃᒃᑯᓄᖓ ᓴᓐᖏᓂᖅᑖᖅᑎᑕᐅᓯᒪᔪᓄᑦ 

ᐊᑐᓕᖅᑎᑦᑎᓂᕐᒧᑦ ᐊᒻᒪᓗ/ᐅᕝᕙᓗᓐᓃᑦ 

ᐊᐅᓚᑦᑎᓂᕐᒧᓪᓗ ᐊᒻᒪᓗ/ᐅᕝᕙᓘᓐᓃᑦ 

ᒪᓕᑦᑕᐅᑎᑦᑎᓂᕐᒧᑦ ᒪᓕᑦᑕᐅᖁᔭᐅᔪᓂᒃ?  

b) ᖃᓄᐃᑦᑐᓂᒃ ᑮᓇᐅᔭᐃᕆᐊᖃᕐᓂᕐᓂᒃ 

ᐊᒻᒪᓗ/ᐅᕝᕙᓘᓐᓃᑦ ᓱᒋᐊᖅᑕᐅᓂᕐᓂᒃ 

ᐱᓕᕆᔪᖃᖅᓯᒪᕙ ᒪᓕᑦᑕᐅᖁᔭᐅᔪᑦ ᐊᑖᒍᑦ? 

c) ᖃᓄᐃᑦᑐᓂᒃ ᑮᓇᐅᔭᐃᕆᐊᖃᕐᓂᕐᓂᒃ 

ᐊᒻᒪᓗ/ᐅᕝᕙᓘᓐᓃᑦ ᓱᒋᐊᖅᑕᐅᓂᕐᓂᒃ 

ᑯᐊᐳᕇᓴᐅᔪᓄᑦ ᐱᓕᕆᔪᖃᖅᓯᒪᕙ 

ᒪᓕᑦᑕᐅᖁᔭᐅᔪᑦ ᐊᑖᒍᑦ? 

d) ᖃᑦᓯᓂᒃ ᑮᓇᐅᔭᓂᒃ ᓄᐊᑦᑎᓯᒪᓕᖅᑲᑦ 

ᐅᓪᓗᒥᒧᑦ ᑕᐃᑲᓐᖔᖅᑐᓂᒃ ᓱᕋᐃᔪᓄᑦ 

ᐊᑭᓖᔾᔪᑎᒥᓂᐅᔪᓂᒃ ᑭᒃᑯᑐᐃᓐᓇᕐᓄᑦ 

ᑯᐊᐳᕇᓴᐅᔪᓄᓪᓗ ᐊᑖᒍᑦ ᒪᓕᑦᑕᐅᖁᔭᐅᔪᑦ? 

e) ᖃᑦᓯᑦ ᑎᑎᖅᑲᖅᑎᒍᑦ ᑕᐃᒪᐃᒃᑲᓂᖅᐸᑕ 

ᐊᑭᓖᑎᑕᐅᑐᐃᓐᓇᕆᐊᖃᕐᒪᑕ 

ᖃᐅᔨᒃᑲᖅᑕᐅᓯᒪᕙᑦ ᐅᕝᕙᓘᓐᓃᑦ 

ᐅᖃᐅᔾᔭᐅᒋᐊᖅᓯᒪᕙᑦ 

ᑭᒃᑯᑐᐃᓐᓇᐃᑦ ᐅᕝᕙᓘᓐᓃᑦ 

ᑯᐊᐳᕇᓴᐃᑦ ᐅᓪᓗᒥᒧᑦ ᐱᓪᓗᒋᑦ ᒪᓕᑦᑕᐅᖁᔭᐅᔪᑦ? 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᑎᒃ 

ᐊᖏᖅᐸᑦ ᒥᔅᑕ ᒪᐃᓐ ᑎᑎᕋᖅᓯᒪᔪᑦ ᐊᐱᖅᑯᑎᖏᑦ 

ᐅᖃᓕᒫᖅᑕᐅᓯᒪᖁᓪᓗᒋᑦ ᐃᓕᔭᐅᖁᓪᓗᒋᑦ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᓐᓂᖃᖅᐳᑦ. 

ᑎᑎᕋᖅᓯᒪᔪᑦᑎᒍᑦ ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

ᐃᓄᓕᒫᖅᓯᐅᑎᓄᑦ ᐃᒡᓗᐃᑦ ᐃᖃᓗᓐᓂ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᒻᒥᔭᕋ ᓯᕗᓂᐊᓂ 

ᐊᐱᖅᑯᑎᒋᓚᐅᖅᓯᒪᔭᕐᓂᒃ ᐊᐱᖅᑯᑎᒪ ᐊᐃᑉᐹ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐃᖃᓗᓐᓂ 

ᐃᓪᓗᖃᖅᐸᑦᑐᓄᑦ ᐊᑭᒋᕙᑦᑕᖏᓐᓂᒃ.  

 

ᐃᓕᔭᐅᖁᑉᓗᒍ ᐃᓗᓕᖅᑐᕐᒪᑕ ᐅᖃᓕᒫᖅᑕᐅᓗᑎᒃ.  

 

2021 

 

1. ᒫᔾᔨ 31,2021-ᒧᑦ ᑎᑭᖢ, ᖃᔅᓯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᑦ ᐃᖃᓗᖕᓂ 

ᒪᑭᒪᑎᑕᐅᓚᐅᖅᐸᑦ? 

 

2. ᒫᔾᔨ 31,2021-ᒧᑦ ᑎᑭᖢ, ᐃᖃᓗᖕᓂ ᖃᔅᓯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ 

ᐃᓐᓄᒃᑕᐅᓯᒪᓚᐅᖅᐸᑦ? 

 

3. ᒫᔾᔨ 31,2021-ᒧᑦ ᑎᑭᖢ, ᐃᖃᓗᖕᓂ ᖃᔅᓯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ 

ᐃᓐᓄᒃᑕᐅᓯᒪᓚᐅᓐᖏᓚᑦ ᐊᒻᒪ, 

a. ᐃᓐᓄᒃᑕᐅᑐᐃᓐᓇᕆᐊᓖᑦ; 

b. ᓴᓇᒐᓛᒃᑕᐅᔭᕆᐊᓖᑦ, ᐊᒻᒪ ᓇᓕᖅᑯᑕᕐᓗᒍ 

ᖃᖓ ᐱᔭᕇᖅᑕᐅᕕᒃᓴᖃᕐᒪᖔᖏᑦ; 

c. ᓴᓇᒐᓛᒃᑕᐅᔭᕆᐊᓖᑦ, ᐊᒻᒪ 

ᐱᔭᕇᕐᕕᒃᓴᖃᖅᑎᑕᐅᓂᖓᑕ ᐅᓪᓗᐊ; ᐊᒻᒪ 

d. ᐊᑐᒐᒃᓴᐅᓐᖏᑦᑐᑦ, ᐊᒻᒪ ᖃᖓ 

ᐃᒍᑦᑎᖅᑕᐅᓂᐊᕐᕕᒃᓴᖏᑕ ᐅᓪᓗᐊ 

 

2020 

 

4. ᒫᔾᔨ 31,2020-ᒧᑦ ᑎᑭᖢ, ᖃᔅᓯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᑦ ᐃᖃᓗᖕᓂ 

ᒪᑭᒪᑎᑕᐅᓚᐅᖅᐸᑦ? 

 

5. ᒫᔾᔨ 31,2020-ᒧᑦ ᑎᑭᖢ, ᐃᖃᓗᖕᓂ ᖃᔅᓯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ 

ᐃᓐᓄᒃᑕᐅᓯᒪᓚᐅᖅᐸᑦ? 

 

6. ᒫᔾᔨ 31,2020-ᒧᑦ ᑎᑭᖢ, ᐃᖃᓗᖕᓂ ᖃᔅᓯᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᐃᑦ 

ᐃᓐᓄᒃᑕᐅᓯᒪᓚᐅᓐᖏᓚᑦ ᐊᒻᒪ, 

 

a. ᐃᓐᓄᒃᑕᐅᑐᐃᓐᓇᕆᐊᓖᑦ; 

b. ᓴᓇᒐᓛᒃᑕᐅᔭᕆᐊᓖᑦ, ᐊᒻᒪ ᓇᓕᖅᑯᑕᕐᓗᒍ 

ᖃᖓ ᐱᔭᕇᖅᑕᐅᕕᒃᓴᖃᕐᒪᖔᖏᑦ; 

c. ᓴᓇᒐᓛᒃᑕᐅᔭᕆᐊᓖᑦ, ᐊᒻᒪ 

ᐱᔭᕇᕐᕕᒃᓴᖃᖅᑎᑕᐅᓂᖓᑕ ᐅᓪᓗᐊ; ᐊᒻᒪ 

d. ᐊᑐᒐᒃᓴᐅᓐᖏᑦᑐᑦ, ᐊᒻᒪ ᖃᖓ 

ᐃᒍᑦᑎᖅᑕᐅᓂᐊᕐᕕᒃᓴᖏᑕ ᐅᓪᓗᐊ 

 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᐅᖅᑎ 

ᐊᖏᖅᐸᑦ ᒥᔅᑕ ᓚᐃᑦᓯᑑᓐ ᐊᐱᖅᑯᑎᖏᑦ 

ᑎᑎᕋᖅᓯᒪᔪᑦ ᐃᓕᔭᐅᖁᓗᒋᑦ 

ᐅᖃᓕᒫᖅᑕᐅᓯᒪᓗᑎᒃ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᓐᓂᖃᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒥᔅᑕ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 092 - 5(2): 

ᐃᖅᑲᓇᐃᔭᖅᑎᑕᐅᓂᖏᑦ ᓴᓇᔩᑦ ᐊᒻᒪᓗ 

ᓴᓇᔨᕈᕆᐅᖅᓴᖅᑐᑦ (ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, 

ᐊᐱᖅᑯᑎᖃᖅᑐᖓ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᑦᓯᖃᑦᑕᕐᓂᕐᒧᑦ ᓴᓇᔨᒻᒪᕆᓐᓂᒃ ᐊᒻᒪ 

ᓴᓇᔨᐅᓂᕐᒧᑦ ᐃᓕᓐᓂᐊᖅᑎᓄᑦ.  

 

ᑖᒃᑯᐊ ᐃᓗᓕᖅᑐᕐᒪᑕ ᐃᓕᔭᐅᖁᕙᒃᑲ 

ᐅᖃᓕᒫᖅᑕᐅᓯᒪᓗᑎᒃ.  

 

1. ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ 2018-2019, 

2019-2020, ᐊᒻᒪᓗ 2020-2021: 

 

a) ᐊᕕᑦᑐᖅᓯᒪᓗᒋᑦ ᑭᓱᓂᒃ ᓴᓇᔨᖅᑎᒍᑦ, ᖃᑦᓯᑦ 

ᐃᓕᑕᕆᔭᐅᔾᔪᑎᓖᑦ ᓴᓇᔩᑦ 

ᐃᖅᑲᓇᐃᔭᖅᑎᑕᐅᓐᓂᖅᑲᑦ ᑖᒃᓱᒧᖓ 

ᐱᓕᕆᕕᐅᔪᒧᑦ? 

 

b) ᐊᕕᑦᑐᖅᓯᒪᓗᒋᑦ ᑭᓱᓂᒃ ᓴᓇᔨᖅᑎᒍᑦ, ᖃᑦᓯᑦ 

ᐃᖅᑲᓇᐃᔭᖅᓯᓐᓈᑦ ᓴᓇᔨᕈᕆᐊᖅᓴᔪᑦ 

ᐃᖅᑲᓇᐃᔭᖅᑎᑕᐅᓚᐅᖅᐸᒃ ᐱᓕᕆᕕᐅᔪᒧᑦ? 

 

c) ᖃᑦᓯᐅᓚᐅᖅᐸᑦ ᐃᓐᓄᑦᑕᐅᓯᒪᓐᖏᑦᑐᑦ 

ᐃᓕᑕᕆᔭᐅᔾᔪᑎᓕᓐᓄᑦ ᓴᓇᔨᓄᑦ ᐃᖅᑲᓇᐃᔮᑦ 

ᐊᒻᒪᓗ ᐃᖅᑲᓇᐃᔭᖅᓯᓐᓈᑦ ᓴᓇᔨᕈᕆᐅᖅᓴᔪᑦ 

ᐃᖅᑲᓇᐃᔮᖏᑦ ᐃᓗᐊᓂ ᐱᓕᕆᕕᐅᑉ ᑕᒫᓂ 

ᐅᖃᐅᓯᐅᔪᒥ? 

 

2. ᖃᓄᖅ ᐃᖅᑲᓇᐃᔭᖅᑎᓂᒃ 

ᐊᑲᐅᓐᖏᓕᐅᕈᑎᖃᖃᑦᑕᕐᓂᖅ (ᐆᑦᑑᑎᒋᓗᒍ 

ᐃᖅᑲᓇᐃᔭᖅᑏᑦ ᐊᓯᔾᔨᑕᕐᓂᖏᑦ ᐊᒻᒪᓗ 

ᐃᖅᑲᓇᐃᔭᖅᑎᑖᕋᓱᐊᕐᓂᒃᑯᑦ) 

ᐃᓕᑕᕆᔭᐅᔾᔪᑎᓕᓐᓂ ᓴᓇᔨᐅᔪᓂ ᐊᑦᑐᐃᓂᖅᑲ 

ᐊᐅᓚᓂᖏᓐᓂᑦ ᐱᓕᕆᕕᐅᔫᑉ ᑕᐃᑲᓂ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ ᐅᕙᓂ 

ᐅᖃᐅᓯᐅᔪᓂ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᖏᖅᐹᑦ 

ᑖᓐᓇ ᒥᔅᑕ ᒪᐃᓐ ᑎᑎᖅᑲᒃᑯᑦ ᐊᐱᖅᑯᑎᖓ 

ᐃᓕᔭᐅᖁᓪᓗᓂᐅᒃ ᓇᓗᓇᐃᔭᖅᓯᒪᑦᑎᐊᖅᑐᓄᑦ 

ᐅᖃᓕᒫᖅᑕᐅᑎᓪᓗᒍ? ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ: ᖁᔭᓐᓇᒦᒃ. ᐊᖏᕈᑎᖃᖅᐳᖅ. 

(ᑐᓵᔨᑎᒍᑦ) ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ 

ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 093 - 5(2): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖏᑦ 

ᐊᒻᒪᓗ ᑮᓇᐅᔭᖅᑑᑎᒃᓴᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᐊᐱᖅᑯᑎᒋᓕᕐᒥᔭᕋ ᑎᑎᕋᖅᓯᒪᔪᖅ ᒥᓂᔅᑕᒧᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ. ᐅᖃᖅᑎ, ᑖᓐᓇ 

ᐊᐱᖅᑯᑎᒐ ᐊᐱᖅᑯᑎᒋᖃᑦᑕᖅᓯᒪᒻᒥᔭᕋ 

ᓯᕗᓂᑦᑎᓐᓂ ᓄᑖᓐᖑᕆᐊᖅᓯᒪᓪᓗᒋᑦ 

ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑑᑎᔅᓴᖏᑦ 

ᐱᔾᔪᑎᒋᓪᓗᒋᑦ.  

 

ᐃᓛᒃ ᐃᓗᓕᖅᑐᕐᒪᑕ ᑖᒃᑯᐊ ᐃᓕᔭᐅᖁᑉᓗᒍ 

ᐅᖃᓕᒫᖅᑕᐅᓯᒪᓗᑎᒃ. 

 

2019-2020 

 

1. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) 

ᐊᑐᕈᒫᕐᓂᐊᖅᑐᖁᑎᖏᑦ ᐊᖏᖅᑕᐅᓚᐅᖅᑐᑦ 

ᐊᒡᒍᖅᑐᖅᓯᒪᓂᖏᑎᒍᑦ ᖃᓄᐃᓕᖓᕙᑦ, ᐊᒻᒪ 

ᐊᒡᒍᖅᑐᖅᓯᒪᔪᓄᑦ ᖃᓄᖅ ᐊᑐᕈᒫᖅᑐᑦ 

ᐋᖅᑭᒃᑕᐅᓚᐅᖅᐸᑦ ᑮᓇᐅᔭᓕᕆᔾᔪᑎᑎᒍᑦ ᐊᕐᕌᒍᒧᑦ 

2019-2020. 

 

2. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) ᑮᓇᐅᔭᑦ 

ᐃᓚᒋᐊᕈᑏᑦ ᐊᑐᕈᒫᖅᑐᑦ ᐊᒡᒍᖅᑐᖅᑕᐅᓚᐅᖅᐸᑦ 

ᐱᓕᕆᕕᖕᓄᑦ, ᐊᒻᒪ ᐊᑐᓂ ᐊᒡᒍᖅᑐᖅᓯᒪᔪᓂ ᖃᔅᓯᑦ 

ᐃᓕᐅᖅᑲᖅᑕᐅᓚᐅᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ ᐅᐃᒍᐊ B.1 

ᐊᑐᕐᓗᒍ ᐊᕐᕌᒍᒧᑦ 2019-2020. 

 

3. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) ᐊᑐᕈᒫᕐᓂᐊᖅᑐᑦ 

ᓄᒃᑎᖅᑕᐅᔪᑦ ᐊᒡᒍᖅᑐᖅᓯᒪᓂᖏᑎᒍᑦ, ᐊᒻᒪ ᐊᑐᓂ 

ᐊᒡᒍᖅᑐᖅᓯᒪᔪᓂ ᖃᔅᓯᑦ ᐃᓕᐅᖅᑲᖅᑕᐅᓚᐅᖅᐸᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ 

ᐅᐃᒍᐊ B.1 ᐊᑐᕐᓗᒍ ᐊᕐᕌᒍᒧᑦ 2019-2020. 

 

4. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) ᐋᖅᑭᒋᐊᖅᓯᒪᔪᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒡᒍᖅᑐᖅᓯᒪᓂᖏᑎᒍᑦ, 

ᐊᒻᒪ ᐊᑐᓂ ᐊᒡᒍᖅᑐᖅᓯᒪᔪᓂ ᖃᔅᓯᑦ 

ᐃᓕᐅᖅᑲᖅᑕᐅᓚᐅᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ ᐅᐃᒍᐊ B.1 

ᐊᑐᕐᓗᒍ ᐊᕐᕌᒍᒧᑦ 2019-2020. 

 

5. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) 

ᑮᓇᐅᔭᖅᑐᓪᓚᕆᒃᑐᕕᓃᑦ ᐊᒡᒍᖅᑐᖅᓯᒪᓂᖏᑎᒍᑦ, 

ᐊᒻᒪ ᐊᑐᓂ ᐊᒡᒍᖅᑐᖅᓯᒪᔪᓂ ᖃᔅᓯᑦ 

ᐃᓕᐅᖅᑲᖅᑕᐅᓚᐅᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ ᐅᐃᒍᐊ B.1 

ᐊᑐᕐᓗᒍ ᐊᕐᕌᒍᒧᑦ 2019-2020. 

 

a. ᐱᔭᕐᓂᕐᓂᖅᓴᐅᖁᓪᓗᒍ ᐊᒡᒍᖅᑐᖅᓯᒪᔪᑦ ᐊᑐᓂ 

ᑮᓇᐅᔭᖅᑐᕈᑎᕕᓂᓪᓚᕆᖏᑦ ᐊᕐᕌᒍᑕᒫᖅ, ᐊᒻᒪ 

ᐃᓚᓗᒍ ᐱᓕᕆᕕᐅᑉ ᐊᕐᕌᒍᐊᑕ ᐃᓱᓕᕝᕕᐊᓂ 

ᐋᖅᑭᒋᐊᖅᑕᐅᔪᕕᓃᑦ ᖃᕆᓴᐅᔭᒨᖅᑕᐅᓐᖏᑦᑐᑦ 

ᐃᓗᐃᒃᑲᐅᓗᑎᒃ ᐊᒻᒪ ᐊᔾᔨᒌᓕᖅᑎᑕᐅᓪᓗᑎᒃ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓄᑦ. 

 

b. ᐊᔪᕐᓇᓐᖏᑦᑕᕌᖓᑦ ᓇᐃᓈᕐᓗᒍ 

ᐅᓂᒃᑲᐅᓯᕆᓗᒋᑦ ᐊᔾᔨᒌᓐᖏᓐᓂᓖᑦ 

ᑮᓇᐅᔭᖅᑐᕈᑎᓪᓚᕇᑦ ᖄᖏᐅᔾᔨᒃᐸᑕ 

ᑐᖓᐅᑦᑎᒃᐸᑕᓗ 25 ᐳᓴᓐᑎᓂᒃ 

ᐋᖅᑭᒋᐊᖅᑕᐅᓯᒪᔪᓂ ᐊᑐᕈᒫᖅᑐᓂᒃ. 

2020-21 

 

6. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) 

ᐊᑐᕈᒫᕐᓂᐊᖅᑐᖁᑎᖏᑦ ᐊᖏᖅᑕᐅᓚᐅᖅᑐᑦ 

ᐊᒡᒍᖅᑐᖅᓯᒪᓂᖏᑎᒍᑦ ᖃᓄᐃᓕᖓᕙᑦ, ᐊᒻᒪ 

ᐊᒡᒍᖅᑐᖅᓯᒪᔪᓄᑦ ᖃᓄᖅ ᐊᑐᕈᒫᖅᑐᑦ 

ᐋᖅᑭᒃᑕᐅᓚᐅᖅᐸᑦ ᑮᓇᐅᔭᓕᕆᔾᔪᑎᑎᒍᑦ ᐊᕐᕌᒍᒧᑦ 

2020-2021 

 

7. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) ᑮᓇᐅᔭᑦ 

ᐃᓚᒋᐊᕈᑏᑦ ᐊᑐᕈᒫᖅᑐᑦ ᐊᒡᒍᖅᑐᖅᑕᐅᓚᐅᖅᐸᑦ 

ᐱᓕᕆᕕᖕᓄᑦ, ᐊᒻᒪ ᐊᑐᓂ ᐊᒡᒍᖅᑐᖅᓯᒪᔪᓂ ᖃᔅᓯᑦ 

ᐃᓕᐅᖅᑲᖅᑕᐅᓚᐅᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ ᐅᐃᒍᐊ B.1 

ᐊᑐᕐᓗᒍ ᐊᕐᕌᒍᒧᑦ 2020-2021. 

 

8. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) ᐊᑐᕈᒫᕐᓂᐊᖅᑐᑦ 

ᓄᒃᑎᖅᑕᐅᔪᑦ ᐊᒡᒍᖅᑐᖅᓯᒪᓂᖏᑎᒍᑦ, ᐊᒻᒪ ᐊᑐᓂ 

ᐊᒡᒍᖅᑐᖅᓯᒪᔪᓂ ᖃᔅᓯᑦ ᐃᓕᐅᖅᑲᖅᑕᐅᓚᐅᖅᐸᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ 

ᐅᐃᒍᐊ B.1 ᐊᑐᕐᓗᒍ ᐊᕐᕌᒍᒧᑦ 2020-2021. 

 

9. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) ᐋᖅᑭᒋᐊᖅᓯᒪᔪᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒡᒍᖅᑐᖅᓯᒪᓂᖏᑎᒍᑦ, 

ᐊᒻᒪ ᐊᑐᓂ ᐊᒡᒍᖅᑐᖅᓯᒪᔪᓂ ᖃᔅᓯᑦ 

ᐃᓕᐅᖅᑲᖅᑕᐅᓚᐅᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ ᐅᐃᒍᐊ B.1 

ᐊᑐᕐᓗᒍ ᐊᕐᕌᒍᒧᑦ 2020-2021. 

 

10. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑎᓪᓗ (ᓈᓴᐅᑎᓕᒃ 01) 

ᑮᓇᐅᔭᖅᑐᓪᓚᕆᒃᑐᕕᓃᑦ ᐊᒡᒍᖅᑐᖅᓯᒪᓂᖏᑎᒍᑦ, 

ᐊᒻᒪ ᐊᑐᓂ ᐊᒡᒍᖅᑐᖅᓯᒪᔪᓂ ᖃᔅᓯᑦ 

ᐃᓕᐅᖅᑲᖅᑕᐅᓚᐅᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᖏᑦᑕ ᐃᓗᐊᓃᑦᑐᖅ 

ᐅᐃᒍᐊ B.1 ᐊᑐᕐᓗᒍ ᐊᕐᕌᒍᒧᑦ 2020-2021. 

 

a. ᐱᔭᕐᓂᕐᓂᖅᓴᐅᖁᓪᓗᒍ ᐊᒡᒍᖅᑐᖅᓯᒪᔪᑦ ᐊᑐᓂ 

ᑮᓇᐅᔭᖅᑐᕈᑎᕕᓂᓪᓚᕆᖏᑦ ᐊᕐᕌᒍᑕᒫᖅ, ᐊᒻᒪ 

ᐃᓚᓗᒍ ᐱᓕᕆᕕᐅᑉ ᐊᕐᕌᒍᐊᑕ ᐃᓱᓕᕝᕕᐊᓂ 

ᐋᖅᑭᒋᐊᖅᑕᐅᔪᕕᓃᑦ ᖃᕆᓴᐅᔭᒨᖅᑕᐅᓐᖏᑦᑐᑦ 

ᐃᓗᐃᒃᑲᐅᓗᑎᒃ ᐊᒻᒪ ᐊᔾᔨᒌᓕᖅᑎᑕᐅᓪᓗᑎᒃ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓄᑦ. 

 

b. ᐊᔪᕐᓇᓐᖏᑦᑕᕌᖓᑦ ᓇᐃᓈᕐᓗᒍ 

ᐅᓂᒃᑲᐅᓯᕆᓗᒋᑦ ᐊᔾᔨᒌᓐᖏᓐᓂᓖᑦ 

ᑮᓇᐅᔭᖅᑐᕈᑎᓪᓚᕇᑦ ᖄᖏᐅᔾᔨᒃᐸᑕ 

ᑐᖓᐅᑦᑎᒃᐸᑕᓗ 25 ᐳᓴᓐᑎᓂᒃ 

ᐋᖅᑭᒋᐊᖅᑕᐅᓯᒪᔪᓂ ᐊᑐᕈᒫᖅᑐᓂᒃ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᖏᖅᐸᑦ ᒥᔅᑕ ᓚᐃᑦᓯᑑᓐ ᐊᐱᖅᑯᑎᖏᑦ 

ᐅᖃᓕᒫᖅᑕᐅᓯᒪᓗᑎᒃ ᐃᓕᔭᐅᖁᓪᓗᒋᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᓐᓂᖃᖅᐳᑦ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. ᒥᔅᑕ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 094 - 5(2): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᑭᖑᕙᕆᐊᖅᑕᐅᓂᖏᑦ ᒫᑦᓯ 31, 2021-ᒥ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕ ᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᓱᓕ ᑖᒻᓇ ᓯᕗᓂᐊᓂ 

ᐊᐱᖅᑯᑎᒋᖃᑦᑕᖅᓯᒪᔭᓐᓂᒃ ᑐᓴᕆᐊᒃᑲᓐᓂᕈᒪᓪᓗᖓ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 

ᐊᑐᖅᑕᐅᓯᒪᓐᖏᑦᑐᓂᒃ. 

ᑖᒃᑯᐊ ᐃᓗᓕᖅᑐᖕᒪᑕ. ᑖᒃᑯᐊ ᐃᓕᔭᐅᖁᓪᓗᒋᑦ 

ᐅᖃᒫᖅᑕᐅᓯᒪᓗᑎᒃ.  

 

1. ᐊᑐᐃᓐᓇᕈᖅᑎᓪᓗᒍ ᐊᑭᑐᔪᖅᑐᕈᑏᑦ 

ᐊᑐᕈᒫᕐᓂᐊᖅᑐᑦ ᐱᔭᐅᓚᐅᖅᑐᑦ ᐊᐃᕐᕆᓕ 1, 

2020−ᒥ ᐅᑯᓄᖓ ᐱᓕᕆᐊᒃᓴᐅᓚᐅᖅᑐᓄᑦ 2020-

21 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ; 

 

a. ᐃᒡᓗᓕᕆᔨᕐᔪᐊᑦ 01 - ᐃᑭᓐᓂᑯᐃᑦ 

ᐊᓯᔾᔨᖅᑕᐅᓂᖏᑦ 

b. ᐃᒡᓗᓕᕆᔨᕐᔪᐊᑦ 02 - ᓇᖕᒥᓂᖃᖅᑐᓄᑦ 

ᑐᕌᖓᔪᑦ − ᓄᓇᕗᑦ 

c. ᐃᒡᓗᓕᕆᔨᕐᔪᐊᑦ 05 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – ᓄᓇᕗᑦ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᑦ (ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᑦ) 

d. ᐃᒡᓗᓕᕆᔨᕐᔪᐊᑦ 06 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ 

e. ᐃᒡᓗᓕᕆᔨᕐᔪᐊᑦ 09 - ᓇᖕᒥᓂᖃᖅᑐᓄᑦ 

ᑐᕌᖓᔪᑦ – ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᓂᖏᑦ 

f. ᐃᒡᓗᓕᕆᔨᕐᔪᐊᑦ 10 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – ᐃᖅᑲᓇᐃᔭᖅᑏᑦ 

ᐊᑐᖅᑐᐊᒐᖏᑦ 

g. ᐃᒡᓗᓕᕆᔨᕐᔪᐊᑦ11 - ᓄᒃᑕᐅᑏᑦ ᓱᓇᒃᑯᑖᑦ 

h. ᐃᒡᓗᓕᕆᔨᕐᔪᐊᑦ 12 – ᐃᓐᓇᕐᓄᑦ 

ᐊᔪᕈᑎᓕᖕᓄᓪᓗ ᐃᒡᓗᖁᑎᖏᑕ 

ᓴᓇᔭᐅᒃᑲᓐᓂᐅᑎᖏᑦ 

i. ᐃᒡᓗᓕᕆᔨᕐᔪᐊᑦ 13 - ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᑦ ᐃᒡᓗᑦ 

j. ᐃᒡᓗᓕᕆᔨᕐᔪᐊᑦ 14 - ᐃᒡᓗᓕᕆᔨᑦ 

ᐃᓕᓐᓂᐊᓯᓐᓈᑦ ᑲᑎᒪᓂᖏᑦ, ᓯᕐᓗᐊᑦ ᐊᓪᓚᕕᖕᒥᓗ 

ᑎᑎᕋᕐᕕᖏᑦ 

 

2. ᐊᑐᐃᓐᓇᕈᐃᒋᑦ ᐊᑭᑐᔪᖅᑐᕈᑎᓄᑦ 

ᑮᓇᐅᔭᖅᑐᕈᑏᑦ ᐊᑐᖅᑕᐅᓚᐅᖅᑐᑦ ᐊᐃᕐᕆᓕ1, 

2020-ᒥ ᒫᔾᔨ 31, 2021-ᒧᑦ ᐅᑯᓄᖓ 

ᐱᓕᕆᐊᖑᓚᐅᖅᑐᓄᑦ; 

 

a. ᐃᒡᓗᓕᕆᔨᕐᔪᐊᑦ 01 - ᐃᑭᓐᓂᑯᐃᑦ 

ᐊᓯᔾᔨᖅᑕᐅᓂᖏᑦ 

b. ᐃᒡᓗᓕᕆᔨᕐᔪᐊᑦ 02 - ᓇᖕᒥᓂᖃᖅᑐᓄᑦ 

ᑐᕌᖓᔪᑦ − ᓄᓇᕗᑦ 

c. ᐃᒡᓗᓕᕆᔨᕐᔪᐊᑦ 05 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ 

ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – ᓄᓇᕗᑦ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᑦ (ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᑦ) 

d. ᐃᒡᓗᓕᕆᔨᕐᔪᐊᑦ 06 - ᐃᖅᑲᓇᐃᔭᖅᑏᑦ 

ᐊᑐᖅᑐᐊᒐᖏᑦ 

e. ᐃᒡᓗᓕᕆᔨᕐᔪᐊᑦ 09 - ᓇᖕᒥᓂᖃᖅᑐᓄᑦ 

ᑐᕌᖓᔪᑦ – ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᓂᖏᑦ 

f. ᐃᒡᓗᓕᕆᔨᕐᔪᐊᑦ 10 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – ᐃᖅᑲᓇᐃᔭᖅᑏᑦ 

ᐊᑐᖅᑐᐊᒐᖏᑦ 

g. ᐃᒡᓗᓕᕆᔨᕐᔪᐊᑦ 11 - ᓄᒃᑕᐅᑏᑦ ᓱᓇᒃᑯᑖᑦ 

h. ᐃᒡᓗᓕᕆᔨᕐᔪᐊᑦ 12 – ᐃᓐᓇᕐᓄᑦ 

ᐊᔪᕈᑎᓕᖕᓄᓪᓗ ᐃᒡᓗᖁᑎᖏᑕ 

ᓴᓇᔭᐅᒃᑲᓐᓂᐅᑎᖏᑦ 

i. ᐃᒡᓗᓕᕆᔨᕐᔪᐊᑦ 13 - ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᑦ ᐃᒡᓗᑦ 

j. ᐃᒡᓗᓕᕆᔨᕐᔪᐊᑦ 14 - ᐃᒡᓗᓕᕆᔨᑦ 

ᐃᓕᓐᓂᐊᓯᓐᓈᑦ ᑲᑎᒪᓂᖏᑦ, ᓯᕐᓗᐊᑦ ᐊᓪᓚᕕᖕᒥᓗ 

ᑎᑎᕋᕐᕕᖏᑦ 

 

3. ᐊᑐᐃᓐᓇᕈᐃᒋᑦ ᖃᔅᓯᐅᓚᐅᕐᒪᖔᖏᑦ ᑮᓇᐅᔭᑦ 

ᓄᑕᐅᓐᖏᑦᑐᓂᑦ ᓄᑖᓄᑦ ᓄᒃᑎᖅᑕᕕᓃᑦ ᒫᔾᔨ 31, 

2021-ᒥᑦ ᐊᐃᕐᕆᓕ 1, 2021-ᒧᑦ ᐅᑯᓄᖓ 

ᐱᓕᕆᐊᖑᔪᓄᑦ; 

 

a. ᐃᒡᓗᓕᕆᔨᕐᔪᐊᑦ 01 - ᐃᑭᓐᓂᑯᐃᑦ 

ᐊᓯᔾᔨᖅᑕᐅᓂᖏᑦ 

b. ᐃᒡᓗᓕᕆᔨᕐᔪᐊᑦ 02 - ᓇᖕᒥᓂᖃᖅᑐᓄᑦ 

ᑐᕌᖓᔪᑦ − ᓄᓇᕗᑦ 

c. ᐃᒡᓗᓕᕆᔨᕐᔪᐊᑦ 05 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – ᓄᓇᕗᑦ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᑦ (ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᑦ) 

d. ᐃᒡᓗᓕᕆᔨᕐᔪᐊᑦ 06 - ᐃᖅᑲᓇᐃᔭᖅᑏᑦ 

ᐊᑐᖅᑐᐊᒐᖏᑦ 

e. ᐃᒡᓗᓕᕆᔨᕐᔪᐊᑦ 09 - ᓇᖕᒥᓂᖃᖅᑐᓄᑦ 

ᑐᕌᖓᔪᑦ –ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᓂᖏᑦ 

f. ᐃᒡᓗᓕᕆᔨᕐᔪᐊᑦ 10 - ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – 

ᐃᖅᑲᓇᐃᔭᖅᑏᑦ ᐊᑐᖅᑐᐊᒐᖏᑦ 

g. ᐃᒡᓗᓕᕆᔨᕐᔪᐊᑦ 11 - ᓄᒃᑕᐅᑏᑦ ᓱᓇᒃᑯᑖᑦ 

h. ᐃᒡᓗᓕᕆᔨᕐᔪᐊᑦ 12 – ᐃᓐᓇᕐᓄᑦ 

ᐊᔪᕈᑎᓕᖕᓄᓪᓗ ᐃᒡᓗᖁᑎᖏᑕ 

ᓴᓇᔭᐅᒃᑲᓐᓂᐅᑎᖏᑦ 

i. ᐃᒡᓗᓕᕆᔨᕐᔪᐊᑦ 13 - ᑭᒃᑯᑐᐃᓐᓇᕐᓄᑦ 

ᐊᑐᖅᑐᐊᒐᑦ ᐃᒡᓗᑦ 

j. ᐃᒡᓗᓕᕆᔨᕐᔪᐊᑦ 14 - ᐃᒡᓗᓕᕆᔨᑦ 

ᐃᓕᓐᓂᐊᓯᓐᓈᑦ ᑲᑎᒪᓂᖏᑦ, ᓯᕐᓗᐊᑦ ᐊᓪᓚᕕᖕᒥᓗ 

ᑎᑎᕋᕐᕕᖏᑦ 

4. ᐃᒡᓗᓕᕆᔨᕐᔪᐊᑦ 01 – ᐃᑭᓐᓂᑯᐃᑦ 

ᐊᓯᔾᔨᖅᑕᐅᓂᖏᑦ –ᐊᑐᕈᒫᖅᑐᑦ ᑕᒪᒃᑯᓄᖓ 

ᐅᓄᖅᓯᒋᐊᖅᓯᒪᔪᑦ $2.5 ᒥᓕᐊᓐᓂᑦ ( 2017-18) 

$47 ᒥᓕᐊᓐᓄᑦ (2019-20) 

ᑮᓇᐅᔭᖅᑐᕈᑎᓪᓚᕆᖏᑦ ᑕᒫᓐᖓᑦ $0.5 ᒥᓕᐊᓐᓂᑦ 

(2017-18) $0.6 ᒥᓕᐊᓐᓄᑦ (2019-20) 

ᑕᒪᓐᓇᔅᓴᐃᓐᓇᖅ ᐊᑐᖅᑎᓪᓗᒍ ᑲᑎᓪᓗᒋᑦ 

ᐊᑐᕈᒫᕐᓂᐊᖅᑐᑦ ᐅᓄᖅᓯᒃᑲᓐᓂᖅᖢᑎᒃ $10.5 

ᒥᓕᐊᓐᒥᑦ (2017—18) $17 ᒥᓕᐊᓐᒧᑦ (2019-

20). 

 

a. ᖃᓄᐃᒻᒪᑦ ᑮᓇᐅᔭᖅᑐᕈᑏᑦ ᐊᑦᑎᓗᐊᖁᓗᒃᐸᑦ? 

b. ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᐊᑐᖅᓂᐊᖅᐸᖏᑦ 

$17 ᒥᓕᐊᓐ ᐊᑐᕈᒫᕐᓂᐊᖅᑐᓃᑦᑐᑦ ᐃᑭᑲᓴᖕᓂᑯᑦ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᑕ? 

 

5. ᐃᒡᓗᓕᕆᔨᕐᔪᐊᑦ 02 – ᓇᖕᒥᓂᖃᖅᑐᓄᑦ 

ᑐᕌᖓᔪᑦ – ᓄᓇᕗᑦ –ᑖᒃᑯᓄᖓ ᐊᑐᖅᑐᒃᓴᑦ 

ᓱᕐᕋᓚᐅᖅᓯᒪᓐᖏᑦᑐᑦ $4 

ᒥᓕᐊᖏᓐᓃᖏᓐᓇᖅᖢᑎᒃ, ᐊᑐᕈᒫᕐᓂᐊᖅᑐᑦ 

ᐊᑐᖅᑕᐅᓐᖏᓗᐊᖏᓐᓇᖅᖢᑎᒃ ᐊᒻᒪ ᑖᒃᑯᓂᖓ 

ᐊᑐᕈᒪᔫᒐᓗᐊᑦ ᐊᖏᖅᑕᐅᖃᑦᑕᓐᖏᖢᑎᒃ ᑮᓇᐅᔭᑦ 

ᐊᒥᒐᓗᐊᕐᓂᖏᓐᓄᑦ? ᐃᒡᓗᓕᕆᔨᕐᔪᐊᒃᑯᑦ 

ᖃᓄᐃᒻᒪᑦ ᐊᑐᕈᒫᕐᓂᐊᖅᑐᓂᒃ 

ᐅᓄᖅᓯᒋᐊᖅᑎᑦᑎᓐᖏᓚᑦ ᑕᒪᒃᑯᓄᖓ 

ᐊᑐᕐᓂᐊᖅᑐᓂᒃ? 

 

6. ᐃᒡᓗᓕᕆᔨᕐᔪᐊᑦ 09 – ᓇᖕᒥᓂᖃᖅᑐᓄᑦ 

ᑐᕌᖓᔪᑦ – ᐅᖅᓱᐊᓗᖃᐅᑏᑦ ᐊᓯᔾᔨᖅᑕᐅᓂᖏᑦ - 

ᐊᑐᕈᒫᕐᓂᐊᖅᑐᑦ ᑖᒃᑯᓄᖓ ᓱᕐᕋᓚᐅᖅᓯᒪᓐᖏᑦᑐᑦ 

$0.5 ᒥᓕᐊᓐᓃᖏᓐᓇᖅᖢᑎᒃ (2017/18) 

ᐊᑐᓐᖏᓗᐊᖅᓯᒪᓂᖏᑦ 

ᓇᑉᐸᓪᓗᐊᖏᓐᓃᖏᓐᓇᖅᖢᑎᒃ, 

ᑕᐃᒪᐃᓐᓂᖓᓄᓪᓗ 0.5 ᒥᓕᐊᖏᓐᓃᓚᐅᖅᖢᑎᒃ 

ᒫᔾ; 31, 2020−ᒥ. ᐃᒡᓗᓕᕆᔨᕐᔪᐊᒃᑯᑦ ᑭᓱᓄᑦ 

ᐊᑐᕐᓂᐊᕐᒪᑕ ᑮᓇᐅᔭᓂᒃ 

ᐅᑎᖅᑎᑕᐅᑦᑎᐊᖁᓪᓗᒋᑦ? 

 

7. ᐃᒡᓗᓕᕆᔨᕐᔪᐊᑦ 10 – ᓄᑖᓐᖑᕆᐊᖅᑎᑕᑦ 

ᐱᐅᓯᒋᐊᖅᑕᓪᓗ/ᓴᓇᒃᑲᓐᓂᖅᑕᑦ – ᐃᖅᑲᓇᐃᔭᖅᑏᑦ 

ᐃᒡᓗᖏᑦ –ᑖᒃᑯᓄᖓ ᐊᑐᖅᑐᒃᓴᑦ 

ᓱᕐᕋᓚᐅᖅᓯᒪᓐᖏᑦᑐᑦ $0.5 ᒥᓕᐊᓐᓃᖏᓐᓇᖅᖢᑎᒃ 

(2017/18-2019/20) ᑮᓇᐅᔭᖅᑐᕈᑎᖏᑦ 

ᓇᑉᐸᓪᓗᐊᖏᓐᓃᖢᑎᒃ ᐊᑐᕈᒫᕐᓂᐊᖅᑐᓪᓗ 

ᑲᑎᓪᖢᒋᑦ $17 ᒥᓕᐊᖏᓐᓃᓚᐅᖅᖢᑎᒃ ᒫᔾᔨ 31, 

2020−ᒥ. ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑖᒃᑯᓂᖓ 

ᐊᑐᕐᓂᐊᖅᐸᑦ ᐱᐅᓯᒃᑲᓐᓂᖁᓪᓗᒋᑦ 

ᐃᖅᑲᓇᐃᔭᖅᑏᑦ 

ᐃᒡᓗᑦ ᐊᑐᖅᑐᐊᒐᖏᑦ? 

8. ᐃᒡᓗᓕᕆᔨᕐᔪᐊᑦ 12 – ᐃᓐᓇᕐᓄᑦ 

ᐊᔪᕈᑎᓕᖕᓄᓪᓗ ᐃᒡᓗᖁᑎᖏᑕ 

ᓴᓇᔭᐅᒃᑲᓐᓂᐅᑎᖏᑦ - 

ᐃᖅᑲᓇᐃᔭᖅᑏᑦ ᐊᑐᖅᑐᐊᒐᖏ - ᑖᒃᑯᓄᖓ 

ᐊᑐᖅᑐᒃᓴᑦ ᓱᕐᕋᓚᐅᖅᓯᒪᓐᖏᑦᑐᑦ $0.1 

ᒥᓕᐊᓐᓃᖏᓐᓇᖅᖢᑎᒃ (2017/18-2019/20) 

ᑮᓇᐅᔭᖅᑐᕈᑎᖏᑦ ᓇᑉᐸᓪᓗᐊᖏᓐᓃᖢᑎᒃ 99 

ᐳᓴᓐᑎᖏᓐᓃᖢᑎᒃ ᑲᑎᓪᖢᒋᑦ $1 

ᒥᓕᐊᖏᓐᓃᓚᐅᖅᖢᑎᒃ ᒫᔾᔨ 31, 2020−ᒥ 

(ᑕᑯᒋᐊᕐᓗᒋᑦ 

ᑲᑎᓐᖓᔪᑦ ᐊᑐᕈᒫᕐᓂᐊᖅᑐᑦ ᖄᖏᐅᔾᔨᓇᔭᖅᑐᑦ $1 

ᒥᓕᐊᓐᓂᒃ ᒥᒃᖠᒋᐊᖅᑕᐅᓚᐅᓐᖏᑉᐸᑕ 

ᐊᐃᕐᕆᓕ 1, 2018−ᒥ. ᖃᓄᐃᒻᒪᑦ 

ᓱᕐᕋᓚᐅᖅᓯᒪᓐᖏᓚᑦ ᐊᑐᕈᒫᕐᓂᐊᖅᑐᑦ, ᐊᒻᒪ ᖃᖓ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓂᒃ ᐊᑐᖃᑦᑕᕐᓂᐊᖅᐸᑦ 

ᐃᑲᔪᖅᑕᐅᖁᓪᓗᒋᑦ ᐃᓐᓇᐃᑦ ᐊᒻᒪ ᐃᓄᐃᑦ 

ᐊᔪᕈᑎᓖᑦ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᐸᑦ 

ᒥᔅᑕ ᓚᐃᑦᓯᑑᓐ ᐊᐱᖅᑯᑎᖏᑦ ᐃᓕᔭᐅᖁᓪᓗᒋᑦ 

ᐅᖃᓕᒫᖅᑕᐅᓯᒪᓗᑎᒃ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᖕᓂᖃᖅᐳᑦ.  

 

ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᒥᔅᑕ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 095 - 5(2): 

ᐃᖅᑲᓇᐃᔭᖅᑎᑕᐅᓂᖏᑦ ᓴᓇᔩᑦ ᐊᒻᒪᓗ 

ᓴᓇᔨᕈᕆᐅᖅᓴᖅᑐᑦ (ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎᑦᑎᔩ. 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑐᒧᑦ ᖁᓪᓕᒃᑯᓐᓄᑦ 

ᐊᒻᒪ ᐅᖃᐅᓯᖃᖅᑐᖅ ᐃᖅᑲᓇᐃᔮᓂᒃ 

ᓴᓇᔨᒻᒪᕆᖕᓂᒃ ᐊᒻᒪ ᓴᓇᔨᐅᓕᒻᒪᒃᓴᖅᑐᓂᒃ.  

ᐊᔾᔨᖓᓂᒃ ᑐᓂᓯᓚᐅᖅᐳᖓ ᐊᒡᓚᒃᑎᒧᑦ 

ᐃᓗᓕᖅᑐᑉᓗᑎᒃ ᑖᒻᓇ ᐅᖃᓕᒫᖅᑕᐅᖁᓪᓗᒋᑦ.  

 

1. ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ 2018-2019, 

2019-2020, ᐊᒻᒪᓗ 2020-2021: 

 

a) ᐊᕕᑦᑐᖅᓯᒪᓗᒋᑦ ᑭᓱᓂᒃ ᓴᓇᔨᖅᑎᒍᑦ, ᖃᑦᓯᑦ 

ᐃᓕᑕᕆᔭᐅᔾᔪᑎᓖᑦ ᓴᓇᔩᑦ 

ᐃᖅᑲᓇᐃᔭᖅᑎᑕᐅᓐᓂᖅᑲᑦ ᑖᒃᑐᒧᖓ 

ᑯᐊᐳᕇᓴᐅᔪᒧᑦ? 

 

b) ᐊᕕᑦᑐᖅᓯᒪᓗᒋᑦ ᑭᓱᓂᒃ ᓴᓇᔨᖅᑎᒍᑦ, ᖃᑦᓯᑦ 

ᐃᖅᑲᓇᐃᔭᖅᓯᓐᓈᑦ ᓴᓇᔨᕈᕆᐊᖅᓴᔪᑦ 

ᐃᖅᑲᓇᐃᔭᖅᑎᑕᐅᓚᐅᖅᐸᒃ ᑯᐊᐳᕇᓴᐅᔪᒧᑦ? 

 

c) ᖃᑦᓯᐅᓚᐅᖅᐸᑦ ᐃᓐᓄᑦᑕᐅᓯᒪᓐᖏᑦᑐᑦ 

ᐃᓕᑕᕆᔭᐅᔾᔪᑎᓕᓐᓄᑦ ᓴᓇᔨᓄᑦ ᐃᖅᑲᓇᐃᔮᑦ 

ᐊᒻᒪᓗ ᐃᖅᑲᓇᐃᔭᖅᓯᓐᓈᑦ ᓴᓇᔨᕈᕆᐅᖅᓴᔪᑦ 

ᐃᖅᑲᓇᐃᔮᖏᑦ ᐃᓗᐊᓂ ᑯᐊᐳᕇᓴᐅᑉ ᑕᒫᓂ 

ᐅᖃᐅᓯᐅᔪᒥ? 

 

2. ᖃᓄᖅ ᐃᖅᑲᓇᐃᔭᖅᑎᓂᒃ 

ᐊᑲᐅᓐᖏᓕᐅᕈᑎᖃᖃᑦᑕᕐᓂᖅ (ᐆᑦᑑᑎᒋᓗᒍ 

ᐃᖅᑲᓇᐃᔭᖅᑏᑦ ᐊᓯᔾᔨᑕᕐᓂᖏᑦ ᐊᒻᒪᓗ 

ᐃᖅᑲᓇᐃᔭᖅᑎᑖᕋᓱᐊᕐᓂᒃᑯᑦ) 

ᐃᓕᑕᕆᔭᐅᔾᔪᑎᓕᓐᓂ ᓴᓇᔨᐅᔪᓂ ᐊᑦᑐᐃᓂᖅᑲ 

ᐊᐅᓚᓂᖏᓐᓂᑦ ᑯᐊᐳᕇᓴᐅᑉ ᑕᐃᑲᓂ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ ᐅᕙᓂ 

ᐅᖃᐅᓯᐅᔪᓂ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᖏᖅᐸᑦ ᒥᔅᑕ ᒪᐃᑦ ᐊᐱᖅᑯᑎᖏᑦ 

ᐅᖃᓕᒫᖅᑕᐅᓯᒪᓗᑎᒃ ᐃᓕᔭᐅᖁᓪᓗᒋᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. ᐊᖏᖃᑎᒌᓐᓂᖃᖅᐳᑦ.  

 

ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. ᑲᔪᓯᓗᑕ. ᐅᑎᕐᓗᑕ 

ᑎᑎᕋᖅᓯᒪᔪᓂᒃ ᐊᐱᖅᑯᑎᓂᒃ. 9 ᑭᐅᔾᔪᑏᑦ 

ᐊᐱᖅᑯᑎᐅᔪᓄᑦ. 10 ᐊᑎᓕᐅᖃᑎᒌᔅᒃᓯᒪᔪᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᑕᐅᓯᒪᔪᕕᓂᕐᓄᑦ. 12. ᐅᓂᒃᑲᐅᓰᑦ 

ᑲᑎᒪᔨᑐᐃᓐᓇᕐᓄᑦ ᐅᕝᕙᓘᓐᓃᑦ ᑲᑎᒪᔨᕋᓛᓄᑦ 

ᒪᓕᒐᒃᓴᓄᓪᓗ ᐊᒻᒪᓗ ᐊᓯᖏᓐᓄᑦ. (ᑐᓵᔨᑎᒍᑦ) 

ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᖕᓈᓄᑦ-

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 043 - 5(2): 

ᐊᑐᓕᖁᔭᐅᓯᒪᔪᑦ ᐋᖅᑭᒋᐊᖅᑕᐅᖁᓪᓗᒋᑦ 

ᓄᓇᕗᑦ ᒪᓕᒐᓕᐅᕐᕕᖓᑕ ᒪᓕᒐᖏᑦ ᐊᒻᒪᓗ 

ᐊᓯᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ. ᐅᖃᖅᑎᑦᑎᔩ. ᑕᒡᕙᓂ 

ᒪᓕᒐᓕᐅᕐᕕᐅᑉ ᒪᓐᓂᓕᐅᕐᓂᕐᒥᒃ ᑖᓐᓇ ᔫᓐ ᐃᓄᐃᑦ 

ᐃᓐᓇᕆᔭᖏᑕ ᐃᓕᑕᕆᓯᒪᐃᓐᓇᕐᒪᔾᔪᒃ 

ᒪᓐᓂᓕᐅᕐᕕᒃ ᐊᑎᖓ.  

 

ᒪᓐᓂᓕᐅᕐᕕᒃ ᔫᓐ 2021-ᖑᑎᓪᓗᒍ ᐅᓂᒃᑳᖅᐳᖓ 

ᐅᐱᒍᓱᑦᑎᐊᖅᑐᖓ ᑖᓐᓇ ᓯᕗᓪᓕᖅᐹᖅ 

ᑎᑎᕋᖅᓯᒪᔪᖅ ᑖᒃᑯᓄᖓ ᒪᓕᒐᓕᐅᖅᑏᑦ 

ᑲᑎᒪᔨᕋᓛᖏᓐᓄᑦ ᐊᑐᐊᒐᕐᓄᑦ ᐃᓕᖅᑯᓯᓄᑦ ᐊᒻᒪ 

ᐱᒋᔭᐅᔪᒪᔪᕐᓄᑦ. ᓯᕗᓪᓕᖅᐹᒥᒃ 

ᖁᔭᓐᓇᒦᑦᑎᐊᕈᒪᕗᖓ ᑕᐃᒃᑯᐊ ᑲᑎᒪᔨᐅᖃᑎᒃᑲ 

ᑲᑎᒪᔨᕋᓛᒥᒃ ᐱᓕᕆᖃᑎᒌᑦᑎᐊᕈᓐᓇᓚᐅᕋᑦᑕ ᑖᒻᓇ 

ᐱᓕᕆᐊᕆᓪᓗᒍ. (ᑐᓵᔨᑎᒍᑦ) ᑖᒃᑯᐊ ᓈᓚᑦᑐᑦ 

ᐃᒡᓗᓪᓗ ᐱᓪᓗᒍ ᒫᓐᓇ ᐱᕕᖃᕈᒪᕗᖓ 

ᓇᓗᓇᐃᕈᒪᓪᓗᖏᑦ ᑲᑎᒪᔨᕋᓛᑦ ᐊᑐᓕᖁᓯᒪᔭᖏᑦ 

ᐋᖅᑭᒋᐊᕈᑎᔅᓴᓄᑦ ᒪᓕᒋᐊᓕᓐᓂᒃ 

ᒪᓕᒐᓕᐅᕐᕕᖓᓂ ᓄᓇᕗᑦ. ᑲᑎᒪᔨᕋᓛᑦ ᑲᑎᑦᑐᒋᑦ 

ᑕᓪᓕᒪᓂᒃ ᐊᑐᓕᖁᔨᓯᒪᕗᑦ ᑖᒃᑯᓇᓂ ᐅᓂᒃᑳᕐᓂᒃ.  

 

ᓯᕗᓪᓕᖅᐹᖅ ᐊᑐᓕᖁᔭᕗᑦ ᐱᔾᔪᑎᖃᖅᑐᖅ 

ᖃᓄᑎᒋᑦ ᐊᐱᖅᑯᑎᖃᖅᐸᑐᔅᓴᐅᒻᒪᖔᑕ 

ᖃᐅᔨᒪᒻᒪᑕ ᒪᓕᒐᓕᐅᖅᑏᑦ ᐊᑯᓂ 

ᑲᑎᒪᓂᕆᕙᑦᑕᖏᑦ ᒪᓕᒐᓕᐅᕐᕕᒻᒥ ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᐱᕕᖃᑦᓴᐃᓐᓇᕆᐊᖃᕐᒪᑕ 

ᐊᐱᖅᓱᕈᓐᓇᕐᓗᑎᑦ ᐊᑕᐅᓯᐅᑉᐸᑦ 

ᐃᔅᓯᕙᓂᖃᖅᑎᓪᓗᒋᑦ ᐅᓪᓗᖓᓐᓂ. 

(ᑐᓵᔨᑎᒎᓐᖏᑦᑐᖅ) ᐊᐱᖅᓱᖕᓂᐊᓕᕌᖓᑕ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

8472 

ᑲᔪᓯᐊᖁᔭᐅᖃᑦᑕᖅᓯᒪᖕᒪᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. ᑕᐃᒪᓕ ᑲᑎᒪᔨᕋᓛᑦ ᑲᔪᓯᖁᔨᓕᖅᐳᑦ 

ᑖᓐᓇ ᒪᓕᒐᖅ 39(6) ᐋᖅᑭᒋᐊᖅᑕᐅᖁᓪᓗᒋᑦ ᑖᓐᓇ 

ᐊᐱᖅᓱᕐᕕᐅᓂᐊᖅᑐᖅ ᐊᓯᕈᖅᑕᐅᖁᓪᓗᒍ 60 

ᑕᐃᑯᖓ 75 ᒥᓂᑦᒋᔭᐅᔪᒧᑦ. (ᑐᓵᔨᑎᒍᑦ) ᑖᓐᓇ 

ᒪᓕᒐᓕᐅᕐᕕᑎᓐᓂ ᐊᐱᖅᓱᓐᓂᐅᕙᑦᑐᖅ 

ᐊᑯᓂᐅᓂᖅᐹᖑᓕᕋᔭᖅᑐᖅ ᑲᓇᑕᒥ. 

ᓇᓗᓇᐃᓐᖏᑦᑎᐊᖅᑐᖅ ᑕᑯᑎᑦᓯᐊᕐᒪᑦ 

ᐊᓚᒡᒐᐃᖅᓯᐊᕋᓱᓐᓂᖓᓂᒃ 

ᑭᐅᑦᑎᐊᕋᓱᑉᐸᓐᓂᖏᓐᓂᓗ ᕼᐊᑎᖃᓐᖏᑦᑐᒥᒃ 

ᐊᖏᖃᑎᒌᓐᓂᕐᒧᑦ ᒐᕙᒪᐅᓂᖃᖅᑎᓪᓗᑕ. 

(ᑐᓵᔨᑎᒎᓐᖏᑦᑐᖅ) ᑖᒃᑯᐊ ᑲᑎᒪᔨᕋᓛᑦ 

ᑲᔪᓯᖁᓪᓗᒋᑦ ᑕᐃᒪ ᑕᒪᕐᒥᓗᒃᑖᖅ ᐊᖏᕐᓗᑎᒃ 

ᐱᔭᕆᐊᖃᖅᐳᑦ ᐊᐱᖅᓱᕐᓂᖅ 

ᐅᖓᓯᒡᓕᒋᐊᖅᑕᐅᖁᑉᓗᒍ ᐃᓚᒋᐊᖅᑕᐅᓗᓂ 30 

ᒥᓂᑦᔅ.  

 

(ᑐᓵᔨᑎᒍᑦ) ᑲᑎᒪᔨᕋᓛᑦ ᐊᐃᑉᐹ ᐊᑐᓕᖁᔭᖓ 

ᐱᔾᔪᑎᖃᖅᑐᖅ ᒪᓕᒐᓕᐅᕐᕕᐅᑉ 

ᐱᓕᕆᐊᕆᑦᓴᐃᓐᓇᖅᑕᖏᓐᓂᒃ ᑖᒃᑯᐊ ᑎᒥᖁᑎᕗᑦ 

ᑐᓐᖓᓇᕐᓂᖅᓴᐅᓕᖁᓪᓗᒋᑦ ᐃᓚᒌᓐᓄᑦ. ᒫᓐᓇᐅᔪᖅ 

ᒪᓕᒋᐊᓕᒃ 15-ᒥᑦ 17-ᒧᑦ ᐅᖃᐅᓯᖃᕐᒪᑕ ᐊᒻᒪ 

ᐱᕕᖃᕈᑕᐅᓪᓗᑎᒃ ᐋᓪᓚᓄᑦ ᑖᒃᑯᐊ ᐃᓚᐅᔪᓂᒃ 

ᐸᐃᕆᑦᓯᒋᐊᖃᖅᑐᑎᑦ ᐃᓅᕋᑖᒥᓂᕐᓂᑦ 

ᓄᑕᖅᑲᑎᒥᓂᓪᓗ ᐃᓪᓗᒨᕈᔾᔨᒍᓐᓇᕋᓗᐊᕐᒪᖔᑕ. 

ᑕᒪᓐᓇ ᑲᑎᒪᔨᕋᓛᓄᑦ ᐊᑐᓕᖁᔨᕗᑦ 

ᑕᐃᒪᐃᓐᓇᐃᖃᑦᑕᖁᔨᑉᓗᑎᒃ.  

 

(ᑐᓵᔨᑎᒎᓐᖏᑦᑐᖅ) ᐱᖓᔪᐊᓐᓂ ᐊᑐᓕᖁᔭᖅᐳᑦ 

ᑖᓐᓇ ᐱᒻᒪᕆᐅᔪᖅ ᐅᖃᖅᑎᕗᑦ 

ᐱᔪᓐᓇᐅᑎᖃᑦᑎᐊᕐᓗᓂ ᓈᓴᐅᑎᖃᖅᑐᖅ 12 

ᓇᓗᓇᐃᖅᓯᑦᑎᐊᕐᓗᓂ (ᑐᓵᔨᑎᒍᑦ) ᐊᔾᔨᒌᓐᖏᑦᑐᑦ 

ᐊᓯᔾᔨᕈᓐᓇᕐᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑖᒃᑯᐊ 

ᑎᒥᒥᒍᑦ ᐊᔪᕈᑎᖃᖅᑐᑦ 

ᐃᓚᓕᐅᖅᑕᐅᓯᒪᑦᑎᐊᖁᓪᓗᒋᑦ ᐃᓚᐅᔪᑦ 

ᒪᓕᒐᓕᐅᖅᑎᐅᔪᑦ ᓇᔾᔨᔪᑦ ᐊᓯᖏᓪᓘᓐᓃᑦ 

ᐃᑲᔪᖅᑕᐅᒋᐊᖃᖅᑐᑦ ᐱᓕᕆᔪᓐᓇᑦᓯᐊᖁᑉᓗᒋᑦ 

ᐱᔭᑦᓴᒥᓂᒃ ᑲᒪᒋᒋᐊᓕᒥᓂᓪᓗ.  

 

ᑎᓴᒪᖓ ᐊᑐᖅᑕᐅᖁᔭᕗᑦ ᒪᓕᒐᐃᑦ 97 

ᐋᖅᑭᒋᐊᖅᑕᐅᖁᓪᓗᒋᑦ ᑕᑯᓯᑦᓯᐊᓂᖅᓴᐅᓂᐊᕐᒪᑦ 

ᑎᒃᑯᐊᖅᑕᐅᓯᒪᔪᓂᒃ ᑲᒪᔨᐅᓂᕐᒧᑦ ᐃᒡᓗᒥ.  

 

ᑕᓪᓕᒪᖓᑦ ᑭᖑᓪᓕᖅᐹᖑᓪᓗᓂ ᐊᑐᓕᖁᔭᕗᑦ 

ᑖᒃᑯᐊ ᓴᓇᔭᐅᒃᑲᓂᕐᓗᑎᑦ ᒪᓕᒋᐊᓖᑦ 

ᐋᖅᑭᒋᐊᖅᓯᒪᓂᖏᑦ ᒪᓕᓪᓗᒋᑦ ᑕᒻᒪᖅᓯᒪᔪᕐᓗ 

ᐋᖅᑭᒋᐊᕐᓗᒋᑦ ᐊᒻᒪᓗ ᑐᑭᖏᑦ ᐊᒻᒪᓗ 

ᖃᓄᐃᓕᖓᓂᖏᑦ ᑕᐃᒫᒃ 

ᑐᑭᒧᐊᑦᓯᐊᖏᓐᓇᖁᓪᓗᒋᑦ.  

 

ᓯᕗᒧᑦ ᑕᑯᓪᓗᒋᑦ ᓂᕆᐅᑉᐳᖓ 

ᐃᔅᓯᕙᖃᑦᑕᖅᓯᒪᓂᕗᑦ ᑕᕝᕙᓂ ᒪᕐᕈᓕᖅᑲᖓᔪᒥᑦ 

ᑲᑎᒪᑉᓗᑕ ᒪᓕᒐᓕᐅᕐᕕᒻᒥ ᐊᒻᒪᓗ ᑲᑎᒪᓂᕗᑦ 

ᑲᑎᒪᔨᕋᓛᖏᓐᓂ ᑲᑎᒪᔨᓪᓚᕆᖏᓐᓂᓗ 

ᕿᒥᕐᕈᖃᑦᑕᕆᐊᖃᕐᓗᑎᒃ ᑕᑯᓇᕐᓗᑎᓪᓗ. 

ᓂᕆᐅᖅᐸᑉᐳᖓᓗ ᒪᓕᒐᓕᐅᖅᑎᓕᒫᑦ 

ᑐᓐᖓᓱᑦᑎᑕᐅᖃᑦᑕᖁᓪᓗᒋᑦ ᐃᓱᒪᒋᔭᖏᑦ 

ᐃᓱᒻᒥᑦᑕᐅᖁᔭᖏᓐᓂᓪᓗ ᓈᒪᓕᖅᐸᑦ.  

 

ᒪᓕᑦᑐᒍ ᒪᓕᒋᐊᓕᒃ 91, ᐱᒋᐊᖅᑎᑦᓯᕗᖓ 

ᑲᑎᒪᔨᕋᓛᑦ ᑐᓂᔭᐅᖁᓪᓗᒋᑦ ᐊᖏᖅᑕᐅᓗᓂᓗ 

ᐃᒡᓗᒥ ᐊᑐᓕᖁᔭᖏᓐᓂᓪᓗ ᐋᖅᑭᒋᐊᕈᑎᒃᓴ 

ᒪᓕᒋᐊᓕᓐᓄᑦ ᒪᓕᒐᓕᐅᕐᕕᒻᒥ 

ᓈᒻᒪᒋᔭᐅᓂᕋᖅᑕᐅᓗᑎᑦ. ᑲᔪᓯᒋᐊᓕᕐᓗᓂ 

ᐊᑐᓕᕐᓗᓂ ᓯᑎᐱᕆ 2021 ᐃᓱᓕᓚᐅᓐᖏᓐᓂᖓᓂ 

ᐃᔅᓯᕙᓂᖅ ᒪᓕᒐᓕᐅᕐᕕᒻᒥ.  

 

ᐅᖃᖅᑲᐅᒐᒪ ᔫᓂ ᐅᓪᓗᒥ ᒪᓐᓂᓕᐅᕐᓂᕐᒥᒃ ᑕᖅᑭᒥ 

ᑖᒃᑯᐊ ᐅᓂᒃᑳᕆᑦᑕᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐊᖏᖅᐸᑦ ᑖᒃᑯᐊ ᐅᓂᒃᑳᑦ ᑲᑎᒪᔨᕋᓛᓄᑦ 

ᐱᔭᐅᖁᓪᓗᒋᑦ ᐊᖏᖅᑕᐅᖁᓪᓗᒋᑦ ᐃᓪᓗᒥ, 

ᐊᑐᓕᖁᔭᖏᓪᓗ ᐋᖅᑭᒋᐊᕈᑎᑦᓴᓄᑦ 

ᒪᓕᒋᐊᓕᖏᓐᓄᑦ ᒪᓕᒋᐊᓕᖏᓐᓂᒃ ᒪᓕᒐᓕᐅᕐᕕᒻᒥ. 

ᐊᖏᖅᑕᐅᓯᒪᓯᒪᓕᕐᓗᒍ ᐱᒋᐊᕐᓗᒍ ᓯᑎᐱᕆ 1, 

2021-ᖑᓕᖅᐸᑦ ᐃᓱᓕᓚᐅᓐᖏᓐᓂᖓᓐᓂ 

ᒪᓕᒐᓕᐅᕐᕕᒻᒥ ᐃᑦᓯᕙᓂᖓ. ᒪᓕᒐᓕᐅᖅᑎᑦ 

ᐊᖏᖅᐸᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᓐᓂᖃᖅᐳᑦ.  

 

ᑲᑎᒪᔨᕋᒫᑦ ᑲᑎᒪᔨᓛᖑᑲᐃᓐᓇᖅᑐᓪᓗ ᐅᓂᒃᑳᑦ 

ᒪᓕᒐᒃᓴᑦ ᐊᓯᖏᓐᓂᓪᓗ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂ 

ᑲᒪᔨᐅᔪᖅ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 395 - 5(2): 2019 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑕ ᐊᕐᕌᒍᑕᒫᑦ ᐅᓂᒃᑳᖓ 

(ᓴᕕᑲᑖᖅ) 

ᓴᖅᑭᑕᐅᔪᖅ ᑎᑎᖅᑲᒃ 396 - 5(2): 2020 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑕ ᐊᕐᕌᒍᑕᒫᑦ ᐅᓂᒃᑳᖓ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᓐᓂᒃ ᓴᖅᑭᑦᑎᓂᐊᕋᒪ. ᖁᕕᐊᓱᑦᑐᖓ 

2019-2020 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦᑕ ᐊᕐᕌᒍᑕᒫᖅᓯᐅᑎᖏᑦ 

ᓴᖅᑭᑕᐅᖁᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᒥᔅᑕ ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 397 - 5(2): 

ᐃᓕᓐᓂᐊᖅᑏᑦ ᐊᑐᖅᑐᐊᕐᓂᖏᓐᓄᑦ 

ᑮᓇᐅᔭᖃᕐᕕᐊᓄᑦ ᐅᓂᒃᑳᖅ ᐊᕐᕌᒍ 

ᐃᓱᓕᑦᑐᒍ ᒫᑦᓯ 31, 2019 (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᒃ 398 - 5(2): 

ᐃᓕᓐᓂᐊᖅᑏᑦ ᐊᑐᖅᑐᐊᕐᓂᖏᓐᓄᑦ 

ᑮᓇᐅᔭᖃᕐᕕᐊᓄᑦ ᐅᓂᒃᑳᖅ ᐊᕐᕌᒍ 

ᐃᓱᓕᑦᑐᒍ ᒫᑦᓯ 31, 2020 (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᖕᒥᔪᖓ ᒪᕐᕉᖕᓂᒃ 

ᑖᒃᑯᐊ ᐃᓕᓴᖅᑏᑦ ᐊᑐᖅᑐᐊᖃᑦᑕᕐᓂᖏᓐᓄᑦ 

ᑮᓇᐅᔭᑦ ᐅᓂᒃᑳᑦ ᒫᔾᔨ 31, 2019-ᒧᑦ ᐃᓱᓕᖦᖢᓂ 

ᐊᒻᒪᓗ ᐊᐃᑉᐸᖓ ᐃᓱᓕᑦᑐᖅ ᒪᔾᔨ 21, 2020. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ ᒥᔅᑕ ᕼᐃᒃᔅ. 

 

ᓴᖅᑭᑕᐅᔪᖅ ᑎᑎᖅᑲᒃ 399 - 5(2): 2019-ᒥ 

ᐊᑭᑭᓛᖅ ᐃᑲᕐᕋᖅᓯᐅᑎᒧᑦ ᐊᕐᕌᒍᑕᒫᑦ 

ᐅᓂᒃᑳᖅ (Hᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 400 - 5(2): 2017-18 

ᓄᓇᕗᒥ ᐱᓂᕐᓗᒃᑕᐅᖃᑦᑕᖅᑐᓄᑦ 

ᐱᔨᑦᑎᕈᑎᓄᑦ ᐊᕐᕌᒍᑕᒫᑦ ᐅᓂᒃᑳᖅ (Hᐃᒃᔅ) 

 

ᓴᖅᑭᑕᐅᔪᖅ ᑎᑎᖅᑲᒃ 401 - 5(2): 2018-19 

ᓄᓇᕗᒥ ᐱᓂᕐᓗᒃᑕᐅᖃᑦᑕᖅᑐᓄᑦ 

ᐱᔨᑦᑎᕈᑎᓄᑦ ᐊᕐᕌᒍᑕᒫᑦ ᐅᓂᒃᑳᖅ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅ ᑕᑯᓵᓐᖏᓐᓇᕕᓐᖓ.  

 

ᐅᖃᖅᑎ ᖁᕕᐊᓱᑦᑐᖓ ᐅᑯᐊ ᐅᓂᒃᑳᑦ 

ᓴᖅᑭᓂᐊᕋᒃᑭᑦ:  

 

 2019 ᑮᓇᐅᔾᔭᒃᓵᑦ ᐅᓂᓐᖏᓛᑦ ᐊᒻᒪᓗ  

 

 2017-18 – 2018-19 ᓄᓇᕘᒥ 

ᐱᓂᕐᓗᑦᑕᐅᖃᑦᑕᖅᑐᓄᑦ ᐱᔨᑦᑎᕈᑏᑦ 

ᐊᕐᕌᒍᑕᒫᖅᓯᐅᑎᖏᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᓐᖏᑦᑐᖅ) ᖃᒪᓂᑦᑐᐊᕐᒥ 

ᒪᓕᒐᓕᐅᖅᑎ, ᒥᔅᑕ ᓴᒪᐃᓚᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 402 - 5(2): ᑎᑎᖅᑲᒃ 

ᐱᔾᔪᑎᒋᓪᓗᒍ ᒪᑐᐃᖅᑕᐅᒃᑲᓐᓂᕐᓂᖓ 

ᐃᓄᑐᖃᒃᑯᕕᒃ ᖃᒪᓂᑦᑐᐊᒥ (ᓯᒪᐃᓚᒃ) 

 

ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒫᓂ 

ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖃᑎᖃᖃᑦᑕᖅᓯᒪᒐᒪ 

ᖃᕋᓴᐅᔭᒃᑰᖅᖢᖓ ᐃᓐᓇᐃᑦ 

ᐃᑲᔪᖅᑕᐅᔭᕆᐊᖃᕐᓂᖏᓐᓂ 

ᐊᒻᒪ ᒫᑕ ᑕᓕᕈᖅ ᑕᐃᓐᓇ ᐃᓐᓇᒃᑯᕕᒃ 

ᒪᑐᐃᖓᐃᓐᓇᖃᑦᑕᖁᓪᓗᒍ ᐅᓐᓄᐊᓕᒫᖅ.  

 

ᑖᒃᑯᓂᖓ ᓴᖅᑭᑦᑎᔪᒪᔪᖓ 311-ᓄᑦ 

ᐊᑎᓕᐅᖅᑕᐅᓯᒪᔪᓄᑦ ᖃᒪᓂᑦᑐᐊᕐᒥᐅᓄᑦ ᑕᐃᓐᓇ 

ᒫᑕ ᑕᓕᕈᖅ ᐃᓐᓇᒃᑯᕕᖓ ᒪᑐᐃᖅᑕᐅᑲᓐᓂᖁᓪᓗᒍ.  

 

ᖃᐅᔨᒪᔪᑦ ᒪᓕᒐᓕᐅᖅᑎᐅᖃᑎᕗᑦ ᑖᓐᓇ 

ᒪᑐᔭᐅᓚᐅᖅᓯᒪᒻᒪᑦ 

ᒪᑐᐃᖅᑕᐅᑲᓐᓂᓚᐅᖅᓯᒪᓐᖏᑦᑐᖅ ᑕᒪᓐᓇ 

ᐊᒃᓱᐊᓗᒃ ᑭᓐᖒᒪᒋᔭᕗᑦ ᐃᓐᓇᖃᐅᕋᑦᑕ 

ᐃᓚᖃᐅᖅᑐᓂᒃ.  

 

ᑕᕝᕙ ᐱᔾᔪᑎᔅᓴᑦᑎᐊᕙᒃ ᑖᓐᓇ ᐃᓄᐃᑦ ᑕᐃᒃᑯᐊ 

ᐃᓐᓇᐃᑦ ᐃᑲᔪᖅᓱᖅᑕᐅᑲᓐᓂᕆᐊᖃᕐᓂᖏᓐᓂᒃ 

ᐃᓚᒥᓃᑎᑕᐅᓗᑎᓪᓗ ᒪᑐᐃᒃᑲᓐᓂᖁᔭᕗᑦ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᒪᕐᕉᓐᓂᒃ ᓴᖅᑭᑦᑎᓂᐊᕋᒪ ᐅᓪᓗᒥ.  

 

ᓴᖅᑭᑕᐅᔪᖅ ᑎᑎᖅᑲᒃ 403 - 5(2): 

ᒪᓕᒐᖅᑎᒍᑦ ᒪᓕᒐᓕᐅᕐᕕᒻᒧᑦ ᓱᓕ 

ᓴᖅᑭᑕᐅᔭᕆᐊᓖᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 404 - 5(2): 

ᒪᓕᒐᓕᐅᖅᑏᑦ ᐃᓱᓕᑦᑎᑕᐅᓕᖅᑎᓪᓗᒋᑦ 

ᒪᓕᒐᖏᑦ ᐊᒻᒪᓗ ᑐᓴᐅᒪᔾᔪᑏᑦ 

ᑮᓇᐅᔾᔭᒃᓵᓄᑦ, ᐃᑲᔫᓯᐊᓄᑦ, ᐊᒻᒪᓗ 

ᐱᔨᑦᑎᕈᑎᓄᑦ 2021 ᓂᕈᐊᕐᓇᐅᑉ ᐊᕐᕌᒍᖓ 

ᐊᑐᖅᑎᓪᓗᒍ (ᐅᖃᖅᑎ) 

 

ᓯᕗᓪᓕᖅᐹᖅ, ᑕᐃᒃᑯᐊ ᐱᖁᔭᖅᑎᒍᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᖃᑦᑕᕆᐊᖃᕐᓂᖏᓐᓄᑦ 

ᓴᖅᑭᑕᐅᓯᒪᓐᖏᑦᑐᑦ.  

 

ᐊᐃᑉᐹᖓ, ᒪᓕᒐᓕᐅᖅᑏᑦ ᐃᓱᓕᑎᑕᐅᓕᖅᑎᓪᓗᒋᑦ 

ᒪᓕᒐᖏᑦ ᐊᒻᒪᓗ ᑐᓴᐅᒪᔾᔪᑏᑦ 

ᑮᓇᐅᔾᔭᔅᓵᓄᑦ ᐃᑲᔫᓯᐊᓄᑦ ᐱᔨᑦᑎᕈᑎᓂᓪᓗ 2021 

ᓂᕈᐊᕐᓇᐅᑉ ᐊᕐᕌᒍᖓ ᐊᑐᖅᑎᓪᓗᒍ.  

 

ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᓗᑕ. 

ᓇᓗᓇᐃᔭᐃᓂᖅ ᓅᑦᑎᒋᐊᕈᑎᓂᒃ. 15. 

ᓇᓗᓇᐃᔭᐃᓂᖅ ᓅᑦᑎᒋᐊᕈᑎᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. 

ᓅᑦᑎᒋᐊᕈᑏᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓃᑦ 

ᒪᓕᒐᒃᓴᑦ. 18. ᐊᐃᑉᐹᓂᒃ ᐅᖃᓕᒫᖅᑕᐅᓃᑦ 

ᒪᓕᒐᒃᓴᐃᑦ. 19. (ᑐᓵᔨᑎᒎᓕᖅᑐᖅ) 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒥᓂᔅᑕᐃᑦ ᐅᖃᐅᓯᖏᑦ 

640-2(2), ᒥᔅ ᐊᕐᓇᒃᑲᖅ ᐃᒃᓯᕙᐅᑕᕆᔭᐅᓗᓂ.  

 

ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᒪᓕᒃᖢᒍ 

114-5(2), ᑲᑎᒪᔩᑦ ᑲᑎᒪᐃᓐᓇᕐᓂᐊᖅᑐᑦ ᑭᓯᐊᓂ 

ᐱᔭᕇᖅᑐᐃᓐᓇᐅᒃᐸᑕ ᐱᔭᒃᓴᖏᑦ.  

 

ᑲᑎᒪᑐᐃᓐᓇᓚᐅᓐᖏᓐᓂᑦᑎᓐᓂ 20 ᒥᓂᑦᓯᒥᒃ 

ᓄᖅᑲᖓᓚᐅᑲᖕᓂᐊᖅᑐᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 

16:27ᒧᐊᖅᑎᓪᓗᒍ ᐊᒻᒪᓗ ᑲᑎᒪᑐᐃᓐᓇᓯᒋᐊᖅᑐᑦ 

16:52ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᑐᓐᖑᓱᒋᔅᓯ 

ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒪᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᓇ ᑲᒪᒋᓂᐊᖅᑕᕗᑦ: 

ᐊᖓᔪᖅᑳᑉ ᐅᖃᐅᓯᖓ 640 - 5(2). ᑲᑎᒪᔩᑦ 

ᖃᓄᐃᓕᐅᕈᒪᕙᑦ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᒪᒋᔪᒪᔭᕗᑦ ᐊᖓᔪᖅᑳᑉ ᐅᖃᐅᓯᖓ 640 - 5(2). 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐊᖏᖃᑎᒌᑉᐱᑖ 

ᑲᒪᒋᓂᐊᕋᑦᑎᒍ ᐊᖓᔪᖅᑳᑉ ᐅᖃᐅᓯᖓ 640 - 

5(2)?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐊᖓᔪᖅᑳᑉ ᐅᖃᐅᓯᖓ 640 - 5(2): 

ᐃᒡᓗᓕᐅᕐᓂᕐᒧᑦ ᐊᑭᑦᑐᕆᐊᕈᑕᐅᔪᑦ 

ᐊᒃᑐᐊᓂᖃᕐᓂᖏᑦ 2021-22-ᒥ 

ᐱᓕᕆᐊᖑᓂᐊᖅᑐᓄᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᓂᐊᓕᕐᒥᒐᒃᑯ ᒥᔅ 

ᓇᑲᓱᒃ: ᒥᓂᔅᑕ ᓇᑲᓱᒃ ᑕᐅᓇᓃᖃᑎᖃᕈᒪᕖᑦ? ᒥᔅ 

ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐊᖏᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᓵᔅᓯᓐᓃᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᒪᑦ 

ᐅᑯᐊ ᑭᓇᒃᑰᒻᒪᖔᑕ ᓇᓗᓇᐃᒃᑲᐃᓐᓇᒃᑭᑦ ᐊᒻᒪᓗ 

ᒪᑐᐃᖅᓯᔾᔪᑎᑎᑦ ᐅᖃᓕᒫᕐᓗᒋᑦ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱ: ᖁᔭᓐᓇᒦ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᓴᐅᒥᓐᓃᑦᑐᖅ ᑖᓐᓇ ᐃᐅᕆᒃ ᑐᐊᕋᓐ, 

ᐊᑐᐊᒐᓕᕆᓂᕐᒧᑦ ᐊᖏᔪᖅᑳᖅ, ᑕᓕᖅᐱᓐᓂ, 

ᐊᖏᔪᖅᑳᑉ ᑐᖏᓕᖓ ᐊᒻᒪᓗ ᑮᓇᐅᔭᓕᕆᔨ, ᐊᒻᒪ 

ᑎᐅᕆ ᐊᐅᓪᓚ ᐊᖏᔪᖅᑳᕆᔭᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ.  

 

(ᑐᓵᔨᑎᒍᑦ)  ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑲᑎᒪᔨᕋᓛᑦ. ᑖᒃᑯᐊ ᐅᖃᐅᓯᕆᔪᒪᕙᒃᑲ 

ᐃᒡᓗᓕᐅᕈᑏᑦ ᑮᓇᐅᔭᖅᑐᕈᑎᖏᑦ 

ᖁᕝᕙᐸᓪᓕᐊᓕᕐᓂᖏᑦ ᐊᒻᒪᓗ ᖃᓄᐃᓕᖓᓕᕐᒪᖔᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᐃᑦ ᐊᒻᒪ 

ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᓴᓇᔭᐅᓂᐊᕐᓂᖏᑦ 

2021-ᒥ.  

 

ᐅᖓᑕᐅᔾᔨᓯᒪᓕᕐᓂᕐᒧᑦ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᓕᐅᕆᐊᖃᓚᐅᖅᑐᑦ ᑐᑭᓯᑎᑦᑎᑎᐊᕈᒪᕗᖓ 

36 ᐃᓪᓗᐃᑦ ᑭᖑᕙᕆᐊᖅᑕᐅᓚᐅᖅᑐᑦ 

ᓴᓇᔭᐅᒋᐊᓚᐅᖅᑑᒐᓗᐊᑦ ᑕᒪᑐᒪᓂ ᐊᕐᕌᒍᒥ 

ᓴᓇᔭᐅᔾᔮᒍᓐᓃᖅᖢᑎᒃ. ᐊᒻᒪ ᓇᓗᓇᐃᖅᓯᔪᒪᕗᖓ 

ᐃᒡᓗ ᐊᑕᐅᓯᖅ ᑭᖑᕙᕆᐊᖅᑕᐅᕗᖅ ᑕᐃᒪ 

ᐅᖁᒪᐃᔅᓴᐅᑕᐅᓂᐊᖅᐳᖅ ᑕᐃᒃᑯᓄᖓ ᐃᓚᔮᕇᑦ. 

ᑕᐃᒪᐃᑦᑑᒐᓗᐊᖅᑎᓪᓗᒍ ᑮᓇᐅᔭᖅᑐᕈᑏᑦ ᑕᒪᒃᑯᐊ 

ᐅᖓᑕᐅᔾᔨᓯᒪᓗᐊᓕᕐᓂᖓᓄᑦ 

ᐊᓯᖅᑯᕕᔅᓴᖃᓐᖏᑦᑐᒍᑦ.  
 

ᐃᓪᓗᓕᐅᕐᓂᖅ ᐊᑭᑦᑐᐸᓪᓕᐊᔪᕐᔪᐊᒻᒪᕆᐊᓘᒻᒪᑦ 

ᑲᓇᑕᒥ. ᓄᓇᕗᓪᓗ ᑕᒪᓐᓇ ᐊᑦᑐᖅᑕᐅᖃᑕᐅᓪᓗᓂ. 

ᑕᒪᑐᒪᓂ ᐊᕐᕌᒍᒥ ᑳᓐᑐᕌᔅᓴᐃᑦ 

ᐅᖓᑕᐅᔾᔨᓯᒪᓪᓚᕆᓚᐅᖅᑐᑦ 2021-2022-ᒥ 

ᐊᑐᕈᒫᕐᓂᐊᖅᑐᖁᑎᕗᑦ ᐋᖅᑭᑦᑕᐅᓚᐅᖅᓯᒪᕗᑦ 

ᑕᒪᒃᑯᐊ ᐃᓪᓗᓕᐅᕈᑏᑦ ᐊᑭᑭᓐᓂᖅᓴᐅᑎᓪᓗᒋᑦ 

ᐊᒻᒪᓗ ᓂᕆᐅᒋᔭᕗᑦ ᑕᐃᒪᓐᓇ 

ᐋᖅᑭᔅᓯᒪᓚᐅᖅᑐᑎᒃ.  
 

ᐃᒡᓗᓕᐅᕐᓂᕐᒧᑦ ᐱᓕᕆᐊᒃᓴᑦ ᕿᒥᕐᕈᔭᐅᓚᐅᖅᑐᑦ 

ᖃᐅᔨᓇᓱᒃᖢᑎᒃ ᓇᓕᐊᒃ 

ᑭᖑᕙᕆᐊᖅᑕᐅᔪᓐᓇᕐᒪᖔᑕ 

ᐊᒃᑐᐃᓐᖏᓛᖑᔪᓐᓇᖅᑐᒧᑦ 

ᐱᓕᕆᐊᒃᓴᐅᔭᕆᐊᓕᖕᓄᑦ ᐱᔪᓐᓇᕐᓂᕐᓘᓐᓃᑦ 

ᐱᒃᑲᓐᓂᑲᐅᖅᑐᕐᓗᒋᑦ ᐱᓕᕆᐊᒃᓴᑦ 

ᑮᓇᐅᔭᓕᐅᕋᓱᖕᓂᕐᒧᑦ ᖃᓄᐃᓕᖓᓂᖏᑦ 

ᐋᖅᑭᒃᔫᒥᒃᐸᑕ.  
 

 ᐃᖃᓗᖕᓂ, ᑎᓴᒪᑦ ᐃᓪᓗᓕᕆᔨᒃᑯᑦ 

ᐃᓪᓗᒃᓴᖏᑦ ᑲᑎᓐᖓᔪᑦ ᑎᓴᒪᑦ 

ᑭᖑᕙᕆᐊᖅᑕᐅᔪᑦ.  

 ᑕᓗᕐᔪᐊᕐᒥ, ᒪᕐᕉᒃ ᐃᓪᓗᓕᕆᔨᒃᑯᑦ 

ᐃᓪᓗᖁᑎᒃᓴᖏᑦ ᑕᓪᓕᒪᑦ ᐃᓪᓗᑦ ᑲᑎᓐᖓᔪᑦ 

ᑭᖑᕙᕆᐊᖅᑕᐅᔪᑦ ᑖᓐᓇ ᑳᓐᑐᕌᒃᑕᐅᓯᒪᔪᖅ 

ᐃᓪᓗᓕᐅᖅᑎ 

ᓇᓪᓕᐅᒃᑯᒫᖅᑖᕈᓐᓇᖅᓯᓚᐅᓐᖏᒻᒪᑦ.  

 ᑲᖏᖅᖠᓂᕐᒥᑦ, ᐊᑕᐅᓯᖅ ᐃᓪᓗ ᑕᓪᓕᒪᑦ 

ᑲᑎᓐᖓᔪᑦ ᐃᒡᓗᒃᓴᖅ ᑭᖑᕙᕆᐊᖅᑕᐅᔪᖅ ᐊᒻᒪ 

ᑲᔪᓯᒋᐊᒃᑲᓐᓂᓛᖅᑐᑦ ᑖᓐᓇ ᓄᓇᖓ 

ᐊᑐᐃᓐᓇᕈᖅᑕᐅᓯᒪᓕᖅᐸᑦ ᐃᒡᓗᓕᐅᕐᕕᒃᓴᖅ.  

 ᐸᓐᓂᖅᑑᕐᒥ, ᐊᑕᐅᓯᖅ ᐃᖅᑲᓇᐃᔭᖅᑎᓄᑦ 

ᐃᓪᓗᒃᓴᕆᔭᐅᔪᖅ ᑕᓪᓕᒪᑦ ᑲᑎᓐᖓᔪᑦ 

ᑭᖑᕙᕆᐊᖅᑕᐅᔪᑦ ᐊᒻᒪᓗ 

ᕿᒥᕐᕈᔭᐅᒋᐊᒃᑲᓐᓂᓛᖅᑐᖅ.  
 

ᐅᖃᖅᑏ, ᐅᖃᕆᐊᒃᑲᓐᓂᕈᒪᕗᖓ ᑐᑭᓯᔭᐅᖁᓪᓗᒍ 

ᑖᒃᑯᐊ ᐃᓪᓗᓕᕆᔨᒃᑯᑦ ᐃᒡᓗᒃᓴᖏᑦ 

ᓄᖅᑲᖅᑎᑕᐅᓐᖏᒻᒪᑕ. ᑭᖑᕙᕆᐊᖅᑕᐅᔪᑦ 

ᐊᕐᕌᒎᓛᖅᑐᒧᑦ. 

ᓴᓇᔭᐅᔪᑦ ᓱᓕ ᑲᔪᓯᓂᐊᖅᑐᑦ ᓴᓪᓕᕐᒥ, 

ᑲᖏᖅᖠᓂᕐᒥ, ᓇᐅᔮᓂ, ᑰᒑᕈᒻᒥ, ᓴᓂᕋᔭᖕᒥ, 

ᒥᑦᑎᒪᑕᓕᖕᒥ ᐊᒻᒪᓗ ᓴᓂᑭᓗᐊᕐᒥ. ᑲᑎᖦᖢᒋᑦ, 70 

ᐃᒡᓗᓕᕆᔨᒃᑯᑦ ᐃᒡᓗᒃᓴᖏᑦ ᓴᓇᔭᐅᓂᐊᖅᑐᑦ 

ᑎᓴᒪᓂᒡᓗ ᐃᖅᑲᓇᐃᔭᖅᑎᑦ ᐃᒡᓗᖁᑎᒃᓴᖏᑦ.  

 

ᐃᒡᓗᓕᕆᔨᒃᑯᑦ ᑕᐃᒪᓐᓇ ᐋᖅᑭᒃᓯᔪᒪᓚᐅᓐᖏᑦᑐᑦ, 

ᑭᓯᐊᓂ ᐊᔪᕐᓇᖅᓯᖕᒪᑦ ᑲᔪᓯᒋᐊᕈᓐᓇᐃᓕᓯᒪᖕᒪᑕ 

ᐃᓪᓗᓕᐅᖅᑕᐅᔪᑦ ᑖᒃᑯᐊ ᐊᑭᑦᑐᕋᐅᑕᐅᓯᒪᓚᑦ 30-

ᒥ-40-ᒧᑦ ᐳᓴᓐᑎᖏᓐᓃᑦᑐᒥᑦ ᖄᖏᐅᑎᓯᒪᓗᐊᕐᒪᑕ 

ᑮᓇᐅᔭᖅᑑᑎᒃᓴᖏᓐᓂᑦ. 

ᐱᓕᕆᖃᑎᖃᐃᓐᓇᕐᓂᐊᖅᑐᒍᑦ ᒐᕙᒪᑐᖃᒃᑯᓐᓂ 

ᐱᓕᕆᖃᑎᒋᔭᑦᑎᓐᓂ ᓄᓇᕗᑦ 

ᐃᓚᐅᖃᑕᐅᑦᑎᐊᖁᓪᓗᒍ ᑲᓇᑕᒥ ᒪᓕᒋᐊᖃᖅᑐᓂᑦ 

ᓯᕗᓂᐊᓃᖏᓐᓇᖁᓪᓗᒋᑦ ᐃᒡᓗᓕᐅᕐᓂᕐᒧᑦ 

ᐊᑭᑦᑐᕆᐊᖅᑐᓂ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) 

ᐃᓕᓴᕆᓂᐊᖅᐸᕋ ᒪᓕᒐᓕᐅᖅᑎ 

ᐱᖁᔨᕗᖔᓕᐅᖅᓯᒪᔪᖅ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑕᒫᓃᒍᓐᓇᕋᕕᑦ 

ᐃᖅᑲᓇᐃᔭᖅᑎᑎᓪᓗ. ᑕᐱᕇᑦᑐᓯ ᑕᑯᓪᓗᒋᑦ 

ᖁᕕᐊᓇᖅ.  

 

ᑖᓐᓇ ᐱᖁᔨᕗᖔᕈᑦ ᐱᓕᕆᐊᕆᓚᐅᖅᑕᕋ ᑕᒪᓐᓇ 

ᓯᕗᓪᓕᖅᐹᖅ ᐱᖁᔨᕗᖔᕈᑦ 

ᑲᑎᒪᑐᐃᓐᓇᓂᕐᒧᐊᕈᒪᓚᐅᖅᑕᕗᑦ ᐊᒻᒪᓗ 

ᐊᑭᑦᑐᖅᐸᓪᓕᐊᓂᖏᑦ ᑕᒪᒃᑯᐊ ᐃᒡᓗᓕᐅᕈᑏᑦ 

ᑕᐃᒪᐃᓐᖓᓕᒫᖅ ᑕᐃᒪᓕᖓᓯᒪᔪᖅ.  

 

ᑕᓪᓕᒪᒋᓕᖅᑕᖓᓂᒃ 2017-18 ᐃᒡᓗᑦ ᓴᓇᐅᔭᓗᓂ 

ᑕᐃᔅᓱᒪᓂ $481,000 -ᓚᐅᖅᓯᒪᔪᖅ. ᓯᕗᓪᓕᕐᒥ 

ᒥᓂᔅᑕ ᐊᐱᕆᔪᒪᔭᕋ ᓇᓗᓇᐃᖅᓯᔪᓐᓇᕐᒪᖔᑦ ᑖᓐᓇ 

ᓱᓕᖕᒪᖔᑦ $481,000 2017-18-ᒥ $481,000...  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃᑦ ᒥᔅᑕ 

ᓚᐃᑦᓯᑑᓐ. ᑐᓵᔨᕗᑦ ᐊᑲᐅᓐᖏᓕᐅᕈᑎᒋᒐᑦᑎᒃᑯᑦ.  

 

ᐃᓄᒃᑎᑐᑦ, ᐃᓄᐃᓐᓇᖅᑐᓐ ᐊᑕᐅᑦᑎᑰᕐᒪᑎᒃ 

ᑕᕝᕘᓇᔅᓴᐃᓐᓇᖅ.  

 

(ᑐᓵᔨᑎᒎᕈᓐᓃᖅᑐᖅ) ᐱᒋᐊᒃᑲᓐᓂᖁᓂᐊᖅᑭᐅᒃ? 

ᐱᒋᐊᓐᖓᕐᓂᖓᓂᒃ ᐱᒋᐊᒃᑲᓐᓂᖁᓂᐊᖅᑭᐅᒃ ᒥᔅᑕ 

ᕿᔪᑦᑖᖅ? (ᑐᓵᔨᑎᒎᓕᖅᑐᖅ) ᖃᓄᐃᓐᖏᑦᑐᖅ 

ᐋᑕᒻ. (ᑐᓵᔨᑎᒎᕈᓐᓃᖅᑐᖅ) ᑕᐃᒪᖃᐃ? ᐋᖅᑭᑉᐹ? 

ᑎᑎᕋᖅᓯᒪᔪᖃᕐᒪᑦ. ᐋᖅᑭᑉᐹ? ᒥᔅᑕ ᓚᐃᑦᓯᑑᓐ 

ᐱᒋᐊᕈᓐᓇᖅᑐᑎᑦ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐳᐃᒍᕋᒪᓕ ᓇᑭᑦ ᐱᒋᐊᖅᑲᐅᒻᒪᖔᕐᒪ. ᑖᒃᑯᐊ 

ᓇᑉᐸᖅᑎᑕᐅᔾᔪᑎᖏᑦ ᓄᓇᕗᑦ ᑖᒃᑯᐊ 

ᓯᕗᓂᖓᒎᕐᒪᑦ ᒪᓕᒐᓕᐅᖅᑏᑦ ᒫᓐᓇ. ᑖᒃᑯᐊ 

ᐃᒡᓗᓕᐅᖅᑕᐅᔾᔪᑎᖏᑦ ᐱᒋᐊᖅᑎᓪᓗᒋᑦ 2017-18 

ᐃᒡᓗᓕᐅᖅᑕᐅᔾᔪᑎᖏᑦ 481,000-ᖑᓚᐅᕐᒪᑦ. 

ᒥᓂᔅᑕᖃᐃ ᐅᖃᕈᓐᓇᖅᐹᑦ ᐊᒻᒪᓗ ᓈᓴᐅᑎᖓᓂᒃ 

ᐊᒻᒪᓗ ᖃᐃᑦᑎᔪᓐᓇᖅᐹ ᒥᒃᓴᐅᓴᔾᔪᑎᖓᓂᒃ 

ᐊᑭᒋᔭᐅᒐᔪᑦᑐᒥᒃ 17-ᒥ ᐃᒡᓗᓕᐅᖅᑐᓄᑦ 

ᐱᒋᐊᖅᑕᐅᓂᐊᖅᑐᓂᒃ ᐊᐅᔭᖅ 

ᐃᒡᓗᓕᐅᖅᑕᐅᔪᓐᓇᖅᓯᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ 2018-19 ᐃᓪᓗᒧ 

ᐊᑭᒋᔭᒥᓂᖓ $450,000 ᐅᖓᑖᓃᔅᓯᒪᔪᐃᑦ.  

 

(ᑐᓵᔨᑎᒍᑦ) ᒪᒥᐊᓇᖅ. ᐄ, (ᑐᓵᔨᑎᒎᕈᓐᓃᖅᑐᖅ) 

ᐊᒻᒪᓗ ᑖᒃᑯᐊ ᑕᐃᒪᐃᓕᖓᑦᑕᖅᑯᑦ ᐊᒻᒪ 2019-

2020, 604 ᐅᖓᑕᐅᔾᔨᓯᒪᒐᓛᑦᑕᕆᕗᖅ. ᐊᒻᒪ 

2020-21 595 ᐅᖓᑕᐅᔾᔨᓯᒪᑦᑕᖅᑯᑦ ᐊᒻᒪ 2021-

22 817-ᖑᑦᑕᖅᑯᑦ. ᑖᒃᑯᐊ 

ᐊᑭᑦᑐᐸᓪᓕᐊᓂᐊᖅᓯᒪᓂᖏᑦ 

ᓂᕆᐅᒋᔭᐅᓯᒪᓚᐅᖅᑐᐃᑦ ᑭᓯᐊᓂ ᐃᓛᒃ, 

ᑕᐃᒪᐃᓕᐅᖏᓐᓇᖅᓯᒪᒐᒥ. ᑖᒃᑯᐊ ᑕᐃᒪᐃᓕᖓᔪᑦ 

ᐊᕐᕌᒍᑦ 2022 ᐊᓂᒍᕐᕕᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒥᒃᓴᐅᓴᒃᓯᒪᔪᑦ ᐊᑭᖏᑦ ᑖᒃᑯᓄᖓ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᐅᔭᖅ 

ᓴᓇᔭᐅᔾᔪᑎᖏᓐᓄᑦ ᒥᒃᓴᐅᓴᒃᑕᐅᔪᖕᒪᑦ 

$870,000ᓂᒃ.  

 

ᐊᐱᖅᑯᒃᑲᓐᓂᕋ ᒥᓂᔅᑕ ᐅᖃᖅᑲᐅᖕᒪᑦ ᒥᓂᔅᑕ 

ᐊᒃᑯᕈᓐᓇᖅᑐᒦᔾᔪᑎᓚᐅᕐᒪᑦ ᑖᒃᑯᐊ 

ᐊᑭᑦᑐᖅᐸᓪᓕᐊᔪᐊᓘᑎᓪᓗᒋᑦ ᓴᓇᔭᐅᔾᔪᑏᑦ. 

ᓇᓗᓇᐃᖅᑕᐅᓯᒪᕚ ᓇᓕᐊᒃ 

ᑭᖑᕙᕆᐊᖅᑕᐅᔪᓐᓇᒫᖓᑕ ᐱᔭᕆᐊᓖᑦ ᒪᓕᒃᖢᒋᑦ?  

 

ᐊᐱᖅᑯᑎᒃᑲᓐᓂᓐᓄᓪᓕ ᒥᓂᔅᑕ ᐅᖃᖅᓯᒪᖕᒪᑦ 20 

ᐃᒡᓗᓕᐅᖅᑕᐅᔪᒃᓴᐃᑦ ᐃᖃᓗᖕᓂ 

ᓂᕈᐊᖅᑕᐅᓚᐅᕐᒪᑕ ᑭᖑᕙᕆᐊᖅᑕᐅᔪᒃᓴᐅᓪᓗᑎᒃ. 

ᒪᒥᐊᓇᖅ, ᑕᓪᓕᒪᐅᓕᖓᔪᑦ 16 

ᑭᖑᕙᕆᐊᖅᑕᐅᓚᐅᕐᒪᑕ ᐃᖃᓗᖕᓄᑦ. 

ᐊᐱᖅᑯᑎᒃᑲᓐᓂᕋᓕ ᑖᒃᑯᓄᖓ 16-ᓄᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓄᑦ ᓇᓕᐊᒃ 

ᑭᖑᕙᕆᐊᖅᑕᐅᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑕᒃᑯᐊ 

ᖃᓄᐃᔅᓴᖏᒃᑯᔅᓯ ᑐᖏᓕᕐᒪ ᒥᔅᑕ 

ᑭᐅᑦᑎᐊᕈᓐᓇᓂᖅᓴᖓ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ 16-ᖑᓪᓗᑎᒃ, ᑮᓇᐅᔭᐃᑦ ᐅᖓᑕᐅᑦᑎᔪᑦ 

$15-ᒥᓕᐊᓐᖑᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᓇᓴᐅᑏᑦ ᐊᒥᓱᒻᒪᕇᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᔅᑕ ᐊᐅᓪᓚ. ᑖᒃᑯᐊ 16-ᓂᒃ ᐃᒡᓗᐃᑦ 

ᐃᖃᓗᖕᓂ ᐊᑦᑎᖕᓂᖅᐹᖑᓪᓗᑎᒃ $15-

ᒥᓕᐊᓐᖑᓚᐅᖅᑐᖅ, $900,000 ᐊᑐᓂ ᐃᒡᓗ.  

 

ᐊᐱᖅᑯᑎᒃᑲᓐᓂᕋᓕ ᐊᐱᕆᔪᒪᔪᖓ ᖃᔅᓯᒥᑦ 

ᑐᒃᓯᕋᐅᑏᑦ ᓴᖅᑭᑕᐅᓚᐅᖅᐸᑦ ᑳᓐᑐᕌᒃᑖᕈᒪᔪᓄᑦ 

ᑕᒫᓂ ᓴᓇᕕᒃᓴᒥᑦ, ᖃᔅᓯᓪᓗ ᑖᒃᑯᓇᖓᑦ 

ᐊᑐᐅᓯᐅᓪᓗᑎ ᐱᓇᓱᓚᐅᖅᐸᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑕᐃᒪ ᐱᔪᓐᓇᖅᑎᒃᑯ, 

ᒥᔅᑕ ᓕᐅ ᑭᐅᖁᒐᒃᑯ. 

 

ᐃᒃᓯᕙᐅᑕᖅ: ᒥᔅᑕ ᓕᐅ. 

 

ᓕᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇᓗ 26-ᓂᒃ 

ᐱᓇᓱᓚᐅᖅᑐᑦ ᑳᓐᑐᕌᒃᑕᐅᒍᒪᔪᑦ 9-ᓄᑦ ᐱᔭᒃᓴᓄᑦ 

9-ᓄᑦ ᐃᒡᓗᓄᑦ. ᑕᒪᕐᒥᒃ ᐱᓇᓱᒃᑐᓕᒫᑦ ᐊᒥᓱᓂᒃ 

ᐱᓚᐅᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᔅᑕ ᓕᐅ ᑕᐃᒪ ᓂᕆᐅᑦᑎᐊᖅᐳᒍᑦ 

ᑖᔅᓱᒥᖓ. ᐊᐱᖅᑯᑎᒃᑲᓐᓂᓐᓄᓪᓕ ᓅᒋᐊᕐᓗᖓ. 

ᖃᐅᔨᒪᔪᐃᓐᓇᐅᒐᑦᑕ ᐊᑭᖓ ᐃᒡᓗᓕᐅᕐᓂᖅ 

ᖁᕝᕙᕆᐊᖅᓯᒪᓕᕐᒪᑦ, ᖃᐅᔨᔪᒪᒐᒪ ᖃᔅᓯᓄᑯᐊ 

ᐃᒡᓗᒃᓴᖅ ᖃᔅᓯᓪᓗ ᐃᖅᑲᓇᐃᔭᖅᑎᓄᑦ ᐊᒻᒪᓗ 

ᖃᖓᑦᑕᐅᑎᖏᓐᓄᑦ ᐃᒡᓗᓕᐅᖅᑎᓄᑦ ᐊᒻᒪᓗ 

ᑐᔪᕐᒥᔾᔪᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. 

ᓇᓗᓇᐃᔭᒃᑲᓐᓂᑲᐃᓐᓇᕐᓕᖏᑦ ᑕᐃᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐊᒡᒍᖅᑐᒃᑲᓐᓂᑲᐃᓐᓇᕈ ᐊᐱᖅᑯᑎᑎᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕕᒃᑐᕐᓗᒍ ᐊᐱᖅᑯᑎᓐᓄᑦ ᐊᔾᔨᒌᓐᖏᑦᑐᓄᑦ.  

 

ᐊᑭᑦᑐᖅᐸᓪᓕᐊᓂᖏᓐᓄᑦ ᓴᓇᔭᐅᓂᖏᑦ 

ᐃᒡᓗᓕᕆᔨ $450,000-ᒥ $870,000-ᒧᑦ ᑕᐃᒫᒃ 

ᒪᓕᒐᓕᐅᖅᑎᐅᑎᓪᓗᒍ ᐊᕐᕌᒍᑦ ᐅᓄᓐᖏᑦᑐᑯᓗᐃᑦ. 

ᖃᐅᔨᔪᒪᒐᒪ ᖃᓄᖅ ᖃᓂᒋᑎᒋᕚ ᐃᒡᓗᓕᕆᔨᕐᔪᐊᖅ 

ᓇᐅᑦᑎᐊᖅᓯᒪᕙᑦ ᑖᔅᓱᒥᖓ ᐊᑭᖏᑦ, ᖃᔅᓯᓪᓗ 

ᑖᔅᓱᒪ ᐊᑭᑦᑐᖅᐸᓪᓕᐊᓂᖓᓄᑦ ᐃᓚᓕᐅᑎᓯᒪᕙᑦ. 

ᒪᒥᐊᓇᖅ, ᐃᒡᓗᒃᓴᐃᑦ ᐊᑭᖏᓐᓄᑦ. 

ᒪᕐᕈᐊᖅᑎᐅᑎᓪᓗᐊᑲᓴᒻᒪᕆᖏᓐᓂᒃ ᐊᕐᕉᒎᕋᑖᖅ 

ᖃᔅᓯᓂᒃ ᑖᒃᑯᓇᖓᑦ ᐃᓚᓕᐅᑎᓯᒪᕙᑦ ᐃᒡᓗᒃᓴᐃᑦ 

ᐊᑭᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᑭᑦᑐᖅᐸᓪᓕᐊᓂᖏᑕ ᐊᒡᒍᖅᑐᖅᓯᒪᓂᖏᑦ 

ᐃᒡᓗᒃᓴᐃᑦ ᐊᒥᓱᕈᕆᐊᖅᑕᐅᓯᒪᔪᑦ 20 ᐳᓴᓪᓗᐊᒥᒃ 

ᐄᐳᓘᒥ ᑳᓐᑐᕌᒃᑖᕈᒪᔪᐃᑦ ᐊᑭᑦᑐᖅᐸᓪᓕᐊᓂᖏᑦ 

ᑕᑯᓪᓗᒋᑦ 50 ᐳᓴᓪᓗᐊᖏᓐᓂ ᐊᕐᕌᓂᓂᑦ, 

ᒥᒃᓴᐅᓴᒃᓯᒪᔪᑦ ᐅᓪᓗᒥᒧᑦ ᐊᕝᕙᓪᓗᐊᖏᓐᓂᒃ 

ᐊᕐᕌᓂᓂ ᐊᑭᑦᑐᖅᐸᓪᓕᐊᓯᒪᔪᑦ ᐊᒻᒪᓗ 

ᐊᐅᓪᓚᖅᑎᑕᐅᕝᕕᓕᕆᔾᔪᑎᓄᑦ ᑐᔪᕐᒥᔾᔪᑎᖏᓐᓄᑦ 

ᐳᖅᑐᓯᒋᐊᖅᑐᑦ 40%-ᒥᒃ. ᐊᒻᒪᓗ ᐃᖅᑲᓇᐃᔭᖅᑏᑦ 

87% ᐊᕐᕌᓂᓂ ᐊᒥᓱᕈᕆᐊᖅᓯᒪᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐊᑭᑦᑐᕆᐊᖅᑐᒻᒪᕆᐅᖕᒪᑦ 

ᐊᕐᕌᓂᓂᑦ ᖃᐅᔨᔪᒪᔪᖓ ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᐊᔾᔨᑲᓴᖏᓐᓂᒃ ᑐᓴᐅᒪᔾᔪᑎᓂᒃ. 

ᑖᒃᑯᐊ ᐱᕈᖅᐸᓪᓕᐊᓯᒪᓂᖏᓐᓂᒃ ᐊᕐᕌᓂ 

ᑕᐃᓯᒪᓚᐅᕋᑦᑕ, ᑖᒃᑯᐊ ᓴᓇᔭᐅᔾᔪᑎᖏᑦ 

$450,870.00-ᖑᓕᖅᑐᑎᒃ. ᑖᒃᑯᐊ ᓴᓇᔾᔪᑎᒃᓴᐃᑦ 

ᖃᓄᖅ ᐊᑭᑦᑐᕆᐊᖅᓯᒪᕙ $870,000-

ᖑᔾᔪᑎᒋᓕᖅᑎᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᓂᔅᑕ 

ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᓄᖓ 

ᓴᓇᔾᔪᑎᒃᓴᓄᑦ 40-50%-ᒧᑦ ᑕᐃᒪᖓᑦ 

ᓄᕙᒡᓇᕐᔪᐊᖅ ᐱᒋᐊᓚᐅᖅᑎᓪᓗᒍ ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐊᐱᖅᑯᑎᒃᑲᓐᓂᕐᓄᑦ ᓅᓪᓗᖓ. ᐊᒃᑯᐊᔪᖅ 

ᑖᔅᓱᒧᖓ ᐱᔭᕇᖅᑕᐅᓂᐊᓕᖅᑐᒧᑦ ᒫᓐᓇᒫᖅ 

ᓄᓇᕗᒻᒥ ᓇᑉᐸᖅᑎᖅᑕᐅᔾᔪᑎᖏᓐᓄᑦ 

ᕿᒥᕐᕈᔭᐅᔾᔪᑎ. ᐃᓚᖓ ᑖᔅᓱᒪ ᓇᓗᓇᐃᖅᓯᓗᒍ 

ᑮᓇᐅᔭᖅᑐᕐᓂᖓ ᓇᓗᓇᐃᒃᑯᑕ ᑮᓇᐅᔭᐃᑦ 

ᓯᓚᒧᐊᖅᐸᓪᓕᐊᓂᖏᓐᓄᑦ ᐃᒡᓗᓕᐅᕐᓂᐅᑉ ᒥᒃᓵᓄᑦ. 

ᐱᔭᕇᖅᑕᐅᕙᓪᓕᐊᓕᖅᑎᓪᓗᒍ ᑖᓐᓇ ᐃᒡᓗᓕ, 

ᒥᓂᔅᑕ ᐅᖃᕈᓐᓇᖅᐹ ᓇᓕᐊᒃ ᑭᓱᑐᐃᓐᓇᐃᑦ 

ᑮᓇᐅᔭᖅᑐᕈᑎᖏᑦ 

ᑮᓇᐅᔭᖅᑐᖏᓐᓂᖅᓴᐅᒐᔭᕆᐊᖓ, 

ᓇᓗᓇᐃᖅᑕᐅᓯᒪᒐᔭᖅᐹ ᐅᓪᓗᒥ $870,000 

ᑐᖔᓃᒃᑲᔭᕐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑕᐃᒃᑯᐊ 

ᐊᐱᖅᑯᑎᒋᕋᑖᖅᑕᖏᑦ ᐊᑭᑭᓐᓂᖅᓴᒃᑯᑦ 

ᖃᓄᖅᑑᕈᓐᓇᖅᓯᒪᒐᔭᖅᓯᒪᓐᓂᕐᒪᖔᑕ ᓯᕗᓂᐊᒍᖅ 

ᐋᒡᒐᐅᒐᔭᖅᑐᒥᓂᖅ. ᑕᒪᒃᑯᐊ ᐊᑭᑦᑐᕆᐊᖅᓯᒪᔪᐃᑦ 

ᒫᓐᓇ ᐊᑐᖅᓯᒪᒻᒪᑕ, ᐱᓗᐊᖅᑐᒥ ᓂᕆᐅᓇᓐᖏᑐᒃᑯᑦ 

ᐊᑐᖅᓯᒪᓂᕗᑦ ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ 

ᑕᒪᒃᑯᐊ ᐊᑭᑦᑐᕆᐊᕈᑎᒋᓯᒪᖃᑦᑕᒥᒻᒪᑕ. 

 

ᐊᒻᒪᓗ ᑕᐃᒃᑯᐊ ᓇᓪᓕᐊᒃ ᓄᓇᓖᑦ 

ᐃᓪᓗᑖᕐᓂᐊᕐᒪᖔᑕ ᑖᒃᑯᐊ ᐊᐱᖅᑯᑕᐅᑎᓪᓗᒍ 

ᑕᕝᕙᓂ ᑲᑎᒪᕕᒻᒥ ᐅᖃᔪᒐᒪ ᐊᑲᐅᓂᖅᐹᒥᒃ 

ᓄᓇᓖᑦ ᕿᒥᕐᕈᔭᐅᓯᒪᒻᒪᑕ 

ᐃᓪᓗᑖᖅᓯᒪᓐᖏᓗᐊᕐᓂᖅᑲᑕ ᐅᕝᕙᓘᓐᓃᑦ ᐊᕐᕌᒍᑦ 

ᐊᑕᐅᓯᕐᒥᒃ ᑭᖑᕙᕆᐊᑲᐃᓐᓇᕐᓗᑎᒃ ᐊᑲᐅᓂᖅᓴᒥᒃ. 

ᐊᔾᔨᒌᓐᖏᑦᑑᑎᓂᒃ ᑖᒃᑯᐊ ᑕᑯᓐᓇᖅᑕᐅᓪᓗᑎᒃ 

ᑕᕝᕙ ᓇᓗᓇᐃᖅᑕᐅᓕᓚᐅᖅᐳᐃᑦ ᓇᓪᓕᐊᒃ 

ᐊᑲᐅᓐᖏᒃᑲᓗᐊᕆᓪᓗᓂ ᓇᓪᓕᐊ ᓄᓇᓖᑦ 

ᓴᓇᕕᐅᔾᔮᖏᒋᐊᖏᑕ. ᑭᐅᑦᑎᐊᑕᔅᓴᕆᕙᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕐᓄᓪᓕ, ᑕᐃᒪ 

ᑐᓴᖃᑦᑕᖅᓯᒪᔭᕋᑦᑕᐅᖅ ᐃᒡᓗᓕᕆᓂᕐᒧᑦ ᐱᓪᓗᒍ 

ᐅᓇᐅᖕᒪᑦ. ᑕᒪᒃᑯᐊ ᑳᓐᑐᕌᒃᑖᕈᒪᔪᓄᑦ ᑐᒃᓯᕋᐅᑏᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᒃᓴᖏᓐᓄᑦ, 

ᑎᑎᕋᐅᔭᖅᓯᒪᓂᖏᑦ ᐱᓗᐊᖅᓯᒪᖕᒪᑕ. ᑖᓐᓇ 

ᐱᔾᔪᑕᐅᓗᐊᖅᓯᒪᖕᒪᑦ ᐊᑭᑐᓂᖓᓐᓄᑦ 

ᐃᒡᓗᓕᕆᔨᒃᑯᑦ, ᐃᒡᓗᓕᕆᔨᒃᑯᖅᑲᐃᑦ ᒥᓂᔅᑕᖓ 

ᐅᖃᐅᓯᒃᓴᖃᕐᕕᒋᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑕᐅᖅᑲᐅᔪᖅ ᐅᓪᓗᒥ 

ᐱᓐᖑᐊᕐᓗᒍ, ᖁᕐᓗᖅᑑᒥ ᑕᐃᓐᓇ ᐃᓪᓗ 

ᐃᑯᐊᓪᓚᓚᐅᖅᑐᖅ, ᐃᑭᑐᐃᓐᓇᖏᒃᑲᓗᐊᖅᑐᓂ. 

ᑕᒪᔾᔭ ᑖᒃᑯᐊ ᑕᑯᓐᓇᖅᑕᐅᖃᑦᑕᕐᖓᑕ 

ᐅᑭᐅᖅᑕᖅᑐᒧᑦ ᖃᓄᐃᑦᑐᑦ ᐊᑐᕐᓗᒋᑦ 

ᐱᐅᓂᖅᓴᐅᒻᒪᖔᑕ. ᐊᒻᒪᓗ ᑲᑎᓐᖓᔪᓂ ᐃᓪᓗᓂ 

ᐃᑯᐊᓪᓚᑦᑐᖃᓕᕐᓂᖅᑲᑦ, 

ᓯᐊᒻᒪᔾᔭᐃᒃᑯᑎᔅᓴᑲᓐᓂᕐᓂᒃ 

ᐊᑦᑕᓂᖏᓂᖅᓴᐅᔪᓐᓇᖅᑐᓂ ᐊᑐᕋᓱᐊᖃᑦᑕᕐᖓᑕ 

ᐃᓪᓗᓕᕆᔨᕐᔪᐊᒃᑯᑦ ᓴᓇᓂᖏᑦ. 

ᐱᐅᓂᖅᐹᖑᑎᑕᐅᒋᐊᖅᑐᑎᓪᓗᒍ ᐅᓪᓗᒥᓗ 

ᓴᓇᔭᐅᕙᓕᖅᑐᐃᑦ ᐊᑦᑕᓂᖏᑦᑐᒧᑦ 

ᑕᑯᓐᓇᖅᑕᐅᓂᖅᓴᐅᓪᓗᑎ 

ᐊᑭᑭᓐᖏᓂᖅᓴᐅᖃᑦᑕᖅᑐᐃᑦ ᑕᒪᔾᔭ 

ᐃᓪᓗᓕᕈᑎᔅᓴᖓ.  

 

ᐃᓚᒋᐊᕈᒪᕕᐅᒃ? ᖃᓄᐃᔅᓴᖏᒃᑯᕕᑦ ᒥᔅᑕ ᐊᐅᓪᓚ, 

ᐃᓚᒋᐊᕈᓐᓇᕐᒥᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑕᐃᒪ ᐅᖃᕋᑖᕐᒪᑦ ᑎᑎᕋᐅᔭᕋᖓᑦᑎᒍ 

ᐃᒡᓗᓕᐅᖅᑐᒍᑦ ᐃᒪᐃᓕᐅᕈᒪᖃᑦᑕᕋᑦᑕ. 

ᐱᑕᖃᖁᓇᒍ ᑮᓇᐅᔭᖅᑐᑲᓐᓂᕐᓂᐊᕆᐊᖓ 

ᓯᕗᓪᓕᕐᒥᒃ ᐃᒡᓗᓕᐅᑦᑎᐊᕈᒪᖃᑦᑕᕋᑦᑕ. 

ᑲᒪᒋᔭᖃᕋᑦᑕ ᐊᕐᕌᒍᑕᒫᑦ ᐊᐅᓚᓂᖏᓐᓄᑦ 

ᒪᑭᒪᓂᖏᓐᓄᓪᓗ ᐃᒡᓗᐃᑦ, ᐅᖃᐅᓯᑐᖃᖅᑕᖃᕐᒪᑦ, 

“ᑮᓇᐅᔭᖅᑐᕐᓂᖓ ᑕᑯᓪᓗᒍ ᐊᑐᖃᑦᑕᕋᕕᑦ.”  

 

ᑕᐃᒪᓕ ᒪᓕᒐᓕᐅᖅᑎ ᐅᖃᕋᑖᖅ ᓇᖕᒥᓂᖃᖅᑐᓄᑦ 

ᐃᖅᑲᓇᐃᔭᕐᕖᑦ ᑐᓴᐃᓐᓇᐅᔭᕋᑦᑎᒍ, ᐊᑭᑭᓐᓂᖅᓴᒥᒃ 

ᐃᒡᓗᓕᐅᕈᓐᓇᖅᑐᒍᑦ. ᑭᓯᐊᓂ ᐃᓱᒫᓗᑎᒋᒐᑦᑎᒍ 

ᑕᒪᓐᓇ ᐱᑕᖃᒃᑲᓐᓂᖁᓪᓗᒍ ᑕᒪᒃᑯᐊ ᒪᓕᒐᕐᒧᑦ 

ᐊᖑᒻᒪᑎᒐᓗᐊᕐᒪᖔᑕ, ᐱᐅᓂᖅᓴᒧᓪᓗ ᑕᕝᕘᓇ 

ᐋᖅᑭᒋᐊᕐᕕᖃᓐᖏᒻᒪᑦ. ᑖᒃᑯᐊ ᑭᖑᓂᖓᒍᑦ 

ᑮᓇᐅᔭᖅᑐᕐᓂᐊᓂᖓ ᒥᒃᓂᖅᐹᖑᕗᖅ. ᐄᖑᖃᐃ 

ᓯᕗᓂᖓᒍᑦ ᐊᑭᓖᒃᑲᓐᓂᕋᓗᐊᕐᓗᑕ 

ᒪᑭᒪᔾᔪᑎᖏᓐᓂᒃ ᐊᑭᓖᓐᖏᓐᓂᖅᓴᐅᓕᕐᓂᐊᕋᑦᑕ 

ᒥᒃᖠᕚᓪᓕᖅᐸᓪᓕᐊᓂᐊᕐᓗᑎᒡᓗ ᑭᖑᓂᖓᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒫᒃ 

ᓂᓪᓕᐊᑲᐃᓐᓇᕐᖓᑦ. ᐄ, ᐱᑖᓲᖑᒐᑦᑕ 

ᐊᑭᓕᖅᑕᑎᓐᓂᒃ. ᐊᑭᑐᓂᖅᓴᐅᑎᑦᑎᖃᑦᑕᓲᖑᒻᒥᔪᑦ 

ᐱᐅᓂᖅᓴᒥᒃ ᐱᒍᒪᒐᐃᒍᑎᒃ. ᐄ, ᑖᓐᓇ 

ᐃᓪᓗᓕᐅᕐᓂᕐᒧᑦ ᒪᓕᒐᖏᓐᓂᒃ ᒪᓕᒋᐊᖃᕐᖓᑕ 

ᖃᐅᔨᒪᒻᒥᔭᕋᓗᐊᕋᑦᑕᐅᖅ ᑭᓯᐊᓂ 

ᐱᓕᕆᐊᖑᒃᑲᓐᓂᖁᒻᒥᔭᕋ.  

 

ᒥᔅᑕ ᐊᐅᓪᓚᐅᑉ ᐅᖃᐅᓯᕆᕋᑖᖅᑕᖏᑦ 

ᐊᐱᖅᑯᑎᒋᒋᐊᕐᓗᒋᓐᐃᓛᒃ ᐅᓪᓗᒥᐅᔪᖅ 

ᑎᑎᕋᐅᔭᖅᑕᐅᖃᑦᑕᖅᑐᑦ 

ᐱᔭᕆᐊᑐᓗᐊᖅᑐᒋᓐᖏᑕᖏᑦ ᐊᒻᒪ 

ᑎᑎᕋᐅᔭᖅᑕᐅᕙᒻᒪᑕ ᑕᐃᒫᒃ 

ᐊᑭᑦᑐᐸᓪᓕᐊᔪᐊᓗᑐᐃᓇᐅᓯᒪᕙᑦ? ᖁᔭᓐᓇᒦᒃ 

ᐅᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. 

ᐊᑯᑦᑐᖅᐸᓪᓕᐊᕈᑎᖓ ᑖᒃᑯᓄᖓ 

ᐊᑦᑐᐊᓗᐊᓐᖏᓐᓂᖅᓴᐅᔮᖅᑑᒐᓗᐊᖅ ᑕᑯᓐᓈᖅᑐᒍ 

ᓇᒥᑐᐃᓐᓇᖅ ᓄᓇᕗᒻᒥᑑᓐᖏᑦᑐᖅ ᐊᑭᑦᑐᕆᐊᕐᖓᑦ. 

ᑲᓇᑕᓕᒫᖅ ᐊᑭᑦᑐᕆᐊᕈᑦᑎᓯᒪᔪᖅ ᑕᒪᒃᑯᓄᖓ 

ᐃᓪᓗᓕᐅᕐᓂᕐᒧᑦ ᐊᒻᒪᓗ ᓴᖅᑭᖅᑕᐅᓚᐅᕐᒥᔪᑦᑕᐅᖅ 

ᔭᓗᓇᐃᒥ ᒐᕙᒪᑐᖃᒃᑯᑦ ᓇᓗᓇᐃᖅᓯᓯᒪᓚᐅᕐᖓᑕ 

ᐃᓪᓗᓕᐅᒐᔅᓴᓂᒃ ᓄᓇᑦᑎᐊᕐᒥ, 

ᑕᐃᒫᔅᓴᐃᓐᓇᖅᑕᐅᖅ ᐊᑭᑦᑐᕈᑎᓯᒪᔪᑦ. ᓄᓇᓯᐅᒃᑯᑦ 

ᕿᔪᒥᒃ ᓂᐅᕋᐃᕕᐅᔪᓐᓇᕋᓗᐊᖅᑎᓪᓗᒍ 

ᑕᐃᒫᔅᓴᐃᓐᓇᖅ $20ᒥᓕᐊᓐᒦᑦᑐᓂᒃ 

ᐊᑭᑦᑐᕈᑎᒃᑲᓐᓂᖅᓯᒪᔪᑦ ᐃᓪᓗᓕᐅᕈᑎᔅᓴᓄᑦ. ᒥᔅᑕ 

ᐊᐅᓪᓚ ᐃᓚᓯᒋᐊᕈᓐᓇᕐᒥᔪᖅ ᐊᐱᖅᑯᒋᔭᖓᓄᑦ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐊᑭᑦᑐᕆᐊᕐᓂᖏᑦ 2017-18 ᑖᒃᑯᐊ ᓂᕆᐅᓇᔪᔪᑦ. 

ᐊᑭᑦᑐᕆᐊᕐᓂᐊᖅᑐᒋᔪᔭᕗᖅ. ᑕᐃᒫᔾᔮᖑᐸᓗᔪᔪᑦ, 

ᐊᑭᑦᑐᕙᓪᓕᐊᓂᖏᑦ ᐊᔾᔨᒌᖃᑦᑕᓕᔪᒻᒪᑕ. 

ᐊᔾᔨᒌᐸᓗᖃᑦᑕᓕᔪᒻᒪᑕ ᐅᓪᓗᒥᒧᑦ 

ᑎᑭᓚᐅᓐᖏᓐᓂᑦᑎᓐᓂ. ᒫᓐᓇ 

ᑕᐃᒪᐃᓕᖓᑲᐃᓐᓇᑐᐃᓐᓇᖁᓇᖅᑑᒐᓗᐊᕉᖅ ᒥᓂᔅᑕ 

ᐅᖃᖅᑲᐅᒻᒪᑦ ᐊᑭᑦᑐᑲᓪᓚᓯᒪᓂᐊᓗᐊᒃ ᐃᓛᒃ 

ᓄᕙᓐᓇᕐᔪᐊᖅ ᓯᐊᒻᒪᓯᒪᓂᐊᓗᐊᓄᑦ 

ᑕᐃᒪᐃᑎᑕᐅᓯᒪᒻᒪᑦ ᐊᒻᒪ 

ᑕᐃᒪᐃᖁᔨᑦᑕᕋᓗᐊᕆᕗᒍᑦ ᒪᑯᐊ ᐊᑭᖏᑦ 

ᑲᑕᔾᔫᒥᓂᐊᕐᓗᑎᒃ. ᒥᓂᔅᑕᑦᑕᐅᖅ ᑭᐅᔾᔪᑎᖓᓂ 

ᐅᖃᕋᑖᕐᒥᒻᒪᑦ ᑲᓇᑕᓕᒫᒥ ᑕᐃᒪᐃᑦᑐᒃᑰᓕᕋᑦᑕ, 

ᑲᓇᑕᒥᑑᓐᖏᑦᑐᖅ ᓯᓚᕐᔪᐊᓕᒫᕋᓗᒃ 

ᑕᐃᒪᐃᓕᐅᖅᑐᖅ ᓄᓇᕐᔪᐊᓕᒫᖅ. 

ᐊᑭᑦᑐᕈᔾᔭᐅᓯᒪᔪᐊᓗᐃᑦ ᐃᓪᓗᔅᓴᖁᑎᖏᑦ.  

 

ᑎᑎᕋᐅᔭᖅᑕᐅᓂᖏᓪᓕ ᐅᖃᐅᓯᕆᓗᒋᑦ 

ᐅᐱᒋᑦᑎᐊᖅᑕᕗᑦ ᐃᓪᓗ ᑎᑎᕋᐅᔭᖅᑕᐅᑎᑉᐸᑦᑕᕗᑦ 

ᐱᐅᓂᖏᑦ ᑕᑯᓐᓈᖅᑐᒋᑦ ᖃᓄᐃᑦᑑᒋᐊᖃᕐᓂᖏᓪᓗ 

ᑕᑯᓐᓈᖅᑐᒋᑦ ᖃᐅᔨᒪᑦᑎᐊᕋᓱᑉᐸᑲᑦᑕᑦᑕᐅᖅ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᕆᔨᒃᑯᓐᓄᑦ ᓄᓇᓕᓐᓂ ᑎᒍᔭᐅᒐᐃᒻᒪᑕ 

ᑮᖏᓐᓂᒃ ᑐᓂᓯᒐᐃᒐᑦᑎᒍᑦ ᑕᐃᒃᑯᐊ 

ᐊᑐᖅᑐᐊᖅᑎᖁᑎᖏᑦ ᐃᓯᖃᑦᑕᖁᕙᒃᑲᑦᑎᒍᑦ 

ᐱᐅᔪᓄᑦ, ᓴᓇᑦᑎᐊᖅᓯᒪᔪᓄᑦ 

ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ 

ᐊᑐᖅᑐᐊᖅᑎᖁᑎᕗᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᖁᔭᓐᓇᒦᒃ ᒥᔅᑕ ᐊᐅᓪᓚ ᓇᓗᓇᐃᖅᑐᐃᒐᕕᑦ. 

ᑐᑭᓯᔪᖓ ᐊᔅᓱᑲᓪᓛᓗᒃ ᐊᑭᑦᑐᕆᐊᖅᓯᒪᒻᒪᑕ 

ᐊᕐᕌᓂᓂᑦ ᐅᓪᓗᒥᒧᑦ ᐊᕐᕌᒍᑐᐃᓐᓇᕐᓂ 

ᓄᕙᓐᓇᕐᔪᐊᖅ ᓯᐊᒻᒪᖅᓯᒪᓂᐊᓗᐊ ᐱᔾᔪᑕᐅᓪᓗᓂ. 

ᓄᖅᑲᓚᕿᑎᑦᑎᖃᑦᑕᖅᓯᒪᒻᒪᑦ ᓇᒥᕈᓘᔭᖅ. ᐄ, 

ᑕᒪᓐᓇ ᑐᑭᓯᔭᕋ. ᐊᐅᓚᒐᔅᓴᐅᓐᖏᑦᑐᖅ, 

ᐊᐅᓚᒐᔅᓴᐅᓐᖏᒻᒪᑦ ᑕᒪᓐᓇ ᓄᓇᓐᓇᕐᔪᐊᕌᓗᒃ.  

 

ᐊᐱᖅᑯᑎᒋᒋᐊᒃᑲᓐᓂᕐᓗᒋᓪᓕ ᐃᓪᓗᓕᐅᕐᓂᕐᒧᑦ 

ᐃᓪᓗᔅᓴᐃᑦ ᐊᑭᖏᑦ. ᖃᐅᔨᓯᒪᔪᖃᖅᑭᓯ ᓇᐅᒃᑯᑦ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᔪᓐᓇᕋᔭᕐᒪᖔᔅᓯ 

ᐊᔾᔨᒋᓐᖏᑕᖔᖏᓐᓂ ᐃᓪᓗᓕᐅᖃᑦᑕᕐᓗᓯ 

ᓴᓇᔭᐅᕈᔪᑦᑕᐅᑎᒋᓯᒪᔪᓂᒃ ᐋᖅᑭᑦᑎᒐᕐᓂᒃ? 

ᓴᓇᖃᑦᑕᖔᕆᐊᔅᓴᖅ ᐃᓱᒪᒋᔭᐅᓯᒪᕙ ᐊᓯᔾᔩᒋᐊᔅᓴᖅ 

ᖃᓄᖅ ᑎᑎᕋᐅᔭᖅᑕᐅᕙᒻᒪᖔᑕ 

ᐃᓪᓗᓕᐊᖑᕙᑦᑐᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑯᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑕᖅ. ᐅᖃᖅᑲᐅᒐᒪᐃᓛᒃ 

ᐅᖃᖅᑲᓐᓂᓐᖑᓱᑉᐸᕋ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑭᓕᔅᓴᓂᒃ ᕿᒥᕐᕈᓂᖓᒍᑦ ᐊᑐᓕᖁᔭᖅᑕᖃᕐᖓᑦ. 

ᖃᐅᔨᓴᖅᑐᖃᖅᐸᓐᖏᒻᒪᒡᒎᖅ 

ᖃᐅᔨᓴᕐᕕᒃᑕᖃᓐᖏᒻᒪᑦ. ᐅᖃᐅᓯᖃᖃᑦᑕᖅᑐᒍᑦ 

ᖃᓄᖅ ᐱᐅᓂᖅᐹᓂᒃ 

ᐃᓪᓗᓕᐅᖅᑐᖃᖃᑦᑕᕈᓐᓇᕋᔭᕐᒪᖔᑦ. ᑲᑎᑎᒐᕐᓂᒃ 

ᓴᓇᕐᕈᔪᓯᒪᑦᑕᐅᑎᒋᔪᓂᒃ 

ᐃᓱᒪᒃᓴᖅᓯᐅᕈᑎᖃᖅᓯᒪᒻᒥᔪᒍᑦ.  

 

ᑕᐃᒪ ᐅᐊᑦᑎᐊᕈᑲᓪᓛᓘᓕᖅᑐᖅ 

ᑕᐃᒪᐃᑦᑐᖅᑕᖃᓚᐅᖅᓯᒪᒻᒪᑦ ᐃᓪᓗᐃᑦ ᑕᐃᒃᑯᐊ 

ᐋᖅᑭᑦᑎᒐᐃᖅ ᓴᓇᕈᔪᔅᓯᒪᑦᑕᐅᑎᒋᔪᑦ 

ᐊᑭᑐᓂᖅᓴᐅᓚᐅᖅᓯᒪᒻᒪᑕ ᑭᖑᓂᖔᖓᒍᑦ. 

ᐊᑭᑭᓐᓂᖅᓴᐅᒐᔭᕐᓂᐊᕐᓂᕐᖓᑦ 

ᐅᒥᐊᕐᔪᐊᒃᑰᖅᑎᑕᐅᓂᖓ ᓄᓇᕗᒻᒥᐅᓄᑦ. ᒥᔅᑕ 

ᐊᐅᓪᒪᐅᑉ ᐅᓂᒃᑳᕆᒋᐊᒃᑲᓐᓂᕈᓐᓇᖅᑕᖓ 

ᐅᓂᒃᑳᕆᒃᑲᓐᓂᕈᒪᑉᐸᒍ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᒥᓂᔅᑕ ᓱᓕᔪᖅ. ᖃᐅᑕᒫᑦ ᐊᐅᓚᓂᒍᑦ, 

ᐊᐅᓚᓂᑦᑎᓐᓂ ᖃᐅᔨᓴᕋᓱᑉᐸᑦᑐᒍᑦ ᖃᓄᖅ 

ᐊᑭᑭᓐᓂᔅᓴᒃᑰᕈᓐᓇᓐᖏᒃᑲᓗᐊᕐᒪᖔᑦᑕ 

ᐃᓪᓗᓕᐊᕆᕙᑦᑕᑦᑎᓐᓂᒃ. ᑖᓐᓇ ᐃᓱᒪᒌᓐᓇᖅᑕ ᕗᑦ 

ᑭᓱᓂᒃ ᖃᓄᐃᓕᖓᔪᓂᒃ ᐃᓪᓗᑖᖅᑎᑕᐅᒐᐃᒐᑦᑕ. 

ᐊᒻᒪᑦᑕᐅᖅ ᐃᒫᖔᖅ ᓴᓇᒍᒪᔪᓂᒃ 

ᐊᔾᔨᒌᓐᖏᑦᑐᕈᓘᔮᓗᓐᓂᒃ ᖃᐃᑦᑎᔭᐅᕙᒻᒥᔪᒍᑦᑕᐅᖅ 

ᑕᐃᒃᑯᓄᖓ ᓇᒻᒥᓂᖃᐅᑎᓄᑦ. ᑲᓐᖑᓇᖅᑐᒃᑯᑦ 

ᑲᒪᒋᔭᐅᒍᒪᖃᑦᑕᓲᖑᒻᒥᑕᑦᑕᐅᖅ ᐃᓱᒪᒋᔭᕋᓗᐊᖏᑦ. 

ᐊᑭᑭᓐᓂᖅᓴᐅᒐᔭᖅᑐᒋᑦ 

ᓴᓇᒍᓐᓇᕐᓂᕋᓲᖑᒻᒥᒻᒪᑕᑦᑕᐅᖅ ᓄᓇᕗᒻᒥ.  

 

ᐃᓚᒋᐊᕐᓗᒍ ᒥᓂᔅᑕᐅᑉ ᑭᐅᔾᔪᑎᖓ ᓄᓇᕗᒻᒥ 

ᑕᐃᓐᓇ ᐱᖁᑎᓕᕆᔨᒃᑯᓐᓂ ᐱᔾᔪᑎᖃᖅᑐᖅ 

ᐅᖃᓕᒫᒐᖅ ᐅᕗᖓ ᓴᖅᑭᖅᑕᐅᓚᐅᖅᓯᒪᒻᒥᒻᒪᑦ. 

ᑕᐃᒫᓪᓗ ᓴᓇᕈᔪᓯᒪᑦᑕᐅᑎᒋᔪᓂᒃ 

ᐃᓪᓗᓕᐅᖅᑎᑦᑎᖃᑦᑕᕐᓂᐊᕐᓂᒍᑦᑕ ᖄᖓᒍᒃᑲᓐᓂᖅ 

ᐊᑭᖃᕐᓂᐊᔪᒻᒥᒻᒪᑕᑦᑕᐅᖅ. ᐊᖏᔫᑎᐊᓘᓪᓗᑎᒃ 

ᐃᓪᓗᔅᓴᐃᑦ ᓴᓇᕈᔪᓯᒪᑦᑕᐅᑎᒋᔪᑦ 

ᓂᐅᕋᐃᕕᖓᓅᕈᔾᔭᐅᖃᑦᑕᖅᑐᑎᒃ. ᑭᓯᐊᓂ 

ᓄᓇᓕᓐᓂ ᐅᓯᑲᖅᑕᕈᑎᖃᖃᑦᑕᔪᓐᖏᒻᒪᑕ 

ᓈᒻᒪᑦᑐᓂᒃ ᐃᓪᓗᓕᐅᕐᕕᐅᓂᐊᖅᑐᓄᑦ 

ᑎᑭᑦᓯᓐᓇᓕᕋᐃᒻᒪᑕ ᓱᕋᔅᓯᒪᖃᑦᑕᔪᒻᒪᑕ ᐃᓚᖏᑦ 

ᓱᒃᑲᐃᓕᑎᑦᑎᓗᑎᓪᓗ ᐋᖅᑭᑎᖅᑕᐅᓂᖏᓐᓂᒃ. 

ᖃᖓᑕᓲᒃᑯᑦ ᑭᓯᐊᓂ ᐊᖏᔫᑎᐊᓗᓐᓂᒃ ᐃᓪᓗᔅᓴᓂᒃ 

ᑎᑭᑎᑦᑎᖃᑦᑕᕆᐊᖃᓚᐅᖅᓯᒪᔪᒍᑦ ᐅᒥᐊᕐᔪᐊᒃᑯᑦ 

ᓱᕋᒐᐃᒻᒪᑕ. ᑖᓐᓇ ᐃᓕᒍᑎᒋᓚᐅᖅᓯᒪᒻᒥᔭᕗᑦ.  

ᐊᒻᒪ ᐊᕐᕌᒍᑦ ᖃᑦᑏᓐᓇᕈᓗᒃ ᐊᓂᒍᓕᖅᑐᑦ 

ᕿᒥᕐᕈᐊᓚᐅᖅᓯᒪᒻᒥᔭᕗᑦ ᑕᐃᒃᑯᐊ 

ᓴᓇᕈᔪᔅᓯᒪᑦᑕᐅᑎᒋᔪᑦ 

ᑎᑎᕋᐅᔭᖅᑕᐅᒍᓐᓇᓂᐊᕐᒪᖔᑕ ᓄᓇᓖᓐᓂᒃ 

ᒪᕐᕉᓐᓂᒃ. ᐊᑭᑭᓐᓂᖅᓴᐅᔪᓐᖏᒻᒥᔪᑦ. ᑖᓐᓇ 

ᓇᓕᕇᒃᑎᒐᓱᒋᐊᖃᓕᔪᔭᕗᑦ ᓇᓕᐊᒃ 

ᐱᐅᓂᖅᓴᐅᓂᐊᕐᒪᖔᑦ ᓄᓇᓕᓐᓂᓗ 

ᐃᖅᑲᓇᐃᔭᕐᕕᐅᔪᓐᓇᕆᐊᖃᕐᓗᓂ. 

ᓴᓇᔭᐅᕈᔪᑦᑕᐅᑎᒋᓯᒪᑎᓪᓗᒋᓪᓕ 

ᐃᖅᑲᓴᐃᔭᕐᕕᐅᖏᓐᓂᖅᓴᐅᓲᖑᒻᒪᑕ ᓄᓇᓕᓐᓂ.  

 

ᐃᔅᓯᕚᖃᑦᑖᑐᐃᓐᓇᐸᓐᖏᑦᑐᒍᑦ. ᖃᓄᕈᓘᔭᖅ 

ᖃᓄᖅᑑᕋᓱᑉᐸᑦᑐᒍᑦ ᐃᓪᓗᓕᐅᖅᑐᖃᓕᕋᐃᒻᒪᑦ 

ᐃᓪᓗᓕᐅᖅᑐᖃᓂᐊᓕᕋᐃᒻᒪᓪᓗ ᖃᓄᖅ 

ᐊᑭᑭᓐᓂᖅᓴᐅᔪᓐᓇᕐᒪᖔᑦ. ᐱᐅᓂᖓ, ᐃᓛᒃ 

ᐱᐅᑏᓐᓇᕋᓱᒃᑲᓗᐊᖅᑐᒍᑦ. ᒫᓐᓇ 

ᐱᔭᕆᐊᑐᔪᖅᓯᐅᖅᑐᐊᓘᑎᓪᓗᑕ ᐃᓪᓗᑭᔅᓴᑎᓪᓗᑕᓗ 

ᑭᒃᑯᑐᐃᓐᓇᐃᑦ ᐱᔪᕕᔾᔪᐊᕌᓗᓐᓂᒃ 

ᐃᓱᒪᒋᔭᖃᕈᓐᓇᕋᓗᐊᕐᒪᑕ ᓴᖅᑭᖅᑕᐅᖁᔭᒥᓂᒃ, 

ᑭᓯᐊᓂᓕ ᓴᖅᑭᓪᓚᕈᒐᓱᓕᖅᑎᓪᓗᒋᑦ 

ᐊᔾᔨᒋᑦᑎᐊᓲᖑᓐᖏᒻᒪᒋᑦ. ᑕᐃᒫᒃ 

ᕿᒥᕐᕈᐊᖃᑦᑕᕈᓐᓇᖅᑕᕋᓗᐊᕗᑦ ᐊᒻᒪ ᓇᒻᒥᓂᖅ 

ᓴᓇᒍᕕᐅᒃ ᐃᓱᒪᖅᓱᕋᓗᐊᖅᑐᓯ ᑭᓯᐊᓂᓕ ᐅᕙᒍᑦ 

ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᓲᖑᒐᑦᑕ 

ᐃᓪᓗᓕᐅᕆᐊᖃᓲᖑᒐᑦᑕ ᒪᓕᒐᓪᓗ ᒪᓕᑦᑎᒋᑦ 

ᑕᒫᓂ ᓄᓇᕗᒻᒥ. ᖁᔭᓐᓇᒦᒃ ᐅᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᖁᔭᓐᓇᒦᒃᑲᓐᓂᖅ. ᒥᓂᔅᑕ ᐊᒻᒪ ᒥᔅᑕ ᐊᐅᓪᓚ 

ᑕᐃᒫᒃ ᑭᐅᕋᑖᕋᔅᓯ. ᓄᓇᕗᒻᒥ ᑕᐃᒃᑯᐊ ᑮᓇᐅᔭᑦ 

2010ᒥ ᐊᐅᓚᑲᒻᒪᓚᐅᖅᓯᒪᒻᒪᑦ ᐃᓪᓗᓕᐅᕈᑎᔅᓴᐃᑦ. 

ᐃᓕᕝᕕᐅᓚᐅᖅᓯᒪᔫᒐᓗᐊᑦ ᐃᓛᒃ. ᑕᖅᑲᐅᖓ 

ᓴᖅᑭᑕᐅᑦᑎᐊᒻᒪᕆᓚᐅᖅᓯᒪᒻᒪᑦ ᑭᓯᐊᓂ 

ᐅᖃᓕᒫᓚᐅᖅᓯᒪᔪᓐᖏᒻᒥᒐᒃᑯ.  

 

ᐅᖃᕈᒪᑐᐃᓐᓇᕋᑖᖅᑐᖓᓕ ᑕᒪᒃᑯᐊ ᓄᑖᑦ 

ᓴᖅᑭᐸᓪᓕᐊᔪᐃᑦ ᓴᓇᕈᔪᓯᒪᑦᑕᐅᑎᒋᔪᑦ ᐃᓪᓗᐃᑦ 

ᐋᖅᑭᑦᑎᑐᐃᓐᓇᕆᐊᓖᑦ ᐃᓪᓗᔅᓴᐃᑦ. ᐅᓪᓗᒥᒧᑦ 

ᐱᐅᓯᕚᓪᓕᖅᑎᑕᐅᓯᒪᓪᓚᕆᓕᕐᖓᑕ ᑕᐃᒪᐃᑦᑐᒥᓪᓗ 

ᐃᒃᑲ ᑕᑯᔪᓐᓇᖅᑯᓯ ᓯᓚᑦᑐᖅᓴᕐᕕᐅᑉ ᐅᖓᑖᓂ 

ᑕᐃᒪᐃᑦᑐᓂᒃ ᐃᓪᓗᖃᖅᑐᖅ 

ᓴᓇᕈᔪᓯᒪᑦᑕᐅᑎᒋᔪᓂᒃ. ᐊᖏᔪᐊᓗᒻᒥᒃ ᐃᓄᒋᐊᓄᑦ 

ᐊᖏᕐᕋᔅᓴᐅᒐᔭᖅᑐᒥᒃ ᑕᐃᒪᐃᑦᑐᓂᒃ ᐃᓪᓗᔅᓴᓂᒃ 

ᐊᑐᖅᑐᑎᒃ ᐋᖅᑭᑦᑎᑐᐃᓐᓇᒐᕐᓂᒃ. 

ᓱᒃᑲᓕᔪᕕᔾᔪᐊᕌᓗᒻᒥᒃ ᐱᔭᕇᖅᐸᓪᓕᐊᔪᐃᑦ. 

ᕿᓚᒻᒥᐅᓂᖅᓴᑐᐃᓐᓇᐅᓐᖏᑦᑐᖅ ᒪᑭᑎᒋᐊᖓ. 

ᕿᓕᒻᒪᐅᓂᖅᓴᐅᒻᒥᔪᖅᑕᐅᖅ ᐱᔭᕇᒋᐊᑭᓐᓂᖅᓴᐃᑦ, 

ᓄᑭᓪᓚᐅᓯᕆᔭᐅᓂᖏᓪᓗ ᐱᔭᕇᑭᓐᓂᖅᓴᐃᑦ ᐊᒻᒪ 

ᐃᑭᐊᕐᕕᔅᓴᖏᑦ ᐱᐅᓂᖅᓴᓪᓚᕆᐊᓘᓪᓗᑎᑦᑕᐅᖅ. 

ᓴᕕᕋᔭᒻᒥᑦ ᓴᓇᓂᓯᒪᔪᓂᒃ ᑎᒻᒥᑳᖅᑎᓯᒪᔪᓂᒃ 

ᐃᑭᐊᖅᑎᔅᓴᖃᖅᑐᑎᒃ, ᐅᖁᒍᓐᓇᖏᑦᑐᓂᒃ. 

ᐅᖃᕈᒪᑐᐃᓐᓇᕋᑖᖅᑐᖓ ᐱᐅᓪᓚᕆᒻᒪᑦ ᑖᓐᓇ 

ᓄᑖᖅ ᓴᖅᑭᖅᑕᐅᓯᒪᔪᖅ. ᓄᓇᕗᒻᒥᐅᓂᒃ 

ᐊᒥᓱᐊᓗᓐᓂᒃ ᐃᑲᔪᕐᓂᖃᕈᓐᓇᖅᑐᖅ 

ᐆᑦᑐᕈᑎᒋᒍᑦᑎᒍᑦ.  

 

ᑭᓯᐊᓂ ᐅᒡᒍᓇᖅᑑᒐᓗᐊᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᒍᒪᓂᖃᓐᖏᒻᒪᑕ, 

ᑲᑐᔾᔨᖃᑎᖃᕈᒪᓐᖏᒻᒪᑕ ᐊᓯᖏᓐᓂᒃ ᓯᓚᑖᓂ 

ᑎᒥᐅᔪᓂᒃ. ᐅᓗᕆᐊᓇᕐᓂᖓ 

ᐆᑦᑐᕋᖅᑕᐅᓂᐊᕐᖓᖅ. ᓇᒻᒥᓂᖅ ᐃᓕᔅᓯᓐᓄᑦ 

ᐅᑉᐱᕆᓕᕈᓐᓇᕐᓂᐊᕋᔅᓯᐅᒃ ᖃᐅᔨᔭᐅᓯᒪᔪᖅ 

ᐊᓯᔅᓯᓐᓄᑦ ᐆᑦᑐᕋᖅᑐᓄᑦ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓᓕ ᑮᓇᐅᔭᐃᔭᖃᑦᑕᕋᑦᑕ 

ᒥᓕᐊᓐᑖᓚᐸᓗᖕᒥᒃ ᐃᓪᓗᒧᑦ ᐊᑕᐅᓯᕐᒧᑦ. 

ᑲᑎᓐᖓᑉᐸᑕᓘᓐᓃᑦ ᖁᓕᐅᑉᐸᑕᓘᓐᓃᑦ 

ᑲᑎᓐᖓᔪᐃᑦ ᑮᓇᐅᔭᓂᒃ ᐊᑐᑦᑎᐊᕐᓂᐅᓐᖏᒻᒪᑦ 

ᑕᒪᓐᓇ ᐃᓱᓕᑦᑕᕐᕕᖃᕕᐅᑎᓲᖑᒻᒪᑕ ᑮᓇᐅᔭᕗᓪᓗ 

ᐱᐅᓂᖅᓴᒥᒃ ᓴᓇᔪᖃᖅᑲᑦ 

ᐊᑐᓕᖁᔨᓪᓚᕆᑦᑐᖓᐃᓛᒃ ᑕᐃᒃᑯᐊ 

ᐅᖃᐅᓯᕆᕋᑖᖅᑕᒃᑲ ᐆᒃᑐᕋᖅᑕᐅᖁᓪᓗᒋᑦ. 

ᐊᐱᖅᑯᑎᓪᓚᕆᐅᓐᖏᑦᑐᖅ, 

ᐅᖃᐅᓯᔅᓴᓗᐊᑐᐃᓐᓇᐸᓗᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ 

ᑭᖑᓪᓕᐅᓕᕐᒥᔪᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐅᓐᓄᓴᒃᑯᑦ ᒥᓂᔅᑕ, ᐱᓕᕆᔨᑎᓪᓗ. ᖁᕕᐊᓇᖅᐳᖅ 

ᑲᑎᒪᒍᓐᓇᕋᑦᑕ ᐅᓪᓗᒥ.  

 

ᒥᓂᔅᑕ ᓇᓗᓇᐃᖅᓯᑦᑎᐊᖁᔨᒐᓗᐊᖅᑐᖓ 

ᐊᑭᑦᑐᐸᓪᓕᐊᔪᐊᓗᐃᑦ ᑕᑯᓐᓈᖅᑐᒋᑦ 

ᐃᓪᓗᓕᐅᕐᓂᕐᒧᓐᐃᓛᒃ ᐊᑭᖏᑦ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍ. 

ᒐᕙᒪᒃᑯᓐᓂ ᒥᓂᔅᑕᐅᖃᑎᑎᑦ ᑲᑎᒪᖃᑎᒋᓯᒪᕕᓯᐅᒃ 

ᑮᓇᐅᔭᒃᑲᓐᓂᕐᓂᒃ ᑐᔅᓯᕋᕐᓗᓯᐊᑭᑭᓐᓂᖅᓴᐅᓂᐊᕐᖓᑦ 

ᐃᓕᔅᓯᓐᓄᑦ ᓄᓇᓐᓇᕐᔪᐊᕐᒥᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᑕᐅᓯᐊᕐᓇᑎᒍᑦ ᑖᔅᓱᒥᖓ 

ᑲᑎᒪᖃᑎᒋᖃᑦᑕᖅᓯᒪᔪᐃᑦ ᐊᒻᒪᓗ ᓯᕗᓕᖅᑎᑦᑕ 

ᑖᒃᑯᐊ ᐃᓱᒫᓘᑎᒋᓗᐊᖅᑕᕗᑦ ᓴᖅᑭᖃᑦᑕᖅᓯᒪᔭᖏᑦ 

ᒐᕙᒪᑐᖃᒃᑯᓐᓄᑦ ᐅᓪᓗᒥᒧᑦ 

ᐱᓕᕆᖃᑎᒋᖃᑦᑕᖅᓯᒪᔭᕗᑦ. ᐊᑕᐅᓯᐅᓐᖏᑦᑐᓄᑦ 

ᑐᔅᓯᕋᐅᑎᓕᐊᕆᓯᒪᔭᑦᑎᓐᓂᒃ 

ᖃᓄᖅᑑᕈᑎᔅᓴᒃᑲᓐᓂᕐᓂᒃ ᐅᓪᓗᒥᒧᑦ 

ᐱᓕᕆᖃᑎᖃᕋᓗᐊᖅᑐᒍᑦ ᒐᕙᒪᑐᖃᒃᑯᓐᓂ. 

ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑐ ᑭᐅᒻᒪᑦ. ᑭᐅᔭᐅᓯᒪᕕᓰ 

ᖃᓄᑐᐃᓐᓇᑦᑎᐊᖅ ᒐᕙᒪᑐᖃᒃᑯᓐᓂᑦ ᐅᕝᕙᓘᓐᓃᑦ 

ᓂᕆᐅᓐᓂᐊᖅᑭᓯ, ᑮᓇᐅᔭᓂᒃ 

ᓂᕆᐊᒃᑲᓐᓂᕈᓐᓇᖅᑭᓰ, ᐊᑭᑭᓐᓂᖅᓴᐅᒐᔭᕐᖓᑦ 

ᐃᓕᔅᓯᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑲᑎᒪᖃᑎᒋᒃᑲᓐᓂᐊᖅᓯᒪᔭᕗᑦ 

ᒫᓐᓇᒫᒃᑯᑦ, ᐅᓪᓗᖓᓂ ᐅᖃᕈᓐᓇᖏᑐᐃᓐᓇᖅᑐᒍᑦ 

ᐋᖅᑭᓪᓚᕆᔅᓯᒪᔪᖃᖏᑦᑐᖅ ᓱᓕ. 

ᓇᓗᓇᐃᖅᑕᐅᕙᓪᓕᐊᓂᐊᖅᑑᒐᓗᐊᖅ 

ᓴᖅᑭᐸᓪᓕᐊᓂᖏᑦ ᐱᓪᓗᒋᑦ ᑭᓯᐊᓂ 

ᓄᖅᑲᖓᑐᐃᓐᓇᖏᑦᑑᒐᓗᐊᖅ. 

ᑐᓴᖅᓴᕋᐃᒍᓇᖅᓯᓕᖅᑑᒐᓗᐊᖅ 

ᖃᓄᐃᓐᓂᐊᕆᕗᑭᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑐ ᑭᐅᒐᕕᑦ. ᑭᖑᓪᓕᖅᐹᖅ 

ᐊᐱᖅᑯᑎᒐᓕ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᖃᓄ 

ᐸᕐᓇᐅᑎᖃᒃᑲᑦ, ᐸᕐᓇᐅᑎᒃᑲᓐᓂᖃᖅᑲᑦ.  

ᐊᓯᖏᓪᓕ ᓄᓇᓖᑦ ᑕᐃᒃᑯᐊ ᑭᖑᓪᓕᕐᒥ 

ᐃᓪᓗᓕᐅᕐᕕᐊᓂᐊᓚᐅᖅᑐᐃᑦ 

ᑭᖑᕙᕆᐊᖅᑕᐅᒻᒪᑕᒎᖅ ᐊᕐᕌᒍᒧᑦ, 

ᑕᓪᓕᒪᓄᓪᓘᓐᓃᑦ, ᑕᓪᓕᒪᓅᑐᐃᓐᓇᕆᐊᖃᕐᖓᑦ 

ᐃᓱᒫᓘᑎᕆᔭᕋ. ᐸᕐᓇᐅᑎᓕᐅᒃᑲᓂᖅᓯᒪᕕᓰ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᓐᓇᑦᑕᐅᖅ 

ᐅᖃᐅᓯᕆᖃᑦᑕᖅᓯᒪᒻᒥᔭᕗᑦ ᓇᓗᓇᖅᑐᒦᕈᔪᒃᑲᑦᑕ 

ᒫᓐᓇ, ᑭᓯᐊᓂ ᑖᒃᑯᐊ ᐅᖃᐅᓯᓕᖅᑭᑦᑖᔫᒐᓗᐊᑦ 

ᒐᕙᒪᑐᖃᒃᑯᓄᓪᓗ. ᐊᒻᒪᓗ ᑮᓇᐅᔭᓂᒃ ᖃᓄᖅ 

ᐊᑐᕋᓱᑦᑎᐊᑲᓐᓂᕐᓂᐊᕐᒪᖔᑕ ᐸᕐᓈᕆᔭᐅᔪᐃᑦ 

ᑕᑯᓐᓇᖅᑐᒋᑦ ᑕᐃᒃᑯᐊ ᒥᔅᑐ ᐊᐅᓪᓚᐅᖅᑲᐃ 

ᓇᓗᓇᐃᑦᑎᐊᕈᓐᓇᓂᖅᓴᖓ ᑖᒃᑯᐊ ᑮᓇᐅᔭᐃᑦ 

ᒥᔅᓵᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐸᕐᓇᐅᑎᒧᑦ ᐱᓕᕌᖓᑦ, ᓯᕗᓂᐊᓃᓛᒃ 

ᓄᕙᖕᓇᕐᔪᐊᖃᕐᓇᓚᐅᖅᑎᓐᓇᒍ ᐃᒫᒃ ᑮᓇᐅᔭᑦ 

ᐊᑐᖅᑐᒃᓴᖅ ᐋᖅᑭᑦᑎᐊᖏᓐᓇᖅᐸᓚᐅᕐᒪᑕ 

ᐅᓄᖅᓯᒋᐊᕌᕐᔪᒃᐸᒃᖢᑎᒃ ᐊᕐᕋᒍ, 

ᐊᕐᕌᓂᐅᓚᐅᖅᑐᒥᓂᒃ. ᑖᓐᓇ 

ᐊᔾᔨᐅᖏᖁᒥᓇᖅᑑᒐᓗᐊᖅ ᓂᐸᐃᕐᔫᒥᖁᓯᓐᓇᖅᖢᓂ 

ᑕᒪᓐᓇ, ᑕᐃᒪᐃᓐᓂᐊᖏᑉᐸᑦ ᐃᒻᒪᖃ ᖃᔅᓯᓂᒃ 

ᐃᒡᓗᓕᐅᖅᐸᖕᓂᑦᑎᓐᓂ ᐊᒃᑐᐃᓂᕐᓗᒻᒪᕆᒋᐊᖃᖅᑐᑦ 

ᑭᒃᑯᑐᐃᓐᓇᕐᓄᑦ ᐃᒡᓗᖁᑕᐅᕙᒃᑐᓂᒃ.  

 

ᓇᓗᓇᖏᓚᖅ ᑮᓇᐅᔭᖅᑐᕈᑕᐅᒃᑲᓐᓂᕐᓂᐊᖅᑐᖅ. 

ᑐᑭᓯᐅᒪᑉᓗᒍ, ᖃᐅᔨᒪᑉᓗᖓᓗ ᓄᓇᕗᑦ 

ᒐᕙᒪᒃᑯᖏᑦ ᐱᒋᐊᓪᓚᒡᕕᖃᓗᐊᖏᖦᖢᑎᒃ. 

ᑕᐃᒪᐃᒻᒪᑦ ᒐᕙᒪᑐᒃᑲᒃᑯᓐᓂᑦ ᑲᑐᔾᔨᖃᑎᖃᕐᓂᒃᑯᑦ 

ᐃᓄᐃᓪᓗ ᑎᒥᖁᑎᖏᓐᓂᒃ. ᑐᑭᓯᒐᓱᖁᒥᓇᕋᔭᖅᐳᖅ 

ᖃᓄᐃᓕᐅᕈᓐᓇᕐᒪᖔᑉᑕ. ᒫᓐᓇᓕ 

ᐸᕐᓇᖕᓂᕆᕙᒃᑕᕗᑦ ᐊᔾᔨᐅᓗᐊᖏᒻᒪᑦ ᑕᒪᓐᓇ 

ᓂᐳᔾᔫᒥᕙᓪᓕᐊᖁᓇᕐᓂᐊᖅᑐᖅ ᓄᕙᒡᔪᐊᕐᓇᒧᑦ 

ᐊᒃᑐᖅᑕᐅᓯᒪᓂᖃᕐᒪᑦ ᐊᑭᑦᑐᕈᑕᐅᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪᓗ ᓱᓕ. 

ᑭᖑᓪᓕᖅᐹᖑᓇᓱᒋᑲᐃᓐᓇᕋᒃᑯ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᓂᐊᓂᑦᑐᕆᕋᑖᕋᓗᐊᖅᑐᖓ ᑭᓯᐊᓂ ᑭᖑᔾᔪᑎᖓ 

ᒥᔅᑐ ᐊᐅᓪᓚᐅᑉ ᐊᐱᖅᑯᑎᕈᑎᒋᓕᕐᒥᒐᒃᑯᒃ. ᐃᓄᐃᑦ 

ᑎᒥᖁᑎᖏᑦ ᑕᐃᒪ ᐱᓪᓗᒋᑦ, ᖃᓄᕐᓘᓐᓃᑦ 

ᐊᖏᖅᓯᒪᓂᖃᒐᓚᑉᐸᑦ ᑮᓇᐅᔭᖅᑎᒍᓪᓘᓐᓃᑦ, 

ᑐᓐᖓᓱᓂᒃᑯᓘᓐᓃᑦ ᐃᑲᔪᕋᓱᒋᐊᒥ 

ᐃᓪᓗᓕᕆᓂᑦᑎᓐᓂᑦ ᓄᓇᕘᓗᑦᑖᒥᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐋᒡᒐᐃ, ᐅᓪᓗᒥᒧᑦ 

ᐃᖅᑯᓕᕝᕕᐅᓯᒪᓐᖏᑦᑐᒍᑦ. ᐃᓪᓗᓕᕆᔨᕐᔪᐊᒃᑯᑦ 

ᓯᕗᓂᐊᒍᑦ ᑎᑎᕋᖅᓯᒪᔪᐃᑦ ᑭᐅᔭᐅᓯᒪᖏᑦᑐᑦ 

ᐅᓪᓗᒥᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓖ ᒥᔅᑐ ᓯᒪᐃᓚᒃ, 

ᑕᐃᒻᒫᖅᑮᑦ? ᐆᑮ. ᒥᔅᑐ ᒪᐃᓐ, ᐃᕝᕕᐅᓕᕐᒥᔪᖅ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᑕᖅᑭᒍᓐᓇᖅᐳᖓ, ᒥᔅᑐ ᑭᓐᖑᖅ 

ᓯᕗᓪᓕᐅᒃᑳᖁᑉᓗᒍ, ᑖᒻᓇ ᑐᓴᕈᒥᓇᖅᖢᓂ 

ᐅᖃᐅᓯᕆᔭᕗᑦ. ᒪᒥᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏᑦ ᒪᓕᒃᓱᒋᑦ 

ᓯᕗᓪᓕᐅᔾᔨᒐᒪ. ᓇᓗᓇᖅᓯᕈᔪᒻᒪᑦ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ, 

ᒥᔅᑐ ᒪᐃᓐ ᑖᑉᓱᒥᖓ ᓯᕗᓪᓕᐅᒃᑲᕈᓐᓇᕐᒪᖓ. 

ᐊᒥᓲᖏᑦᑐᓂᒃ ᐊᐱᖅᑯᑎᑦᓴᖃᖅᑐᖓ, ᐃᒃᓯᕙᐅᑖᖅ.  

ᓯᕗᓪᓕᖅᐹᒥᑦ, ᐅᓇ ᑎᑎᕋᖅᓯᒪᔮᓂᑦ ᑕᐃᑲᓂᒎᖅ 

ᑕᓗᕐᔪᐊᓂ ᓇᓪᓕᐅᒃᑯᒫᒥᒃ ᐱᔾᔪᑎᖃᖅᖢᑎᒃ ᑖᒃᑯᐊ 

ᐃᒡᓗᓕᐅᖅᑐᒃᓴᐅᔫᒐᓗᐃᑦ ᐊᔪᕈᑕᐅᓂᖓ 

ᐱᔾᔪᑕᐅᑎᓪᓗᒍ. ᖃᓄᒻᒪᕆᒃ ᑖᒻᓇ 

ᑐᑭᓯᑦᑎᐊᕈᒪᓪᓗᒍ ᑭᐅᔭᐅᔪᓐᓇᖅᐳᖓᖃᐃ? 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒃᑲᓂᕐᖓᑦ. ᑖᒃᑯᐊ 

ᐃᓪᓗᓕᐅᕋᓱᐊᕈᒪᓯᒪᔪᒥᓃᑦ ᑕᓗᕐᔪᐊᒥ 

ᑕᑯᓐᓇᖅᑐᒋᑦ, ᐊᔾᔨᒌᖏᑦᑑᑕᐅᓯᒪᒻᒪᑕ ᐊᒻᒪᓗ 

ᑕᐃᒃᑯᐊ ᓂᕈᐊᑕᓯᒪᔪᒥᓃᑦ 

ᐃᓪᓗᓕᐅᕈᓐᓇᖅᓯᒪᓂᕋᖅᑐᒥᓂᐅᓗᑎᒃ 

ᓇᓪᓕᐅᒃᑯᒫᓕᕆᔨᒃᑯᓐᓄᑦ, ᐃᓪᓗᓕᕆᕐᔪᐊᒃᑯᑦ 

ᑐᔅᓯᕋᐅᑎᐅᓯᒪᔪᓂᒃ ᑕᑯᓐᓇᖅᑎᓪᓗᒋᑦ 

ᓇᓪᓕᐅᒃᑯᒫᖏᓐᓂᒃ ᐊᑐᐃᓐᓇᖃᑦᑎᐊᕋᓗᐊᕐᒪᖔᑕ 

ᐊᐱᕆᒋᐊᖃᓲᖑᒻᒪᑕ. ᐸᐃᑉᐹᑦ ᑕᐃᒃᑯᐊ ᐊᓪᓚᕕᒻᒧᑦ 

ᐱᓯᒪᔭᐅᒋᐊᖃᖅᑐᑎᒃ. ᑕᒪᔾᔭ ᑕᐃᒃᑯᐊ 

ᓇᓪᓕᐅᒃᑯᒫᖅᑖᕋᓱᐊᓕᖅᑎᓪᓗᒋᑦ 

ᐊᑲᐅᖏᓕᐅᕈᑎᖃᖔᓕᕐᓂᕐᖓᑕ 

ᓇᓪᓕᐅᒃᑯᒫᓪᓕᕆᔨᒃᑯᓐᓂᒃ, ᒪᑯᐊ 

ᐊᑭᑦᑐᐊᕆᐊᖅᓯᒪᔪᐃᑦ ᑕᑯᓐᓇᖅᑕᐅᑎᓪᓗᒋᑦ 

ᓇᓪᓕᐅᒃᑯᒫᖓᓂᒃ, ᐃᓛ 

ᐃᓪᓗᓕᐅᖅᑎᐅᔪᔅᓴᒫᖑᒐᔭᖅᑐᐃᑦ ᐊᒻᒪ 

ᓇᓪᓕᐅᒃᑯᒫᓕᕆᔨᒃᑯᑦ ᑮᓇᐅᔭᒥᒃ 

ᐅᖓᑕᐅᔾᔨᓗᐊᕐᓂᐅᓴᓂᖏᓐᓄᑦ ᑕᕝᕙ 

ᐊᖃᐅᖏᓕᐅᕈᑎᐅᓯᒪᓚᐅᖅᑐᖅ ᑕᓗᕐᔪᐊ 

ᐃᓪᓗᔅᓴᖏᓐᓄᑦ. 

 

ᑐᑭᓯᓇᖏᓗᐊᕈᒪ, ᒥᔅᑐ ᐊᐅᓪᓚᖅ 

ᑭᐅᒋᐊᒃᑲᓐᓂᕈᓐᓇᕐᒥᔭᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᑕᐃᒪᓐᓇᓴᐃᓐᓇ ᑭᐅᓂᐊᖅᑐᑦᓴᐅᕗᖓ, 

ᑭᐅᔾᔪᑎᒋᕋᑖᖅᑕᖓᓂ, ᑭᐅᔾᔪᑎᒋᖅᑲᐅᔭᖓᓂᒃ 

ᖃᓪᓗᓈᑎᑐᑦ. ᓱᓕᕗᖅ ᒥᓂᔅᑐ. 

ᐊᑭᑦᑐᕋᐅᑕᐅᑎᓪᓗᒍ ᑖᓐᓇ ᐊᑦᓯᓛᒃ 

ᐊᑭᑦᑐᕋᐅᑎᐅᔪᓂ ᑕᓗᕐᔪᐊᒥ.  

ᑎᑎᖅᑲᒥᒃ ᐃᒪᐃᓐᓂᐊᓐᓂᐊᕐᓂᑦᑎᓐᓂᒃ 

ᑎᑎᕋᓲᖑᔪᒍᑦ ᑐᓂᓯᔪᒪᓂᕋᖅᖢᑕ ᑳᓐᑐᕌᕐᒥᒃ. 

ᑕᐃᒪ ᓇᓪᓕᐅᒃᑯᒫᖃᕐᒪᖔᑕ ᑕᑯᔭᕆᐊᖃᓲᖑᒐᑉᑕ 

ᑕᐃᒪᓐᓇᐃᓐᓂᐊᓕᕌᖓᑦᑕ.  

 

ᑖᒃᑯᐊ ᑲᒻᐸᓂᐅᔪᑦ ᐃᒪᐃᓐᓂᐊᕐᓂᕋᕈᑎᑦᑎᓐᓂᒃ 

ᐅᐸᒃᑲᑉᑎᒍ, ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ 

ᐅᕐᓂᒍᑎᖕᒪᑕ ᑭᐅᔭᐅᔪᒥᓂᐅᔪᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ, ᑖᒃᑯᐊ ᑳᓐᑐᕌᖅᑎᑦ. 

ᑖᒻᓇᒎᖅ ᐊᑭᑦᑐᕋᐅᑎᒋᓇᓱᑦᑕᓯ ᐊᑭᖓ 

ᐊᑦᓯᓗᐊᕐᓂᕋᑉᓯᐅᒃ, ᐊᑭᖏᑦ ᐃᓱᒪᒋᔭᐅᑉᓗᑎᒃ.  

 

ᑕᐃᒪ ᐅᑎᕐᕕᐅᓕᓚᐅᖅᓯᒪᕗᒍᑦ ᑲᒻᐸᓂᒃᑯᓐᓄᑦ 

ᐅᓐᓄᖅᓯᒋᐊᕈᓐᓇᕐᒪᖔᑉᑕ ᐊᑭᑦᑐᕋᐅᑎᒋᓚᐅᖅᑖᓂᒃ. 

ᑕᐃᒪᐃᑦᓱᓐᓇᖏᓐᓇᑦᑕ, ᒪᓕᒐᖃᒥᒐᑉᑕ, 

ᐱᓇᓱᐊᕈᓯᖃᒥᒐᑉᑕᓗ ᑕᐃᒪᐃᒻᒪᑦ ᑖᑉᑯᐊ ᑕᓪᓕᒪᑦ 

ᑲᑎᓐᖓᐅᖅᑐᑦ ᐃᒡᓗᐃᑦ ᑭᖑᕙᕆᐊᖅᑕᐅᓚᐅᖅᑐᑦ, 

ᖁᔭᓈᖅᑕᐅᖏᒃᑲᓗᐊᖅᓱᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᑖᑉᓱᒥᖓ ᑐᑭᓯᒃᑲᔭᐅᕚᓪᓕᕈᓐᓇᕋᒪ, 

ᑭᒡᒐᖅᑐᖅᑕᒃᑲᓗ ᑐᑭᓯᐅᒪᓕᖅᐹᓪᓕᕐᓂᐊᕐᒪᑕ, 

ᖃᓄᖅ ᐃᒡᓗᒃᓴᐃᑦ ᓂᕆᐅᕆᔭᐅᔪᕕᓂᐅᒐᓗᐃᑦ 

ᑕᐃᑲᓂ ᑕᐅᑐᓐᓇᕈᓐᓇᕐᓂᖏᒻᒪᑕ ᐊᐅᔭᖅ. 

 

ᐆᒧᖓᑦᑕᐅᖅ ᐊᐃᑉᐹᓄᑦ ᐊᓯᐊᓄᓐᖓᓗᖓ. 

ᑕᐃᑉᑯᐊ ᐊᕐᕌᓂᑦᑕᐅᖅ ᑕᐃᑲᓂ ᑕᓗᕐᔪᐊᓂ 

ᐃᒃᖠᔪᖃᖅᑐᒥᓂᐅᒻᒪᑦ ᒫᓐᓇ ᓇᔪᒐᐅᖏᓪᓗᑎᒡᓗ 

ᓇᓗᓇᖏᑦᑐᖅ. ᐃᒡᓗᐊᖅᓴᒐᓗᐊᓗᐊᖅᖢᑎᒃ 

ᖃᓄᑭᐊᖅ ᑐᓴᐅᒪᖏᓐᖏᓐᓇᒪ ᓱᓕ ᑕᐃᑉᓱᒧᖓ. 

ᑖᒃᑯᐊ ᐃᒡᓗᐊᖅᓴᔭᐅᓯᒪᓕᖅᐸᑦ ᑖᓐᓇ 

ᐃᑭᔪᕕᓂᐅᔪᖅ, ᐃᓱᒪᓐᓇᖅᑐᖅ ᓄᑖᒥᒡᓘᓐᓃᑦ 

ᐊᕐᕌᒍᒧᑦ ᐃᓱᒪᒋᔭᐅᔪᖃᖅᑐᒃᓴᐅᕗᑦ 

ᐃᒡᓗᓕᕆᔨᕐᔪᐊᑯᓐᓂᒃ. ᑖᑉᑯᐊ ᒪᓪᕉᒃ ᑕᐃᑯᖓ 

ᓂᕆᐅᕆᔭᐅᔫᒐᓗᐊᖅ ᐊᐅᔭᖅ 2020-2021-ᒥ 

ᐅᑭᐅᒥ, ᐃᓚᔾᔪᑕᐅᕚᓪᓕᕐᓂᐊᖅᐹ, ᑕᐃᑯᖓ 

ᑕᓗᕐᔪᐊᑦ ᐃᓪᓗᔅᓴᓄᑦ 

ᐃᓱᒪᒋᔭᐅᔫᒐᓗᐊᓄᑦ, ᐃᒃᓯᕙᐅᑖᖅ, ᑐᑭᓯᓇᕐᓂᕈᒪ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᖅᑐᑎᑦ. ᒥᓂᔅᑕ 

ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᐃᓪᓗᐃᑦ 

ᐃᑭᓚᐅᖅᑎᓪᓗᒋᑦ ᓴᓇᔭᔅᓴᒫᖑᒍᓐᓃᖅᑎᑕᐅᑎᓪᓗᒋᑦ 

ᓄᓇᓕᓐᓄᑦ ᓴᓂᕝᕙᖅᑕᐅᑲᓐᓂᕈᓐᓇᓲᖑᓐᖏᑦᑐᐃᑦ 

ᑭᓯᐊᓂ ᐸᕐᓈᕆᔭᒥᓄᑦ ᐃᓛᒃ ᑕᐃᒃᑯᐊ ᑮᓇᐅᔭᐃᑦ 

ᐃᑭᑦᑐᒥᓂᕐᓄᑦ ᐊᕐᕌᒍᑕᒫᖅ $5-ᒥᓕᐊᓐᖑᖃᑦᑕᖅᓲᑦ 

ᐃᑭᑦᑐᒥᓂᕐᓄᑦ. ᑖᒃᑯᐊ ᐊᕐᕌᒎᑉ ᐃᓗᐊᓂ ᑮᓇᐅᔭᐃᑦ 

ᐊᑐᖅᑕᐅᓲᑦ ᐊᒻᒪᓗ ᓇᓕᐊᒃ ᓄᓇᓖᑦ ᑕᐃᒪᐃᑦᑐᓄᑦ 

ᐸᕐᓈᕆᔭᐅᕙᓪᓕᐊᓂᐊᕐᒪᖔᑕ 

ᓇᓗᓇᐃᖅᑕᐅᓲᖑᒐᓗᐊᑦ. ᑭᓯᐊᓂ 

ᐊᑕᐅᓯᐅᓐᖏᑦᑐᒥ ᐊᕐᕌᒍᒥ ᐊᑕᐅᓯᐅᒐᔪᐃᑦᑐᖅ 

ᓄᓇᓖᑦ ᑕᑯᓐᓇᖅᑐᒋᑦ ᐱᒋᐊᕐᓂᖓ ᑕᑯᓐᓇᖅᑐᒍ 

ᐱᔭᕇᕐᓂᖓᓄᑦ. ᑕᐃᓐᓇ ᒫᓐᓇ ᓱᓕ 

ᓇᓗᓇᐃᖅᓯᒪᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᐱᖓᔪᐊ ᐊᐱᖅᑯᑎᒋᓂᐊᖅᑕᕋ, ᐃᓪᓗᔅᓴᑦ ᐅᓪᓗᒥ 

ᐃᓪᓗᑖᕐᒪᑕ ᕿᔪᓐᓄᑦ ᐊᑭᑦᑐᖅᑐᓄᑦ 

ᐃᓪᓗᔅᓴᐅᓂᐊᖅᑐᓄᑦ. ᐱᓕᕆᕕᒃ ᕿᓂᖅᑐᔅᓴᐅᕗᖅ 

ᐅᕝᕙᓘᓐᓃᑦ ᐸᕐᓇᐃᔪᔅᓴᐅᒐᓗᐊᖅᐳᑦ ᒫᓐᓇ ᑕᐃᓐᓇ 

ᐊᑭᑦᑐᕈᑕᐅᔪᕕᓂᖅ ᖃᐅᔨᒪᓐᓇᖅᓯᑎᓪᓗᒍ. ᐅᓇ 

ᑐᑭᓕᐅᕐᓗᒍ ᐃᓱᒪᒋᓪᓗᒍ ᑕᐃᑲᓂ 

ᓯᓂᑦᑕᕐᕕᔾᔪᐊᖅᓴᒥ ᐃᕿᑦᑐᖃᖅᓯᒪᒻᒪᑦ ᐃᖃᓗᓐᓂ 

ᑕᐃᓐᓇ ᑕᕆᐅᕌᓘ ᐊᑭᐊᓃᖔᖅᑐᕕᓂᐅᓪᓗᓂᓗ. 

ᑕᐃᒪᐃᑦᑐᒥᖃᐃ ᑕᐅᕙᓂ ᓯᓚᕐᔪᐊᕐᒥᐅᑦ 

ᓄᓇᓕᕐᔪᐊᖏᑦᑕᐅᖅ ᐃᓚᖏᑦ ᑕᒪᕐᒥᒃ 

ᐊᔅᓱᕈᖅᑑᒻᒪᑕ ᑮᓇᐅᔭᑦ ᒥᔅᓵᓄᑦ. ᖃᓄᕐᓘᓐᓃᑦ 

ᐊᑭᑭᓐᓂᖅᓴᐅᔪᔅᓴᒥᒃ 

ᕿᓂᖅᓯᒪᔪᖃᓐᖏᒃᑲᓗᐊᕆᐊᔅᓵᓂᒃ ᐱᓕᕆᕕᐅᑉ 

ᑕᐃᔅᓱᒪ ᐃᓪᓗᔅᓴᐅᑉ ᐊᑭᑭᓐᓂᖅᓴᒃᓴᐅ ᒥᔅᓵᓄᑦ 

ᑐᑭᓯᕚᓪᓕᕈᒪᓪᓗᖓ ᐊᐱᖅᑯᑎᒋᕙᕋ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒻᒪᒍ. 

ᑕᐃᒪ ᑕᐃᒃᑯᐊ ᐅᖃᐅᓯᕆᖅᑲᐅᔭᐃᑦ 

ᖃᓄᖅᑑᕋᓱᐊᖃᑦᑕᖅᑐᐃᑦ ᐃᓪᓗᓕᕆᔨᕐᔪᐊᒃᑯᑦ 

ᖃᓄᖅ ᐊᑭᑭᓐᓂᖅᓴᒥ ᓴᓇᒍᓐᓇᕐᒪᖔᖅ 

ᐱᓗᐊᖅᑐᒥᓗ ᐊᑭᑦᑐᕋᐅᑎᒃᑯᑦ 

ᓴᖅᑭᕐᓄᐃᓴᑐᐃᓐᓇᖃᑦᑕᐸᒻᒥᒻᒪᑕ. ᐊᔾᔨᒌᒥ 

ᐊᑐᐃᓐᓇᐅᒪᑎᑦᑎᒐᓱᐊᕐᓂᕐᒥᒃ ᐃᓪᓗᓕᐅᖅᑎᔅᓴᓄᑦ 

ᑖᒃᑯᐊ ᐱᖃᓯᐅᑎᖃᑦᑕᒥᒻᒪᑕ ᑕᕆᐅᓕ ᐊᑭᐊᓂ 

ᐸᕐᓈᕆᔭᖃᕋᔭᓐᖏᑦᑐᐃᑦ ᐃᓪᓗᓕᕆᔨᕐᔪᐊᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᑭᖑᓪᓕᖅᐹᖅ ᐊᐱᖅᑯᑎᒋᔪᒪᓪᓗᒍ, ᐅᑭᐅᖅ 

ᑐᓐᖓᓵᖅᓱᒍ ᒥᓂᔅᑕ ᑎᑎᕋᕐᕕᒋᓪᓗᒍᓗ 

ᐅᖃᐅᓯᖃᕐᕕᒋᓪᓗᒍᓗ ᑲᑎᒪᕕᔾᔪᐊᕆᔭᑦᑎᓐᓂ. 

ᑖᓐᓇᖃᐃ ᒪᓕᒐᓕᐅᖅᑎᐅᓂᕆᔭᑦᑕ ᑐᖔ 

ᐱᐊᓂᓐᓈᓵᖅᑎᓪᓗᒍ ᒥᓂᔅᑕ 

ᐃᓱᒪᖃᖅᓯᒪᓐᖏᒃᑲᓗᐊᖅᐳᖃᐃ 

ᑎᑭᑦᑐᓐᓇᕋᔭᕐᓂᕐᒥᓂ ᑕᓗᕐᔪᐊᒧᓪᓗ ᑰᒑᕐᔪᒻᒧᓪᓗ 

ᐅᖃᒪᖃᑎᖃᕆᐊᖅᑐᕐᓗᓂ 

ᐃᓪᓗᓕᕆᔨᕋᓛᖁᑎᒋᔭᐃᓂ ᑕᓗᕐᔪᐃᓪᓗ ᑰᒑᕐᔪᓪᓗ 

ᐊᒻᒪᓗ ᑖᓐᓇ ᖃᓄᖅᑑᕈᑎᔅᓴᕚᓪᓕᕐᒥᒃ 

ᐅᖃᒪᖃᑎᒋᔪᓐᓇᖃᔭᖅᑐᒍ ᑕᐃᔅᓱᒪ ᐃᓪᓘᑉ 

ᐊᑭᑭᓐᓂᖅᓴᓵᓄᓪᓗ ᖃᓄᖅ ᖃᓄᕐᓗ ᓄᓇᓕᓐᓂ 

ᐃᓪᓗ ᐊᑐᖅᑕᐅᔪᓐᓇᖅᐹᓪᓕᕆᐊᖅᓴᐃᑕ? ᑕᐃᔅᓱᒪ 

ᒥᔅᓵᓄᑦ, ᐃᒃᓯᕙᐅᑕᓖᒃ, ᑖᓐᓇ ᐊᐱᖅᑯᑎᒋᕙᕋ 

ᑭᖑᓪᓕᖅᐹᕆᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒻᒪᑦ. 

ᕿᐱᓗᑦᑐᐊᓗᑐᐃᓐᓇᐅᒍᒪᓐᖏᒃᑲᓗᐊᖅᑐᖓ 

ᐊᐱᕆᔭᐅᓚᐅᕐᒥᒐᒪ ᐊᒻᒪ ᒥᔅᑕ ᕿᓐᖑᖅ ᐅᑭᐅᖅ 

ᑲᑎᒪᓂᖃᖅᑎᓪᓗᑕ ᐊᐱᕆᒻᒪᑦ ᖁᕕᐊᔪᕗᖓ 

ᑐᓐᖓᓱᑦᑎᑕᐅᒋᐊᖅ ᖃᐃᖁᔭᐅᒋᐊᖅ 

ᐊᑲᐅᓇᕐᓂᖅᐸᑦ ᑕᒫᓂ ᐅᑭᐊᔅᓵᖅ 

ᐱᔭᕇᕐᕕᔅᓴᖃᖅᑐᒡᒍᑕᐅᓗᑕ. ᑕᕝᕙ ᑖᓐᓇ 

ᐃᓚᖓᒍᑦ ᐊᑲᐅᓐᖏᒻᒥᔪᖅ ᐊᐅᓪᓚᕋᓱᕈᓘᔭᕆᐊ 

ᕿᒥᕐᕈᓯᓐᓈᑦ ᐸᕐᓇᕕᔅᓴᕗᑦ ᐅᕝᕙᓄᓪᓕ ᐃᓚᖓᒍᑦ 

ᓯᕕᑭᑦᑐᓂ ᑭᓯᐊᓂ ᐸᕐᓈᕆᔭᐅᔪᐃᑦ ᑕᒪᒃᑯᐊ 

ᑲᔪᓯᓂᐊᕐᒥᒻᒪᑕ ᐊᒻᒪᓗ ᐃᖅᑲᓇᐃᔭᖅᑎᓂᒃ 

ᓄᓇᓕᓐᓄᑦ ᓈᔭᐃᔪᖃᖅᐸᒻᒪᑦ 

ᐱᔪᓐᓇᓂᓐᖏᒃᑲᓗᐊᕈᒪ ᐃᖅᑲᓇᐃᔭᖅᑏᑦ ᑕᐃᒪ 

ᑭᕙᓪᓕᕐᒥ ᒫᓐᓇ ᐳᓚᕋᖅᐸᓪᓕᐊᔪᐃᑦ ᐊᒻᒪᓗ ᐊᕐᕌᓂ 

ᑕᑉᐹᓂ ᓴᓂᕋᔭᒻᒥ ᐊᒻᒪᓗ 

ᐃᓪᓗᓕᒻᒥᕋᔭᓚᐅᕆᓪᓗᑎᒃ. ᑕᐃᒃᑯᐊᑦᑕᐅᖅ 

ᑕᐃᒫᔅᓴᐃᓐᓇᖅ ᐃᓱᒫᓘᑎᒥᒃ ᐊᑲᐅᓐᖏᔾᔪᑎᓂᒃ 

ᐃᓪᓗᒧᑦ ᑐᕌᖓᔪᓂᒃ ᓄᐊᑦᑎᖃᑦᑕᐸᒻᒥᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ ᐊᓪᓚᕝᕕᖏᓐᓄᑦ ᑕᕝᕗᖓ 

ᒥᓇᕋᖅᑐᑎᑦ. ᑕᐃᒫ ᓱᓕ ᑕᒪᓐᓇ ᑲᔪᓯᓂᐊᕐᒥᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᓇᐃᓈᕋᓱᓐᓂᐊᖅᐸᒃᑲ.  

 

ᒪᑐᐃᖅᓯᔾᔪᑎᓐᓂ ᓇᓗᓇᐃᔭᖅᑲᐅᒐᕕᑦ ᑭᓱᓂᒃ 

ᐱᔾᔪᑎᖃᕐᒪᖔᑦ ᒪᑯᐊ ᐊᑭᑦᑐᐸᓪᓕᐊᔪᐊᕐᒪᕆᐊᓗᐃᑦ 

ᓇᓪᓕᐅᒃᑯᒫᓪᓗ ᑭᖑᕙᕆᐊᖅᑕᐅᔪᓪᓗ ᑕᐃᒃᑯᐊ 

ᓴᓇᔭᐅᓂᐊᓕᖅᑑᒐᓗᐊᑦ. ᑕᐃᒪᓐᓇ 

ᐃᒡᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᑦ ᑭᖑᕙᕆᐊᕈᑖᒍᑦ 

ᐊᑭᑦᑐᐸᓪᓕᐊᓂᖏᓐᓂᒃ ᐱᔾᔪᑎᒋᓪᓗᒋᑦ. ᓄᓇᓕᓐᓂ 

ᐊᔾᔨᒌᓐᖏᑦᑐᓂᒃ ᑭᖑᕙᕆᐊᖅᑕᐅᓂᐊᖅᑎᓪᓗᒋᑦ 

ᓴᓇᔭᐅᓂᐊᕐᓂᖏᑦ, ᐃᒡᓗᓕᕆᔨᕐᔪᐊᒃᑯᑦ ᒪᑯᓂᖓ 

ᐃᒡᓘᑉ ᑕᐅᑦᑐᒋᓂᐊᖅᑕᖓᓂᒃ ᑳᓐᑐᕌᔅᓴᐃᑦ 

ᑕᖅᑲᐅᖓᖅᑕᐅᓂᐊᕐᓂᖏᑦ ᑕᒪᒃᑯᐊᕈᓘᔭᐃᑦ 

ᐋᖅᑭᓱᖅᑕᐅᖃᑦᑕᕐᒪᑕ ᓄᓇᐃᓪᓗ ᐊᒻᒪᓗ 

ᑕᒪᒃᑯᐊᕈᔪᐃᑦ. ᑭᖑᕙᕆᐊᖅᑎᑦᑎᑐᐃᓐᓇᕐᓂᖅ 

ᐊᓯᐊᓂᑦᑕᐅᖅ ᐱᑕᖃᒃᑲᓐᓂᕆᕚ ᐱᔾᔪᑎᔅᓴᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᓯᒪᔪᐃᑦ 

ᑲᔪᓯᔾᔮᓐᖏᑦᑐᐃᑦ ᑖᒃᑯᐊ 

ᓇᓗᓇᐃᖅᓯᒪᖃᑦᑕᐃᓐᓇᕐᖓᑕ ᐊᒻᒪᓗ ᑖᒃᑯᐊ 

ᑐᓴᕐᓇᓗᐊᓐᖑᐊᖃᑦᑕᖅᓯᒪᓪᓗᑎᒃ ᐊᑭᑦᑐᕐᓂᖏᓐᓂᒃ 

ᑭᓯᐊᓂ ᐊᓯᖏᓐᓂᑦᑕᐅᖅ 70-ᓂᒃ 

ᐸᕐᓈᕆᔭᖃᖅᓯᒪᔪᐃᑦ ᐃᓪᓗᓕᐅᕆᐊᔅᓵᖅᑐᐃᑦ 

ᓄᓇᕗᒻᒥ. ᑖᒃᑯᐊ ᐅᖃᐅᓯᕆᔪᒻᒥᔪᐃᑦ ᑕᓕᒻᒪᐃᑦ 

ᑲᑎᓐᖓᔪᐃᑦ ᓴᓪᓕᕐᒥ ᐊᒻᒪᓗ ᑲᖏᖅᓯᓂᕐᒥ ᓱᓕ 

ᑖᒃᑯᐊ ᐱᖓᓱᑦ 



ᐱᖓᑦᓯᖅ, ᔫᓂ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᒪᐃᑦ ᑲᑎᓐᖓᔪᑦ, (ᑐᓵᔨᑎᒎᓕᖅᑐᖅ) ᓇᐅᔮᑦ 

ᐱᖓᓱᑦ ᑕᓪᓕᒪᐃᑦ ᑲᑎᓐᖓᔪᑦ, ᑰᕌᕐᔪᒃ ᒪᕐᕉᒃ, 

ᑕᓪᓕᒪᑦ ᑲᑎᓐᖓᔪᑦ ᓴᓂᕋᔭᒃ ᒪᕐᕉᒃ, ᑲᑎᓐᖓᔪᐃᑦ 

ᒥᑦᑎᒪᑕᓕᒃ ᐱᖓᓱᑦ ᑕᓪᓕᒪᑦ ᑲᑎᓐᖓᔪᑦ 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᓴᓂᑭᓗᐊᕐᒥ 

ᐃᖅᑲᓇᐃᔭᖅᑎᓄᑦ ᑎᓴᒪᐅᓕᖅᑲᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. 

(ᑐᓵᔨᑎᒍᑦ) ᐅᓇ ᐊᐱᖅᑯᑎᒐ, ᑕᐃᒃᑯᐊ 

ᐊᑭᑦᑐᖅᐸᓪᓕᐊᓃᑦ ᐱᔾᔪᑎᒋᓪᓗᒋᑦ 

ᓴᓇᓇᓱᓐᓂᐊᕐᓗᓂ ᐃᒡᓗᓂᒃ, ᖃᓄᐃᑦᑐᓂᒃ 

ᐊᔾᔨᒋᓐᖏᑕᖏᓐᓂᒃ ᐊᑐᕐᓂᐊᖅᐱᓯ 

ᑭᖑᕙᕆᐊᖅᓯᑐᐃᓐᓇᓐᖏᓪᓗᓯ? ᖃᐅᔨᒪᓪᓗᖓᓗ 

ᐃᓚᖏᑦ ᑕᐃᒃᑯᐊ ᐃᒡᓗᓕᐊᕆᔭᐅᓂᐊᓚᐅᖅᑐᑦ 

ᑲᔪᓯᒻᒪᑕ. ᖃᓄᐃᓕᖓᕕᓯᓕ 

ᐊᑭᑦᑐᖅᐸᓪᓕᐊᑐᐃᓐᓇᖅᑎᓪᓗᒋᑦ ᑕᒪᒃᑯᐊ ᐊᑮᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᔅᓴᓐᖏᒃᑯᕕᑦ ᒥᔅᑕ 

ᐊᐅᓪᓚ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᑐᐃᓐᓇᖅ ᐊᐱᖅᑯᑎᒋᔭᐅᖅᑲᐅᔫᑉ 

ᐊᔾᔨᐸᓗᒋᒻᒪᒍ ᖃᓄᐃᓕᐅᓕᕐᒪᖔᑦᑕ ᒫᓐᓇᐅᔪᓂᒃ 

ᖃᒪᓂᑦᑐᐊᕐᒥᐅᖅ ᑕᐃᒪᓕᖅᑲᐅᒥᒻᒪᑦ. ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑦ ᒫᓐᓇᓗ ᖃᓄᐃᓕᐅᖅᐱᑕ 

ᐊᑭᓪᓕᒋᐊᒃᑲᓐᓂᖁᓪᓗᒋᑦ ᑕᒪᒃᑯᐊ ᐃᓪᓗᓕᐅᕈᑏᑦ 

ᓄᕙᔾᔪᐊᕐᓇᕐᓗ ᑕᒪᓐᓇ ᐊᑦᑐᐃᓯᒪᓪᓚᕆᑦᑎᓪᓗᒍ. 

 

ᐄ, ᒪᑯᐊ ᕿᒥᕐᕈᓇᓲᕗᑦ ᖃᓄᐃᑦᑐᓂᒃ 

ᐊᑦᑐᖅᑕᐅᕕᑕ ᒪᑯᐊ ᑭᓐᖒᒪᒋᔭᐅᒻᒪᕆᑦᑐᑎᑦ 

ᕿᔪᐃᑦ ᓂᐅᕐᕈᑕᐅᕙᓪᓕᐊᔪᓪᓗ ᑕᒪᒃᑯᐊ 

ᐊᑦᑐᖅᑕᐅᓪᓗᑎᒃ. ᖃᓄᐃᓕᐅᕈᓐᓇᖅᐱᑕᓗ 

ᐊᑭᑭᓪᓕᒋᐊᒃᑲᓐᓂᖁᓪᓗᒋᑦ ᑕᒪᒃᑯᐊ ᐃᓪᓗᓕᐊᑦ 

ᑮᓇᐅᔭᖅᑐᕈᑎᖏᑦ.  

 

ᐊᕐᕌᒍᓄᑦ ᐊᑕᐅᓯᐅᔪᓐᓃᖅᑐᓄᑦ ᐃᒡᓗᐃᑦ 

ᑕᐅᑦᑐᖏᓐᓂᒃ ᐊᓯᔾᔨᖅᓯᓇᓱᔅᓯᒪᔪᒍᑦ 

ᐊᑭᑭᓪᓕᒋᐊᒃᑲᓐᓂᖁᓪᓗᒍ ᓲᕐᓗ ᐆᑦᑑᑎᒋᓗᒍ 

ᐊᑕᐅᓯᕐᒥ ᐹᖃᕐᓗᑎᒃ ᑕᐃᒃᑯᐊ ᑲᑎᓐᖓᔪᑦ ᑕᓪᓕᒪᑦ 

ᐊᒻᒪᓗ ᒪᕐᕉᓐᓂᒃ ᐹᖃᕆᐊᖃᖅᑐᑎᒃ 

ᐅᓪᓗᕆᐊᓇᓐᖏᓂᖅᓴᒦᖁᓪᓗᒋᑦ ᓇᔪᒐᓖᑦ. ᑕᐃᒪ 

ᐹᑖᒃᑲᓂᕐᒪᑕ $20,000-ᓂᒃ ᐃᓚᒃᑲᓂᖅᐳᑦ 

ᑕᓪᓕᒪᐅᒻᒪᑕ ᑖᓐᓇ ᑕᓪᓕᒪᐃᖅᓱᕐᓗᒍ 

ᑕᐃᒪᐃᑦᑑᒻᒪᑦ ᐋᖅᑭᒋᐊᖅᓯᑲᓐᓂᕆᐊᖃᓚᐅᖅᑐᒍᑦ. 

ᑕᐃᒪ ᕿᒥᕐᕈᓇᒋᐊᖃᓕᕐᒥᔭᕗᑦ ᑕᐃᒃᑯᐊ ᐃᒡᓗᑦ 

ᑕᐅᑦᑐᖏᑦ ᐱᐅᔫᓂᐊᕐᒪᑕ ᐊᒻᒪᓗ 

ᓴᓇᐅᔭᐅᒃᑲᓂᕆᐊᖃᕐᓂᖏᑦ ᑕᒪᒃᑯᐊ 

ᐃᓱᒪᒋᔭᕆᐊᖃᕐᒥᒐᑦᑎᒃᑯᑦ ᐃᒡᓗᓕᐅᕐᓂᐊᖅᑎᓪᓗᑕ.  

 

ᐄ, ᐃᖅᑲᓇᐃᔭᖃᑎᖃᕈᒪᔪᒍᑦ ᐊᓯᑦᑎᓐᓂ ᓲᕐᓗ 

ᑲᓇᑕᐅᑉ ᒐᕙᒪᒃᑯᖏᓐᓂᖃᓄᐃᓕᐅᕈᓐᓇᕐᒪᖔᑦᑕ 

ᑕᒫᓂ ᓄᓇᕗᒻᒥ ᐃᒡᓗᑦ ᐊᑭᑭᓪᓕᒋᐊᒃᑲᓐᓂᖁᓪᓗᒋᑦ. 

ᓄᓇᕗᑦ ᖃᖓᑕᓲᒃᑯᑦ ᑎᑭᑕᐅᓇᕐᒪᑦ 

ᐅᒥᐊᕐᔪᐊᖅᑕᐅᕕᒃᑯᓪᓗ ᕿᓚᒥᑯᓘᖃᑦᑕᖅᑐᓂ 

ᐃᒡᓗᓕᐅᓐᓇᕐᓗ ᑕᒪᓐᓇ ᐱᔭᕐᓂᖏᑦᑑᖃᑦᑕᒥᒻᒪᑦ. 

ᐃᖅᑲᓇᐃᔭᖅᑎᔅᓴᐃᑦ ᑕᒪᒃᑯᐊ ᐅᓄᓐᖏᑦᑑᑎᓪᓗᒋᑦ 

ᑕᒫᓂ.  

 

ᑕᒪᒃᑯᐊ ᐆᑦᑑᑎᒋᑐᐃᓐᓇᑕᒃᑲ ᐅᖃᐅᓯᕆᔭᒃᑲ. 

ᑕᕝᕗᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᒥᔅᑕ ᐊᐅᓪᓚᕐᓗ. 

(ᑐᓵᔨᑎᒎᓕᖅᑐᖅ) ᐃᒡᓘᑉ ᑕᐅᑦᑐᖓ ᐅᖃᐅᓯᕆᓗᒍ 

ᐊᐅᓚᑕᐅᖕᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᒫᓐᓇ 

ᐊᕐᕌᒍᓂᐊᖅᑐᒧᑦ ᑎᑭᖦᖢᒍ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓇᖕᓂᐊᖅᐹᑦ ᐃᒡᓘᑉ ᑕᐅᑦᑐᖓᑕ 

ᒥᒃᓵᓅᖓᔪᓂᒃ ᐊᑭᑭᒡᓕᒋᐊᖁᓪᓗᒋᑦ ᑕᐃᒃᑯᐊ 

ᑕᓪᓕᒪᑦ ᑲᑎᓐᖓᔪᑦ ᐋᖅᑭᒃᓱᖅᓯᒪᓂᖏᑦ? 

ᕿᒥᕐᕈᓇᒃᑕᐅᒃᑲᓐᓂᕐᓂᐊᖅᐹ ᑕᒪᒃᑯᓄᖓ ᑐᕌᖓᔪᑦ 

ᐊᑭᑐᓗᐊᕐᓂᖏᑦ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᒥᐊᓇᖅ, ᒥᔅᑕ 

ᑐᐊᕌᓐ ᑭᐅᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑐᐊᕌᓐ. 

ᐊᖅᑯᑎᒋᔭᐅᖃᑦᑕᕐᓗᖓ ᐃᒃᓯᕙᐅᑕᐅᓗᖓ ᒥᔅᑕ 

ᑐᐊᕌᓐ. ᑖᓐᓇ ᐊᐅᐸᖅᑐᑯᓗᒃ ᐃᑭᑉᐸᑦ 

ᓂᓪᓕᕈᓐᓇᖅᓯᓂᐊᖅᑐᑎᑦ.  

 

ᑐᐊᕌᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐊᐱᖅᑯᑎᒋᔭᐅᖅᑲᐅᔪᖅ 

ᐅᖃᒃᑲᓐᓂᑲᐃᓐᓇᕐᓖ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖃᑦᑕᕐᓗᒍ 

ᐃᒃᓯᕙᐅᑖᖅ, ᖃᐅᔨᒪᓂᐊᕋᒪ ᐃᓱᓕᑦᑎᔪᑎᑦ. ᒥᔅᑕ 

ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐊᐱᕆᖅᑲᐅᔪᖓ, ᐃᒡᓗᓕᕆᔨᕐᔪᐊᒃᑯᑦ 

ᑕᐅᑦᑐᖓᓂᒃ ᐋᖅᑭᒋᐊᖅᓯᓂᐊᖅᐹᑦ 

ᐊᑭᑭᓪᓕᒋᐊᒃᑲᓐᓂᖁᓪᓗᒋᑦ ᒫᓐᓇ 

ᐊᑭᑐᔪᕐᔪᐊᒻᒪᕆᐊᓘᒻᒪᑕ. 

ᐊᑭᑭᓪᓕᒋᐊᕈᑎᔅᓴᖅᓯᐅᕐᓂᐊᖅᐱᓰ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᑐᐊᕌᓐ.  

 

ᑐᐊᕌᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᒃ 

ᕿᒥᕐᕈᓇᒃᑕᐅᖁᔭᐅᓚᐅᕐᒪᑕ ᑕᐃᒃᑯᐊ ᐅᓂᒃᑳᑦ 

ᓴᓇᔭᐅᓂᖏᑦ ᑕᑯᓐᓇᒃᖢᒋᑦ ᑕᑯᓐᓇᖅᑕᕗᑦ ᑕᐃᒃᑯᐊ 

ᐃᒡᓗᐃᑦ ᑕᐅᑦᑐᖏᑦ ᒫᓐᓇᐅᔪᖅ ᐊᒻᒪᓗ ᑕᐃᓐᓇ 

ᖃᐅᔨᒪᔨᑕᕆᔭᕗᑦ ᑕᐃᒃᑯᓂᖓ ᐅᖃᓕᒫᓚᐅᖅᖢᓂ 

ᓇᓗᓇᐃᖅᓯᓂᐊᖅᑐᖅ ᑕᐃᒪᓐᓇ 

ᐋᖅᑭᒃᓯᒪᔪᓐᓇᕐᒪᖔᑦ. ᒪᑯᐊ ᐃᒡᓗᑦ ᓴᓇᔭᐅᔾᔪᓯᖏᑦ 

ᐱᓪᓗᒋᑦ ᐊᑐᓕᖁᔭᓕᐅᕈᑕᐅᓂᐊᖅᑐᑦ ᐊᒻᒪᓗ 

ᕿᒥᕐᕈᓇᖃᓯᐅᑎᓗᒋᑦ ᖃᓄᖅ ᓴᓇᒍᑦᑎᒃᑯᑦ 

ᐊᑭᑭᓐᓂᖅᓴᐅᓇᔭᕐᒪᖔᑦ ᑕᒪᓐᓇ ᕿᒥᕐᕈᓇᖕᓂᐅᑉ 

ᐃᓚᒋᔭᖓ. ᒥᓂᔅᑕ ᐅᖃᓚᐅᕐᒪᑦ ᐅᖃᐅᓯᒃᑯᑦ 

ᐊᐱᖅᓱᕐᓇᐅᑎᓪᓗᒍ ᑖᓐᓇ ᐊᐱᖅᑯᑎᒋᔭᐅᓚᐅᕐᒪᑦ 

ᑕᐃᒃᑯᐊ ᐅᓂᒃᑳᑦ ᐅᖃᐅᓯᕆᔭᒃᑲ ᐅᑭᐊᒃᓵᖅ 

ᑲᑎᒪᕐᔪᐊᓕᕈᑦᑕ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᖅᑐᑦ.  

 

ᑕᐃᒃᑯᐊ ᒪᓕᒐᓕᐅᖅᑏᑦ ᐊᐱᖅᑯᑎᒋᖃᑦᑕᖅᑕᖏᑦ 

ᐅᓪᓗᒥ ᐱᔾᔪᑎᖃᖅᐳᑦ ᐃᒡᓗᑦ ᓴᓇᔭᐅᔾᔪᓯᖏᓐᓂᒃ 

ᖃᓄᖅ ᖃᓄᕐᓗ ᐊᑭᑭᓐᓂᖅᓴᒃᑯᑦ 

ᓴᓇᔭᐅᔪᓐᓇᕐᒪᖔᖏᑦ. ᓇᓗᓇᐃᖅᓯᔪᒪᔪᒍᑦ 

ᑕᐃᒪᓐᓇ ᐋᖅᑭᒃᓯᓂᐊᖅᐸᑦ ᐱᐅᔫᒐᔭᕐᒪᖔᑦ. 

ᐅᓂᒃᑳᖏᒃᑯᐊ ᓯᑎᐱᕆᒥ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓛᖅᑐᑦ ᐊᒻᒪᓗ ᒫᓐᓇ 

ᐊᐱᖅᑯᑎᒋᔭᓄᑦ ᐱᔾᔪᑎᒃᓴᖏᑦ 

ᑕᐃᑲᓃᖃᓯᐅᔾᔭᐅᓂᐊᖅᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᑭᐅᒐᕕᑦ. ᓂᕆᐅᒃᐳᖓ ᑕᐃᒃᑯᓂᖓ ᐅᓂᒃᑳᓂᒃ 

ᑕᑯᓂᐊᕐᓂᓐᓂᒃ.  

 

ᐅᑯᐊ ᑳᓐᑐᕌᒃᓴᐃᑦ 

ᑕᖅᑲᐅᖓᖅᑕᐅᖃᑦᑕᕐᓂᖏᑦᑕᐅᖅ ᑕᒪᓐᓇ 

ᐊᐅᓚᑕᐅᖕᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᓲᕐᓗᖃᐃ 

ᑕᓪᓕᒪᑦ ᑲᑎᓐᖓᔪᑦ ᐃᒡᓗᑦ ᓴᓇᔭᐅᓂᐊᖅᐸᑦ 

ᑳᓐᑐᕌᑎᒍᑦ ᐅᒥᐊᕐᔪᐊᒃᑰᖅᑎᑕᐅᖦᖤᖅᐳᖅ 

ᒪᑭᑕᐅᖦᖤᖅᐳᖅ ᑖᓐᓇ ᐃᒡᓗ. ᒫᓐᓇ ᑕᐃᒪᓐᓇ 

ᐱᐅᓯᖃᖅᑐᑦ ᐃᒡᓗᓕᕆᔨᕐᔪᐊᒃᑯᑦ.  

 

ᐊᑭᑦᑐᕆᐊᖅᑐᑲᓪᓚᐅᑎᓪᓗᒋᑦ ᑕᒪᒃᑯᐊ 

ᐃᒡᓗᓕᐅᕈᑏᑦ ᐃᒡᓗᓕᕆᔨᕐᔪᐊᒃᑯᖅᑲᐃ 

ᐊᔾᔨᒋᓐᖏᑕᖏᓐᓂᒃ ᑕᑯᓐᓇᖅᐸ ᓲᕐᓗᖃᐃ 

ᐃᓱᒪᒋᔭᖃᕋᒪ ᑳᓐᑐᕌᑕᐃᑦ ᐊᕕᒃᑐᖅᓯᒪᓗᑎᒃ ᓲᕐᓗ 

ᐃᖅᑲᓇᐃᔭᕐᓂᕐᒧᑦ ᑐᕌᖓᑐᐃᓐᓇᖅᑐᓂᒃ ᐃᓚᖓᑦ, 

ᐱᖃᑖ ᒪᑯᓄᖓ ᐃᒡᓗᓕᐅᕈᑎᒃᓴᐃᑦ ᕿᔪᐃᓪᓗ 

ᐊᓯᖏᓪᓗ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓂᖏᑦ. 

ᑕᒪᒃᑯᐊᖃᐃ ᐃᓱᒪᒋᔭᐅᕙᑦ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓇᓗᓇᐃᑦᑎᐊᕈᓐᓇᓂᖅᓴᕆᔭᖓ 

ᒥᔅᑕ ᐊᐅᓪᓚᐅᑉ ᖃᓄᐃᔅᓴᓐᖏᒃᑯᕕᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑑᓕᖓᑎᓪᓗᒍ ᐊᑲᐅᒋᓐᖏᓂᖅᓴᕗᑦ 

ᑭᓯᐊᓂ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑏᑦ 

ᑕᐃᓐᓇᐅᒥᒻᒪᑦ ᐊᑐᕆᐊᖃᖅᑕᕗᓪᓗ 

ᑕᐃᑲᓂ ᓇᓗᓇᐃᔭᖅᑕᐅᓯᒪᓪᓗᑎᒃ ᓄᓇᕗᑦ 

ᒐᕙᒪᒃᑯᑦ ᐃᓘᓐᓇᓐᖏᓐᓄᑦ ᐊᑐᖅᑕᐅᔭᕆᐊᓖᑦ. 

ᑕᐃᓐᓇ ᓈᓴᐅᑎᓕᒃ 24 ᐊᖏᕈᑎᓃᑦᑐᖅ ᐊᕐᕌᒍᑦ 

ᐊᕙᑎᑦ ᓈᑉᐸᑕ ᕿᒥᕐᕈᓇᑦᑕᐅᔪᔅᓴᒫᖑᒻᒪᑦ.  

 

ᐃᒪᓐᓇᓗᖃᐃ ᑭᐅᓗᖓ, ᒪᓕᒐᓕᐅᖅᑎ ᐊᓯᐊᓄᑦ 

ᐊᐱᕆᔭᐅᖅᑲᐅᒻᒥᒐᑦᑕ. ᐄ, 

ᐊᓯᔾᔨᖅᑕᐅᓇᓱᓚᐅᖅᑑᒐᓗᐊᑦ ᑕᒪᓐᓇ ᑳᓐᑐᕌᔅᓴᐃᑦ 

ᑕᖅᑲᐅᖓᖅᑕᐅᓂᖏᑦ ᐃᒡᓗᔅᓴᐃᑦ ᐃᓚᔅᓴᖏᓐᓂᒃ 

ᐃᓚᖓᑦ ᑐᕌᖓᓪᓗᓂ. ᑭᓯᐊᓂ 

ᐊᑲᐅᓐᖏᓕᐅᕈᑎᒋᓪᓚᕆᓚᐅᖅᓯᒪᒐᑦᑎᒃᑯᑦ 

ᐃᓕᖅᐹᓪᓕᖅᑐᓪᓚᕆᐅᔪᒍᑦ ᑕᐃᓐᓇ 

ᐊᑐᓚᐅᖅᑎᓪᓗᒍ. ᑕᒪᒃᑯᐊ ᑮᓇᐅᔭᐃᑦ 

ᐊᑐᓐᖏᓂᖅᓴᐅᓇᓱᓪᓗᒋᑦ ᑕᒪᓐᓇ 

ᐃᓱᒪᒋᔭᐅᓐᖏᑦᑐᖅ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᐃᓐᓇ ᐅᓂᒃᑳᖅ ᐅᖃᓕᒫᓚᐅᕋᒃᑯ ᐄ, ᐃᒪᓐᓇ 

ᐅᖃᓕᒫᖅᑕᐅᓗᑦᑎᑐᑦ ᐅᖃᐅᓯᕆᔪᓐᓇᓐᖏᑕᕋᓗᐊᕋ. 

ᐊᐱᖅᑯᑎᖃᖅᑲᐅᒐᒪ ᑳᓐᑐᕌᔅᓴᐃᑦ 

ᑕᖅᑲᐅᖓᖅᑕᐅᓂᖏᑦᑕ ᒥᔅᓵᓄᑦ ᐊᒻᒪᓗ ᒫᓐᓇ 

ᐱᔭᕐᓂᖏᑦᑐᒧᑦ ᐊᐳᖅᓯᓯᒪᒐᑦᑕ ᓄᕙᓐᓇᕐᔪᐊᖅ 

ᐱᔾᔪᑎᒋᓪᓗᒍ.  

 

ᐊᐱᖅᑯᑎᖃᖅᑲᑕᐅᔪᖓ ᐃᓪᓗᓕᕆᔨᕐᔪᐊᒃᑯᑦ 

ᐊᔾᔨᒋᓐᖏᑕᖓᓂᒃ ᐊᑐᕐᓂᐊᓕᕐᒪᖔᑦ ᑳᓐᑐᕌᔅᓴᐃᑦ 

ᑕᖅᑲᐅᖓᖅᑕᐅᖃᑦᑕᕐᓂᖏᑦ ᐱᓪᓗᒋᑦ 

ᐊᑲᐅᓐᖏᑦᑐᒦᑎᓪᓗᑕ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐊᐅᓪᓚ ᑖᔅᓱᒥᖓ 

ᑭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

  

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᔾᔫᒥᓂᐊᖅᑐᔅᓴᐅᕗᑦ ᒫᓐᓇ ᐊᑐᖅᑕᕗᑦ 

ᑳᑐᓐᕌᔅᓴᐃᑦ ᑕᖅᑲᐅᖓᖅᑕᐅᖃᑦᑕᑎᓪᓗᒋᓪᓗ 

ᖃᐅᔨᓴᖅᑕᐅᓚᐅᕐᓗᑎᒃᑰᔭᕆᐊᖃᕋᔭᖅᑐᑦ 

ᑭᓐᖑᕐᖓᓂ ᐊᒻᒪᓗ ᐃᒻᒪᖃ ᐊᓪᓚᕕᒻᒥ 

ᑮᓇᐅᔭᖅᑐᕈᑎᖏᑦ 

ᐊᑭᑦᑐᕆᐊᖅᑎᑦᑎᕚᓪᓕᑐᐃᓐᓇᕆᐊᖃᖅᑐᓂᒃ. ᐄ, 

ᑖᓐᓇ ᓄᕙᔾᔪᐊᕐᓇᖅ ᓴᖅᑭᑲᓐᓂᓛᓐᖏᐳᖅᑐᖅ. 

ᑕᐃᒪᐃᓕᑐᐃᓐᓇᕈᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᐃᒪᐃᖁᒥᓇᖅᑑᒐᓗᐊᖅ ᐱᔾᔪᑎᒋᓗᒋᑦ 

ᑳᓐᑐᕌᑎᑦᑎᓂᐅᔪᑦ ᒐᕙᒪᒃᑯᓐᓂ. ᑕᐃᒪᓕ 

ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔪᕐᔪᐊᒻᒪᕆᐊᓗᓐᓂᒃ 

ᐊᑭᓖᒋᐊᖃᖅᑐᑦ ᐊᒻᒪᓗ ᑕᑯᓪᓗᒋᑦ ᓵᓚᖃᖅᑐᑦ 

ᐊᑭᑦᑐᕋᐅᑎᐅᔪᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂ ᓴᓇᔭᐅᓂᐊᖅᑐᓂᒃ ᐆᑦᑑᑎᒋᓗᒍ 

ᓇᐅᔮᑦ, ᒥᑦᑎᒪᑕᓕᒃ, ᓴᓂᕋᔭᒃ. ᑖᒃᑯᐊ 

ᐊᑭᑦᑐᕋᐅᑎᐅᔪᑦ ᐊᒻᒪᓗ ᓵᓚᖃᖅᑐᖅ ᑳᓐᑐᕌᑖᓂᕐᒥᒃ 

ᑖᒃᑯᓄᖓᓕᒫᒃ ᐆᑦᑑᑎᐅᔪᓂᒃ ᓯᓚᑕᖅ 

ᐃᓐᑐᐸᕈᐊᐃᔅᑯᑦ ᐊᒻᒪᓗ 

ᓇᒻᒥᓂᖃᐅᑎᓐᖑᐊᑐᐃᓐᓇᐅᕐᒥᔪᖅ ᖁᓪᓕᖅ 

ᐃᓪᓗᓕᐅᖅᑎᑯᓐᓄᑦ ᐱᒋᔭᐅᒐᓗᐊᖅ.  

 

ᒥᔅᑕ ᐊᐅᓪᓚ ᓄᓇᕗᑦ ᓇᒻᒥᓂᖃᖅᑐᓄᑦ 

ᐃᑲᔫᑎᖓᑕ ᐱᖁᔭᖓᓂ ᐅᖃᐅᓯᖃᕋᑖᕐᖓᑦ 

ᒪᓕᒋᐊᖃᖅᐸᒻᒪᑕ. ᑕᒪᒃᑯᐊ ᓇᒻᒥᓂᖃᐅᑏᑦ 

ᓇᒻᒥᓂᖃᐅᑎᕐᔪᐊᑦ ᐊᑖᓃᑦᑐᐃᑦ ᐸᐃᑉᐹᑐᐃᓐᓇᒃᑯᑦ 

ᓇᒻᒥᓂᖃᐅᑎᓐᖑᐊᖑᔪᐃᑦ 

ᐊᑭᑦᑐᐸᓪᓕᐊᑎᑦᑎᖃᑕᐅᒋᕙᑦᑕᐅᖅ 

ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᕋᓱᑦᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐅᔨᒪᓇᓐᖏᑦᑐᖅ 

ᕿᒥᕐᕈᔭᕆᒃᑲᓐᓂᕆᐊᖃᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ ᑖᓐᓇ 

ᐃᓚᒋᔭᐅᑎᑕᐅᒻᒪᖔᖅ ᑕᒪᓐᓇ 

ᐃᓱᒪᒋᔭᐅᖃᑦᑕᕋᓗᐊᕐᒪᖔᖅ 

ᓇᒻᒥᓂᖃᐅᑎᓐᖑᐊᖑᔪᐃᑦ ᑕᐃᒃᑯᐊ 

ᐸᐃᑉᐹᑐᐃᓐᓇᒃᑯᑦ ᐃᓪᓗᓕᐅᕐᓂᕐᒧᑦ ᐊᑭᖏᓐᓂᒃ 

ᕿᒥᕐᕈᔭᐅᑎᓪᓗᒋᑦ ᑕᐃᒃᑯᐊ ᕿᒥᕐᕈᔭᐅᖃᑕᐅᒋᕚᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᐊᖏᕈᓐᓇᖅᑳ ᐃᖅᑲᓇᐃᔭᖅᑎᖏᓐᓄᑦ ᑖᓐᓇ 

ᕿᒥᕐᕈᔭᐅᑎᒍᓐᓇᕐᓗᓂᐅᒃ ᐊᑭᑦᑐᑲᓪᓚᓐᓂᐊᓗᒃ 

ᑕᒪᓐᓇᐃᓛᒃ ᐃᓱᒪᒋᓗᒍ ᐊᓪᓚᕕᓯ ᐃᓗᐊᓂ 

ᕿᒥᕐᕈᑎᑦᑎᓗᓯ ᑖᓐᓇ 

ᐊᑭᑦᑐᐸᓪᓕᐊᑎᑦᑎᖃᑕᐅᒻᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐅᒐᔭᖅᑐᖅ ᒫᓐᓇ. ᑖᓐᓇ 

ᓇᒥᑐᐃᓐᓇᖅ ᐊᑭᑦᑐᕆᐊᖅᓯᒪᓂᖅ 

ᓄᓇᕗᒻᒧᑑᓐᖏᑦᑐᖅ ᐊᑐᖅᑕᐅᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓱᒻᒪᓄᓇ ᒥᓂᔅᑕ ᑖᔅᓱᒧᖓ ᐊᖏᕈᒪᖏᐊᓯᑉᐸ ᐅᑯᐊ 

ᐃᓪᓗᓕᕆᔨᕐᔪᐊᒃᑯᓂᓛᒃ ᓇᒥᓕᒫᖅ 

ᕿᓂᕋᓱᒋᐊᖃᖅᑑᔮᕋᓗᐊᕐᖓᑕ ᓇᐅᒃᑯᑦ 

ᐊᑭᑭᓐᓂᖅᓴᐅᑎᑦᑎᒍᓐᓇᕋᔭᕐᒪᖔᑕ 

ᐃᓪᓗᓕᐅᖏᓐᓇᖃᑦᑕᕈᓐᓇᓂᐊᕐᖓᑕ 

ᑭᖑᕙᕆᐊᖅᓯᖃᑦᑕᓐᖏᓪᓗᑎᑦ ᐊᕐᕌᒍᓂ 

ᐊᒡᒋᖅᑐᓂᒃ. ᑕᐃᒪᓕ ᑭᖑᓪᓕᖅ ᐊᐱᖅᑯᑎᒋᓕᕐᓚᒍ, 

ᓱᒻᒪᑦ ᒥᓂᔅᑕ ᑖᔅᓱᒧᖓ ᐊᖏᕈᓐᓇᓐᖏᓚᖅ? 

ᐃᓪᓗᓕᕆᔨᕐᔪᐊᒃᑯᓄᑯᐊᖅ ᖃᓄᓕᒫᖅ 

ᕿᓂᕋᓱᓐᓂᐊᖅᑐᒋᓚᐅᕋᓗᐊᕋᒃᑭᓪᓕ ᖃᓄᖅ 

ᑮᓇᐅᔭᓂᒃ ᐊᑐᓐᖏᓂᖅᓴᐅᒍᓐᓇᕐᒪᖔᑕ 

ᑲᔪᓯᒍᓐᓇᓂᐊᕐᖓᑕ ᓴᓇᔭᐅᒋᐊᓖᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᓪᓗᓕᐅᕋᓱᐊᕐᓂᕐᒧᑦ 

ᕿᒥᕐᕈᔭᐅᖃᑦᑕᖅᑐᐃᑦ ᑕᐃᒫᒃ (ᑐᓵᔨᑎᒎᓕᖅᑐᖅ) 

ᐱᓪᓗᒍ ᕿᒥᕐᕈᔭᐅᖃᑦᑕᖅᑐᐃᑦ 

ᐊᐅᓚᒍᓐᓇᓐᖏᓐᓇᑦᑎᒍ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒃᑯᐊ ᐋᖅᑭᑦᑕᐅᖃᑦᑕᖅᑐᐃᑦ ᓴᓇᒐᓱᐊᕈᒪᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᓐᓇᖃᐃ ᑲᑐᔾᔭᐅᑉᐸᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᓄᑦ ᐊᒻᒪᓗᑦᑕᐅᖅ 

ᓄᓇᕗᒻᒥ ᓇᒻᒥᓂᖃᖅᑏᑦ ᐃᑲᔫᑎᖓᓕᕆᔨᖏᓐᓄᑦ 

ᐊᓪᓚᕕᒻᒧᑦ. ᐅᖃᑐᐃᓐᓇᓕᕐᓚᖓ ᖁᓅᕐᒥᕐᓂᕋᓗᖓ 

ᐃᓪᓗᓕᕆᔨᕐᔪᐊᒃᑯᓐᓄᑦ ᖁᓅᕐᒥᕈᑎᖃᖅᑯᖓ 

ᐊᑭᑦᑐᑲᓪᓚᔅᓯᒪᓂᐊᓗᖏᓛᒃ ᐃᓱᒪᒋᓪᓗᒍ.  

 

ᑭᖑᓪᓕᖅᐹᕐᓕ ᐊᐱᖅᑯᑎᒐ ᐃᖅᑲᓇᐃᔭᖅᑏᑦ 

ᒥᔅᓵᓄᑦ. ᖃᐅᔨᒪᔪᒍᑦ ᑐᕚᖃᐃᓐᓇᐸᒃᑲᑦᑕ ᓄᓇᕗᑦ 

ᓯᓚᑦᑖᓂᒥᓂᐅᑕᕐᓂᖅ ᐃᓪᓗᓕᐅᖅᑐᖃᖅᑎᓪᓗᒍ 

ᓄᓇᕗᒻᒥ. ᐅᖃᑦᑎᐊᒻᒪᕆᒍᓐᓇᖅᑯᖔ ᑕᒪᓐᓇ 

ᑐᕚᖃᖃᑦᑕᕐᓂᖅ ᓯᓚᑦᑖᓂᒥᐅᑕᕐᓂᑦ ᓴᓇᔨᓂᒃ 

ᑎᑭᑎᑕᐅᓯᒪᔪᓂᒃ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂ 

ᐊᑭᑐᓂᖅᓴᐅᓕᖃᑦᑕᖅᓯᒪᔪᖏᓛᒃ 

ᐊᑭᑐᓂᐅᓴᓂᖅᓴᐅᑎᑦᑎᖃᑦᑕᖅᓯᒪᔪᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᓯᕗᓪᓕᕐᒥ 

ᐊᐱᖅᑯᑎᒋᖅᑲᐅᔭᖓ ᒥᔅᑕ ᐊᐅᓪᓚᐅᑉ 

ᑭᐅᑦᑎᐊᕈᓐᓇᑕᖅᑳ ᐊᒻᒪᓗ ᑖᔅᓱᒪ ᒥᔅᓵᓄᑦ 

ᑭᐅᑦᑎᐊᕈᓐᓇᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐱᒍᒪᓐᖏᓂᕐᒨᖏᑦᑐᖅ ᖃᓄᖅ 

ᐱᓕᕆᐊᖑᒐᔭᕐᒪᖔᖅ ᑕᕝᕙᐅᒻᒪᑦ ᕿᒥᕐᕈᓂᖅ, 

ᑳᓐᑐᕌᖃᑦᑕᕐᓂᐅᔪᓂᒃ ᐊᒻᒪ ᑳᓐᑐᕌᒥ 

ᓴᖅᑭᔮᖅᑎᑦᑎᖃᑦᑕᕐᓂᐅᔪᖅ. ᒐᕙᒪᐅᓪᓗᑕ 

ᐋᖅᑭᔅᓯᒍᓐᓇᓐᖏᓐᓇᑦᑕ ᓇᓕᐊᒃ ᐃᓄᓐᓄᑦ 

ᓇᒻᒥᓂᖃᐅᑎᒋᔭᐅᒻᒪᖔᖅ ᑖᓐᓇᓕ 

ᓄᓇᑖᕈᑕᐅᓯᒪᔪᑎᒍᑦ ᑲᒪᒋᔭᐅᒻᒪᑕ. 

ᒪᓕᒋᐊᖃᖅᐸᒻᒥᒐᑦᑕ ᓄᓇᕗᒻᒥ ᓇᒻᒥᓂᖃᖅᑏᑦ 

ᐃᑲᔫᑎᖏᑕ ᐊᑐᐊᒐᖏᓐᓂᒃ. ᐅᖃᖅᑲᐅᒻᒥᒐᒪᑦᑕᐅᖅ 

ᐱᓕᕆᖃᑎᖃᖅᐸᓪᓕᐊᔪᒍᑦ ᐱᕙᓪᓕᐊᔪᓕᕆᔨᒃᑯᓐᓂ 

ᐳᓚᕋᑦᑐᓕᕆᔨᒃᑯᓂᓪᓗ ᑕᐃᒃᑯᐊ ᓈᓴᐅᑎᓕ 24 

ᓄᓇᑖᕈᑕᐅᓯᒪᔪᓂᒃ ᐊᕙᑎᑦ ᐊᕐᕌᒍᑦ ᐊᓂᒍᖅᑲᑕ 

ᕿᒥᕐᕈᒋᐊᖃᕐᓂᕐᒥᒃ. ᐋᖅᑭᒋᐊᕈᓐᓇᕈᑦᑕ 

ᐋᖅᑭᒋᐊᖅᓯᒐᓱᓪᓗᑕ ᑭᓯᐊᓂ ᑕᕝᕙᑦᑕᐅᑎᒋ 

ᐱᔭᕇᖅᑕᐅᔮᓐᖏᒥᒻᒪᑦ.  

ᐃᖅᑲᓇᐃᔭᖅᑏᑦ ᐊᑭᖏᑦ ᑕᑯᓐᓈᕐᓗᒋᑦ 

ᑐᕚᖃᓗᐊᖅᐸᒻᒪᖔᑦᑕ ᓄᓇᕗᑦ ᓯᓚᑖᓂᒥᐅᑕᕐᓂᑦ 

ᓴᓇᔨᓂ. ᐅᓪᓗᒥ ᓴᓇᔨᖁᑎᕗᑦ ᓄᓇᕗᒻᒥ 

ᐊᒥᒐᕐᖓᑕ ᐃᓚᖓ ᑖᓐᓇ ᐱᔾᔪᑎᐅᖃᑕᐅᔪᖅ 

ᐊᑦᑐᐃᖃᑦᑕᖅᑐᖅ ᐃᓪᓗᓕᐊᖑᓂᐊᖅᑐᐃᑦ 

ᐊᑭᖏᓐᓂᒃ. ᑕᐃᒪ ᑮᓇᐅᔭᐃᑦ ᒪᑭᒪᑦᑎᐊᑎᓪᓗᒋᑦ 

ᑮᓇᐅᔭᒃᑯᕕᒻᒥ ᐊᑐᖅᑐᐊᒐᐃᑦ ᐊᑭᑭᑦᑎᓪᓗᒋᑦ 

ᑲᓇᑕᒥ ᐃᓪᓗᓕᐅᕐᓂᖅ ᐊᒻᒪ  

ᓴᓇᔪᖃᕈᓘᔭᕕᐅᑎᑎᓪᓗᒍ ᐃᖅᑲᓇᐃᔭᖅᑎᔅᓴᐃᑦ 

ᐊᒥᒐᕕᐅᑎᓕᓲᖑᔪᐃᑦ ᐊᐅᑉᐸᖅᑐᓂᒃ 

ᓇᓗᓇᐃᒃᑯᑕᓕᓐᓂᒃ ᓴᓇᔨᐅᓂᕐᒧᑦ 

ᓇᓗᓇᐃᒃᑯᑕᓕᓐᓂᒃ ᐃᓕᓴᕆᔭᐅᔾᔪᑎᓕᓐᓂᒃ. 

ᓄᑭᓪᓚᐅᓯᕆᔩᑦ, ᓱᓪᓗᓕᕆᔩᑦ, ᐅᖅᑰᓴᐅᓯᕆᔩᑦ 

ᑕᒪᒃᑯᐊᓕᒫᕋᓗᐃᑦ ᐱᖃᑕᐅᒋᐊᖃᖅᐸᒻᒪᑕᐃᓛᒃ 

ᐊᑭᓕᒋᐊᖃᖅᐸᑲᑦᑎᒍ.  

 

ᐅᓪᓗᒥ ᑕᑯᓐᓈᖅᑐᒍ ᒪᑭᒪᐅᑎᓕᕆᓂᖅ ᑲᓇᑕᒥ 

ᒫᓐᓇ ᓇᑭᕈᓘᔮᓗᒃ ᐊᑭᑦᑐᐸᓪᓕᐊᑎᑕᐅᓯᒪᒻᒪᑕ 

ᐊᒥᓲᓂᖅᓴᓂᒃ ᓄᓇᕗᒻᒥ 

ᐃᖅᑲᓇᐃᔭᖅᑎᔅᓴᖅᑖᕈᓐᓇᕐᓂᕈᑦᑕ ᑕᕝᕙ 

ᑐᕌᒐᑦᑎᐊᕙᓪᓚᕆᐅᒐᔭᖅᑐᖅ. ᑭᓯᐊᓂ 

ᒫᓐᓇᑦᑕᐅᑎᒋ ᑖᓐᓇ 

ᑕᐃᒪᐃᓕᖑᓐᓇᔾᔮᕙᓪᓚᐃᖏᒻᒪᑦ ᑕᐅᑲᓂ 

ᐅᖃᐅᓯᐅᓯᒪᔪᖅ ᐸᕐᓇᐅᑎᒪᕆᓕᐊᕆᓯᒪᔭᑦᑎᓐᓂ 

ᑐᖑᔪᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᓄᓇᓕᓐᓂ ᓴᓇᔨᓂᒃ ᐱᕙᓪᓕᐊᑎᑦᑎᓂᖅ, 

ᓄᑖᒥᒃ ᓴᖅᑭᖅᓯᓂᐅᓴᕕᓰ ᐸᕐᓇᓯᒪᕕᓯᓘᓐᓃᑦ 

ᑕᒪᑐᒪ ᒥᔅᓵᓄᑦ? ᖃᓄᑐᐃᓐᓇᖅ ᐊᔾᔨᒋᓐᖏᑕᖓᓂᒃ 

ᐊᕐᕌᒍᓂᒃ ᐊᓂᒍᖅᓯᒪᔪᓂᒃ 

ᐃᓪᓗᓕᐅᕐᓂᐊᓇᐅᖅᑎᓪᓗᒍ ᐊᔾᔨᒋᓐᖏᑕᖓᓂᒃ 

ᑕᑯᓂᐊᖅᑭᑖ ᑕᕝᕙᓂ ᐊᕐᕌᒍᑦᑎᓐᓂ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᕐᕌᒎᑉ ᐃᓗᐊᓂ 

ᑕᑯᓐᓇᖅᑕᕗᑦ ᐊᓯᔾᔨᖅᓯᒪᔾᔮᓐᖏᒻᒥᔪᐃᑦ ᑖᒃᑯᐊ 

ᒫᓐᓇᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓱᒻᒪᑦ? ᓱᒻᒪ ᑕᐃᒪᐃᓕᖓᕙ? ᒫᓐᓇ ᐱᒡᒐᓇᖅᑐᒥ 

ᓵᖓᑦᑎᒐᑦᑕ ᐃᓪᓗᓕᕆᔨᕐᔪᐊᒃᑯᓂᓛᒃ ᐃᓚᖓ 

ᐱᔾᔪᑎᖃᖅᑐᓂ ᑎᑭᑎᑕᐅᒋᐊᖃᖅᐸᑦᑐᓂᒃ ᓴᓇᔨᓂᒃ. 

ᓱᒻᒪᑦ ᓄᑖᓂᒃ ᐱᒋᐊᖅᑎᑦᑎᓂᐅᓴᓐᖏᓚᓯ 

ᐃᓪᓗᓕᕆᔨᒃᑰᓗᓯ ᐃᓪᓗᓕᕆᔨᕐᔪᐊᒃᑰᓪᓗᓯ 

ᐊᒥᓱᕈᕆᐊᖅᓯᒐᓱᓪᓗᓯ ᓄᓇᓕᓐᓂ ᓴᓇᔨᓂᒃ? ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. ᑖᒃᑯᐊ ᐅᓪᓗᒥᒧᑦ 

ᐋᖅᑭᓯᒪᓐᖏᒻᒪᑕ ᓱᓕᑦᑕᐅᖅ ᐱᓕᕆᖃᑎᒋᓲᕗᑦ 

ᑕᑯᓐᓇᖑᐊᕐᓗᒍ ᐃᓄᓕᕆᔨᒃᑯᑦ ᓇᓗᓇᐃᔭᖅᓯᒪᔪᓂᒃ 

ᐱᑕᖃᓐᖏᑦᑐᖅ. ᐋᖅᑭᓯᒪᓐᖏᑦᑐᒍᑦ ᑕᕝᕘᓇ 

ᓇᓪᓕᐊᒃ ᐊᑐᐃᓐᓇᐅᒪᒻᒪᖔᑕ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᓐᓇᖅᑐᒥᒃ. ᑖᒃᑯᐊ 

ᐱᖃᓯᐅᑎᓯᒪᑦᑕᕆᕗᑦ.  

 

ᐊᒻᒪᓗ ᒥᔅᑕ ᐊᐅᓪᓚ ᐃᓚᓯᒋᐊᕈᓐᓇᕐᒥᔪᖅ 

ᑕᒪᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ ᑭᐅᓪᓗᖓ ᑖᓐᓇ 

ᒫᓐᓇᑦᑎᐊᐸᓗᒻᒧᑦ ᓯᕗᓂᑐᖃᑦᑎᓄᓪᓗ ᐸᕐᓇᐅᑎᒧᑦ 

ᐃᓚᒋᔭᐅᒻᒪᑦ. ᐊᐅᑉᐸᖅᑐᒧᑦ ᓇᓗᓇᐃᒃᑯᑕᓕᓐᓂᒃ 

ᐅᓐᓄᐊᖏᓐᓇᖅ ᓴᖅᑭᖅᓯᒐᔅᓴᐅᖏᒻᒪᑦ. ᑖᓐᓇᓕ 

ᑭᓯᐊᓂ ᓴᖅᑭᖅᑕᐅᕙᓪᓕᐊᓗᑎᐅᒋᐊᖃᕋᔭᕐᖓᑕ. 

ᑕᒪᐅᖓ ᑎᑭᐅᑎᕙᓪᓕᐊᒐᓱᒃᑲᓗᐊᖅᑐᒍᑦ ᐊᒻᒪ 

ᐱᒋᐊᖅᑎᔅᓯᒪᔭᑦᑎᓐᓂᒃ ᓄᓇᕗᒻᒥ 

ᓯᓚᑦᑐᖅᓴᕐᕕᑯᓐᓂᒃ ᑲᑐᔾᔨᖃᑎᖃᖅᓯᒪᔪᒍᑦ 

ᓄᑖᕈᕆᐊᖅᓯᑎᓪᓗᒋᑦ ᐊᓱᐊᓗᓪᓘᓐᓃᑦ 

ᓴᓇᒋᐊᖅᓯᑎᓪᓗᒋᑦ ᐃᓪᓗᓂᒃ ᑕᐃᑰᓇ 

ᓴᓇᑐᓕᖅᓴᕕᒃᑯᑦ ᑲᖏᖅᓯᓂᕐᒥ ᐆᑦᑑᑎᒋᓗᒍ.  

 

ᒫᓐᓇᑦᑕᐅᑎᒋᓕ ᓄᕙᓐᓇᕐᔪᐊᖅᑕᖃᖅᑎᓪᓗᒍ 

ᐊᔾᔨᐅᓐᖏᑦᑐᐊᓗᒻᒥ ᐊᑭᑦᑐᑎᑦᑎᓯᒪᒻᒪᑕᐃᓛᒃ. 

ᐅᓪᓗᒥᒧ ᒫᓐᓇᑦᑕᐅᑎᒋᒧᑦ 

ᐋᖅᑭᒍᒍᑎᔅᓴᖅᑕᖃᓐᖏᑦᑐᖅ ᐃᖅᑲᓇᐃᔭᖅᑏᑦ 

ᒥᔅᓵᓄᑦ. ᓯᕗᒧᐊᕋᓱᒋᐊᖃᖅᑐᒍᑦ 

ᐃᖏᕐᕋᐅᔮᕐᔪᐃᓐᓇᕐᓗᑕ ᓱᒃᑲᐃᒃᑲᓗᐊᕐᓗᑕ 

ᐱᑦᑎᐊᕋᓱᓪᓗᑕ ᑲᑐᔾᔨᖃᑎᖃᑦᑎᐊᖃᑦᑕᕐᓗᑕ 

ᐱᓕᕆᕕᐅᔪᓂᒃ ᒐᕙᒪᒃᑯᓐᓂ. ᒥᓂᔅᑐᐃᓛᒃ ᑕᐃᒫᒃ 

ᐅᖃᕋᑖᕐᖓᑦ ᑭᐅᔾᔪᑎᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᐅᐊᑦᑎᐊᕈᐊᐃᑦ. ᐊᐱᕆᒍᒪᕖᑦ? ᒥᓂᔅᑕ 

ᐊᐱᕆᖅᑳᑲᐃᓐᓇᕐᓚᒍᐊᐃ ᒪᑐᖅᓯᔾᔪᑎᔅᓴᒥ 

ᐅᖃᐅᓯᔅᓴᖃᕐᒪᖔᖅ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑏᑦ 

ᐊᐱᖅᓱᕈᓐᓇᖅᑲᐅᒻᒪᑕ 

ᑐᓴᕈᒥᓇᖅᑐᑯᓘᑦᑎᐊᖏᑦᑑᒐᓗᐊᑦ ᑕᒪᓐᓇ 

ᐅᖃᐅᓯᕆᓪᓗᒍ ᑭᓯᐊᓂ ᒫᓐᓇ ᐊᔪᕐᓇᖅᑐᒥ 

ᐊᑐᖅᓯᒪᒐᑦᑕ.  

 

ᑖᒃᑯᐊ ᐃᖅᑲᓇᐃᔭᖅᑏᑦ ᖁᔭᓐᓇᒦᖅᑲᒃᑲ ᐊᒻᒪᓗ 

ᑕᐃᒃᑯᐊ ᑕᕝᕙᓃᓐᖏᑦᑑᒐᓗᐊᑦ 

ᐱᓕᕆᐊᖃᖃᑦᑕᖅᑐᐃᑦ ᐃᓪᓗᓕᐅᕐᓂᕐᒧᑦ 

ᑐᕌᖓᔪᓂᒃ ᓄᓇᓖᑦ ᐊᑕᖏᖁᑦᑎᐊᕋᓗᐊᖅᑐᒍᑦ 

ᐱᓗᐊᖅᑐᒥᒃ ᐃᓪᓗᑭᔅᓱᕐᓂᖅ ᑕᒪᓐᓇ 

ᓄᖑᔾᔮᓐᖏᒻᒪᑦ. ᐃᓪᓗᑭᔅᓱᓂᕐᒧᑦ ᐱᒍᓐᓃᕐᓂᕈᑦᑕ.  

 

3,500-ᓂᒃ ᐃᓪᓗᑖᕈᓐᓇᕐᓂᕈᑦᑕ ᐱᐅᒐᔭᖅᑑᒐᓗᐊᖅ. 

ᐃᓪᓗᑭᔅᓴᓂᕐᒥᒃ ᓂᓪᓕᐊᒍᓐᓃᕋᔭᒐᓗᐊᖅᑐᒍᑦ 

ᑭᓯᐊᓂ ᐊᔾᔨᒌᓐᖏᑦᑑᑕᓂᒃ ᐱᔾᔪᑎᖃᖅᑐᑎᒃ 

ᐱᓗᐊᖅᑐᒥᒃ ᒫᓐᓇ ᑮᓇᐅᔭᕐᓗ ᑕᒪᓐᓇ 

ᐅᖃᐅᓯᐅᓐᖏᓐᓇᕐᖓᑦ 

ᐅᒡᒍᐊᓇᖅᑑᒐᓗᐊᖅ ᑕᐃᒪᐃᒃᑲᓗᐊᖅᑎᓪᓗᒍ 

ᑭᓯᐊᓂ ᐋᖅᑭᔅᓯᒪᓂᖅᓴᒥᒃ 

ᐱᓕᕇᓐᓇᕋᓱᐊᕐᓂᐊᕐᒥᔪᐃᑦ ᓇᓗᓇᓐᖏᑦᑐᖅ 

ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. (ᑐᓵᔨᑎᒎᓕᖅᑐᖅ) 

ᐊᖏᖅᑭᓰ ᐱᔭᕇᕋᑦᑕ ᒥᓂᔅᑕᐅᑉ ᐅᖃᐅᓯᖓᓂ 

640-5(2)?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐃᖅᓱᖅᑏ, ᐊᓂᑎᓚᐅᕐᒥᒃᑭᑦ ᑖᒃᑯᐊ 

ᐃᖅᑲᓇᐃᔭᖅᑎᖏᑦ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᓕᐅᖁᓪᓗᑎᑦ 

ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ 

ᐅᓂᒃᑳᖁᔨᓕᖅᑐᒥ ᐱᕙᓪᓕᐊᓂᑦᑎᓐᓂ. 

ᐊᐃᕙᒍᑕᐅᒍᓐᓇᓐᖏᒻᒪᑦ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ ᐱᒋᐊᖅᑎᑕᐅᔪᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓂᐊᕐᓗᖓ 

ᐱᕙᓪᓕᐊᓂᑦᑎᓐᓂ.  

 

ᐅᖃᖅᑎ: ᐅᓐᓄᓴᒃᑯᑦ. ᐅᓂᒃᑳᒐᔅᓴᖅᑕᖃᖅᐹ 

ᑲᑎᒪᔨᑐᐃᓐᓇᕐᓄᑦ ᑲᑎᒪᓚᐅᐱᓪᓚᑦᑎᓪᓗᒋᑦ? ᒥᔅ 

ᐊᕐᓇᒃᑲᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ 640-

5(2) ᐅᓂᒃᑳᕈᒪᕗᓪᓗ ᐱᐊᓂᑦᑕᐅᒻᒪᑦ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᕋᓛᓄᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᒪᑦ. 

ᐊᐃᑉᐱᖅᑕᐅᕙ?  

>>ᐃᒡᓚᖅᑐᑦ 

 

ᒥᔅ ᓇᑲᓱᒃ.  

 

>>ᐃᒡᓚᖅᑐᑦ 

 

ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. ᓈᒻᒪᓴᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ.  

 

(ᑐᓵᔨᑎᒎᕈᓐᓃᖅᑐᖅ) ᓄᖅᑲᓚᐅᖅᑎᓐᓇᑕ 

ᐅᖄᕐᔪᒍᒪᕗᖓ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. 

ᐅᓪᓗᒥ ᐱᐊᓂᓚᐅᓐᖏᓂᑦᑎᓐᓂ ᓂᓪᓕᕈᒪᓪᓗᖓ 

ᐅᖄᕐᔪᒍᒪᓪᓗᖓ.  

 

ᐅᖃᖅᑎᐅᑉ ᐅᖃᐅᓯᒃᓴᖓ 

 

ᓯᕗᓪᓕᖅᐹᒦᓛᒃ ᖁᔭᓐᓇᒦᕈᒪᔪᖓ ᑖᓐᓇ 

ᑐᖏᓕᐅᔪᖅ ᐅᖃᖅᑎ ᑕᒫᓃᑦᑐᓐᓇᖅᑑᒐᓗᐊᖅ 

ᐊᖏᕐᕋᐅᒋᐊᖃᖅᑲᐅᖕᒪᑦ. ᖁᔭᓐᓇᒦᑦᑎᐊᖅᑕᕋ 

ᑕᕝᕙᓂ ᐃᒃᓯᕙᐅᑕᑦᑎᓐᓂ ᐃᒃᓯᕚᕈᓐᓇᓚᐅᕐᒪᑦ 

ᑕᒫᓂ ᐱᓇᓱᐊᕈᓯᕆᔭᑦᑎᓐᓂ. ᑖᓐᓇ ᖃᐅᔨᒪᔭᕗᑦ 

ᐊᑯᓂᐅᓛᖅ ᑕᕝᕙᓂ ᑲᑎᒪᔨᐅᖃᑦᑕᖅᓯᒪᔪᖅ 

ᒪᓕᒐᓕᐅᕐᕕᑦᑎᓐᓂ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᒻᒥᔪᖓ ᐱᔨᑲᑖᕗᑦ 

ᐊᓕᒃᓯᔅ ᕕᓐᓴᓐ-ᐅᕝ,  

 

>>ᐸᑦᑕᑐᖅᑐᑦ 

 

...ᑲᒪᒋᒋᐊᓕᒥᓂᒃ ᓯᕗᒧᑦᑎᐊᓚᐅᕐᒪᑦ 

ᐃᑲᔪᖅᑕᐅᓐᖏᑦᑎᐊᖅᑐᓂ ᐅᐱᕐᖔᖅ 

ᐃᒃᓯᕙᓂᑦᑎᓐᓂ.  

 

>>ᐸᑦᑕᑐᖅᑐᑦ 

 

ᖁᓚᓐᖏᓚᖓ ᒪᓕᒐᓕᐅᖅᑎᓗᒃᑖᑦ 

ᐊᖏᖃᑎᒌᓐᓂᐊᖅᐳᑦ ᒪᕐᕈᐃᓕᖓᔪᒥᒃ ᑲᑎᒪᓂᕗᑦ 

ᐊᔾᔨᐅᓐᖏᓐᓂᖅᐹᖑᓯᒪᖕᒪᑦ 

ᐊᒃᓱᕈᕐᓇᓚᐅᖅᖢᓂᓗ. ᐃᓕᑕᖅᓯᔪᒪᕗᖓ 

ᐊᒃᓱᕈᓚᐅᕐᓂᖏᑕ ᐅᐊᔭᓕᕆᔨᖁᑎᕗᑦ, ᑐᓵᔩᑦ 

ᐱᓇᓱᐊᕈᓰᑦ ᐊᓂᒍᓵᖅᑐᓂᒃ.  

 

>>ᐸᑦᑕᑐᖅᑐᑦ 

 

ᐱᒡᒐᓇᓐᖏᑦᑐᑯᓘᓚᐅᓐᖏᑦᑐᖅ ᑭᓯᐊᓂ 

ᓯᕗᒧᒍᓐᓇᑦᑎᐊᓚᐅᖅᑐᑦ ᐱᔭᕆᑐᔪᒐᓗᐊᖅᑎᓪᓗᒋᑦ 

ᑕᒫᓂ ᐅᑭᐅᖅᑕᖅᑐᒥ.  

 

ᖃᐅᔨᒪᒐᔅᓯ ᒪᓕᒐᓕᐅᖅᑏᑦ ᐋᓐᓂᐊᖅᑕᐃᓕᓂᖅ 

ᐊᒻᒪᓗ ᐊᐅᓪᓚᑲᑕᓐᖏᓗᐊᕈᓐᓇᕐᓂᖅ ᓄᓇᓕᐸᐅᔭᒥ 

ᖃᓱᔾᔫᒥᓯᒪᓕᕐᒪᑕ. ᐃᓱᒪᒋᔪᒪᔭᐃᓐᓇᕆᕙᒃᑲ 

ᐱᓕᕆᔨᒻᒪᕆᐅᒋᓚᐅᖅᑕᕗᑦ ᑕᒪᑐᒪᓂ 

ᓄᕙᕐᔪᐊᕐᓇᖃᖅᑎᓪᓗᒍ.  

 

>>ᐸᑦᑕᑐᖅᑐᑦ 

  

ᐃᖢᐊᕐᓂᕆᓚᐅᖅᑕᖓ ᖃᓱᔾᔫᒥᒻᒪᑕ 

ᐋᓐᓂᐊᖅᑐᓕᕆᓂᕐᒥ ᒪᓕᒋᐊᓖᑦ ᐊᐅᓪᓚᑲᑕᓐᓃᓪᓗ 

ᑕᒫᓂ ᓈᓚᓐᓂᖃᕐᓂᐊᕐᒪᑕ ᑲᑎᒪᔨᕋᓛᑦ ᑕᕝᕙᓂ 

ᑕᖅᑭᒋᔭᑦᑎᓐᓂ ᑲᔪᓯᓂᐊᕐᒪᑕ ᑕᕝᕙᓂ 

ᒪᓕᒐᓕᐅᕐᕕᒻᒥ.  

 

>>ᐸᑦᑕᑐᖅᑐᑦ 

  

ᖁᓚᓐᖏᓚᖓ ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ 

ᓱᓕ ᐱᓕᕆᖃᑎᒌᒃᑲᓐᓂᕈᓐᓇᓛᕐᒪᑕ 

ᑲᑎᖃᑎᒌᒡᓗᑎᒃ ᐊᒻᒪᓗ ᓂᕆᐅᖏᓐᓇᕐᓂᐊᖅᐳᖓ 

ᑖᓐᓇ ᐳᓛᖅᑎᓄᑦ ᐃᒃᓯᕙᕕᖓ 

ᒪᑐᐃᒃᑲᓐᓂᕈᓐᓇᓛᓕᕐᓂᖓᓂᒃ ᓄᓇᕗᒻᒥᐅᓄᑦ 

ᓯᕗᓂᒃᓴᑦᑎᐊᑦᑎᓐᓂ.  

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

  

ᐊᒻᒪᑦᑕᐅᖅ, ᓇᒻᒥᓂᖅ ᐅᐱᒍᓱᒍᒪᓪᓗᖓ 

ᐃᓪᓗᓕᒻᒥᐅᑕᓄᑦ ᓴᓐᖏᓂᕐᒥᓂᒃ ᑕᒪᑐᒪᓂᐅᔪᖅ. 

(ᑐᓵᔨᑎᒎᕈᓐᓃᖅᑐᖅ) ᐊᒥᓱᒻᒪᕆᓐᓂᒃ 

ᐃᓚᐃᖅᓯᒪᖕᒪᑕ 

ᐃᒡᓗᓕᖕᒥᐅᑕᑦ ᐅᑭᐅᖅ ᐅᐱᕐᖓᒃᓵᒧᑦ ᑎᑭᖦᖢᒍ. 

(ᑐᓵᔨᑎᒎᓕᖅᑐᖅ) 

ᐊᔅᓱᕈᓐᓇᓐᖏᑦᑑᓗᓂᐅᓚᐅᔾᔭᓐᖏᑦᑐᖅ ᑭᓯᐊᓂ 

ᓯᕗᒧᒍᓐᓇᑦᓴᐃᓐᓇᓲᖑᒐᑦᑕ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕈᒪᔭᒃᑲ 

ᒪᓕᒐᓕᐅᖅᑎᓕᒫᑦ ᑕᒪᕐᒥᒃ ᓈᓚᒍᓐᓇᓵᕐᒪᑕ ᐊᒻᒪᓗ 

ᑲᔪᓯᓂᐊᖅᐳᒍᑦ ᑲᑎᒪᔾᔪᑎᒃᓴᑦᑎᓐᓄᑦ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᓯᑎᐱᕆ 9-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᐃᓪᓗ 

ᓄᖅᑲᐅᓯᓕᖅᐳᖅ ᓯᑕᒻᒥᖑᒐᓱᓐᓂᖓᓂ, ᓯᑎᐱᕆ 9-

ᒥ, 1:30 ᐅᓪᓗᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:23ᒧᐊᖅᑎᓪᓗᒍ



 

 

 


